
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 12, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᕿᔪᒃᑖᖅ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᓯᕗᓕᖅᑎᐅᑉ 

ᑐᖓᓕᖓ, ᒪᓕᒐᓕᐅᖅᑏᓪᓗ ᑐᓐᖓᓱᒋᑦᑎ. 

ᐅᓐᓄᓴᒃᑯᑦ. ᓄᓇᕗᒻᒥᐅᑦ, ᓇᓂᑐᐃᓐᓈᖅᑐᑦ 

ᑕᓚᕖᓴᒃᑯᑦ ᑕᐅᑐᒃᑐᑦ, ᓈᓚᐅᑎᒃᑯᓪᓗ ᑐᓵᔪᑦ 

ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ. ᒫᓐᓇ 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ.  

 

ᑲᑎᒪᔾᔪᑎᒃᓴᖅ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎᖓᑦ, 

ᒥᓂᔅᑐ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 018 - 5(1): ᓯᕗᓕᖅᑎ 

ᖃᓂᒪᒐᒥ ᐅᐸᒍᓐᓇᔾᔮᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒥ ᖃᐅᔨᒪᖁᓪᓗᖓ ᐃᓕᑦᓯᓐᓂᒃ 

ᑲᑎᒪᔨᐅᖃᑎᒃᑲ ᑕᕝᕙᓂ (ᑐᓵᔨᑎᒍᑦ) ᓯᕗᓕᖅᑎᕗᑦ 

ᐹᓪ ᖁᐊᓴ (ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ 

ᑕᕝᕙᓃᔾᔮᖏᒻᒪᑦ ᖃᓂᒪᓂᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᖁᐊᓴ, (ᑐᓵᔨᑎᒎᕈᓐᓃᖅᑐᖅ) ᑐᓵᓐᓂᕈᕕᑦ 

ᓈᓚᖕᓂᕈᕕᑦ, ᐃᓕᖕᓂᒃ 

ᐱᔪᓐᓃᖅᓴᕋᐃᖁᔨᒐᓗᐊᖅᐳᒍᑦ ᐅᕙᓂ 

ᑭᖑᓂᖃᖅᐳᑎᑦ ᒪᓕᒐᓕᐅᕐᕕᐅᑉ ᐃᓗᐊᓂ. 

ᐅᑎᕇᖁᕙᑦᑎᒋᑦ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 019 - 5(1): 

ᖃᔪᖅᑐᕝᕕᒃ ᓂᕆᔭᖅᑐᕝᕕᒃ 

ᑲᒪᒋᔭᐅᔾᔪᑎᖏᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᑏᑐᖃᑎᒌᒃᑕ, (ᑐᓵᔨᑎᒍᑦ) ᑏᑐᖃᑎᒌᒃᑕ.  

 

ᐅᖃᖅᑏ, ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ 

ᐱᓕᕆᖃᑎᖃᖅᖢᑕ. ᖃᔪᖅᑐᕐᕕᒃ ᓂᕆᔭᖅᑐᕐᕕᒃ, 

ᐱᓕᕆᕕᒐ ᐅᓐᓄᓴᒃᑯᑦ ᑐᓐᖓᓴᐃᖃᑦᑕᕐᓂᐊᕐᒪᑕ 

ᒫᑦᓯᐅᑉ ᑕᖅᑭᖓᓂ ᑐᓴᐅᒪᖃᑎᒌᒡᓗᑕ ᐊᒻᒪ 

ᐱᔨᑦᑎᕋᐅᑎᑦ ᐊᑐᐃᓐᓇᐅᓂᖏᓐᓂᒃ ᐃᖃᓗᖕᒥᐅᓄᑦ. 

ᑖᒃᑯᑎᒎᓇᖅ ᑲᑎᒪᑎᑦᑎᓃᑦ ᐱᒋᐊᓚᐅᖅᑐᑦ ᒫᑦᓯ 1-

ᖑᑎᓪᓗᒍ ᐊᒻᒪ ᑲᔪᓰᓐᓇᕐᓂᐊᖅᖢᑎᒃ 

ᐃᖅᑲᓇᐃᔭᕐᓇᐅᑉ ᐅᓪᓗᖏᓐᓂ ᒫᑦᓯ 29-

ᖑᕋᓴᖕᓂᖓᓂ. ᑲᑎᒪᓂᐅᖃᑦᑕᕐᓂᐊᖅᐳᑦ 

ᐃᖃᓗᖕᓂ ᓂᕆᕕᖕᒥ, ᐃᒡᓗᖓ 655, 1:00-ᒥᒃ 

4:00-ᒧᐊᕋᓱᖕᓂᖓᓂ ᐅᓐᓄᓴᒃᑯᑦ. 

 

ᐱᓕᕆᕕᒐ ᐊᖏᖅᓯᒪᕗᑦ ᐱᓕᕆᖃᑎᖃᕐᓂᐊᕐᓂᕐᒥᒃ 

ᐊᓯᑦᑕ ᐱᓕᕆᕕᐅᔪᓂᒃ, ᒐᕙᒪᒃᑯᓪᓗ 

ᑎᒥᖁᑎᖏᓐᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐊᒻᒪᓗ ᓄᓇᓕᖕᓂ ᑲᑐᔾᔨᖃᑎᒌᓂᒃ 

ᐅᖃᖃᑎᒌᖕᓂᕐᒥᒃ ᐱᔾᔪᑎᖃᖅᑐᓂᒃ  

ᐱᔨᑦᑎᕋᐅᑕᐅᔪᓂᒃ ᐊᑐᐃᓐᓇᕈᖅᑎᑕᐅᔪᑦ 

ᓄᓇᓕᖕᓂ. ᑭᒡᒐᖅᑐᐃᔪᐃᑦ ᐊᔾᔨᒌᓐᖏᑦᑐᓂᒃ 

ᒐᕙᒪᒃᑯᑦ ᐱᓕᕆᕕᖏᓐᓂ ᐊᒻᒪᓗ ᓄᓇᓕᖕᓂ 

ᑲᑐᔾᔨᖃᑎᒌᖑᔪᓂ ᐃᑲᔪᕐᓂᐊᖅᐳᑦ 

ᓯᕗᓕᐅᕆᖃᑕᐅᓗᑎᒃ ᑲᑎᒪᓂᐅᔪᓂᒃ ᐊᒻᒪ 

ᐊᐱᖅᑯᑎᓂᒃ ᑭᐅᖃᑦᑕᕐᓗᑎᒃ.  

 

ᐆᒃᑑᑎᒋᓗᒍ, ᐅᖃᐅᓯᐅᒐᔭᖅᑐᑦ ᐱᖃᓯᐅᑎᕗᑦ ᓇᒥ 

ᐊᒻᒪ ᖃᓄᖅ ᑖᒃᓰᔭᕐᓂᕐᒧᑦ ᑕᑕᑎᕈᑎᓕᐅᕆᓂᕐᒥᒃ, 

ᖃᓄᖅ ᐃᖅᑲᓇᐃᔭᖅᑐᖅᓯᐅᑎᓂᒃ 

ᓈᓴᐅᑎᑖᕈᓐᓇᕐᒪᖔᑕ ᐊᒻᒪ ᐱᓇᓱᖕᓂᕐᒥᒃ 

ᐃᓄᓕᒫᖅᓯᐅᑎᓂᒃ ᐃᒡᓗᓂᑦ. 

 

ᑕᒪᓐᓇ ᐱᒋᐊᖅᑎᑕᕗᑦ ᑐᑭᓕᐊᕐᓂᐊᖅᐳᖅ 

ᑭᖑᓂᕆᔭᐅᔪᒃᓴᓂᒃ ᓇᓗᓇᐃᖅᑕᐅᓚᐅᖅᑐᑦ 

ᒪᑭᒪᓂᖅ ᐸᕐᓇᐅᑎᒃ 2-ᒥ, ᐊᔪᖅᓴᓗᐊᖅᑕᐃᓕᓂᕐᒧᑦ 

ᑐᕌᖓᔪᓂᒃ. ᑏᑐᖃᑎᒌᒃᑕ ᐱᒋᐊᖅᑎᑕᐅᔪᒧᑦ 

ᐱᓕᕆᐊᖑᓂᐊᖅᑐᑦ 1: ᑐᓐᖓᕕᒋᔭᐅᔪᑦ 

ᓲᖑᑎᒋᐊᖅᑕᐅᓗᑎᒃ ᐱᓕᕆᖃᑎᒌᖕᓂᖅᑎᒍᑦ 

ᐊᔾᔨᒌᓂᒃ ᑐᕌᒐᒃᓴᓂᒃ. 

ᐊᔪᖅᓴᓗᐊᖅᑕᐃᓕᒪᓂᖃᓕᖁᓪᓗᒍ, 

ᐱᓕᕆᖃᑎᒌᒋᐊᖃᖅᐳᒍᑦ ᐊᑑᑎᖃᑦᑎᐊᕐᓂᖅᓴᒥᒃ 

ᐊᒻᒪ ᑲᑐᔾᔨᑦᑎᐊᕐᓗᑕ. 

 

ᐅᖃᖅᑏ, ᐊᔭᐅᖅᑐᕈᒪᕙᒃᑲ ᓄᓇᖅᑲᑎᒌᑦ 

ᐅᐸᖃᑦᑕᖁᓪᓗᒋᑦ ᑕᒪᒃᑯᓂᖓ ᑲᑎᒪᑎᑦᑎᓂᐅᔪᓂᑦ 

ᑐᓴᐅᒪᖃᑎᒌᖃᑕᐅᖁᓪᓗᒋᑦ ᐊᒻᒪ ᑏᑐᕐᓗᑎᒃ 

ᑕᒧᓗᒐᒃᓴᓂᒡᓗ ᓂᕆᓗᑎᒃ ᐊᒻᒪ ᐊᐱᖅᑯᑎᖃᕐᓗᑎᒃ 

ᐃᑲᔫᑕᐅᔪᓂᒃ ᐱᔨᑦᑎᕋᐅᑕᐅᔪᓂᒡᓗ 

ᖃᐅᔨᒪᔭᖏᓐᓄᑦ ᑭᓐᖒᒪᔭᐅᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᕝᕕᓕᒃ, 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 020 - 5(1): 

ᐃᓅᒍᓐᓃᓚᐅᕐᓂᖓ ᐃᓚᐃᔾᔭ ᐃᕙᓗᐊᕐᔪᒃ - 

ᐃᒃᓯᕙᐅᑕᖅ ᖁᓪᓕᒃᑯᓐᓄᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐃᑦᑖᕈᓱᒃᐳᖓ  

ᑐᓴᖅᑎᑦᑎᔭᕆᐊᒃᓴᖅ ᐃᓅᔪᓐᓃᓚᐅᕐᓂᖓ ᐃᓚᐃᔾᔭ 

ᐃᕙᓗᐊᕐᔪᒃ ᑲᔪᓯᓐᓂᓚᐅᕐᒪᑦ ᐊᕙᓗᑕᐅᓯᒪᓪᓗᓂ 

ᐃᓚᒥᓄᑦ ᐃᒡᓗᓕᖕᒥ ᕕᕝᕗᐊᕆ 10-ᖑᑎᓪᓗᒍ.  

 

ᐃᓚᐃᔾᔭ ᐱᔨᑦᑎᖅᐸᓚᐅᖅᐳᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ 2014-ᒥᒃ 

2017-ᒧᑦ ᑲᑎᒪᔨᐅᓪᓗᑎᒃ, ᐃᒃᓯᕙᐅᑕᕐᒧᑦ 

ᑐᒡᓕᐅᓪᓗᓂ ᐊᒻᒪ ᐃᒃᓯᕙᐅᑕᐅᓪᓗᓂᓗ. 

ᐅᐱᒍᓱᒃᐳᖓ ᓇᖏᖅᓯᒐᒪ ᐅᓪᓗᒥ 

ᐅᖃᐅᓯᕆᔪᒪᓪᓗᒍ ᐃᑲᔫᑎᖃᑦᑎᐊᓚᐅᕐᓂᖓᓂᒃ 

ᐆᒻᒪᖅᑯᑎᓕᕆᔨᒃᑯᑦ ᐊᑦᑕᕐᓇᓐᖏᑦᑐᒥᒃ, 

ᐱᑕᖃᐃᓐᓇᕈᓐᓇᖅᑐᒥᒃ ᐊᑭᑐᓗᐊᓐᖏᑦᑐᒥᒡᓗ 

ᐆᒻᒪᖅᑎᖃᖅᑎᑦᑎᖁᓪᓗᒋᑦ ᓄᓇᕗᒻᒥᐅᓄᑦ ᐊᒻᒪ 

ᑐᓐᖓᕕᓕᐅᖃᑕᐅᓪᓗᓂ ᖁᓪᓕᒃᑯᑦ ᓯᕗᓂᒃᓴᒥ 

ᑲᔪᓯᑦᑎᐊᕐᓂᒃᓴᖓᓄᑦ 

ᐆᒻᒪᖅᑯᑕᐅᖏᓐᓇᕈᓐᓇᖅᑐᓂᒃ ᐊᓯᐊᑎᒎᖓᔪᓂᒡᓗ 

ᐱᒋᐊᖅᑎᑕᐅᔪᓂᒃ. 

 

ᓯᕗᓕᐅᕆᑎᓪᓗᒍ ᑲᑎᒪᔩᑦ ᓇᓗᓇᐃᖅᓯᓚᐅᖅᐳᑦ 

ᓄᑖᒥᒃ ᐊᖏᖃᑎᒌᒍᒻᒥᒃ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᓐᓂᒃ. ᐃᓚᐃᔾᔭᐅᑉ 

ᐊᖏᖅᓯᒪᓂᕆᓚᐅᖅᑕᖓ ᓯᕗᓕᐅᕆᓂᑎᒍᓪᓗ 

ᖁᓪᓕᒃᑯᓐᓄᑦ ᐱᕐᔪᐊᖑᓚᐅᖅᐳᖅ ᐱᓇᓱᒃᑎᓪᓗᒋᑦ 

ᐆᒻᒪᖅᑯᑕᐅᖏᓐᓇᕈᓐᓇᖅᑐᓂᒃ ᓄᓇᕗᒻᒥ ᓲᕐᓗ 

ᓯᕿᓐᖑᔭᐅᔭᓂᒃ ᓄᑖᖑᓂᐊᓕᖅᑐᓂᒃ. 

ᓇᓗᓇᖅᐸᓚᐅᓐᖏᒻᒥᔪᖅ ᓯᕗᓕᐅᕆᑦᑎᐊᕐᓂᖓᓄᑦ 

ᑲᑐᔾᔨᓂᒃᑰᖅᑎᑦᑎᔨᐅᓪᓗᓂ. 

 

ᐅᖃᖅᑏ, ᓇᖕᒥᓂᖅ ᐃᒡᓗᖁᑎᖃᖅᑎᐅᓪᓗᓂ ᐊᒻᒪ 

ᓂᔾᔭᐅᓯᔭᖅᑎᐅᓪᓗᓂ ᐊᒻᒪ ᓇᒡᓕᒍᓱᖕᓂᖃᕐᓂᖓᓂᒃ 

ᐃᓚᒥᓂᒃ, ᐃᓚᐃᔾᔭ ᐊᒃᓱᕉᑎᖃᓚᐅᕐᒥᔪᖅᑕᐅᖅ 

ᐱᔨᑦᑎᕐᓂᕐᒥᒃ ᓄᓇᖅᑲᑎᒥᓂᒃ. ᕕᕝᕗᐊᕆ 14, 

ᕼᐊᓐᓇᓚᒐᓴᐃᑦ ᐃᓚᔮᖏᑦ, ᐱᖃᓐᓇᕆᔭᖏᑦ 

ᐱᓕᕆᖃᑎᒋᕙᒃᑕᖏᓪᓗ ᓂᐅᕐᕈᓚᐅᖅᐳᑦ 

ᐅᓐᓂᖅᓯᐅᖃᑕᐅᔭᕆᐊᖅᑐᖅᖢᑎᒃ ᑖᔅᓱᒧᖓ 

ᐊᒥᓱᓄᑦ ᓇᒡᓕᒋᔭᐅᓚᐅᖅᑐᒧᑦ. 

ᐃᖅᑲᐅᒪᔭᐅᓂᐊᖅᐳᖅ 

ᖁᖓᑦᑎᐊᖃᑦᑕᓚᐅᕐᓂᖓᓄᑦ ᐊᒻᒪ  

ᑐᓐᖓᓇᑦᑎᐊᖃᑦᑕᕐᓂᖓᓄᑦ.  
 

ᐃᓱᒪᒋᕙᕗᑦ ᐃᒃᐱᒋᐊᖃᑎᒋᕙᕗᓪᓗ ᐃᓚᐃᔾᔭᐅᑉ 

ᐃᓚᒋᔮᖏᑦ ᐱᖃᓐᓇᕆᔭᖏᓐᓄᓪᓗ 

ᑕᒪᓐᓇᐅᑎᓪᓗᒍ. ᑕᕝᕙᑐᖅ ᓴᐃᒪᑦᑎᐊᕐᓂᐊᓕᖅᐳᖅ. 

ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐᖑᔪᖅ, ᒥᓂᔅᑐ 

ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 021- 5(1): 

ᐃᓕᓐᓂᐊᕕᒻᒥ ᐊᖓᔪᖅᑳᖑᓂᕐᒧᑦ 

ᐸᐃᑉᐹᖅᑖᕐᓂᕐᒧᑦ ᐃᓕᓐᓂᐊᕈᑎᒃ ᐃᓄᒃᑎᑐᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐊᒻᒪᓗ ᐅᓐᓄᓴᒃᑯ ᓄᓇᕗᒻᒥᐅᓕᒫᑦ.  
 

ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑲᓗ ᐅᓪᓗᒥ 

ᓇᖏᖅᐳᖓ ᐅᐱᒍᓱᓪᓚᕆᒃᑲᒪ ᑕᕝᕙᓂ ᕕᕝᕗᐊᕆ 

2018-ᖑᑎᓪᓗᒍ ᐃᓕᓐᓂᐊᕐᓂᒃᑯᑦ ᓯᕗᓕᖅᑎᐅᓂᒻᒧᑦ 

ᐃᓕᓴᕆᔭᐅᔾᔪᑎᑖᖅᑐᖃᓚᐅᒻᒪᑦ, 

ᐃᓕᓐᓂᐊᖅᑐᖃᓚᐅᒻᒪᐃᓛᒃ ᐃᓄᒃᑐᑦ. ᑖᓐᓇ ᐃᓄᒃᑐᑦ 

ᐃᓕᓴᐃᔨᓄᑦ ᑐᕌᖓᓚᐅᖅᓱᓂ. ᑖᓐᓇ ᐃᓕᓐᓂᐊᕈᑎ 

ᖃᐅᔨᓴᕈᑎᐅᓚᐅᖅᑐᖅ ᑕᐃᑦᓱᒪᓂᑕᓂᒃ ᐊᒻᒪᑦᑕᐅᖅ 

ᖃᓄᐃᑦᑐᓂᒃ ᐃᓄᐃᑦ ᑕᐅᑐᖅᑰᖅᑕᖃᒻᒪᖔᑦᑕ, 

ᐱᓗᐊᓐᖑᐊᖅᑐᒥᒃ ᐃᓕᖅᑯᓯᑦᑎᒍᑦ ᖃᓄᓪᓗ ᑕᒪᓐᓇ 

ᐃᓕᓐᓂᐊᓐᓂᖅ ᐊᐅᓚᓂᖃᖅᓯᒪᒻᒪᖔᑦ ᓄᓇᕘᑉ 

ᐃᓗᐊᓂ. ᑕᒪᒃᑯᐊᓗ ᐊᔪᓐᓇᕈᑎᒋᔭᐅᖃᑦᑕᖅᓯᒪᔪᑦ 

ᐊᒻᒪᓗ ᓴᓐᖏᓂᐅᔪᑦ ᐊᒻᒪᓗ ᐱᔪᓐᓇᓐᓂᕆᔭᐅᔪᑦ. 

ᑖᒃᑯᓇᓐᖓᓪᓗ ᕿᒥᕐᕈᓪᓗᑎᒃ ᐅᒃᐱᕆᔭᐅᔪᓂᑦ, 

ᐱᒻᒪᕆᐅᒋᔭᐅᔪᓂᑦ ᐊᒻᒪᓗ ᑐᓐᖓᕕᒋᔭᐅᔪᓂᒃ ᓄᓇᕗᑦ 

ᐃᓗᐊᓂ.  
 

ᑕᒪᓐᓇ ᖃᐅᔨᓴᖅᑕᐅᕙᓪᓕᐊᓯᒪᑎᓪᓗᒍ, 

ᑕᐃᑦᓱᒪᓂᑕᐃᑦ ᐊᒻᒪᑦᑕᐅᖅ ᐅᓪᓗᒥᒧᑦ ᖃᓄᖅ 

ᐃᓕᓐᓂᐊᓐᓂᖅ ᓯᕗᒃᑲᑕᖅᑎᐅᓂᒻᒥᓪᓗ ᑕᒪᒃᑯᐊ 

ᐃᓕᓴᐃᔩᑦ ᐋᖅᑭᔅᓱᐃᓕᓚᐅᖅᐳᑦ ᓯᕗᓕᖅᑎᐅᓂᒃᑯᑦ 

ᐸᓐᓇᐅᑎᓂᒃ. ᑕᕝᕙᓂ ᐃᓗᓕᖏᓐᓂᒃ ᑎᑎᕋᖅᓯᒪᓪᓗᑎ 

ᐃᓕᓐᓂᐊᕕᐅᑉ ᐃᓗᐊᓂ ᑐᕌᒐᔅᓴᖏᓐᓂ, 

ᑐᑭᒧᐊᒍᑎᓂᓪᓗ ᑖᒃᑯᐊ ᑐᕌᖅᑕᒥᓄᑦ ᐊᒻᒪᓗ ᖃᓄᖅ 

ᐱᕙᓪᓕᐊᓯᒪᓐᓂᒻᒪᖔᑦᑕ. ᑕᐃᒪᓕ ᐃᓕᓐᓂᐊᕝᕕᒻᒥᓄᑦ 

ᐅᑎᖅᐸᓪᓕᐊᓕᕋᒥᒃ ᑕᒪᒃᑯᓇᓐᖓᓗ ᐸᓐᓇᐅᑎᓂᒃ 

ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ, ᑖᓐᓇ 

ᐱᕕᒃᓴᑦᑎᐊᕙᐅᖃᑦᑕᖅᓯᒪᕗᑦ ᐃᓕᓴᐃᔨᓄᑦ ᑕᒪᓐᓇ 

ᓯᕗᓕᖅᑎᐅᓂᒻᒥᒃ ᐱᓕᕆᕙᓪᓕᐊᔪᓐᓇᖅᓯᖁᓪᓗᒋᑦ 

ᐊᒻᒪᑦᑕᐅᖅ ᐃᓕᖅᑯᓯᑦᑎᓐᓂᒃ 

ᓴᖅᑭᔮᖅᑎᑦᑎᒋᐊᓪᓚᔅᓯᒪᒋᕗᑦ ᐃᓅᖃᑎᒌᑦ ᑖᓐᓇ 

ᐃᓕᓐᓂᐊᕝᕕᑦᑎᓐᓂ ᐃᓚᐅᖁᓪᓗᒍ. 
 

ᐅᖃᖅᑎᑦᓯᔩ, ᐅᐱᒋᓪᓚᕆᑉᐸᒃᑲᐅᑯᐊ ᑖᒃᑯᐊ 17-ᖑᔪᑦ 

ᐃᓚᐅᖃᑕᐅᓯᒪᓚᐅᒻᒪᑕ ᑖᓐᓇ Master’s-ᒥ  

ᐃᓕᓴᕆᔭᐅᓯᒪᑎᓪᓗᒍ ᐳᕆᓐᔅ ᐃᐊᕗᑦ ᕿᑭᖅᑕᖓᓂ 

ᓯᓚᑦᑐᓴᕝᕕᔾᔪᐊᖏᑎᒍ. ᑕᕝᕘᓇ ᐃᓕᓐᓂᐊᖃᑕᐅᓯᒪᔪᑦ 

ᐃᓚᐅᖃᑕᐅᓚᐅᖅᑯᑦ ᐃᓕᓐᓂᐊᕝᕕᒻᒥ ᓯᕗᓕᖅᑎᐅᔪᑦ 

ᐃᓕᓴᐃᔩ, ᐅᖃᐅᓯᓕᕆᔩᑦ ᐊᒻᒪᑦᑕᐅᖅ ᐃᓕᓴᐃᔩᑦ 

ᐃᑲᔪᖅᑎᒋᕙᑦᑕᖏᑦ Learning Coach-ᖑᓂᕋᖅᑕᐅᔪᑦ 

ᓄᓇᕗᑦᓕᒫᒦᓐᖓᖅᓱᑎᒃ. ᐅᖃᖅᑎᑦᓯᔩ, ᑖᓐᓇ 

ᐊᐃᑉᐸᕆᕙᖓ ᒪᕐᕉᒋᐊᖃᖅᑎᓪᓗᒋᑦ 

ᐃᓕᓐᓂᐊᖅᑕᐅᔭᕆᐊᓖᑦ ᓄᓇᕗᒻᒥ 

ᐊᖓᔪᖅᑳᕆᔭᐅᖃᑦᑕᖅᑐᑦ ᐃᓕᓐᓂᐊᕝᕕᓐᓄᑦ 

ᓇᓗᓇᐃᒃᑯᑕᖅᑖᕆᔭᕆᐊᓕᖏᓐᓂᒃ. 

ᐸᓐᓇᑦᑕᐅᕙᓪᓕᐊᓯᓯᒪᒋᕗᖅ ᑖᓐᓇ ᐊᐃᑉᐸᖓ 

ᐃᓕᓐᓂᐊᖅᑕᐅᔭᕆᐊᓕᒃ ᐊᐅᔭᐅᓂᐊᖅᑐᖅ ᐃᓂᒃᑐᑦ 

ᐃᓕᓐᓂᐊᖅᑕᐅᒃᑲᓐᓂᖁᓪᓗᒍ ᑕᕝᕙᓂ ᓄᓇᕗᒻᒥ. 
 

ᐅᖃᖅᑎᑦᓯᔩ, ᑕᒪᒃᑯᐊ ᐃᓕᓐᓂᐊᕈᑎᒋᔭᐅᖃᑦᑕᖅᑐᓐ, 

ᐃᓛᒃ, ᐃᓕᓴᐃᔨᓄᑦ ᐊᑐᖅᑕᐅᓚᐅᖅᑯᑦ ᑖᒃᑯᐊ ᒪᕐᕉᒃ 

ᖃᐅᔨᒪᔭᐅᒻᒪᕇᑦᑑᒃ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᒃᑯᑦ. ᐊᐃᑉᐸᖓ ᑖᓐᓇ ᐅᓖᐱᑲ 

ᕼᐊᐃᓐᓅ, ᓄᓇᕗᑦ ᓯᓚᑦᑐᖅᓴᕝᕕᒻᒥ 

ᐃᓕᓴᐃᔨᒃᓴᐅᓂᒻᒧᑦ ᐃᓕᓐᓂᐊᓚᐅᖅᓯᒪᓪᓗᓂ, 

ᐊᖓᔪᖅᑳᕆᔭᐅᔪᖅ ᖁᓗᐊᖅ ᐃᓕᓐᓂᐊᕝᕕᒻᒥ, 

ᑲᖏᖅᑐᒑᐱᒻᒥ, ᐊᐃᑉᐸᖓᓗ ᑖᓐᓇ ᑕᐅᓖᓐ 

ᓄᕿᓐᖓᖅ, ᐃᖃᓗᓐᓂ ᐃᓕᓴᐃᔨᐅᖃᑦᑕᑯᑖᒃᓯᒪᔪᖅ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᒋᔭᐅᖃᑦᑕᖅᓯᒪᓪᓗᓂ. 
 

ᐅᖃᖅᑎᑦᓯᔩ, ᐃᓕᓐᓂᐊᓐᓂᖅ ᑖᓐᓇ 

ᑐᓐᖓᕕᓪᓚᕆᐅᒻᒪᑦ, ᐃᖅᑲᓇᐃᔭᓐᓂᒻᒧᑦ ᐊᒻᒪᓗ 

ᒪᒃᑭᑕᑦᓯᐊᕈᓐᓇᓐᓂᒻᒧᑦ, ᑭᓇᑐᐃᓐᓇᒻᒧᑦ 

ᐃᓄᑑᒐᓗᐊᕈᕕᑦ ᐅᕝᕙᓘᓐᓃᑦ ᖃᑕᓐᖑᑎᒌᓐᓄᑦ. 

ᑕᒪᓐᓇ ᐃᑲᔪᖅᓱᖅᑕᐅᑦᓯᐊᓪᓗᓂ ᐊᒻᒪᓗ 

ᓴᓐᖏᓂᖅᑖᕈᑎᒋᖃᑦᑕᓪᓗᑎᒍ 

ᑲᔪᖏᖅᓴᖅᐸᓪᓕᐊᓗᑎᒍᑦ ᐃᓄᒃᑐᑦ ᐅᖃᕈᓐᓇᖅᑐᑦ 

ᐃᓕᓴᐃᔩᑦ. ᑕᒪᓐᓇ ᓯᕗᒃᑲᖅᑕᖅᑎᕈᑦᓯᐊᕈᓐᓇᒻᒪᑕ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓇᓐᖓᑦ 

ᓴᖅᑭᔮᖅᑎᑦᓯᑦᑎᐊᖃᑦᑕᕈᒪᒋᕗᑦ ᓴᓐᖏᓕᓴᓪᓗᒍ 

ᐃᓄᐃᑦ ᐅᖃᐅᓯᖓᑦ ᐊᒻᒪᓗ ᐃᓕᓐᓂᐊᖅᑏᑦ 

ᑕᒪᒃᑮᓐᓂᒃ ᐅᖃᕈᓐᓇᖁᓪᓗᒋᑦ ᐅᖃᐅᓯᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ... ᒥᓂᔅᑕ ᐊᕐᓇᒃᑲᖅ. 
 

>>ᐃᓪᓚᖅᑐᑦ 
 

ᐊᖓᔪᖅᑳᑉ ᐅᖃᐅᓯᖓ 022 - 5(1): 

ᓱᑲᓕᖅᑐᕈᓐᓇᓐᖏᑦᑐᓄᑦ ᐃᓕᓐᓂᐊᕐᓂᖅ 

(ᐊᕐᓇᒃᑲᖅ) 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄᓛᒃ, ᑕᐃᒪᐃᓐᓇᕈᓇᕐᖓᑦ.  
 

(ᑐᓵᔨᑎᒍᑦ) ᐅᖃᖅᑏ, ᓱᑲᖃᓗᐊᕐᓂᖅ ᑎᒥᒃᑯᑦ 

ᐊᐅᒃᑯᑦ ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᖕᒪᑦ. 

ᓴᖅᑭᑉᐸᓪᓕᐊᖕᒪᑦ ᐃᓱᒫᓘᑎᒋᔭᐅᕙᓪᓕᐊᔪᖅ 

ᓄᓇᕗᒻᒥ, ᐃᓱᒫᓘᑎᒋᔭᐅᔪᖅ ᐃᑲᔪᖅᑐᖅᑕᐅᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᓪᓘᖕᓄᒃ ᒪᕐᕉᖕᓂᒃ  

ᐃᓕᓐᓂᐊᖅᑎᑦᑎᓂᐊᕐᒪᑕ ᐃᓅᓕᓴᐃᔨᓂᒃ ᐊᐅᒃᑯᑦ 

ᓱᑲᖃᓗᐊᕐᓂᕐᒥᒃ ᒫᔾᔨ 19-ᒥ 20-ᒧᑦ, ᐃᖃᓗᓐᓂ. 

 

ᑕᐃᓐᓇ ᐃᓕᓐᓂᐊᕈᑕᐅᓂᐊᖅᑐᖅ 

ᐃᖅᑲᓇᐃᔭᖅᑎᓄᑦ, ᐱᓕᒻᒪᒃᓴᕐᓗᑎᒃ ᑭᐅᓯᓯᒪᔪᑦ 

ᑕᒪᒃᑯᓂᖓ ᐃᓱᒪᒋᔭᐅᓂᖅᐹᖑᔪᓂᒃ, ᐊᐅᖓᒍᑦ 

ᓱᑲᖃᓗᐊᖅᑐᑦ ᒥᐊᓂᕆᔭᐅᖁᓪᓗᒋᑦ ᓄᓇᕗᒻᒥ. 

ᑖᒃᑯᐊ ᓯᐊᒻᒪᖃᑦᑕᕐᓂᖏᓐᓄᑦ 

ᐋᓐᓂᐊᓕᖅᑕᐃᓕᒪᓂᖅ ᐊᒻᒪᓗᑦᑕᐅᖅ ᑎᒥᒃᑯᑦ 

ᓱᑲᖃᓗᐊᖅᑐᑦ ᑲᒪᒋᔭᐅᓗᑎᒃ ᐊᒻᒪ 

ᓇᐅᑦᑎᖅᓱᐊᖃᕐᓂᖅ ᐊᒻᒪᓗᑦᑕᐅᖅ ᐊᐅᒃᑯᑦ 

ᓱᑲᖃᓗᐊᖅᑕᐃᓕᒪᓂᖅ ᐊᒻᒪ 

ᐊᑦᑕᕐᓇᖏᑦᑐᒦᑦᑕᐃᓕᒪᓂᖅ ᐊᒻᒪᓗᑦᑕᐅᖅ 

ᐋᓐᓂᐊᓕᖅᑕᐃᓕᒪᓂᖅ ᑕᐃᒪᓐᓇ ᐃᒻᒥᓂᒃ 

ᐸᖅᑭᓗᓂ, ᐊᐅᖓᑕᓗ ᓱᑲᖃᕐᓂᕆᔭᖓ 

ᒥᐊᓂᕆᔭᐅᓗᓂ ᐊᒻᒪᓗᑦᑕᐅᖅ ᐅᕕᓂᖏᓪᓗ 

ᑲᒪᒋᔭᐅᓗᑎᒃ.  

 

ᐃᓛᒃᑰᖓᔪᒃᑯᑦ ᑲᑎᒪᓂᐊᕐᒥᔪᑦ ᓗᒃᑖᑦ 

ᐋᓐᓂᐊᓯᐅᑏᓪᓗ ᐊᒻᒪ ᐄᔭᒐᓕᕆᔩᑦ 

ᐱᓕᕆᐊᖃᕐᓂᐊᕐᒪᑕ ᐃᓅᓕᓴᐅᑎᓂᒃ ᐊᒻᒪᓗᑦᑕᐅᖅ 

ᐃᓱᒪᓕᐅᕈᑕᐅᖃᑦᑕᕐᓂᐊᖅᑐᓂᒃ ᐃᓅᓕᓴᐅᑎᓂᒃ 

ᖃᓄᐃᑦᑐᓂᒃ ᐊᑐᓐᓂᐊᕐᒪᖔᑕ 

ᐊᑐᖅᑕᐅᑦᑎᐊᖁᓪᓗᒋᑦ ᐆᒻᒪᑎᖏᑦ ᐊᒻᒪᓗ 

ᑕᖅᑐᒡᓗᖁᓕᕐᓇᒋᑦ. 

 

ᐱᓕᕆᕕᕗᑦ ᑕᒪᒃᑯᐊ ᐱᓕᕆᐊᕆᑦᑎᐊᖅᑕᖓᑦ 

ᑎᒥᒥᒍᑦ ᐊᐅᖏᑎᒍᓪᓗ ᓱᑲᖃᓗᐊᖅᑐᑦ 

ᐃᑲᔪᖅᑕᐅᑦᑎᐊᖁᓪᓗᒋᑦ ᐃᓕᓐᓂᐊᖅᑎᑕᐅᓗᑎᒡᓗ.  

 

ᓄᓇᕗᒻᒥᐅᑦ ᑕᒪᒃᑯᐊ ᐃᓕᓐᓂᐊᒃᑲᓐᓂᕈᒪᔪᑦ 

ᐊᐅᖏᑎᒍᑦ ᓱᑲᖃᓗᐊᕐᓂᕐᒥᒃ ᖃᓄᕐᓗ 

ᑕᐃᒪᓐᓇᐃᓕᑦᑕᐃᓕᒪᓂᕐᒥᒃ ᐃᓅᓯᕐᒥᒡᓗ ᖃᓄᖅ 

ᐃᓅᔭᕆᐊᖃᕐᒪᖔᑕ.  

ᓂᕿᑦᑎᐊᕙᖕᓂᒃ ᓂᕆᖃᑦᑕᕐᓗᑎᒃ, 

ᐃᖃᐃᓕᓴᖃᑦᑕᕐᓗᑎᒡᓗ. ᑐᓴᕆᐊᕈᒪᒍᑎᒃ 

ᐋᓐᓂᐊᕕᖏᓐᓄᑦ ᐅᖁᒪᐃᓐᓂᕐᓂᐊᕐᕕᖏᓐᓄᓪᓗ 

ᐅᖄᓚᔪᓐᓇᖅᑐᓐ ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ 

ᐅᕗᖓ ᑕᑯᓂᐊᕈᓐᓇᖅᑐᑦ 

www.livehealthy.gov.nu.ca. 

 

ᐅᖃᖅᑏ, ᑕᐃᒃᑯᐊ ᐃᓕᓐᓂᐊᕈᑕᐅᓂᐊᖅᑐᑦ 

ᑎᒥᒥᒍᑦ ᐊᐅᒃᑯᓪᓘᓐᓃᑦ ᓱᑲᖃᓗᐊᕐᓂᖅ 

ᑲᒪᔾᔪᑕᐅᓂᐊᕐᒪᑦ ᐃᑲᔪᖅᑐᐃᓗᑎᒃ ᓄᓇᕗᒻᒥᐅᓂᒃ 

ᑎᒥᒥᒍᑦ ᐊᐅᖓᒍᓪᓗ ᓱᑲᖃᓗᐊᖅᑐᑦ ᑖᒃᑯᐊᓗ 

ᑲᒪᒋᔭᐅᔾᔪᑎᒃᓴᖏᑦ ᑲᔪᖏᖅᓴᐅᑕᐅᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑐ, ᒥᓂᔅᑐ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 023 - 5(1): 

ᐅᖃᐅᓯᕗᑦ 2.0 (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᑦᑐᖓ ᑐᓴᖅᑎᑦᓯᒍᓐᓇᕆᐊᑦᓴᖅ 

ᑕᕝᕗᖓ ᐃᒡᓗᑦᑎᓐᓄᑦ, ᐃᓕᖅᑯᓯᓕᕆᔨᒃᑯᑦ 

ᐱᓕᕆᕙᓪᓕᐊᓯᒪᒻᒪᑕ ᐅᖃᐅᓯᕗᑦ 2.0. ᑖᓐᓇ 

ᓄᓇᕗᑦ ᒐᕙᒪᒃᑯᓐᓂ 

ᓇᓗᓇᐃᕈᑎᒋᔭᐅᖃᑦᑕᓐᓂᐊᖅᑐᖅ 

ᐊᑐᓕᖅᐸᓪᓕᐊᓂᕆᔭᖓᓂ ᑖᒃᑯᐊ ᐃᓕᓴᕆᔭᐅᓯᒪᔪᑦ 

ᐅᖃᐅᓯᐅᔪᑦ ᐱᖁᔭᐅᔪᖅ ᐊᒻᒪᑦᑕᐅᖅ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎᖓᓄᑦ ᐱᖁᔭᖅ. 

ᑕᕝᕙᓂ 2018-ᒥ 2023-ᒧᑦ ᑎᑭᓪᓗᒍ.  
 

ᑕᐃᑲᓂ ᓯᕗᓪᓕᖅᐹᒥ ᐅᖃᐅᓯᕗᑦ 

ᐸᓐᓇᐅᑎᐅᓚᐅᖅᓯᒪᔪᒥᑦ ᕿᒥᕐᕈᓪᓗᑕ ᑖᓐᓇ 

ᐃᓱᓕᓚᐅᖅᓯᒪᒻᒪᑕ 2017-ᖑᑎᓪᓗᒍ. 

ᐃᓕᖅᑯᓯᓕᕆᔨᒃᑯᑦ ᐅᖃᖃᑎᒌᑉᐸᓪᓕᐊᖃᑦᑕᖅᓯᒪᕗᑦ 

ᐱᓕᕆᕝᕕᒋᔭᐅᔪᓂᑦ ᒐᕙᒪᐅᑉ ᐃᓗᐊᓂᑦ ᐊᒻᒪᑦᑕᐅᖅ 

ᑎᒥᖁᑎᐅᔪᓂᒃ ᐊᔾᔨᒌᓐᖏᑦᑐᓂ ᕼᐋᒻᓚᒃᑯᑦ 

ᐃᓚᐅᓪᓗᑎᒃ, ᓇᒻᒥᓂᕆᔭᐅᔪᓪᓗ ᐊᒻᒪᓗᑦᑕᐅᖅ 

ᐅᐃᕖᑦ ᐃᓚᒋᔭᐅᓪᓗᑎᒃ ᑕᒪᓐᓇ ᐅᖃᐅᓯᓕᕆᓂᖅ 

ᐱᔾᔪᑎᒋᓪᓗᒍ. ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᖅᓯᒪᕙᖏᑦᑕᐅᖅ ᓄᓇᕗᑦ 

ᑐᓐᖓᕕᒃᑯᑦ ᐊᒻᒪᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᕕᑦᑐᖅᓯᒪᔪᓂᑦ ᑕᒪᓐᓇ ᐋᖅᑭᔅᓱᐃᕙᓪᓕᐊᑎᓪᓗᒋᑦ 

ᓯᕗᓪᓕᐅᖁᔭᐅᔪᓂᒃ.  
 

ᑖᓐᓇ ᐅᖃᐅᓯᕗᑦ 2.0, ᐊᒥᓱᓂᒃ 

ᐃᓗᓕᖃᓐᓂᐊᖅᑐᖅ, ᓯᕗᓕᐅᖁᔭᐅᔪᓂᒃ 

ᑭᓯᐊᓂᑦᑕᐅᖅ ᐃᓚᖃᓪᓗᓂ ᐅᖃᐅᓯᒃᑯᑦ 

ᐃᓕᓐᓂᐊᕈᑎᒋᔭᐅᔪᓂᒃ, ᐅᖃᐅᓯᒃᑯᑦ 

ᐃᖅᑲᓇᐃᔭᕈᑕᐅᔪᑦ ᐊᒻᒪᑦᑕᐅᖅ ᐱᔨᑦᓯᓐᓂᖅ 

ᐅᖃᐅᓯᑦᑎᒍᑦ. 
 

ᐊᒻᒪᑦᑕᐅᖅ ᓴᖅᑭᔮᖅᑎᑦᑎᒋᐊᒃᑲᓐᓂᕈᑎᑦᓴᓂᒃ 

ᐅᑎᖅᑎᒃᑲᓐᓂᖁᓪᓗᑎᒍᑦ ᐅᖃᐅᓯᕆᔭᕗᑦ. 

ᐃᓕᖅᑯᓯᓕᕆᔨᒃᑯᑦ ᑖᑦᓱᒪᓐᖓ ᑐᑭᒧᐊᒍᑎᒥᒃ 

ᐱᔭᕇᖅᐸᓪᓕᐊᓂᐊᓕᖅᑎᓪᓗᒍ ᐊᒻᒪᑦᑕᐅᖅ 

ᓈᒻᒪᓈᕈᓐᓇᖁᓪᓗᒍ ᑖᒃᑯᐊ ᑐᕌᖅᑕᑦᑕ 

ᓯᕗᓪᓕᐅᖁᔭᖏᑦᑕ ᓇᓛᒍᑦ. ᑕᐃᒪ ᓂᕆᐅᑉᐳᖓ 

ᑖᓐᓇ ᐅᖃᐅᓯᕗᑦ 2.0 ᓴᖅᑭᑎᑕᐅᒍᒪᓂᐊᓐᓂᖓᓂ 

ᐃᒻᒪᖄ ᑕᖅᑮᑦ ᓯᕗᓂᑦᑎᓐᓂ. 
 

ᐅᖃᖅᑎᑦᓯᔩ, ᐅᖃᐅᓯᓕᕆᓂᒻᒧᑦ ᒥᓂᔅᑑᑎᓪᓗᖓ 

ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᓂᐊᖅᑲᒃᑲ 

http://www.livehealthy.gov.nu.ca/

ᑕᒪᓐᓇ ᓴᓐᖏᔪᒥᒃ ᐊᐅᓚᑦᓯᓂᒻᒥᒃ ᐊᒻᒪᓗ 

ᓴᖅᑭᔮᑦᑎᐊᕈᓐᓇᓐᓂᑦᑎᓐᓂ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐊᑐᓪᓗᒋᑦ ᐊᒻᒪᑦᑕᐅᖅ 

ᓇᐅᑦᓯᖅᓱᑦᑎᐊᖃᑦᑕᖁᓪᓗᑕ ᑕᒪᓐᓇ 

ᐱᓕᕆᕝᕕᒋᔭᕗᑦ ᐊᒻᒪᑦᑕᐅᖅ ᑎᒥᐅᑉ 

ᖃᓄᐃᑦᑐᑐᐃᓐᓇᐃᑦ ᑎᒥᐅᒐᓗᐊᖅᐸᑦᑕ 

ᐊᓐᖑᒻᒪᑎᖁᓪᓗᒋᑦ ᐊᑐᓕᖅᑎᑕᐅᔭᕆᐊᓖᑦ 

ᐅᖃᐅᓯᒃᑯᑦ. ᐱᓕᕆᔭᐅᔭᕆᐊᖃᖅᑐᑦ ᐊᑐᐊᒐᐃᑦ 

ᐊᒻᒪᑦᑕᐅᖅ ᐱᓕᕆᐊᑦ ᐱᔨᑦᓯᕋᐅᑏᑦ 

ᐊᑐᐃᓐᓇᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᖅᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᔪᓯᓗᑕ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 057 - 5(1): 

ᑲᒥᓴᓇᐅᑉ ᐃᓕᓴᕆᔭᐅᔾᔪᑎᖏᑦ 

ᖃᒪᓂᑦᑐᐊᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ 

ᐅᑉᓗᖃᑦᓯᐊᖅᑐᐊᕐᓂᐊᖅᐳᓯ.  

 

(ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ 

ᖁᕕᐊᓲᑎᒋᔪᒪᓪᓗᒋᑦ ᐊᑕᐅᓯᐅᖏᑦᑐᒥ ᓂᕈᐊᖅᑎᒃᑲ  

ᒫᓐᓇᕈᓘᓚᐅᖅᑐᖅ ᑲᒥᓯᓇᐅᑉ ᐃᓕᓴᕆᔾᔪᑎᖏᓐᓂᒃ 

ᐅᔭᒥᒃᑕᐅᓚᐅᖅᑐᑦ. 

 

ᑕᒪᑐᒪᓂ ᑕᖅᑭᒥ ᑕᒪᓐᓇ ᑕᖅᑭᖅ 

ᐱᒋᐊᓕᓵᖅᑎᓪᓗᒍ ᖃᒪᓂᖅᑐᐊᕐᒥ 

ᖁᕕᐊᓲᑎᖃᖅᑎᓪᓗᒋᑦ.  

ᑲᔾᔮᕐᓇᖅᑐᐊᓗᖕᒥᒃ ᖃᒪᑦᑐᐊᕐᒥ ᑕᐃᑲᓂ 

ᖁᕕᐊᓲᑎᓕᖕᓂᒃ ᐅᐸᒃᓯᒪᓚᐅᕋᒪ 

ᐊᑕᐅᓯᐅᓐᖏᑦᑐᓪᓗ ᐅᔭᒥᒃᑕᐅᓚᐅᖅᖢᑎᒃ ᑲᓯᓇᐅᑉ 

ᐱᖁᑎᖏᓐᓂᒃ.  

 

ᐹᓪ ᓇᒡᔭᒋᒃ, ᔮᓐ ᐊᕚᓛ, ᑕᐃᕕᑦ ᐊᒻᒪ ᐅᐃᓂ 

ᐅᕕᖓᔮᖅ, ᑖᕐᓖᓐ ᓄᑭᒃ ᐊᒪᕈᒃ, ᑕᐃᕕᑦ ᒪᕆᒃ 

ᐊᒻᒪᓗ ᓰᓚ ᒪᕆᒃ ᓇᓗᓇᐃᒃᑯᑕᖅᑖᓚᐅᖅᑐᑦ.  

 

ᐅᖃᖅᑏ, ᑕᐃᕕᑦ ᐅᕕᖓᔮᖅ, ᑎᐅᕈᓪ ᓯᒪᐃᓚᒃ, 

ᑕᐃᕕᑦ ᓯᒪᐃᓚᒃ, ᔭᔅᑕᓐ ᐅᒃᑯ 

ᑕᓄᔭᖅ, ᓯᑎᕙᓐ ᓇᐃᓪᕈᒃ ᐊᒻᒪ ᐹᑐᕆᒃ ᖃᐅᒻᒪᒃ 

ᐊᑭᓕᖅᓱᖅᑕᐅᖏᖦᖢᑎᒃ ᓄᓇᓕᖕᓂᓪᓗ 

ᐃᖅᑲᓇᐃᔭᕐᓂᖏᓐᓄᑦ ᐃᓕᓴᕆᔭᐅᓚᐅᕐᒥᔪᑦ.  

 

ᐊᒻᒪ, ᐅᖃᖅᑏ, ᓵᓚᒪᓐ ᑐᓗᕆᐊᓕᒃ, ᐃᓕᓴᐱ 

ᐊᓗᒃ, ᒧᓯᔅ ᐊᑭᓚᒃ, ᑕᐃᕕᑦ ᓯᒪᐃᓚᒃ, ᒍᕋᒡ ᓯᒪᐃᓚᒃ 

ᐊᒻᒪᓗ ᐲᑕ ᐃᑎᕈᔪᒃ ᑲᑉᐱᐊᓱᓐᖏᖦᖢᑎᒃ 

ᐱᐅᓕᔨᐊᖃᓚᐅᕐᓂᖏᓐᓄᑦ ᐃᓕᓴᕆᔭᐅᓚᐅᖅᑐᑦ.  

 

ᐊᒻᒪᓗ ᐃᓕᓴᕆᔭᐅᖃᑕᐅᓚᐅᕐᒥᔪᐃᑦ 

ᐊᑭᓐᓇᕐᒥᐅᑕᖅᑖᖅᖢᑎᒃ ᖃᒪᓂᑦᑐᐊᕐᒥᐅᑦ 

ᐊᑭᓕᖅᓱᖅᑕᐅᖏᖦᖢᑎᒃ ᖃᑦᑎᕆᔨᖏᑦ, 

ᐸᖅᓴᐃᔨᖏᑦ, ᑲᓇᑕᒥ ᐅᓇᑕᖅᑐᓴᕋᓛᑦ, 

ᖃᒪᓂᑦᑐᐊᕐᒥ ᕼᐋᑭ ᑲᑐᔾᔨᖃᑎᒌᖏᑦ ᐊᒻᒪᓗ 

ᒪᒃᑯᒃᑐᑦ ᐃᖃᓇᐃᔭᕐᕖᑦ ᑲᑐᔾᔨᖃᑎᒌᖏᑦ. 

 

ᐅᖃᖅᑏ, ᐱᓗᐊᓐᖑᐊᖅᖢᒍ ᐃᓕᑦᓯᓐᓂᒃ 

ᑐᓴᖅᑎᑦᑎᔪᒪᔪᖓ ᑕᐃᓐᓇ ᐅᔭᒥᒃᑕᐅᓚᐅᖅᑐᑦ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐱᑎᑕᐅᓚᐅᖅᑐᑦ 

ᑭᒡᒐᖅᑐᖅᑕᐅᓪᓗᓂ ᑲᓇᑕᒥ ᑯᐃᓐ ᑭᒡᒐᖅᑐᐃᔨᖓ 

ᐃᓐᓇᕐᒧᑦ ᐅᐃᓂ ᐅᕕᖓᔮᖅ ᐊᒃᓱᐊᓗᒃ 

ᐃᑲᔪᖅᓯᒪᖕᒪᑦ ᓄᓇᒥᓂ. 

 

ᐅᖃᖅᑏ, ᑕᐃᓐᓇ ᑲᒥᓯᓇᕆᔭᐅᔪᖅ ᑯᓱᒐᖅ 

ᖁᔭᒋᒍᒪᔭᕋ ᖃᒪᓂᑦᑐᐊᓕᐊᓚᐅᕐᒪᑦ ᑕᒪᑐᒪᓂ 

ᖁᕕᐊᓲᑎᖃᖃᑎᖃᕈᒪᓪᓗᓂ ᐃᓕᓴᖅᓯᓗᓂᓗ.  

 

ᖃᒪᓂᑦᑐᐊᕐᒥᐅᓕᒪᑦ ᐅᐱᑉᐳᑦ. ᐊᒥᓱᐊᓗᐃᑦ 

ᑕᒪᒃᑯᐊ ᐊᒃᓱᕈᖅᓯᒪᓪᓗᑎᒃ ᐱᓕᕆᓯᒪᖕᒪᑕ 

ᖃᒪᓂᑦᑐᐊᖅ ᖁᕕᐊᓇᕐᓂᐊᕐᒪᑦ ᓄᓇᒋᓗᒍ.  

 

ᐅᖃᖅᑏ, ᐃᓘᓐᓇᖏᑦ ᒪᓕᒐᓕᐅᖅᑎᑦ 

ᖁᕕᐊᓲᑎᖃᖃᑎᖃᕈᒪᕙᒃᑲ ᑲᒥᓯᓇᒧᑦ 

ᐃᓕᓴᕆᔭᐅᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 058 - 5(1): 

ᖁᔭᓕᓂᖅ ᑮᓇᐅᔾᔭᒃᓴᒐᑎᒃ 

ᐃᑲᔪᖃᑦᑕᖅᑐᓂᒃ ᕼᐋᑭᖅᑎᐅᔪᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐸᓐᓂᖅᑑᒥᐅᑦ ᑕᑯᓐᓇᖅᑐᑦ ᑐᓐᖓᓱᓪᓕ.  

 

ᖁᕕᐊᓱᑉᐳᖓ ᓇᓗᓇᐃᖅᓯᒋᐊ ᐸᓐᓂᖅᑑᒥ 

ᑮᓇᐅᔾᔭᑦᓴᒐᑎᒃ ᐃᑲᔪᖃᑦᑕᖅᑐᐃᑦ ᕼᐋᑭᖅᑎᐅᓂᕐᒧᑦ, 

ᑕᒪᓂ ᐊᕐᕌᒍᒥ ᐄᑉᐳᕉᓪ 2017 ᐱᒋᐊᖅᑎᓪᓗᒍ 

ᐅᓪᓗᒥᒧᑦ $20,000-ᓂᒃ ᑮᓇᐅᔭᓕᐅᕆᓯᒪᔪᐃᑦ 

ᐱᓐᖑᐊᕆᐊᖅᑐᓛᖅᑐᓄᑦ ᑐᓂᖅ ᑕᐃᖑᓕᖅᑲᑦ 

ᑕᒪᐅᖓ ᐃᖃᓗᓐᓄᑦ.  

 

80-ᐸᓘᓂᐅᓴᔪᐃᑦ ᐱᓐᖑᐊᕆᐊᖅᑐᕐᓂᐅᓴᔪᐃᑦ 

ᕼᐋᑭᕆᐊᖅᑐᑦ ᑕᒪᐅᖓ ᐃᖃᓗᓐᓄᑦ, ᐊᕐᕌᒍᓖᑦ 5-

ᒥᒃ 17-ᒧᑦ. ᑎᓴᒪᓂᒃ ᐅᐊᑦᑎᖃᕐᓗᑎᒃ.  

 

ᑖᒃᑯᐊ ᑲᑎᒪᔩᑦ 8-ᓂᒃ ᐃᓚᖃᖅᐸᑦᑐᐃ 

ᑮᓇᐅᔾᔭᑦᓴᒐᑎᒃ ᖃᓄᖅᑑᕋᖅᑐᑎᒃ 

ᑮᓇᐅᔭᓕᐅᕋᓱᐊᖅᐸᑦᑐᐃᑦ ᐃᑲᔪᖅᑐᑎᒃ 

ᐊᕐᓇᓗᑲᕐᓂᒃ, ᐊᖑᑎᓂᒃ ᓱᕈᓯᓂᒃ, ᐃᓅᓱᑦᑎᓂᒃ. 

ᑕᒪᐅᖓ ᐱᓐᖑᐊᕆᐊᖅᑐᕈᓐᓇᖁᓪᓗᒋᑦ ᐸᓐᓂᖅᑑᒥ 

ᐃᓛᒃ ᑐᑦᓯᕋᖃᑦᑕᖅᑐᑎᓪᓗ ᑖᒃᑯᐊ ᕼᐋᒻᓚᒃᑯᓐᓂᒃ,  

ᐆᒪᔪᕐᓂᐊᖅᑎᒃᑯᓐᓂᑦ ᐊᒻᒪ ᐸᓐᓂᖅᑑᒥ ᐸᐃᕆᕕᒻᒥ 

ᐃᑲᔪᖅᑕᐅᓯᒪᒋᓪᓗᑎᑦ. ᐅᓪᓗᒥᒧᑦ ᓱᓕ 

ᖃᓄᖅᑑᕋᖅᑐᐃᑦ ᐃᑲᔫᑎᑦᓴᖏᓐᓄᑦ 

ᖃᖓᑦᑕᐅᑎᓄᑦ.  

 

ᐅᖃᖅᑏ, ᐊᒻᒪᓗ ᖁᔭᓐᓇᒦᕈᒪᒋᓪᓗᖓ ᐃᖃᓗᓐᓂ 

ᕼᐋᑭᖅᑎᕋᓛᓄᑦ ᐃᑲᔪᖃᑦᑕᖅᑐᐃᑦ ᑕᐃᒃᑯᐊᑦᑕᐅᖅ 

ᐃᑲᔪᖅᐸᒻᒪᑕ ᐸᓐᓂᖅᑑᒥ ᕼᐋᑭᖅᑎᐅᔪᓄᑦ. 

ᑕᕝᕙᑐᐊᖅ ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 059 - 5(1): 

ᑎᐅᕋᓐᔅ ᑐᑐ ᐃᖅᑲᐅᒪᔭᐅᓂᖓᓄᑦ 

ᕼᐋᑭᖅᑐᑦ ᑲᖏᖅᖠᓂᕐᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐃᑦ 

ᕼᐋᑭᖅᑐᓕᕆᓇᖅᑰᕐᒪᑦ ᐅᓪᓗᒥ.  

 

ᑕᐃᒃᑯᐊ ᑲᖏᖅᖠᓂᕐᒥ ᕿᑎᓚᐅᕐᒪᑕ ᑎᐅᕋᓐᔅ ᑐᑐ 

ᐃᖅᑲᐅᒪᔭᐅᓂᖓᓄᑦ ᕼᐋᑭᕐᓂᖃᓚᐅᕐᒪᑕ ᑕᕝᕙᓂ 

ᓴᓇᓐᓇᐅᓐᖏᓚᐅᖅᑎᓪᓗᒍ. ᑕᐃᒃᑯᐊ ᑕᒪᑐᒥᖓ 

ᐸᕐᓇᐃᖃᑦᑕᖅᑐᑦ ᑮᓇᐅᔭᒃᓴᕐᓇᑎᒃᑕᐅᖅ 

ᑲᑎᒪᑉᓗᑎᒡᓗ. ᐸᕐᓇᖕᓂᖅ ᑕᒪᓐᓇ ᕿᑎᖕᓇᒧᑦ 

ᐊᖏᔪᒻᒪᕆᐊᓘᓲᖑᖕᒪᑦ ᑕᐃᒃᑯᐊ 

ᑕᐃᒪᓐᓇᐃᑦᑐᓕᕆᓚᐅᖅᑐᑦ ᑕᕝᕙᓂ ᑲᖏᖅᖠᓂᕐᒥ 

ᑐᓐᖓᓵᕆᓚᐅᖅᑐᓪᓗ ᖁᔭᓐᓇᒦᒃ. 

 

ᐊᒻᒪ ᓴᕆᒪᕆᑉᓗᒋᑦ ᑲᖏᖅᖠᓂᕐᒥ ᒥᑭᓛᓄᑦ 

ᓵᓚᒃᓴᓚᐅᕐᒪᑕ ᑐᑉᓕᕆᔭᐅᓪᓗᑎᒃ  

ᑲᖏᖅᖠᓂᕐᒥᐅᑕᐃᑦᑕᐅᖅ ᐊᓯᖏᑦ, 

ᐱᖓᓱᒋᔭᐅᓚᐅᖅᑐᑦ ᐊᕐᕕᐊᕐᒥᐅᑕᐃᑦ.  

 

ᖁᔭᓐᓇᒦᒃ, ᕿᑎᒋᐊᖅᑐᖃᑦᑕᖅᑐᑦ ᑲᖏᖅᖠᓂᕐᒧᑦ, 

ᑐᓐᖓᓱᖃᑦᑕᕐᓕᑦ ᐊᕐᕌᒍ ᑕᐃᒃᑯᐊ 

ᐱᔪᒪᓱᖕᓂᖅᓴᐅᓕᒃᑲᓐᓂᖅᐳᖅ 

ᐊᒥᓱᕈᖅᐸᓪᓕᐊᖏᓐᓇᐅᔭᕐᒪᑕ ᕿᑎᒋᐊᖅᑐᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 060 - 5(1): 

ᑎᐅᕋᓐᔅ ᑐᑐ ᐃᖅᑲᐅᒪᔭᐅᓂᖓᓄᑦ 

ᕼᐋᑭᖅᑐᑦ ᑲᖏᖅᖠᓂᕐᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒥ 

ᕼᐋᑭᕐᓇᐅᖅᑰᕐᒪᑦ.  

 

ᑕᐃᒃᑯᐊ ᑐᓵᔪᑦ ᐃᒡᓗᓕᒑᕐᔪᖕᒥ ᐊᒻᒪ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᑐᓐᖓᓱᑦᑎᐊᕆᑦᑎ.  

 

ᐃᓕᑕᖅᓯᔪᒪᓪᓗᖓ ᑕᐃᕋᓐᔅ ᑐᑐ 

ᐃᖅᑲᐅᒪᔭᐅᑎᓪᓗᒍ ᕼᐋᑭᖅᑎᓂᑦ 

ᑕᐃᑯᓐᖓᓚᐅᖅᑐᓂᑦ ᑲᖏᖅᖠᓂᕐᒧᑦ, ᓇᐅᔮᓂᒃ, 

ᓴᓪᓕᕐᒥᑦ, ᐃᒡᓗᓕᒑᕐᔪᒃ, ᐊᕐᕕᐊᓂᑦ ᐊᒻᒪ ᐃᖃᓗᖕᓂ 

ᑎᑭᕌᕐᔪᐊᕐᒥᓪᓗ.  

 

ᑕᐃᒃᑯᐊᓗ ᐅᐱᒋᑦᑎᐊᖅᐸᒃᑲ ᓯᕗᓪᓕᖅᐹᖑᓪᓗᑎᑦ 

ᑲᖏᖅᖠᓂᕐᒥ ᐅᔭᕋᑦᑕᕆᐊᒡᒎᖅ ᓯᕗᓪᓕᐅᓚᐅᕐᒪᑕ 

ᐊᒻᒪ ᑐᖓᓕᕆᔭᐅᓪᓗᑎᒃ. ᑕᐃᓐᓇ ᒍᕆᓐᑐ 

ᖃᓗᔾᔭᖅ ᓯᕗᒡᒍᔾᔨᖃᑕᐅᓪᓗᓂ, ᓴᕆᒪᒋᕙᒃᑲ 

ᕼᐋᑭᑦᑎᐊᒥᕐᒪᑕ ᐋᓐᓂᖅᑐᖃᓐᖏᑦᑎᐊᖅᑐᓂᓗ.  

 

ᐊᒻᒪᑦᑕᐅᖅ ᓇᓚᐅᒃᓵᓚᐅᖅᑐᖅ $20,000-ᒥᒃ. 

ᑐᓱᓐᓇᓗᐊᑯᓂ ᑭᓯᕐᓕᐅᕈᑎᓚᐅᕐᒪᑦ ᑦᓯᐅᓯ ᓴᐃᓐ 

ᔮᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 061 - 5(1): 

ᖁᔭᓕᓂᖅ ᐊᑭᓕᖅᓱᖅᑕᐅᕙᓐᖏᑦᑐᓂᒃ 

ᓂᕈᐊᖅᑕᐅᕕᐊᓂ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. 

ᐊᑲᐅᑦᑎᐊᖅᑰᕈᓐᓃᕐᒥᒐᒪ.  

 

ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ, ᐅᖃᖅᑎᑦᑎᔩ, 

ᐃᒃᑯᐊᑦᑕᐅᖅ ᐊᒥᑦᑐᕐᒥᐅᑦ ᐅᓪᓗᒃᑰᖅᐸᔅᓯ.  

 

ᐅᓇ ᓂᑯᕕᔾᔪᑎᒋᔭᕋ ᑖᒃᑯᐊᑦᑕᐅᖅ 

ᐃᓕᓴᕆᔭᐅᖁᒻᒥᒐᒃᑭᑦ ᑖᒃᑯᐊ ᐃᒡᓗᓕᖕᒥᐅᑦ 

ᓂᕿᓄᑦ ᑲᑎᖅᓱᐃᕕᖕᒥ ᓄᐊᑦᑎᖃᑦᑕᖅᑐᑦ 

ᐃᑲᔪᖃᑦᑕᖅᑐᐃᑦ ᐊᑭᓕᖅᓱᖅᑕᐅᒐᑎᒃᑕᐅᖅ 

ᐊᑎᖏᑦᑕᐅᖅ ᐅᐱᒋᔪᒪᓪᓗᒋᑦ ᓴᖅᑭᑦᑐᒪᒐᒃᑭᑦ 

ᑕᕝᕙᓂ ᒪᓕᒐᓕᐅᕐᕕᖕᒥ. ᐅᖃᖅᑎᑦᑎᔩ, 

ᐅᑯᐊᖑᓂᐊᖅᐳᑦ, ᔪᐃᔅ ᐊᑕᒍᑦᑖᓗᒃ, ᒥᐊᕆᐊᒻ 

ᐊᖑᑎᕐᔪᐊᖅ, ᔫᑕᓂ ᑕᐹᕐᔪᒃ, 

ᐋᓐ ᐄᓐᔪ ᕿᐸᓐᓂᖅ, ᑭᓂᑦ ᕿᐸᓐᓂᖅ, ᑕᓂᐅᓪ 

ᐊᑕᒍᑦᑖᓗᒃ. ᑖᒃᑯᐊ ᑕᕝᕙ ᐊᑭᓕᖅᓱᖅᑕᐅᒐᑎᒃ 

ᐃᒡᓗᓕᖕᒥᑦᑕᐅᖅ ᓂᕿᓄᑦ ᑲᑎᖅᓱᐃᔪᓂᑦ 

ᑐᓐᓂᖅᓴᐃᖃᑦᑕᕐᒥᖕᒪᑕ.  

 

ᐊᒻᒪᑦᑕᐅᖅ ᐅᓇ, ᐅᖃᖅᑎᑦᑎᔩ, ᐅᓪᓗᒥ 

ᕼᐋᑭᕐᓂᓕᕆᓂᐅᖅᑰᕐᒪᑦ. ᐅᖃᖅᑲᐅᖕᒪᑦ 

ᒥᓂᔅᑕᐃᓛᒃ, ᑖᓐᓇᑦᑕᐅᖅ ᐃᓕᓴᕆᔪᒪᖕᒥᔭᕋ ᑎᐊᑦ 

ᐊᑕᒍᑦᑖᓗᒃ. ᑖᓐᓇᑦᑕᐅᖅ ᕼᐋᑭᖅᑎᓂᒃ 

ᐃᑲᔪᕈᓘᔭᖃᑦᑕᕐᒥᖕᒪᑦ ᑕᐃᑲᓂ ᐃᒡᓗᓕᖕᒥ. ᑖᒃᑯᐊ 

ᑕᐃᒪ ᖃᓄᐃᓘᕐᓂᖃᓕᕌᖓᑕ ᑲᑎᖅᓱᐃᓕᕌᖓᑕ 

ᑮᓇᐅᔭᕐᓂᒃ  

ᐃᓕᓴᖅᓯᕈᓘᔭᖃᑦᑕᕐᒪᑦ ᑐᓐᖓᓇᖅᐸᒃᖢᓂᓗ 

ᑖᒃᑯᓂᖓ ᐃᓄᓕᒫᓂᒃ. 

 

ᐅᓇᑦᑕᐅᖅ ᐅᐱᒋᔪᒪᑦᑎᐊᕐᒥᔭᕋ ᑖᓐᓇᑦᑕᐅᖅ 

ᓂᕆᔭᖅᑐᖁᔩᓐᓇᐅᔭᖅᑐᖅ, ᓕᕙᐃ ᖃᐅᓐᓇᖅ. 

ᐊᖑᓂᒃᑳᖓᒥ ᓂᕆᔭᖅᑐᖁᔨᖃᑦᑕᕐᒥᖕᒪᑦ 

ᓄᓇᖅᑲᑎᖏᓐᓂᒃ ᑐᓐᖓᓱᒃᑎᑦᑎᕙᒃᖢᓂ. ᑖᒃᑯᐊ 

ᑳᒃᑐᐃᑦᑕᐅᖅ ᓂᕆᔭᖅᑐᖃᑦᑕᖁᖕᒥᖕᒪᒋᑦ. 

ᑖᓐᓇᑦᑕᐅᖅ ᐅᐱᒋᔭᐅᖁᖕᒥᔭᕋ. 

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓂᕋᔭᖕᒧᑦ ᓵᓪᓗᖓ. ᐅᖃᖅᑎᑦᑎᔩ, ᐅᓇᑦᑕᐅᖅ 

ᐃᓐᓇᐅᖃᑕᐅᓕᕐᒥᔪᖅ, ᐃᐳᕋᕼᐋᒻ ᐅᓪᓚᓛᖅ. ᑖᓐᓇ 

ᐱᖏᖕᓇᖅᑐᖃᓕᕌᖓᑦ ᓯᕗᓪᓕᖅᐹᖑᓪᓗᓂ 

ᐊᐅᓪᓚᐃᓐᓇᐅᔭᕐᒪᑦ. ᑖᓐᓇᑦᑕᐅᖅ ᐅᐱᒋᔪᒪᓪᓗᒍ 

ᓂᑯᕕᔾᔪᑎᒋᓵᖅᑕᕋ ᑕᕝᕙᓂ ᒪᓕᒐᓕᐅᕐᕕᖕᒥ.  

 

ᑖᓐᓇᑦᑕᐅᖅ ᐅᓇ ᓄᓇᖅᑲᑎᒌᖕᒥᔭᕋ. . . 

ᐊᑲᐅᑦᑎᐊᖏᑦᑐᕈᓘᖕᒪᑦ ᓂᐱᒐ, ᔮᒃ ᖃᒧᒃᑳᖅᑕᐅᖅ 

ᓂᕆᔭᖅᑐᖁᔨᖃᑦᑕᕐᒥᖕᒪᑦ ᐅᓪᓗᑕᒫᑦ ᓂᕆᓐᓇᒃᑯᑦ. 

ᑖᓐᓇᑦᑕᐅᖅ ᐅᐱᒋᔪᒪᓪᓗᒍ ᓂᑯᕕᔾᔪᑎᒋᓵᖅᑕᕋ, 

ᐅᖃᖅᑎᑦᑎᔩ. 

 

ᐊᒻᒪᓗ ᐅᖃᕐᓗᖓᖃᐃ, ᐊᑲᐅᑦᑎᐊᓐᖏᓐᓂᑯᓐᓄᑦ. 

ᖃᐅᔨᔪᒃᓴᐅᕗᓯ ᐅᖅᑰᓯᓕᕋᒪ. ᑕᕝᕙᓂ 

ᐊᖏᖅᑕᐅᔪᓐᓇᕈᒪ ᐊᖏᕐᕋᐅᔪᒪᒐᓗᐊᖅᖢᖓ 

ᐊᑲᐅᑦᑎᐊᓐᖏᓐᓇᒪ ᐅᖃᖅᑎᑦᑎᔩ. ᖁᔭᓐᓇᒦᒡᓗ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ. ᒥᔅᑐ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 062 - 5(1): 

ᒐᐳᕆᐅ ᐅᓛᔪᒃ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒫᓐᓇ 

ᐅᐱᒍᕼᐅᒍᐊᖅᑐᖓ ᐊᒻᒪ ᖁᕕᐊᕼᐅᖃᑎᒋᓗᒍ 

ᑖᓐᓇ ᒐᐃᕗᕆᐅᓪ ᐅᓛᔪᒃ. ᐅᑭᐊᒃᕼᐋᖅ 

ᐱᕙᓪᓕᐊᔪᓕᕆᔨᒃᑯᑦ ᐱᕙᓪᓕᐊᕐᓂᒃᑯᑦ 

ᑐᕼᐊᕐᓇᓚᐅᖅᑑᒐᓗᐊᖅ. ᑖᓐᓇ ᒐᐃᕗᕆᐅᓪ ᐅᓛᔪᒃ 

ᒥᐊᑐᕚᓐᒃ-ᒥ ᐱᓕᕆᔪᖅ ᑕᐃᑲᓂ. ᐅᑭᐅᖅ 

ᐊᕐᕕᓂᓖᑦ ᐱᓕᕆᕼᐃᒪᓕᖅᑐᖅ. ᐊᒻᒪ ᐃᑲᕐᕋᑦ 

10,000 ᐅᖓᑖᓂ ᐃᓕᓐᓂᐊᑦᑕᖅᖢᓂ 

ᖁᕝᕙᑉᐸᓪᓕᐊᕋᐅᔭᕐᒪᑦ ᐱᒋᐊᓚᐅᕐᒪᑦ.  

 

ᐱᒋᐊᕼᐋᕐᒪᑦ ᓄᓇᒃᑰᕈᑕᕐᔪᐊᓂᒃ ᐊᖁᓚᐅᖅᖢᓂ, 

ᑕᐃᒃᑯᐊ ᖃᑉᓗᓈᑐᑦ ᕼaul Trucks. 

ᐃᓕᓐᓂᐊᖏᓐᓇᖅᖢᓂ. ᒫᓐᓇᒎᖅ ᑕᐃᑲ  

ᖃᓗᑕᐅᑎᕐᔪᐊᕐᒥ 

ᐊᖏᓂᖅᐹᖑᔪᒥᒃ ᐱᓕᕆᐊᖃᖅᐸᓕᖅᑐᖅ. ᑖᓐᓇ 

ᐊᑎᖃᖅᑐᖅ RH-120. ᑖᓐᓇ ᐊᖏᔪᑦᓯᐊᒥᐊᖅᑐᖅ. 

ᑖᓐᓇ ᒐᐃᕗᕆᐅᓪ ᐅᖃᖅᑐᕉᖅ ᐊᑖᓂᒎᖅ 

ᓂᑯᕕᖓᔫ’ᓗᐊᖅ. ᑖᓐᓇ ᒐᐃᕗᕆᐅᓪ 

ᓇᐃᓐᓂᖅᕼᐊᖓᔮᖑᖦᖢᓂ ᓇᐃᓗᐊᓐᖏᑦᑐᖅ. 

ᑭᕼᐃᐊᓂ ᐊᑖᒍᑦ ᐱᕼᐅᒃᑑᓪᓗᐊᒎᖅ.  

 

>>ᐃᓪᓚᖅᑐᑦ 

 

ᐊᒻᒪ ᖁᕕᐊᕼᐅᑦᓯᐊᖅ ᑕᐃᑲᓂ ᐱᓕᕆᖕᒪᑦ. ᑖᓐᓇ 

ᖃᓗᑕᐅᑎ’ᔪᐊᖅ ᑕᐅᑐᖅᑯᕋᔮᖕᓂᐊᑦ ᖃᓄᖅ 

ᐊᖏᑎᒋ’ᒪᖔᑦ. ᐳᑦᑐᕆᐊᖅ 8 ᒦᑕᔅ. ᑕᐃᒃᑯᐊ 

ᖃᔭᕆᐊᖑᔪᑦ ᖃᔭᕆᐊᕕᓃᑦ ᑕᐃᒃᑯᐊ ᕿᔫᑉ 

ᑕᑭᓂᖓ 24 ᐃᓯᒐᑦ ᑕᑎᔪᑦ ᐳᖅᑐᓂᐊ, 

ᐳᖅᑎᖃᖅᑐᖅ ᖃᔭᕆᐊᓂᑦ. ᐊᒻᒪ ᐅᖁᒪᐃᓐᓂᐊ 

300,000 ᑕᓐᔅ. ᑖᓐᓇ ᐃᓄᒥᐊᖑᖦᖢᓂ 

ᑕᐅᑐᖅᑰᓇᓐᖏᑦᑐᖅ ᐊᒡᓛᑦ ᑖᓐᓇ 

ᐅᖁᒪᐃᑎᒋ’ᒪᖔᑦ. ᑕᐃᑲᓂ ᖁᕕᐊᕼᐅᑦᑎᐊᖅᑐᖅ 

ᑕᐃᑲᓂ ᐱᓕᕆᓕᕐᒪᑦ. ᐊᒻᒪ ᑖᓐᓇ ᐃᓅᒃᖢᓂ 

ᑭᕼᐃᒥᒃ ᐃᓄᖕᒥᒃ ᑕᐃᒪᑦᑐᒥᒃ ᐊᑐᖅᑕᖅᑐᖅ. ᑖᓐᓇ 

ᖁᕕᐊᕼᐅᕈᑎᒋᔭᕋ.  

 

ᐊᒻᒪ ᑖᒪᓐᓇ ᖃᑉᓗᓈᖅᑑᒐᔮᒡᓗᒍ. (ᑐᓵᔨᑎᒍᑦ) 

ᐅᓛᔪᒃ 2012-ᒥ ᐃᒡᓃᒍᓪᒥ 

ᐃᖅᑲᓇᐃᔭᓕᓚᐅᖅᓯᒪᔪᖅ ᐊᒻᒪᓗ 

ᐃᓕᓐᓂᐊᖅᑎᑦᑎᓂᖏᓐᓂᒃ ᐃᓕᓐᓂᐊᖅᑎᑦᑎᕗᑦ 

ᐃᓄᐃᑦ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᖃᑦᑕᕐᒪᑕ. 

ᐱᔪᓐᓇᕐᓂᓕᒫᕐᒥᒍᑦ ᖁᕝᕙᖅᐸᓪᓕᐊᔪᓐᓇᕐᓂᐊᕐᒪᑕ. 

ᒫᓐᓇ ᐊᓯᖏᖕᓂᒃ ᐃᓕᓐᓂᐊᖅᑎᑕᐅᓯᒪᔪᑦ 

ᐃᓄᖕᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐃᓄᖕᓄᑦ ᐱᓕᕆᔪᑦ 

ᓇᒥᒥᐊᖅ ᐃᓄᖕᓄᒡᒎᖅ ᑐᕌᖅᑐᓄᒎᖅ 

ᐊᐅᒡᓛᕋᐅᔭᒥᐊᕐᓗᓂ ᐅᓐᓄᐃᓐᓇᖅ ᐅᖃᒍᐃᓐᓇᖅ  

ᐱᓕᓐᖏᑦᑐᖅ. ᑭᕼᐃᐊᓂᒎᖅ ᐱᓕᕆᐊᕆᐅᔭᕐᓗᒍ 

ᑕᐃᑯᖓ ᑎᑭᖃᑦᑕᕐᓂᕐᒪᑦ ᐊᒻᒪᒎᖅ 

ᖁᕕᐊᕼᐅᑦᓯᐊᖅᖢᓂ ᑕᐃᑲᓂ ᐃᓅ’ᒪᑦ. ᒐᐃᕗᕆᐅᓪ 

ᐊᕐᕕᐊᒦᓐᖏᓐᓂᕈᕕᑦ ᑕᐃᑲᓂ ᐱᓕᕆᓐᓂᕈᕕᑦ 

ᖁᕕᐊᕼᐅᖃᑎᒋᑉᐸᒋᑦ. ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐱᑕᖃᓐᖏᒻᒪᑦ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓕᓴᕆᔪᒪᔭᒃᑲ ᐃᓄᑐᖃᐃᑦ 

ᐱᕙᓪᓕᐊᓂᖏᓐᓂᒃ ᑲᑎᒪᔨᐅᔪᑦ, 

ᑕᕝᕙᓃᖃᑎᒋᒐᑦᑎᒍ. ᓯᕗᓪᓕᕐᒥᒃ 

ᓇᖏᖅᓯᖃᑦᑕᕈᔅᓯᖃᐃ. ᑳᑎ ᓇᑏᓚ, 

ᑕᕝᕙᓃᓐᖏᓛᖅ? ᐋᑕᒥ, ᑕᕝᕙᓃᓐᖏᒻᒥᔪᖅ ᐋᑕᒦ? 

ᔪᐊᓇ ᖁᐊᓴ. ᕇᑕ, ᓴᑭᐊᑯᓗᒐ ᓇᒧᓐᖓᖅᑲ? 

ᐊᐅᓚᑦᑎᐊᓐᖏᓇᖓᓕ.  

 

>>ᐃᓪᓚᖅᑐᑦ 

 

ᑳᒧᕋᓐ ᒪᒍᕆᐊᒍ. ᖃᐅᔨᒪᔪᖓ ᑕᕝᕙᓃᑦᑐᑎᑦ. 

ᑐᓐᖓᓱᒋᑦ. ᐋᓐᑐᕆ ᑕᐅᑐ, ᑕᕝᕙᓃᑦᑐᑯᓗᒃ, 

ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᓛᓴᕆᔅ ᐋᕆᐊᒃ, ᑕᕝᕙᓃᖃᑕᐅᒻᒥᔪᖅ 

ᑐᓐᖓᓱᒋᑦ. ᐊᒻᒪᓗᑦᑕᐅᖅ ᓵᓐᑎ ᖃᐅᓐᓂᖅ. ᑖᓐᓇ 

ᐊᐅᓚᑦᑎᔨᐅᖃᑕᐅᓕᖅᑐᖅ. ᖁᔭᓐᓇᒦᒃ, 

ᑕᕝᕗᓐᖓᕋᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ  

ᐃᓕᓴᖅᓯᓂᖅ. ᐊᕐᕕᐊᑦ-ᐅᐊᖕᓇᖓᓄᑦ ᑎᑭᕌᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑐ ᒪᐃᓐ. 

 

ᒪᐃᓐ: ᐄ, ᐅᖃᖅᑎᑦᓯᔩ, ᒪ’ᓇ. ᐅᑉᓗᒥ ᒫᓐᓇᐅᔪᖅ 

ᐊᓐᓄᕼᐅᐃᕋᒪ. ᑖᑉᑯᐊ ᐃᓚᓐᓈᒃᑲ ᑕᕝᕙᓃᒻᒪᑕ 

ᖁᕕᐊᓇᓗᐊᑯᓂ. (ᑐᓵᔨᑎᒍᑦ) ᐃᓕᓴᕆᔪᒪᓪᓗᒍ 

ᑖᓐᓇ ᐊᐃᑉᐸᕋ ᐱᐅᓂᖅᓴᒻᒪᕆᒃ ᐅᕙᒻᓂᒃ, ᐊᒪᓐᑕ 

ᕼᐋᓐᓴᓐ... 

 

>>ᐸᑦᑕᑐᖅᑐᑦ 

 

.. ᐊᖏᔪᑦᑎᖅᐹᑯᓗᒃ, ᐊᒐᔅᑕᔅ 

ᐊᖕᒫᖅ ᒪᐃᓐ. ᐃᕐᓂᒃ... 

 

>>ᐸᑦᑕᑐᖅᑐᑦ 

 

... ᐊᒻᒪ ᓄᑲᖅᑎᖅᐹᖁᑎᑯᓗᒐ ᐆᑕᓐ, ᔭᐃᒻᔅ 

ᐃᓱᒪᑕᑦᓈᖅ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᔪᒪᕙᒃᑲ ᐅᓪᓗᒥ. 

ᒪ’ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᖕᒫᖅ, ᐃᓱᒪᑕᓐᓈᖅ 

ᑐᓐᖓᓱᒋᑦᑎᒃ ᒪᓕᒐᓕᐅᕐᕕᖕᒧᑦ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ, ᒥᔅ 

ᑕᐅᑐᓐᖏ.   

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᓪᓗᒍ 

ᐃᒡᓗᓕᒑᕐᔪᖕᒥ ᒪᓕᒐᓕᐅᖅᑎᐅᒐᒪ ᑖᓐᓇ 

ᐅᐱᒋᓯᒪᑦᑎᐊᖅᑕᕋ ᐃᓅᓯᓕᒫᖓᓂ ᐊᒻᒪ 

ᓯᕗᓪᓕᖅᐹᖑᓪᓗᓂ ᐃᓱᒪᑕᕆᓚᐅᖅᓯᒪᔭᕋ 

ᑕᒫᓂᐸᓗᖃᐃ 35 ᐅᑭᐅᖑᓕᖅᑐᑦ.  

 

ᑖᓐᓇ ᑐᓂᔭᐅᓯᒪᔪᖅ ᑯᐃᓐ ᐃᓕᓴᐱᒧᑦ ᐃᓐᖓᓚᒥ 

ᓂᕕᖓᑖᕐᒥᒃ ᐱᓕᕆᓯᒪᓂᕆᔭᖓᓄᑦ ᐃᓄᐃᑦ 

ᐱᖅᑯᓯᖓᓂᒃ. ᐃᓐᓇᑐᐃᓐᓇᐅᓐᖏᑦᑐᖅ. 

ᑭᖑᓪᓕᖅᐹᖑᓕᖅᑐᖅ ᐊᔪᓐᖏᑦᑐᖅ. 

ᐃᓕᖅᑯᓯᖏᓐᓂᒃ ᐃᓄᐃᑦ ᑎᒍᒥᐊᖅᑎᐅᓪᓗᓂ ᐊᒻᒪ 

ᒪᒃᑯᒃᑐᓄᑦ ᐃᓕᑎᑦᑎᔪᓐᓇᖅᑐᖅ.  

 

ᖃᐅᔨᒪᔭᐅᓪᓚᑦᑖᖅᑐᖅ ᑎᒥᐊ 

ᐊᔪᕈᑎᖃᓗᐊᖅᑎᓪᓗᒍ ᐹᕐᖑᖅᓱᓂ, ᐃᖃᓗᒐᓱᓲᖅ 

ᒪᑦᑎᑦᑕᐅᑎᓄᑦ ᐊᒻᒪᑦᑕᐅᖅ ᐊᔭᐅᑉᐱᐊᓂᒃ 

ᐊᔪᖅᓯᒃᑳᖓᑦ ᕼᐋᓐᑕᖓ ᓄᓇᒦᑎᓪᓗᒍ ᐊᑐᖅᓱᓂ 

ᒪᕐᕋᕐᒧᑦ ᐲᖅᓯᓲᖅ ᐹᕐᖑᖅᓱᓂ.  

 

ᐅᐱᒋᑦᑎᐊᕋᒃᑯ ᑖᓐᓇ ᒫᓐᓇᐅᔪᖅ 

ᑎᒃᑯᐊᖅᑕᐅᓵᖅᑐᖅ 

ᐃᓄᑐᖃᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᐊᖓᔪᖅᑳᖑᓂᐊᖅᓱᓂ ᑐᒡᓕᕆᔭᐅᓗᓂ ᒪᕐᕉᖕᓄᒃ 

ᐱᓇᓱᐊᕈᓰᖕᓄᒃ. ᐸᑦᑕᒃᑐᓚᐅᖅᓯᐅᒃ ᐋᓐᑐᕇ ᑕᐅᑐᒃ 

ᐃᒡᓗᓕᒑᕐᔪᖕᒥᐅᖅ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᔅᑕ ᑕᐅᑐ, ᑐᓐᖓᓱᒋᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᑐᓐᖓᓱᒋᑦᓯ.  

 

ᑖᒃᑯᐊ ᐸᓐᓂᖅᑑᒥᓐᖔᖅᑐᑯᓘᒃ ᐃᓕᓴᕆᔪᒪᓪᓗᒋᒃ 

ᐊᑕᖏᖏᑦᑑᒐᓗᐊᑦ ᐱᓐᖑᐊᕆᐊᖅᑐᕐᓂᐅᓴᔪᓄᑦ 

ᐸᓐᓂᖅᑑᒦᓐᖔᖅᑐᓂᒃ ᐹᑦᒪᓐᑕᓐ-ᒧᑦ. ᑖᒃᑯᐊ 

ᐱᓐᖑᐊᕆᐊᖅᑐᕐᓂᐅᓴᓲᒃ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓂᕐᒧᑦ ᓲᓴ ᐊᕐᓇᒃᑲᖅ, ᑖᓐᓇ 

ᐊᓈᓇᓐᓂᒃ ᐊᑎᓕᑯᓘᒻᒥᔪᖅ, ᐊᒻᒪ ᒦᒐᓐ ᕿᓚᕝᕙᖅ. 

ᑖᒃᑯᐊ ᐹᑦᒪᓐᑕᓐ-ᒋᐊᕐᓂᐅᓴᔪᑦ ᐅᑭᐅᖅᑐᖅᑐᒥ 

ᐱᓐᖑᕕᔾᔪᐊᕆᐊᖅᑐᕐᓂᐊᖅᑐᑦ ᑐᓐᖓᓱᒋᑦᓯ.  

 

ᑕᐃᒃᑯᐊ ᐃᓚᖏᑦ ᐅᕙᓃᓐᖏᑦᑑᒐᓗᐊᑦ 

ᐊᐅᓪᓚᕙᒌᖅᑐᒥᓃᓪᓗᑭᐊᖅ. ᐃᓕᓴᕆᓯᓐᓈᕈᒪᒐᒃᑭᑦ 

ᔪᐊᓇᓯ ᒪᐃᒃ, ᐊᒻᒪ ᑕᐃᕕ ᓇᑲᓱᒃ. ᑖᒃᑯᐊ ᕋᓯᓕᖕ-

ᒧᑦ ᐱᓐᖑᐊᕆᐊᖅᑐᕐᓂᐅᓴᔪᑦ  

ᐊᒻᒪ ᑖᒃᑯᐊ ᐃᓚᒋᓂᐅᓴᔭᖓᑦ ᒪᒋ ᐃᔨᑦᓯᐊᖅ 

ᑖᒃᑯᐊ ᐃᓅᓱᒃᑐᑯᓗᐃᑦ ᐸᓐᓂᖅᑑᕐᒦᓐᖔᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑏᒃ 

ᓄᓇᕗᒻᒥᐅ ᐊᒃᓱᕈᕆᑦᑎ!  ᕼᐃᓖ? 

 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐃᓕᓴᕆᑲᐃᓐᓇᕈᒪᒐᒃᑯ ᑖᓐᓇ ᐊᖓᒐ ᓛᓴᕋᔅ 

ᐋᕆᐊᒃ ᑖᓐᓇ ᐃᑲᔪᖅᑐᒻᒪᕆᐅᓚᐅᖅᑐᖅ 

ᓂᕈᐊᖅᑕᐅᓇᓱᒃᑎᓪᓗᖓ 

ᐃᑲᔪᖅᑕᐅᔭᕆᐊᖃᕌᖓᒪᓗ ᐃᑲᔪᖃᑦᑕᖅᑐᖅ.  

 

ᐊᒻᒪᓗ ᐱᕕᖃᕐᓂᓐᓂ ᐃᓕᓴᖅᓯᔪᒪᒋᓪᓗᖓ ᑖᒃᑯᐊ 

ᑲᔭᖄᓯ ᓄᓇᕗᑦ ᓯᕗᓂᒃᓴᕗᒻᒥ ᐃᓕᓐᓂᐊᖃᑎᕕᓂᕋ. 

ᖁᔭᓐᓇᒦᒃ ᐱᖃᓐᓇᕆᒐᒃᑭᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᐊᕐᓇᖃᑏᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᑎᒪᔨ 

ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᔭᐅᔭᕇᕋᑖᖅᑑᒐᓗᐊᖅ ᓵᓐᑎ ᖃᐅᓐᓇᖅ 

ᐃᓕᓴᕆᔪᒪᓪᓗᒍ ᑕᕝᕙᓂ ᓂᕈᐊᖅᑕᐅᓇᓱᒃᑎᓪᓗᖓ 

ᐅᐃᒌᒃ ᐃᓐᖏᖃᑎᒋᖃᑕᐅᓲᒃ ᑕᐃᒪᒃ 

ᕿᑐᕐᖓᒡᒋᖅᖢᓂ. ᑖᒃᑯᐊ ᒪᒃᑯᒃᑐᐃᑦ ᒥᒃᓵᓄᑦ 

ᖁᔭᓐᓇᒦᕈᒪᓪᓗᒋᑦ ᐃᓚᔮᕇᑦ.  

ᑕᐃᓐᓇ ᐊᔪᕆᖅᓲᔾᔨᑦᑎᐊᖃᑦᑕᓚᐅᕐᒪᑦ 

ᖃᓄᐃᓕᐅᖃᑦᑕᕐᓂᑦᑎᓐᓂ ᐅᕙᓂ. 

 

ᐃᓕᓴᕆᔭᐅᔭᕇᖅᑲᐅᔫᒐᓗᐊᖅ 

ᐱᓇᓱᐊᕈᓯᐅᓚᐅᖅᑐᒥ ᓄᓕᐊᖓ ᑕᑯᓚᐅᕋᒃᑯ, ᑲᓐ 

ᒪᒍᕋᒍ. ᑖᔅᓱᒥᖓ ᑐᓐᖓᓱᒃᑎᑦᑎᔪᒪᓪᓗᒍ. ᑕᐃᒫᒃ 

ᐊᐃᕙᑎᑦᑎᖦᖤᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᕆᔪᒪᕙᕋ ᖃᖏᐊᕋ, ᑕᐃᑯᖓ 

ᕼᐊᐃ ᕆᕗᕐ-ᓕᐊᖅᐸᓪᓕᐊᓕᒻᒪᑦᑕᐅᖅ ᕚᑦᒪᓐᑕᓐᒧᑦ, 

ᐅᐱᒋᑦᑎᐊᖅᓱᒍ. ᑖᓐᓇ ᑕᒫᓂ ᐃᒡᓗᔾᔪᐊᕐᒥ 

ᑐᓐᖓᓱᑦᑎᐊᕆᑦ ᑎᐅᕆᒃ ᐊᕿᐊᕈᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᓄᓇᕗᑦ ᐃᓚᒌᑦ! 

 

(ᑐᓵᔨᑎᒎᕈᓐᓃᖅᑐᖅ) ᑎᐅᕆᒃ ᑐᓐᖓᓱᒋᑦ 

ᒪᓕᒐᓕᐅᕝᕕᐅᑉ ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᑉᓗᒍᓗ 

ᐊᒻᒪ ᐊᓕᐊᓇᐃᑦ ᑕᑯᒐᒃᑯ, ᑕᐃᓐᓇ 

ᑐᓐᖓᓱᒃᑎᒋᕙᓚᐅᖅᑕᕋ ᐃᒡᓗᓕᒑᔾᔪᖕᒨᕋᐃᒐᒪ. 

ᓄᓕᐊᑯᓗᐊ ᓂᐊᖂᔭᓕᐅᒃᑳᓗᒃ. ᒪᒪᓛᓂᒃ 

ᓂᐅᖂᔭᓕᐅᓲᖅ ᑕᐃᓐᓇ. ᐊᓕᐊᓇᐃᑦ ᑕᑯᒐᒃᑭᑦ 

ᐋᓐᑐᕋᐃ. ᑐᓐᖓᓱᒋᑦ. 

 

ᐊᒻᒪ ᐃᓐᓇ ᓵᓐᑎ ᖃᐅᓐᓂᖅ ᖃᒪᓂᑦᑐᐊᕐᒥ 

ᐃᓕᓐᓂᐊᕆᐊᖅᓯᒪᓚᐅᖅᓯᒪᒐᒪ 1970 

ᐊᕐᕌᒍᖏᓐᓂᒃ ᓱᕈᓯᕋᓛᕈᓘᓚᐅᖅᓯᒪᔪᖅ  

ᐊᖓᔪᖅᑳᒃᑯᖏᓐᓃᒐᔪᓚᐅᖅᓯᒪᒐᒪ. ᒫᓐᓇ 

ᐃᓐᓇᑯᓘᓕᖅᑐᖅ. ᐃᕐᖑᑕᖃᐅᖅᑐᒃᓴᐅᓕᖅᑐᖅ, 

ᐋᒪᐃ. ᐋᒃᑲᒎᖅ. ᑐᓐᖓᓱᒋᑦ ᓵᓐᑎ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐃᓕᑕᕆᔭᐅᒑᓂᒃᑑᒐᓗᐃᑦ ᑭᕼᐃᐊᓂ 

ᐃᓕᑕᕆᕼᐅᐊᖅᖢᒋᑦ, ᓵᓐᑎ ᖃᐅᓐᓇᖅ ᐊᒻᒪᓗ ᑳᔭ 

ᕼᐋᔅᓯ, ᖃᒪᓂ’ᑐᐊᕐᒥ ᐋᖅᑭᒃᓱᐃᓚᐅᕐᒪᑕ ᐊᑉᓗᖅᑕ 

ᑲᑐᔾᔨᖃᑎᒌᖏᑦ. ᐱᕙᓪᓕᐊᑦᓯᐊᕐᒪᓪᓗ ᑖᒻᓇ 

ᖃᐅᔨᒪᔭᐅᖁᑉᓗᒍ ᒐᕙᒪᒋᔭᑉᑎᒻᓂᒃ 

ᖃᐅᔨᒪᔭᐅᑦᑎᐊᕆᐊᖃᕐᒪᑕ.  

 

ᑖᒃᑯᐊ ᐊᑉᓗᖅᑕ ᑲᑐᔾᔨᖃᑎᒌᖏᑦ 

ᐃᓐᖏᕐᕋᑦᓯᐊᖅᕼᐅᓂ ᐊᒥᕼᐅᓂᒃ 

ᐃᓚᐅᕝᕕᒋᔭᐅᕙᓪᓕᐊᓕᖅᕼᐅᓂ ᑕᒪᒃᑯᓂᖓ 

ᐱᓕᕆᐊᖃᖅᐸᖕᒪᑕ ᓂᕿᑦᓯᐊᕗᑦ, ᐊᒻᒪᓗᑦᑕᐅᖅ 

ᑕᒪᒃᑯᓂᖓ ᐱᖁᑎᓂᒃ ᕼᐅᓇᑐᐃᓐᓇᕐᓂᒃ 

ᓂᐅᕕᐊᒃᓴᖃᕐᓂᕐᒥᒃ. ᐊᒻᒪᓗ ᓂᕿᑖᕝᕕᖕᒥ 

ᐊᐅᓚᑦᓯᕙᓪᓕᐊᒻᒫᖦᖠᖅᕼᐅᑎᒃ, ᑖᑉᑯᐊ 

ᐱᒋᐊᖅᑎᑦᓯᓚᐅᕐᒪᑕ ᐊᑉᓗᖅᑕ ᑲᑐᔾᔨᖃᑎᒌᒥ 

ᑕᒃᐹᓂ ᖃᒪᓂ’ᑐᐊᕐᒥ. ᑐᓐᖓᕼᐅᑦᓯᐊᖁᕙᒃᑲ 

ᐊᖓᔪᖅᑳᕆᔭᐅᔪᖅ ᑖᑉᑯᓄᖓ ᒫᓐᓇ ᓵᓐᑎ 

ᖃᐅᓐᓇᖅ ᐊᒻᒪᓗ ᑳᔭ ᕼᐋᔅᓯ. ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑕᐃᒃᑯᐊ 

ᐅᕙᓃᑦᑐᓕᒫᑦ ᑕᐃᔭᐅᓐᖏᑦᑑᒐᓗᐊᑦ 

ᒪᓕᒐᓕᐅᕐᕕᐅᑉ ᐃᓗᐊᓃᑦᑐᑦ ᑐᓐᖓᓱᒋᑦᑎ ᐊᒻᒪᓗ 

ᖃᖓᑐᐃᓐᓇᖅ ᓄᓇᕗᒻᒥᐅᑦ ᑐᓐᖓᓱᖃᑦᑕᕆᑦᑎ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᑲᑎᒪᕕᖓᓄᑦ.  

 

ᑲᔪᓯᓗᑕ. 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 053 - 5(1): 

ᐃᓕᓐᓂᐊᕈᑎᒃᓴᓕᐅᕐᓂᖅ ᓄᓇᕗᒻᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐅᓪᓗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑏ, ᔫᓂ 2016-ᖑᑎᓪᓗᒍ, ᐋᓪᐳᑕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᐅᑭᐅᓄᑦ 6-ᓄᑦ $64  

ᒥᓕᐊᕌᖅᑐᒥᒃ ᖃᐅᔨᓴᕈᑎᒃᑲᓐᓂᕐᓂᒃ 

ᐃᓕᓐᓂᐊᕈᑎᖏᓐᓄᑦ. ᑕᐃᒪ ᖃᐅᔨᒪᔪᐃᓐᓇᐅᒐᔅᓯ 

ᐋᓪᐳᑕᒥ ᐃᓕᓐᓂᐊᕈᑏᑦ ᓄᓇᕗᒻᒥ 

ᐊᑐᖅᑕᐅᖃᑦᑕᕐᒪᑕ ᐃᓕᓐᓂᐊᕐᕕᑦᑎᓐᓂ. 

ᑐᓴᖅᑎᑦᑎᓚᐅᕐᒪᑕ ᒥᑭᓛᓂᑦ ᖁᑦᑎᖕᓂᓕᖕᒧᑦ 4-ᒧᑦ 

2018 ᐃᓱᐊᓂ, ᖁᑦᑎᓐᓂᓖᑦ 5-ᒥᒃ 8-ᒧᑦ 2019 

ᐃᓱᐊᓄᑦ, ᐊᒻᒪ ᖁᑦᑎᖕᓂᖅᓴᐃᓪᓗ  2020-ᒥᒃ 

2022-ᒧᑦ ᑐᕌᖅᖢᑎᒃ.  

 

ᐊᐱᖅᑯᓯᒐ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑲᔪᓯᓂᐊᖅᐸᑦ ᑖᒃᑯᓂᖓ ᐋᓪᐴᑕᒥ 

ᐃᓕᓐᓂᐊᕈᑎᖏᓐᓄᑦ ᓄᓇᕗᒻᒥ ᐱᔭᕆᐊᓖᑦ 

ᐊᑐᖅᑕᐅᓪᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᒥᔅᑕ ᕼᐃᒃᔅ ᖁᔭᓐᓇᒦᒃ 

ᐊᐱᕆᒐᕕᑦ. ᐄ, ᖃᐅᔨᒪᔪᒍᑦ ᑖᓐᓇ 

ᓴᓇᔭᐅᒃᑲᓐᓂᕐᓂᖓ ᐃᓕᓐᓂᐊᕈᑏᑦ ᐊᓪᕘᑕᒥ. ᑕᐃᒪ 

ᓂᕆᐅᑦᑎᐊᖅᑐᒻᒪᕆᐅᕗᖓ ᑲᑎᖃᑎᖃᕐᓂᐊᕐᓂᓐᓂᒃ 

ᑕᐃᑲᓂ ᐃᓕᓐᓂᐊᖅᑐᓕᕆᔨᐅᖃᑎᑦᑎᓐᓂ ᐊᓪᕘᑕᒥ. 

ᑖᒃᑯᐊᓗ ᐅᑭᐅᖅᑕᖅᑐᒥ ᐱᖓᓱᑦ ᐊᕕᒃᑐᖅᓯᒪᔪᑦ 

ᑲᑎᓐᓂᐊᕐᒥᖕᒪᑕ ᕗᕆᑎᔅ ᑲᓚᒻᐱᐊᒥ. ᑖᒃᑯᐊ 

ᒥᓂᔅᑕᐃᑦ ᑲᑎᒪᔨᖁᑎᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ ᑕᕝᕙ 

ᐊᖓᔪᖅᑳᖑᖃᑕᐅᓂᐊᖅᑐᖅ 

ᐅᖃᖃᑎᒌᖕᓂᕆᔭᑦᑎᓐᓂ. ᑕᐃᒪ 

ᐱᖃᓯᐅᔾᔨᓯᒪᑦᑎᐊᕋᓱᒋᕙᕗᑦ ᓄᑖᓂᒃ ᓄᓇᕗᒻᒧᑦ 

ᑐᕌᖓᔪᓂᒃ. ᑕᐃᒫᒃ ᓂᕆᐅᒋᑦᑎᐊᖅᐸᕗᑦ ᑖᓐᓇ 

ᑲᑎᒪᓂᐅᓂᐊᖅᑐᖅ ᑐᓴᖅᑎᓯᒪᕙᓪᓕᐊᓛᕆᕙᕗᓪᓗ  

ᐃᒡᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᕝᕙᓂ ᑕᒻᒪᖅᓯᒪᔪᖅᓯᐅᑎᕐᔪᐊᑉ 

ᐃᓕᓐᓂᐊᖅᑐᓕᕆᓂᕐᒧᑦ 2013-ᒧᑦ ᐅᓂᒃᑳᖏᓐᓂᑦ 

ᑖᓐᓇ ᒥᓂᔅᑕ ᑭᖑᓪᓕᖅᐹᖅ ᓴᖅᑭᓂᐊᖅᑕᒃᓴᕆᕚ 

ᒫᓐᓇᒫᒃᑯᑦ. ᑕᐃᑲᓂ ᐊᑐᓕᖁᔭᖏᓐᓂᒃ 52-ᒥ, 

ᐅᖃᖅᓯᒪᔪᓂᑦ,  

“ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᒃᑲᓐᓂᕆᐊᖃᕐᒪᑕ 

ᐸᕐᓇᐅᑎᒥᖕᓂᑦ ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑏᑦ 

ᑕᕝᕙᓂ ᐅᖃᐅᓯᕐᓂ ᐊᑐᕆᐊᓕᖕᓂ 

ᐋᖅᑭᒃᓱᐃᔾᔪᑎᖃᕐᓗᑎᒡᓗ ᖃᖓ ᐊᑐᓕᕐᓂᐊᕐᒪᖔᑦ.”  

 

ᖃᓄᖅ ᐱᓕᕆᕝᕕᐊ ᐃᓕᓐᓂᐊᖅᑐᓕᕆᔨᒃᑯᑦ  

ᑖᒃᑯᓂᖓ ᐊᒥᐊᒃᑯᖏᓐᓂᑦ ᓄᑖᓂᒡᓗ 

ᓴᓇᕙᓪᓕᐊᓂᖅ ᑭᓱᒡᓗ ᑐᑭᓕᐅᕈᑎᔪᓐᓇᖅᐸ 

ᐊᓯᔾᔩᕈᑎᒋᓂᐊᖅᑐᓂᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᔅᑕ ᕼᐃᒃᔅ. 

ᐱᓕᕆᕝᕕᒃᐳᑦ ᐃᓕᓐᓂᐊᖅᑐᓕᕆᔾᔪᓯᓕᕆᔩᑦ 

ᐃᓄᒃᑐᑦ ᐅᖃᐅᓯᖓᓐᓂᒃ ᐅᖃᐅᓯᓕᕆᓂᕐᒥᒃ. ᑖᓐᓇ 

ᑕᕝᕙ ᐃᓚᒋᑐᐃᓐᓇᖅᖢᓂᐅᒃ ᐊᑕᐅᓯᐅᖃᑕᐅᔪᖅ. 

ᑕᐃᒪ ᐱᓕᕆᓂᖅᑕᓕᒻᒪᕆᐅᓂᐊᖅᑐᖅ 

ᑐᑭᓕᐅᑎᓪᓚᑦᑖᕈᓐᓇᓐᖏᒃᑲᓗᐊᖅᑐᖓ 

ᖃᓄᐃᓕᐅᕈᒪᓂᑦᑎᓐᓂ ᑕᒪᑐᒧᖓ ᐱᓪᓗᒍ 

ᑕᒻᒪᖅᓯᒪᔪᖅᓯᐅᑎᕐᔪᐊᑉ ᐊᑐᓕᖁᔭᖏᖕᓂᒃ. ᑭᓯᐊᓂ 

ᑕᐅᑐᒐᕆᔭᐅᓚᐅᕋᑦᑕ ᑖᒃᑯᐊᓗ ᐸᕐᓇᐅᑏᑦ 

ᐊᑐᖅᖢᑎᒃ ᓱᓕ ᑖᒃᑯᐊ ᐱᓕᕆᔭᕆᐊᖃᖅᑕᕗᑦ 

ᐱᓕᕆᔪᓐᓇᖁᓪᓗᒋᑦ ᐱᓕᕆᓂᐊᕐᓂᕋᖅᓯᒪᔭᕗᑦ 

ᑖᒃᑯᓄᖓ ᐊᑐᓕᖁᔭᐅᔪᓄᑦ. ᓂᕆᐅᑦᑎᐊᖅᐳᖓᓗ 

ᑕᐃᒪ ᑖᓐᓇ ᐅᓂᒃᑳᕆᔪᓐᓇᓛᕋᒃᑯ 

ᐱᕙᓪᓕᐊᓂᕆᔭᖓ ᓈᒻᒪᒃᓯᒃᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ  

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐅᒃᑯᐊ ᑐᓴᐅᑎᒃᑯᑦ ᔫᓂᐅᑎᓪᓗᒍ ᐊᕐᕌᓂ ᒥᓂᔅᑕ 

ᐊᐱᖅᓱᓚᐅᖅᓯᒪᒐᑦᑎᒍ ᓄᓇᕗᒻᒥ ᐃᓄᒃᑎᑐᑦ 

ᐃᓕᓐᓂᐊᕈᑎᓂᑦ ᓇᓂᓯᔪᓐᓇᓐᖏᒻᒪᒡᒎᖅ ᑕᐃᑲᓂ 

ᑎᑎᕋᖅᑕᐅᓯᒪᖕᒪᑦ. ᒥᓂᔅᑕᐅᓚᐅᖅᓯᒪᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᖓᒡᒎᖅ 

ᐊᑐᓕᖅᑎᑦᑎᕙᓪᓕᐊᓂᐊᕐᒪᑕ 

ᓄᑖᓂ ᐃᓄᒃᑐᑦ ᐃᓕᓐᓂᐊᕈᑎᓂᑦ ᐊᑦᑎᓛᓂᒃ 

ᐳᖅᑐᓂᓕᖕᓄᑦ  6-ᒧᑦ ᐊᒻᒪᓗ 7-ᒥᒃ 9-ᒧᑦ ᑕᕝᕙᓂ 

ᐃᓕᓐᓂᐊᖅᑎᑦᑎᔾᔪᑎᓂᒃ ᐃᓄᒃᑎᑐᑦ ᑕᒫᓂ 

ᐊᕐᕌᒍᒥᐅᒐᔭᖅᖢᓂ.  

 

ᐅᖃᖅᑏ, ᑕᒻᒪᖅᓯᒪᔪᕐᓂᐊᖅᑎᕐᔪᐊᖅ 50-ᒥᒃ 

ᓈᓴᐅᑎᓕᒃ ᐊᑐᓕᖁᔭᖓᓂᒃ ᑖᒃᑯᐊ ᐱᓕᕆᕝᕕᖕᒥ 

ᐃᖅᑲᓇᐃᔭᖅᑏᑦ ᓱᒃᑲᐃᑦᑐᒻᒪᕆᖕᒥᒡᒎᖅ 

ᐱᕙᓪᓕᐊᓯᒪᖕᒪᑦ ᑖᒃᑯᓄᖓ 

ᐃᓕᓐᓂᐊᖅᑎᑦᑎᔾᔪᑎᓕᐅᕐᓗᓂ ᐃᓄᒃᑐᑦ. 

 

ᐅᖃᖅᑏ, ᐊᐱᖅᑯᑎᒐᓕᐅᓇ ᑖᒃᑯᐊ ᖃᓄᖅ 

ᓄᓇᓕᖕᓂ ᐱᔭᕇᖅᓯᑎᑕᐅᓯᒪᔪᖃᖅᐹ? ᐊᒻᒪᓗ 

ᒥᓂᔅᑕ ᐅᖃᕆᐊᖅᓯᒪᕚ ᖃᓄᐃᓕᖓᓕᕐᒪᖔᑦ ᑖᓐᓇ 

ᐃᓄᒃᑐᑦ ᐅᖃᐅᓯᓕᕆᓂᖅ? ᖃᔅᓯᓂᒡᓗ 

ᐃᖅᑲᓇᐃᔭᖅᑎᖃᖅᐹ ᐅᕝᕙᓘᓐᓃᑦ ᖃᓄᕐᓗ 

ᐊᐅᓚᓂᖃᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ, 

ᐊᐱᕆᑯᑖᕕᔾᔪᐊᖅᑐᐊᓘᒐᕕᑦ. 

 

>>ᐃᓪᓚᖅᑐᑦ 

 

ᑕᒪᒃᑯᐊ ᖃᐅᔨᒪᒐᓱᐊᖅᑕᕋᓗᐊᕗᑦ 

ᖃᐅᔨᒪᒐᓱᒍᓐᓇᖅᑕᓕᒫᕗᑦ. ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅ ᐅᓂᒃᑳᓕᐊᒥᓂᖏᓐᓂᑦ  

ᐊᑐᓕᖁᔭᓕᐊᖑᔪᔪᐃᑦ ᐱᓪᓗᒋᑦ. ᐃᓗᓕᖏᑦ 

ᐊᒥᓱᑲᓪᓛᓘᒻᒪᑕ ᑲᒪᒋᑦᑎᐊᕆᐊᓕᕗᑦ 

ᐅᖃᓪᓚᕆᒍᓐᓇᓐᖏᑦᑐᖓ ᒫᓐᓇ ᖃᓄᑎᒋ 

ᐱᕙᓪᓕᐊᓯᒪᓕᕐᒪᖔᑦᑕ ᐃᓕᓐᓂᐊᕈᑏᑦ 

ᑖᒃᑯᐊᖏᓛᑦ ᐱᓪᓗᒌᑦ ᑲᔪᓯᔾᔪᑎᒋᒋᐊᓕᕗᑦ. 

ᐊᐱᖅᓱᖃᑦᑕᔪᒻᒥᒐᒪ ᑕᐃᒫᒃ ᒥᓂᔅᑕᐅᔪᔪᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑕᐃᒫᖏᓛᒃ ᑕᒪᒃᑯᐊ 

ᓴᖅᑭᖅᐸᓪᓕᐊᖁᓕᖅᑕᕋᓗᐊᒃᑲᐃᓛᒃ. ᐅᕙᓂ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖃᑎᒋᒐᒃᑭᓂᓛᒃ 

ᓄᓇᕗᒻᒧ ᐊᑑᑎᖃᕖᓐᖓᖅᑐᓂᑦ 

ᓴᖅᑭᖅᐸᓪᓕᐊᖁᓕᖅᑕᕋᓗᐊᒃᑲ ᐃᓛᒃ ᐅᕙᓂ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᖃᑎᒋᒐᒃᑭᓂᓛᒃ 

ᓄᓇᕗᒻᒧᑦ  ᐊᑑᑎᖃᕖᓐᖓᖅᑐᓂᒃ. ᑕᒪᓐᓇ ᓱᓕ 

ᐱᓕᕆᐊᕆᒐᑦᑎᒍ.  

 

ᐅᖃᕈᓐᓇᕋᓗᐊᖅᑐᖓ ᐃᓄᑦᑐᑦ 

ᐃᓕᓐᓂᐊᑎᑦᓯᔨᔅᓴᓂᒃ 

ᐱᑕᖃᒃᑲᓐᓂᕆᐊᖃᓪᓚᕆᓛᕋᑦᑕ ᐃᓕᓐᓂᐊᕈᑎᑦᓴᐃᑦ 

ᓴᖅᑭᐸᓪᓕᐊᓂᖏᑦ ᒪᓕᑦᑐᒋᑦ 

ᐃᓕᓐᓂᐊᑎᑦᓯᔨᑦᓴᖃᕆᐊᖃᓐᖑᓱᒻᒪᑕ. 

ᕿᒥᕐᕈᑦᑎᐊᕆᐊᖃᕋᑦᑎᒍ 

ᐊᑑᑎᖃᑦᑎᐊᖅᑎᒐᓱᓐᓂᐊᕐᓗᒍ ᐃᓕᓴᕕᒻᒥ. ᖃᓄᖅ 

ᐊᑑᑎᖃᑦᑎᐊᕈᓐᓇᕐᒪᖔᖅ ᐃᓕᓴᕕᒻᒥ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 054 - 5(1): ᐱᐅᓯᒋᐊᖅᑕᐅᔭᕆᐊᓖᑦ 

ᒫᑕ ᑕᓕᕈᒃ ᐱᓕᕆᕕᒻᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᐅᓪᓗᒥ 

ᑐᕌᖅᑎᒍᒪᓂᐊᖅᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑑᔪᒧᑦ.  

 

ᐅᖃᖅᑏ, ᑖᓐᓇ ᒫᑕ ᑕᓕᕈᖅ ᐃᓪᓗ ᖃᒪᓂᑦᑐᐊᕐᒥ 

ᐊᐅᓚᓯᒪᓕᕐᖓᑦ ᐊᕙᑎᐸᓗᓐᓂᒃ ᐊᕐᕌᒍᓂᒃ. 

ᐊᐅᓚᑕᐅᔪᖅ ᑎᒥᐅᔪᓄᑦ ᐃᑲᔪᖅᓯᑕᐅᖃᑦᑕᖅᑐᒧᑦ 

ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᒥᓂᔅᑕ ᐆᒥᖓ ᒪᓕᒐᓕᐅᕐᕕᒻᒥ ᐅᖃᐅᔾᔨᒍᓐᓇᖅᑲ 

ᐱᓕᕆᕕᖓ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ 

ᐊᖏᓪᓕᒋᐊᕆᒐᓱᐊᕐᓂᕐᒥᒃ ᒫᑕ ᑕᓕᕉᑉ 

ᐃᓪᓗᖁᑎᖓᓂᒃ ᐊᒻᒪᓗ ᓄᑖᕈᕆᐊᖅᑕᐅᒐᔭᕐᓗᑎᒃ 

ᐱᔨᑦᑎᕋᐅᑎᖏᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᒥᓂᔅᑕᖑᔪᖅ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᖁᔭᒋᔭᕋ. 

ᐃᓐᓇᑐᖃᐃᓂᓛᒃ ᓇᓗᓇᓐᖏᑎᐊᖅᑐᑦ 

ᐱᒻᒪᕆᓪᓚᕆᐊᓘᒻᒪᑕ ᐅᕙᑦᑎᓐᓄᓕᒪᑦᑎᐊᖅ. 

ᐃᓐᓇᑐᖃᒃᑯᕕᓪᓕ ᐱᓪᓗᒍ ᖃᒪᓂᑦᑐᐊᕐᒥ 

ᐃᖅᑲᓇᐃᔭᖅᑎᒃᑲ ᐅᖃᖃᑎᖃᖃᑦᑕᖅᓯᒪᔪᑦ 

ᑕᐃᒃᑯᓂᖓ. ᑎᒥᓕᕆᔨᖏᓐᓂᒃ. ᑎᒥᖁᑎᒋᔭᖓᓂᒃ 

ᓴᓇᒋᐊᖅᓯᒍᒪᓂᐊᕐᖓᑕᒎᖅ ᑮᓇᐅᔭᓂᒃ 

ᑐᒃᓯᕋᖅᑐᖃᓛᖅᑐᓂ ᑲᑎᒪᑐᐃᓐᓇᓕᕈᑦᑕ. 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

  251 

ᐊᖏᓪᓕᒋᐊᖅᑕᐅᒐᓱᐊᕐᓂᖓᓕ ᐱᓪᓗᒍ ᑖᓐᓇ 

ᐃᓱᒪᒋᔭᐅᒋᐊᓚᐅᖅᐸᓪᓚᐃᖏᑦᑐᖅ ᓱᓕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ ᑖᓐᓇ ᒫᑕ ᑕᓕᕈᖅ ᐃᓪᓗ ᒫᓐᓇ 

ᐊᑕᐅᓯᑐᐊᕐᒥᒃ ᐹᖃᕐᖓᑦ ᐊᑦᓴᓗᐊᓕᓐᓃᑦᑐᓄᑦ 

ᐃᓯᖅᑕᐅᕈᓐᓇᖅᑐᒥᒃ ᐊᒻᒪᓗ ᓴᓂᕌᓃᑦᑐᓂ 

ᐊᒡᒍᒧᓪᓗᐊᑦᑎᐊᖅ ᓵᓐᖓᔪᒥᒃ. ᒥᓂᔅᑕ 

ᐊᖏᕈᓐᓇᖅᑲ ᐃᖅᑲᓇᐃᔭᖅᑎᖏᓐᓂᒃ 

ᖃᐅᔨᒋᐊᕈᓐᓇᖅᑎᑦᑎᓗᓂ ᐊᓯᐊᓂᒃ 

ᐹᑖᕈᓐᓇᓐᖏᒃᑲᓗᐊᕐᒪᖔᖅ ᐊᔅᓴᓗᐊᓕᓐᓄᑦ 

ᐊᑐᖅᑕᐅᒍᓐᓇᕋᔭᖅᑐᓂᒃ ᑐᐊᕕᕐᓇᖅᑐᒃᑯᑦ 

ᐊᑐᖅᑕᐅᒍᓐᓇᕋᔭᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ 

ᐊᐱᕆᒻᒪᑦ. ᑲᑎᒪᑐᐃᓐᓇᕐᓂᕐᒦᓕᕈᑦᑕ 

ᐅᓂᒃᑳᕆᓛᖅᑕᑎᓐᓄᑦ ᐃᓚᒋᔭᐅᔪᖅ 

ᐊᑭᑐᔪᖅᑐᕆᑎᒃᓴᓄᑦ ᒥᑭᔫᑕᐅᓂᖅᓴᓄᑦ 

ᑐᑦᓯᕌᕆᓛᖅᑕᑎᓄᑦ. ᒪᓕᒐᓕᐅᖅᑎ ᐊᖏᖅᑲᑦ 

ᑮᓇᐅᔭᓕᕆᓛᖅᑕᑎᓐᓂᒃ ᑕᐃᒪᓕ ᑕᐃᓐᓇ 

ᐱᒍᒪᔭᖓ ᓴᖅᑭᕈᓐᓇᕋᔭᖅᑕᒃᓴᕆᕙᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑕᕋᑦᑕᐅᖅ ᒥᓂᔅᑕ ᑭᐅᒻᒪᑦ. ᐅᖃᖅᑏ, 

ᖁᔭᓕᓪᓚᕆᑦᑐᖓ ᒫᑕ ᑕᓕᕈᖅ ᐃᓪᓗ ᑖᓐᓇ 

ᐊᐅᓚᑕᐅᖃᑦᑕᕐᖓᑦ ᑎᒥᐅᔪᒧᑦ ᐊᒻᒪᓗ 

ᒐᕙᒪᒃᑯᓐᓄᑦ ᐃᓪᓗᖁᑎᒋᔭᐅᒐᓂ. ᒥᓂᔅᑕ 

ᐊᖏᕈᓐᓇᖅᑲ ᑖᒃᑯᓂᖓ ᑎᒥᐅᔪᓂᒃ 

ᐱᓕᕆᖃᑎᖃᕈᓐᓇᕐᓂᕋᕐᓗᓂ ᐃᓗᐊᓂ 

ᐱᑕᖃᕆᐊᖃᖅᑐᐃᑦ ᐱᑕᖃᑦᑎᐊᖅᑎᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᒥᓂᔅᑕᖑᔪᖅ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓐᓇᑐᖃᒃᑯᕖᑦ ᐃᓪᓗᐃᑦ 

ᑕᑯᓐᓈᖏᓐᓇᖃᑦᑕᖅᑕᕗᑦ ᐃᖅᑲᓇᐃᔭᖅᑎᕗᓪᓗ 

ᐳᓚᕋᖃᑦᑕᖅᑐᑎᒃ ᐊᕐᕌᒍ ᐊᑕᐅᓯᐊᓐᖏᒻᒪᕆᑦᑐᑎᒃ 

ᐊᒥᓱᐊᖅᑎᑲᓪᓚᑦᑐᑎᑦ. ᑕᑯᒐᐃᒐᒥᓪᓗ 

ᓱᒋᐊᕆᐊᖃᖅᑑᔮᖅᑐᓂᒃ ᐅᖃᐅᔾᔭᐅᒐᐃᒐᒥᓪᓗ 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓂᒃ 

ᐱᓕᕆᖃᑎᖃᓕᖅᐸᑦᑐᑦ. ᐊᒻᒪ ᑲᔪᓯᒋᐊᕋᓱᓪᓗᑕ 

ᑎᒥᖁᑎᒋᔭᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᖃᐅᔨᒃᑲᐃᖃᑦᑕᕈᓐᓇᖅᑐᖅ 

ᓱᒋᐊᖅᑕᐅᖁᔨᓕᕋᐃᑉᐸᑕ. ᑕᒪᓐᓇ 

ᐊᖅᑯᑎᐅᖃᑦᑕᕈᓐᓇᑦᑎᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 055 - 5(1): ᐃᔨᓕᕆᔩᑦ 

ᑎᑭᖃᑦᑕᕐᓂᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᑦᑕᐃᓕᒪᑎᑦᑎᔨᒧᑦ.  

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᓴᖅᑭᑎᑦᑎᓚᐅᕋᒪ 

ᐃᓱᒪᓗᖕᓇᖅᑐᒥᒃ ᐃᓐᓇᕆᔭᐅᔪᒧᑦ ᐃᒡᓗᓕᒑᕐᔪᒻᒥ 

ᑕᐃᒃᑯᐊ ᐱᔾᔪᑎᒋᑉᓗᒋᑦ ᐃᔨᓕᕆᔩᑦ ᑎᑭᖃᑦᑕᖅᑐᑦ. 

ᐊᒻᒪ ᓄᓇᒦᓕᕌᖓᒥᒃ ᑕᐃᑲᓂ ᐃᒡᓗᓕᒑᕐᔪᖕᒥ 

ᑎᑭᔅᓱᑎᒡᓗ ᐊᐅᓪᓚᖅᓱᑎᒡᓗ ᑕᑯᔭᒃᓴᒥᓂᒃ 

ᐃᓂᖅᓯᖃᑦᑕᓐᖏᑦᓱᑎᑦ. 

 

ᑖᓐᓇ ᒥᓂᔅᑕᒋᔭᕗᑦ ᓇᓗᓇᐃᕈᓐᓇᖅᐸ ᑕᒡᕙᓂ 

ᖃᓄᖅ ᐱᓕᕆᕝᕕᐊᓂ, ᑕᐃᒃᑯᐊ ᐊᑯᓂᐅᑎᒋᔪᖅ 

ᑕᐃᑲᓃᓐᓂᐊᕐᒪᖔᖏᑦᑕ ᐃᔨᓕᕆᔩᑦ ᓄᓇᓕᖏᓐᓂ? 

ᐊᒻᒪᓗ ᑕᐃᒃᑯᐊ ᑕᑯᔭᐅᔪᒪᔪᑦ 

ᑕᑯᔭᐅᑦᑎᐊᖃᑦᑕᕋᓗᐊᖅᐹᑦ ᑎᑭᓯᒪᓂᕆᔭᖏᓐᓂᑦ 

ᑕᐃᑲᓂ ᐃᒡᓗᓕᒑᕐᔪᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑕ ᐊᕐᓇᒃᑲᖅ. 

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᕙᖓᑦᑕᐅᖅ 

ᐃᓱᒫᓗᓚᐅᕐᒥᔪᖓᑦᑕᐅᖅ ᑕᐃᒫᒃ ᑐᓴᕋᒪ. ᐊᒻᒪᓗ 

ᖃᐅᔨᒋᐊᕐᕕᒋᓯᒪᓪᓗᒍᓗ. ᑕᐃᒃᑯᐊ 

ᐃᔨᓕᕆᔭᐅᖃᑦᑕᕈᒪᖃᑦᑕᖅᑐᑦ ᐋᓐᓂᐊᕕᑎᒍᑦ 

ᐃᓂᔅᓴᓕᐅᖅᑕᐅᖃᑦᑕᕐᖓᑕ. ᑕᐃᒪ ᓄᓇᓖᑦ 

ᐊᔾᔨᒌᓐᖏᑦᑐᓂᖏᓛᒃ, ᐃᓚᖏᑦ 

ᐃᓄᒋᐊᖑᓂᖅᓴᐅᓪᓗᑎᑦ ᐅᐸᑦᑕᐅᓂᖅᓴᐅᓲᖑᒻᒪᑕ, 

ᐃᒡᓗᓕᒑᕐᔪᒃ ᑕᐃᒪ 10 ᐅᓪᓗᐃᑦ. ᐅᑭᐅᑉ ᐃᓗᐊᓂ 

10 ᐅᓪᓗᓂ ᐅᐸᑦᑕᐅᖃᑦᑕᖅᑐᑦ ᐃᔨᓕᕆᔨᒃᑯᓐᓂ.  

 

ᑕᐃᒪ ᐅᖃᕈᒪᒻᒥᔪᖓ ᖃᓄᑐᐃᓐᓇᖅ ᑕᐃᒫᒃ 

ᐊᑲᐅᓐᖏᓕᐅᕈᑎᖃᕐᓂᕈᔅᓯ ᑭᒃᑯᑐᐃᓐᓇᑦᑎᐊᑦ 

ᑕᐃᓐᓇ ᐅᖃᐅᓯᕇᓐᓇᖅᑕᕋ ᐊᓪᓚᕝᕕᒃ 

ᐅᖄᓚᕕᔅᓴᐅᒻᒪᑦ. ᑕᐃᓂᐊᕋᒃᑯ ᑕᐃᒪ ᓈᓴᐅᑎᖓ 

1-855-438-3003 

ᐅᖄᓚᕕᐅᒍᓐᓇᑦᑎᐊᖃᑦᑕᕐᓂᐊᕐᖓᑦ 

ᖃᓄᑐᐃᓐᓇᑦᑎᐊᖅ ᐊᑲᐅᓐᖏᓕᐅᕈᑎᖃᕐᓂᕈᔅᓯ 

ᑭᒡᒐᑐᖅᑕᓯ ᐊᑲᐅᓐᖏᓕᐅᕈᑎᖃᕐᓂᖅᑲᑕ, ᑖᓐᓇ 

ᑕᕝᕙ ᖃᐅᔨᒋᐊᕐᕕᐅᒍᓐᓇᕐᖓᑦ.ᑕᐃᒃᑯᐊ 

ᖃᐅᔨᒋᐊᕐᕕᐅᓚᐅᕐᓗᑎᑦ 

ᖃᐅᔨᒋᐊᖔᕈᓐᓇᕐᒥᖕᒪᑕᑦᑕᐅᖅ ᓱᒻᒪᑦ 

ᑕᐃᒪᐃᑕᐅᓐᓂᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐅᖃᖅᑏ, ᓂᕈᐊᖅᑎᒋᔭᕋ 

ᑕᐃᓐᓇ ᐃᓄᒃᑎᑐᑐᐊᖅ ᐅᖃᓲᖅ ᐃᓐᓇᑐᖃᐅᓪᓗᓂ 

ᓈᒻᒪᓴᓐᖏᓪᓚᕆᓕᖅᑐᖅ ᐱᔨᑦᑎᕋᐅᑎᓂᑦ 

ᐊᑐᐃᓐᓇᐅᑎᑕᐅᕙᑦᑐᓂᑦ ᒫᓐᓇ ᐃᔨᓕᕆᔨᐅᔪᓄᑦ 

ᑳᓐᑐᕌᒃᑦ-ᑕᐅᓯᒪᔪᓄᑦ ᐋᓐᓂᐊᕕᖏᑎᒎᒐᓗᐊᖅᑲᑦ. 

ᐅᓪᓗᓂᑦ ᖁᓖᓐᓇᑯᓗᓐᓂᒃ ᑕᐃᑲᓃᖃᑦᑕᖅᑐᖅ 

365-ᖑᑎᓪᓗᒋᑦ ᐅᓪᓗᐃᑦ ᐊᕐᕌᒍᒥ. 

 

ᑕᐃᒃᑯᐊ ᖃᓄᑎᒋ ᖃᓂᒌᑦᑕᖅᑐᒥᒃ 

ᓄᑖᕈᕆᐊᖅᑕᐅᖃᑦᑕᖅᑲ ᑳᓐᑐᕌᖏᑦ? ᑕᐃᒫᒃ 

ᓈᒻᒪᑎᐊᕐᓂᖅᓴᓂᒃ 

ᑳᓐᑐᕌᑖᖅᑎᑦᑎᔪᖃᖃᑦᑕᕈᓐᓇᓛᕐᖓᑦ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᖓᒃᑯᑦ 

ᐃᓱᒪᑖᓲᖑᕙᑦ ᐊᓯᐊᓂᒃ ᑳᓐᑐᕌᑖᖅᑎᑦᑎᒐᓱᓐᓂᕐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓇ ᑕᑯᓂᐊᓵᕋᒃᑯ 

ᓇᓗᓇᐃᖅᓯᒪᒻᒪᖔᖅ ᖃᖓ ᑳᓐᑐᕌᖏᑦ 

ᐃᓱᓕᓐᓂᐊᕐᒪᖔᖅ. ᒪᕐᕉᒻᒪᑎᒃ ᑕᐃᒪ ᑳᓐᑐᕌᒃ 

ᒪᕐᕉᖃᑦᑕᕐᖓᑎᒃ. ᐃᔨᓕᕆᓂᕐᒧᑦ, ᖃᖓᓪᓚᑦᑖᖅ 

ᐊᓂᒍᕐᓂᐊᕐᒪᖔᖅ ᒫᓐᓇ ᑕᑯᓐᖏᓇᒃᑯ, ᑭᓯᐊᓂ 

ᕿᒥᕐᕈᔭᐅᖏᓐᓇᓲᖑᒐᓗᐊᖅ 

ᐱᑦᑎᐊᖅᑕᐅᒐᓗᐊᕐᒪᖔᖅ ᐊᒻᒪᓗ ᓲᕐᓗᒃ 

ᐊᒥᒐᖅᓯᓗᐊᕐᓂᖅᑲᑕ 

ᑐᔅᓯᕋᕐᕕᐅᒍᓐᓇᑦᓯᐊᕐᒥᔪᒍᑦᑕᐅᖅ. ᓲᕐᓗᒃ 

ᖃᐃᖁᔭᐅᒃᑲᓐᓂᕐᓂᖅᑲᑕ ᐅᓪᓗᒃᑲᓐᓂᕐᓂᑦ 

ᐃᓚᒋᐊᖃᕐᓂᖅᑲᑦ ᑕᐃᓐᓇ ᐅᖃᐅᓯᕆᖅᑲᐅᔭᕋ 

ᐅᖄᓚᕕᐅᔪᓐᓇᖅᑐᖅ ᐋᓐᓂᐊᕐᕕᓕᐊᖅᐸᑦᑐᓂᑦ 

ᐱᓕᕆᖃᑎᖃᕐᓂᕐᒧᑦ ᐊᓪᓚᕝᕕᐊ ᑕᐃᒃᑯᐊ 

ᑕᐃᒃᑯᑎᒎᓇ ᐅᖃᕐᕕᔅᓴᐅᒻᒥᒻᒪᑕ. ᑐᔅᓯᕋᕈᓐᓇᖅᑐᓯ, 

ᐅᐸᑦᑕᐅᑲᓐᓂᕈᒪᔪᒍᑦ ᐃᒪᐃᓕᓗᓂ. ᑕᐃᒫᒃ 

ᐱᕕᔅᓴᑦᑎᐊᖑᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᔨᑦᑎᖅᑕᕋ ᑕᐃᒃᑯᓄᖓ ᑕᑯᔭᐅᔪᓐᓇᖅᓯᒪᓐᖏᒻᒪᑦ 

ᐃᒡᓗᓕᒑᕐᔪᖕᒨᕋᐃᒻᒪᑕ ᐃᔨᖏᒃ ᐱᔾᔪᑎᒋᓪᓗᒋᒃ. 

ᖃᐅᔨᒪᔪᓗᒃᑖᑦᑎᐊᖑᔪᒍᑦ ᑭᒃᑯᓕᒫᑦ ᐃᒡᒐᖃᖅᑐᑦ 

ᑕᒪᒃᑯᐊ ᐃᔨᕗᑦ ᓇᐅᑦᑎᖅᑐᑦᑕᐅᑦᑎᐊᕆᐊᖃᕐᒪᑕ 

ᐊᓯᔾᔨᓲᖑᖕᒪᑕ ᐃᔨᑦᑕ ᓴᓐᖏᓂᖏᑦ ᐊᒻᒪ 

ᓴᓐᖐᓐᓂᖏᑦ, ᐃᓐᓇᐅᓗᐊᕐᓂᕐᒧᓪᓗ ᐃᓚᖏᑦ. 

 

(ᑐᓵᔨᑎᒍᑦ) ᒥᓂᔅᑕ ᐊᖏᕈᓐᓇᖅᑳ 

ᐱᓕᕆᖃᑎᖃᕐᓂᐊᕐᓂᕋᕐᓗᓂ ᐃᔨᓕᕆᔨᒃᑯᓐᓄᑦ 

ᑳᓐᑐᕌᒃᑕᐅᓯᒪᔪᓂᑦ ᖃᐅᔨᒪᑦᑎᐊᕋᓱᓪᓗᓂ 

ᐃᒡᓗᓕᒑᕐᔪᒻᒥᐅᑕᐃᑦ ᐃᔨᓐᓂᐊᖅᑕᐅᔭᕆᐊᓖᑦ 

ᐃᔨᓐᓂᐊᖅᑕᐅᓛᕋᓗᐊᕐᒪᖔᑕ ᑭᖑᓪᓕᕐᒥ 

ᐳᓛᕆᐊᖅᑕᐅᓕᕐᒥᑉᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᒍᓐᓇᖅᑐᒍᑦ ᒪᓐᓇ 

ᑕᐃᒪᐃᕙᒌᖅᓯᒪᔭᒃᑲ. ᐄ, ᑎᓕᓯᒪᔭᒃᑲ 

ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓪᓗᒋᑦ 

ᖃᐅᔨᒋᐊᖅᓯᒪᔪᑦ ᐊᒻᒪᓗ ᑖᓐᓇ 

ᐱᓕᕇᓐᓇᕐᓂᐊᖅᑕᕗᑦ ᑕᐃᒪ ᓈᒻᒪᑦᑐᒧᑦ 

ᐋᖅᑭᒃᓱᐃᒍᒪᒐᑦᑕ, ᐃᑲᔪᕐᓂᒃᑯᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 056 - 5(1): ᑲᓇᑕᒥ ᖃᐅᔨᒋᐊᕐᓂᖅ 

ᐊᓯᐅᓯᒪᔪᓂᑦ ᑐᖁᑕᐅᓯᒪᔪᓂᓪᓗ 

ᓄᓇᖃᖅᑳᖅᑐᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᒧᑦ ᑖᓐᓇᑦᑕᐅᖅ ᑲᒪᔨᐅᒻᒪᑦ ᐊᕐᓇᐃᑦ 

ᑲᑎᒪᔨᖏᓐᓄᑦ.  

 

ᒥᓂᔅᑕ ᖁᔭᓕᒍᒪᔭᕋ ᐱᓇᓱᐊᕈᓯᐅᓚᐅᖅᑐᒥ 

ᐅᖃᐅᓯᖃᓚᐅᕐᖓᑦ ᑲᓇᑕᒥ ᑭᓪᓕᓯᓂᐊᕐᓂᐅᔪᒧᑦ 

ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᑦ 

ᓄᓇᖃᖅᑲᖅᓯᒪᔪᒥᓂᕐᓄᑦ ᐊᕐᓇᓄᑦ ᐊᕐᓇᓗᑲᕐᓄᑦ. 

ᖁᔭᓕᔭᒃᑲ ᐅᖃᐅᓯᕆᓚᐅᖅᑕᖏᑦ.  

 

2016-ᖑᑎᓪᓗᒍ ᓄᓇᕗᑦ ᒥᓂᔅᑕᕆᔭᖓᑦ 

ᒪᓕᒐᓕᕆᓂᕐᒧᑦ ᑐᑦᓯᕋᓚᐅᖅᓯᒪᒻᒪᑦ ᑲᓇᑕᒥ 

ᖃᐅᔨᓴᖁᔨᓕᖅᑐᓂ ᓄᓇᕗᑦ ᐱᔪᓐᓇᐅᑎᖓ 

ᒪᓕᑦᑐᒍ ᐃᓄᓕᒫᓂᑦ ᖃᐅᔨᒋᐊᕐᓂᕐᒧᑦ ᒪᓕᒐᖅ.  

 

ᒫᓐᓇ ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ 

ᑭᓪᓕᓯᓂᐊᖅᑎᑦ ᑲᓇᑕᒥ ᑭᓪᓕᓯᓂᐊᕐᓂᐅᔪᒥᒃ 

ᑐᑦᓯᕋᓚᐅᕐᖓᑕ ᐊᕐᕌᒎᓐᓂᒃ  

ᒪᕐᕉᓐᓂᒃ ᐅᐃᒍᔭᐅᖁᔨᓪᓗᑎᒃ ᐱᓕᕆᐊᒥᓂᒃ. 

ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᓄᓇᖃᖅᑳᖅᑐᒥᓂᓕᕆᓂᕐᒧᑦ ᐅᖃᖅᓯᒪᒻᒪᑦ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓂᒃ ᒥᓂᔅᑕᐅᖃᑎᒥᓂᒃ ᓄᓇᕘᒥᓗ  

ᑕᒪᑦᓱᒥᖓ ᐃᓱᒪᑦᓴᖅᓯᐅᕈᑎᖃᕐᓂᐊᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᓰᒐᓗᐊᕐᒪᖔᑕ ᐅᐃᒍᔭᐅᒐᓱᐊᕐᓂᖓᓂᒃ 

ᑭᓪᓕᓯᓂᐊᕐᓂᒃᑯᑦ ᐱᓕᕆᓂᕆᔭᖓᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᔭᕋᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᓱᓕᑦᑎᐊᖅᑐᖑᓇ 

ᑖᒃᑯᐊ ᑭᓪᓕᓯᓂᐊᖅᑏᑦ ᑐᑦᓯᕋᖅᓯᒪᒻᒪᑕ 24-ᓂᒃ 

ᑕᖅᑭᓂᒃ ᐅᐃᒍᓯᒋᐊᖁᔨᓪᓗᑎᒃ ᐅᓇ ᒐᕙᒪ 

ᐅᖃᐅᓯᖃᖅᓯᒪᓐᖏᑦᑐᖅ ᐃᑲᔪᖅᓰᓯᒪᒻᒪᖔᑕ 

ᐃᑲᔪᖅᓰᓯᒪᓐᖏᒻᒪᖔᑕᓘᓐᓃᑦ 

ᐅᖃᖃᑎᖃᓚᐅᖅᑐᑕᓕ ᐃᓄᑐᐃᓐᓇᕐᓂᒃ 

ᖃᕋᓴᐅᔭᒃᑯᑦ ᐊᒻᒪ ᐳᓚᐅᑎᔾᔪᑎᒃᑯᑦ ᖃᕆᓴᐅᔭᒃᑯᑦ 

ᒥᓂᔅᑕᐅᓪᓗᖓ ᒪᓕᒐᓕᕆᓂᕐᒧᑦ ᐊᒻᒪ 

ᒥᓂᔅᑕᐅᓪᓗᖓ ᐊᕐᓇᐃᑦ ᑲᑎᒪᔨᖏᓐᓄᑦ, 

ᐅᖃᕈᓐᓇᖅᑐᖓ ᐃᑲᔪᖅᓱᐃᓂᐊᕐᓂᕋᕐᓗᖓ 

ᐅᐃᒍᔭᐅᒍᒪᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᓄᓇᕗᑦ ᐊᖏᓂᖅᐹᖑᒻᒪᑕ ᑲᓇᑕᒥ 

ᓄᓇᖁᑎᒋᔭᐅᔪᓂ. ᑕᑯᔪᒪᔭᒃᑲ ᑲᓇᑕᓕᒫᒥ 

ᑭᒡᓕᓯᓂᐊᖅᑎᑦ ᑕᒫᓂ ᕿᑭᖅᑕᓂ 

ᑕᐃᒪᐃᓕᐅᕆᑎᓪᓗᒋᑦ ᓈᓚᓐᓂᖃᕐᓗᑎᒡᓗ 

ᕿᑎᕐᒥᐅᓂ. ᒥᓂᔅᑕ ᑐᓴᖅᑎᑦᑎᓂᐊᖅᐸ 

ᒐᕙᒪᑐᖃᒃᑯᓐᓂ ᑐᓴᕋᓱᐊᓕᖅᐸᑕ ᑕᐃᒃᑯᐊ 

ᐅᖓᕙᕆᐊᖅᑕᐅᖁᔨᒻᒪᑕ ᖃᐅᔨᓴᕐᓂᕆᔭᒥᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓪᓗᒋᑦ ᑕᐃᒃᑯᐊ 

ᑭᒡᓕᓯᓂᐊᖅᑎᑦ ᑭᓇᑐᐃᓐᓇᑦᓯᐊᖅ ᓄᓇᓕᓐᓃᑦᑐᑦ 

ᖃᐃᖅᑯᔨᔪᓐᓇᖅᑐᖅ ᐱᖁᔨᕗᖔᕈᑎᒃᑯᑦ ᕼᐋᒻᓚᒃᑯᑦ 

ᑲᑎᒪᔨᖏᓐᓃᓐᖔᕐᓗᑎᒃ ᐆᑦᑑᑎᒋᓪᓗᒍ. 

 

ᑲᖏᖅᖠᓂᕐᒥ ᑕᐃᑲᓂ ᑲᑎᒪᑎᑦᑎᓚᐅᕐᒪᑕ 

ᐊᕐᓇᖅᑕᖃᕐᓂᕐᒪᑦ 

ᕼᐋᒻᓚᒃᑯᓐᓂ ᐊᐱᕆᔭᖅᑐᖅᑐᕕᓂᖅ 

ᐃᑲᔪᖅᑕᐅᒍᒪᓪᓗᑎᒃ ᕼᐋᒻᓚᒃᑯᓐᓄᑦ. ᑕᐃᑲᓂ 

ᑲᑎᒪᖁᓪᓗᒋᑦ ᑕᐃᒃᑯᐊ ᑭᓐᖑᖅᓯᓯᒪᔪᑦ 

ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᓂᑯᑦ 

ᓂᕕᐊᖅᓯᐊᓪᓗ ᐊᕐᓇᐃᓪᓗ. ᑕᐃᓐᓇ 

ᑎᑎᕋᓚᐅᖅᑐᖅ ᑕᐃᒃᑯᖓ ᒪᐃᔭᐅᔪᖅ 

ᑭᒡᓕᓯᓂᐊᖅᑐᓄᑦ ᐊᖏᖅᑕᐅᒐᒥ ᑕᐃᑲᓂ 

ᑲᑎᒪᓕᓚᐅᕐᒪᑕ. 

 

ᑭᓇᑐᐃᓐᓇᖅ ᑲᐃᖅᑯᔨᔪᓐᓇᖅᑐᖅ ᑕᐃᑲᓂ 

ᓄᓇᖓᓐᓂ ᓈᓚᖕᓂᖃᕐᓗᑎᒃ 

ᑲᑎᒪᑎᑦᑎᔪᒪᓐᓂᖅᐸᑕ ᕼᐋᒻᓚᒃᑯᓐᓂ 

ᐱᖁᔨᕗᖔᑐᐃᓐᓇᕐᓗᑎᒃ ᑕᐃᒃᑯᓂᖓ 

ᑕᐃᒪᐃᓕᐅᕈᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪᐃᓛᒃ ᐅᓂᒃᑲᓐᓂ ᐊᐱᖅᑯᑎᓐᓂ 

ᓯᕗᓪᓕᖅᐹᓂ ᓄᓇᕗᑦ ᒐᕙᒪᒃᑯᖏᑦ ᒥᓂᔅᑕᖓᑦ 

ᒐᕙᒪᓕᕆᔨᒃᑯᑦ ᓴᖅᑭᑦᑎᓚᐅᕐᒪᑦ ᑎᓕᓯᔾᔪᑎᒥᒃ 

2016-ᖑᑎᓪᓗᒍ ᑲᓇᑕᓕᒪᒥ ᑖᒃᑯᐊ 

ᑭᓪᓕᓯᓂᐊᖅᑎᑦ ᓄᓇᕘᒥ ᐱᓕᕆᖁᓪᓗᒋᑦ 

ᐊᐅᓚᓂᐊᕐᒪᑕ ᐃᓄᓕᒫᓂᑦ ᑐᓴᖅᑎᑦᑎᓂᕐᒧᑦ 

ᒪᓕᒐᖅ ᒪᓕᒡᓗᒋᑦ. ᑎᓕᓯᔾᔪᑎᒃ ᐅᖃᖅᓯᒪᓚᐅᖅᑐᖅ, 

“ᓄᓇᕘᑦ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ 

ᐋᓐᓂᖅᓯᕆᑦᑕᐃᓕᒪᑎᑦᑎᖁᓪᓗᒋᑦ ᐃᓄᖃᑎᒥᖕᓂᒃ 

ᐃᓄᐃᑦ ᐊᒻᒪ ᐃᓄᐃᑦ ᓄᓇᖃᖅᑲᖅᓯᒪᔪᓂᒃ 

ᐊᕐᓇᓂᒃ ᓂᕕᐊᖅᓯᐊᓂᓪᓗ ᓄᓇᕗᒻᒥ.” ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ 

ᑖᒃᑯᐊ ᓄᑖᑦ ᒐᕙᒪᒃᑯᑦ ᑖᑦᓱᒥᖓ 

ᐱᓕᕆᐊᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᑎᒪᖃᑎᒋᓚᐅᓐᖏᑕᒃᑲ ᓱᓕ 

ᐊᕐᓇᐃᑦ ᑲᑎᒪᔨᖏᑦ ᖃᓄᐃᓘᕐᓂᐊᕐᒪᖔᑕ 

ᒐᕙᒪᒃᑯᑦ, ᑭᓯᐊᓂ ᑖᒃᑯᐊ ᑭᓱᓂᑦ ᐱᓕᕆᔪᒪᔭᒃᑲ 

ᐅᐱᕐᖔᒃᑯᖅᑲᐃ ᐅᓂᒃᑳᑦᑎᐊᕈᓐᓇᖅᓯᓛᖅᑐᖓ 

ᖃᓄᓪᓚᕆᒃ ᑕᒪᒃᑯᐊ  

ᒐᕙᒪᒃᑯᑦ ᐱᓕᕆᐊᖃᕈᒪᖕᒪᖔᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 057 - 5(1): ᐱᕐᔪᐊᖑᔪᑦ ᑕᒻᒫᑎᕐᕕᒃ 

ᑐᔪᕐᒥᕕᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᒋᓂᐊᖅᑕᕋ ᒥᓂᔅᑑᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐃᓱᒫᓗᒋᖃᑦᑕᕋᑦᑎᒍ ᑖᓐᓇ 

ᕿᑭᖅᑖᓗᒻᒥᐅᑎᒍᑦ ᐊᒥᓲᔪᑎᒍᑦ 

ᓇᔪᖅᑕᐅᖃᑦᑕᖅᑐᖅ ᐊᐱᖅᑯᓯᐅᖃᑦᑕᖅᓯᒪᔫᒐᓗᐊᑦ 

ᑕᒻᒫᑎᕐᕕᒃ. ᐋᓐᓂᐊᕕᓕᐊᖅᓯᒪᔪᖅ ᐃᓚᖓᑦ ᐊᒥᓱᑦ 

ᑕᕝᕙᓃᖃᑦᑕᕐᒪᑕ ᐊᒻᒪᓗ ᑕᑕᐃᓐᓇᐅᔭᖅᑐᓂ. 

ᐊᒻᒪᓗᑦᑕᐅᖅ ᐱᒡᒐᖅᑐᒻᒪᕇᑦ ᐃᓚᖏᑦ 

ᑕᕝᕙᓃᖃᑦᑕᖅᑐᑎᑦ ᑲᐃᓪᓗᐊᕈᒻᒦᑦᑐᓪᓗ ᑕᒪᒃᑯᐊ 

ᐱᓱᒡᒐᖅᑐᑦ, ᐱᓱᒍᓐᓇᖏᑦᑐᓪᓗ ᐃᓚᖏᑦ ᑕᕝᕙᓂ 

ᑕᒻᒫᑎᕐᕕᒻᒦᖃᑕᐅᖃᑦᑕᕐᖓᑕ. 

 

ᐅᖃᖅᑎᑦᑎᔩ, ᐅᓇᖃᐃ ᑖᓐᓇ ᓇᔪᒐᐅᕙᑦᑐᖅ 

ᒪᑯᓂᖓ ᐅᐊᑦᑎᐅᓇᕋᖅᑕᑦᑎᓐᓂᒃ ᖃᐅᔨᓴᐃᔨᓂᑦ 

ᐱᑕᖃᑦᑎᐊᖃᑦᑕᖅᑑᒐᓗᐊᖅ? ᑖᔅᓱᒥᖓᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇᖏᓛᒃ 

ᐃᓱᒫᓘᑎᒋᔭᐅᖏᓐᓇᑦᑎᐊᕐᖓᑦ ᐊᑯᓂᑲᓪᓚᕈᓗᒃ  

ᑕᐃᒪᐃᓕᖓᓕᖅᑐᓂᓗ ᐊᒻᒪᓗ ᐃᖅᑲᓇᐃᔭᖅᑎᒃᑲ 

ᑕᑉᐸᐅᓐᖓᖃᑦᑕᖅᑑᒐᓗᐊᑦ ᑳᓐᑐᕌᒥᒃ 

ᒪᓕᑦᑎᐊᕋᓗᐊᕐᒪᖔᑕ. ᑖᓐᓇ ᖃᐅᔨᓴᕐᓂᖅ 

ᐱᔾᔪᑕᐅᖃᑦᑕᕐᖓᑦ ᐊᑕᐅᓯᐊᕐᓇᓂᖏᓛᒃ 

ᐊᐱᕆᔭᐅᓯᒪᒐᒪ ᑖᒃᑯᐊ (ᑐᓵᔨᑎᒍᑦ) ᖃᐅᔨᓴᐃᔩᑦ 

ᐅᐊᑦᑎᔩᑦ (ᑐᓵᔨᑎᒎᕈᓐᓃᖅᑐᖅ) 

ᖃᐅᔨᓴᑦᑎᐊᕋᓗᐊᕐᒪᖔᑕ. 

 

ᑖᓐᓇ ᐅᕙᖓᓕ ᑐᑭᓯᐅᒪᓯᒪᒐᒃᑯᑦ ᐊᑕᐅᓯᕐᒥᒃ 

ᐅᐊᑦᑎᔨᖃᕐᖓᑕ, ᑭᓯᐊᓂᒎᖅ 

ᐅᖃᐅᔾᔭᐅᖃᑖᓚᐅᕐᖓᑕ ᐃᖅᑲᓇᐃᔭᖅᑎᒃᑲ 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

  255 

ᑕᑉᐹᓃᖃᑖᓚᐅᕐᖓᑕ ᒫᑦᓯ 1, ᑲᑎᒪᖃᑕᐅᓚᐅᕐᖓᑦ 

ᑕᐃᓐᓇ ᑳᓐᑐᕌᓕᒃ ᑕᒻᒫᑕᕐᕕᒻᒧᑦ. ᐅᖃᖅᑐᒥᓂᐅᒻᒪᑦ 

ᐅᕙᖓ ᐃᖅᑲᓇᐃᔭᖅᑎᖏᓐᓄᑦ 

ᐅᐊᑦᑎᔨᑖᒃᑲᓐᓂᓛᕐᖓᒡᒎᖅ ᑳᓐᑐᕌᒥᒎᖅ 

ᓴᖅᑭᔮᖅᑎᑦᑎᓛᕐᖓᑦ ᑕᒫᓂ ᑕᖅᑭᒋᔭᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇᐃᓛᒃ ᑕᐃᒪᐃᑦᑐᖃᕆᐊᖃᓪᓚᕆᑦᑐᖅ, 

ᖃᐅᔨᒃᑲᓐᓂᓚᐅᕋᒃᑯ ᑕᒫᓂ ᐱᓇᓱᐊᕈᓯᐅᑉ 

ᓄᓐᖑᐊᓂ ᐊᐃᑉᐸᕋ ᑕᑉᐱᑲᓃᒻᒪᑦ 

ᑕᑲᓇᓃᖏᓐᓇᕈᔪᓚᐅᕋᒪ. ᖃᐅᔨᓇᓚᐅᕐᖓᑦ 

ᖁᕕᐊᓇᓐᖏᓪᓚᕆᑦᑐᓂ ᐃᓚᖓᒍᑦ ᑕᒪᒃᑯᓄᖓ 

ᐱᓗᐊᖅᑐᒥᒃ ᐱᒡᒐᖅᑐᑦ ᑲᑉᐱᐊᓱᔅᓴᕋᐃᑦᑐᓪᓗ 

ᐃᓐᓇᐅᓂᖅᓴᐃᑦ. ᐊᑕᐅᓯᐊᓐᖏᑦᑐᖓ 

ᖃᐅᔨᖃᑦᑕᓚᐅᕋᒪᓕ ᐋᖓᔮᖅᑐᓂᒃ ᓇᓕᐊᓐᓄᑦ 

ᐃᓯᖅᐸᑦᑐᑎᑦ ᐊᓂᕙᑦᑐᑎᒃ, ᐸᕝᕕᓵᕆᓪᓚᕆᑦᑐᑦ 

ᑕᒪᒃᑯᓂᖓ ᐋᓐᓂᐊᓕᓐᓂᑦ ᐱᓗᐊᖅᑐᖅ 

ᑕᐃᒪᐃᓘᖅᑕᐅᔭᕆᐊᖃᓐᖏᑦᑐᑦ. ᐊᒻᒪᓗ 

ᑕᐅᑐᓚᐅᕆᓪᓗᖓ ᐅᖄᓚᐅᑎᖏᑦ 

ᓄᓱᑦᑕᖅᑕᐅᓪᓚᕆᑦᑐᑦ ᐲᔭᖅᑕᐅᔪᑦ ᐋᖓᔮᖅᑐᒧᑦ. 

ᑕᒪᓐᓇ ᑕᑯᒥᓇᓐᖏᒻᒪᑦ, ᐃᓛᒃ ᐅᓗᕆᐊᓇᕐᖓᑦ 

ᑕᒪᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐃᓚᖏᑦ 

ᑲᑉᐱᐊᓱᓴᕋᐃᑦᑐᑎᓪᓘᒻᒪᑕ ᐊᔅᓱᐊᓗᒃ ᐅᐱᓐᓇᕋᓂ 

ᑲᒪᒋᔭᐅᑦᑎᐊᕆᐊᖃᓪᓚᕆᑦᑐᑦ. 

ᐱᓇᓱᐊᕈᓯᐅᑉ ᓄᓐᖑᐊᒍᖅᑲᐃ 

ᐅᐃᑦᑎᖃᖃᑦᑕᓐᖏᒻᒪᑦ ᐅᕝᕙᓗ 

ᐅᐃᑦᑎᖃᐃᓐᓇᕋᓗᐊᖅᑯᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᐃᓱᒫᓘᓐᓇᓪᓚᕆᑦᑐᖅ ᑐᓴᕐᓗᒍ, 

ᑕᐃᒪᐃᑕᐅᒍᒪᒐᔭᓐᖏᒻᒥᔪᖓᑦᑕᐅᖅ. 

ᐃᖅᑲᓇᐃᔭᖅᑎᕗᓪᓕ ᑕᑉᐹᓃᓐᖏᓐᓇᖏᒻᒪᑕ 

ᐅᐊᑦᑏᓐᓇᕈᓐᓇᓐᖏᓇᑦᑕ, ᑕᑉᐹᓂ 

ᐃᖅᑲᓇᐃᔭᓐᖏᒻᒪᑕ. ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 

ᑭᓯᐊᓂ ᐊᐱᕆᖃᑦᑕᖅᑕᕗᑦ ᐊᒻᒪᓗ 

ᑲᑎᖃᑎᒋᖃᑦᑕᖅᑕᕗᑦ ᑕᐃᒫᓪᓗ 

ᐅᖃᐅᔾᔭᐅᓲᖑᒐᑦᑕ. 

 

ᖃᓄᑭᐊᖅ, ᓱᒻᒪᒃᑭᐊᖅ ᐅᐊᑦᑎᔨᖃᕐᓂᖏᑦᑐᖅ. 

ᑕᐃᒪ ᐅᖃᖃᑖᕋᕕᑦ ᖃᐅᔨᓂᕋᖅᑐᑎᑦ ᓱᒻᒪᒃᑭᐊᖅ 

ᑕᐃᒪᐃᑦᑐᑦ ᖃᐅᔨᑎᑕᐅᓚᐅᓐᖏᑦᑐᖓ. ᑭᓯᐊᓂ 

ᐅᐊᑦᑎᔨᖃᐃᓐᓇᕆᐊᖃᖅᑑᒐᓗᐊᑦ, ᑳᓐᑐᕌᖓᒍᑦ 

ᑕᐃᒪᐃᓕᖓᒻᒪᑦ ᐅᐃᑦᑎᔭᕆᐊᖃᖅᑐᑦ  ᐊᒻᒪᓗ 

ᐅᖃᐅᔾᔭᐅᓯᒪᓪᓗᑕᑦᑕᐅᖅ ᑕᐃᒃᑯᐊᒎᖅ 

ᐅᐊᑦᓯᔨᖃᐃᓐᓇᓐᓂᐊᖅᑐᑦ ᓯᕿᓐᖑᔭᖅ ᑲᐃᕙᑦᑐᒍ 

ᐱᓇᓱᐊᕈᓯᓕᒫᑦᑎᐊᖅ ᑖᓐᓇ 

ᖃᐅᔨᒋᐊᒃᑲᓐᓂᕈᓐᓇᖅᑕᕋ. ᑎᓕᒍᓐᓇᖅᑕᒃᑲ 

ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᓪᓗᒋᑦᐱᓇᓱᐊᕈᓯᐅᑉ 

ᓄᓐᖑᐊᓂ ᖃᓄᐃᑦᑐᖃᓚᐅᒻᒪᖔᑦ ᐊᒻᒪᓗ 

ᖃᐅᔨᒋᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 058 - 5(1): ᐊᖏᕐᕋᖃᖏᑦᑐᓕᕆᓂᖅ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑕᐃᑦ 

ᐊᒻᒪ ᐅᖅᓱᖅᑐᕐᒥᐅᑦ, ᐃᓚᒃᑲᓗ ᑕᑯᓐᓇᖅᑐᑦ 

ᑕᓚᕖᓴᒃᑯᑦ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓄᑦ 

ᑲᒪᔪᒧᑦ ᐊᖏᕐᕋᖃᖏᑦᑐᓕᕆᓂᕐᒧᑦ.  

 

ᐅᖃᐅᓯᕆᒃᑲᓐᓂᕈᒪᒐᒃᑯ ᐊᖏᕐᕋᖃᖏᑦᑐᓂᒃ 

ᓇᐃᓴᐅᖃᑦᑕᕐᓂᖏᑦ ᒥᓂᔅᑕᐅᑉ ᐱᓕᕆᕕᖓ. 

ᐅᓪᓗᑐᐃᓐᓇᐅᑎᓪᓗᒍ ᐊᐱᖅᓱᕐᓇᒥ, ᒥᓂᔅᑕ 

ᑐᓴᖅᑎᑦᑎᓚᐅᒻᒪᑦ ᒪᓕᒐᓕᐅᖅᑎᓂᒃ ᑖᒃᑯᐊ 

ᓇᐃᓴᐃᓕᒻᒪᑕᒎᖅ ᓄᓇᓕᓐᓂ ᑎᓴᒪᓂ.  

 

ᑎᑎᕋᖅᓯᒪᓂᐊᕐᒪᑦ, ᐅᖃᖅᑏ, ᑕᐃᒃᑯᐊ ᑕᑯᓐᓇᖅᑐᑦ 

ᑕᐃᒃᑯᐊᓗ ᓈᓚᒃᑐᑦ ᑐᓵᔪᐃᑦ ᖃᐅᔨᓂᐊᕐᒪᑕ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᓖᑦ ᓇᓕᐊᓐᓂᒃ 

ᓇᐃᓴᐃᑉᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᕐᕋᖃᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᓖᑦ ᐅᑯᐊ, ᒥᑦᑎᒪᑕᓕᒃ, 

ᐊᕐᕕᐊᑦ, ᐅᖅᓱᖅᑑᖅ ᐊᒻᒪ ᑲᖏᖅᑐᒑᐱᒃ. ᑖᒃᑯᐊ 

ᐃᖅᑲᐅᒪᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᐃᖅᑲᓇᐃᔭᖃᑎᖃᕐᒪᖔᑦ ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᓐᓂᒃ, ᓄᓇᓕᖕᓂᓗ 

ᐃᒡᓗᓕᕆᔨᒃᑯᑦ ᑎᒥᖁᑎᒋᔭᖏᓐᓂᒃ ᑖᒃᑯᓇᓂ 

ᓄᓇᓕᖕᓂ ᐊᖏᕐᕋᖃᖏᑦᑐᓂ 

ᓇᐃᓴᐃᓂᐅᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᐃᖅᑲᓇᐃᔭᖃᑎᖃᓗᐊᓐᖏᑦᑐᒍᑦ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ. ᑕᒪᒃᑯᐊ 

ᖃᐅᔨᔭᐅᔪᑦ ᑕᐃᑯᓇᓐᖓᑦ ᑐᓂᔭᐅᔪᓐᓇᖕᒪᑕ 

ᐋᖅᑭᒋᐊᖅᑎᑦᓯᔨᐅᖃᑕᐅᖕᒪᑕ. ᑖᒃᑯᐊ ᐅᕙᒍᑦ 

ᑎᓕᔭᐅᓯᒪᔾᔪᑎᒋᔭᕗᑦ ᑕᐃᓐᓇ ᐸᕐᓇᐅᑎ ᒪᓕᒡᓗᒍ 

ᑎᑎᖅᑐᒐᐅᔭᖅᓯᒪᔪᑦ ᖃᓄᐃᓕᐅᕈᑎᒋᔭᐅᓂᐊᖅᑐᑦ 

ᑎᑎᕋᖅᓯᒪᓂᖓ ᑕᐃᒪᓐᓇᐃᓕᖓᔪᖅ 

ᐊᐅᓚᔾᔭᐃᒋᐊᕈᑏᑦ ᐸᕐᓇᐅᑏᑦ ᐃᓗᐊᓂ 

ᐃᒡᓗᓕᕆᓂᕐᒧᑦ ᑐᖑᔪᖅᑕᑦ ᑕᐃᒃᑯᐊ. ᖃᓄᕐᓗ 

ᖃᔅᓯᐅᖕᒪᖔᑕ ᐊᖏᕐᕋᖃᖏᑦᑎᐊᒻᒪᕆᒃᑐᑦ, 

ᑭᐅᔭᐅᖁᓪᓗᒋᑦ ᑖᔅᓱᒪ ᐃᓚᒋᔭᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᓂ 

7-ᑎᓪᓗᒍ 2016-ᒥ, ᐃᓄᓕᕆᔨᒃᑯᑦ ᐱᓕᕆᕝᕕᖓᑕ 

ᐸᕐᓇᐅᑎᖏᑦ ᐊᐅᓚᔾᔭᐃᒋᐊᕈᑎᑦ ᓄᓇᕗᒻᒥ 

ᐊᖏᕐᕋᖃᖏᑦᑎᐊᒻᒪᕆᒃᑐᓄᑦ ᑲᒪᔾᔪᑎᐅᓂᐊᖅᑐᑦ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ. ᐱᓕᕆᕕᐅᑉ 

ᒫᓐᓇ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᓚᖏᑦ 

ᓯᕗᓪᓕᐅᑎᓯᒪᔭᖓᑦ ᓴᓇᓂᐊᕐᒪᑕ 

ᐊᐅᓚᔾᔭᐃᒋᐊᕈᑎᐅᓂᐊᖅᑐᓂᒃ ᐸᕐᓇᐅᑎᓂᒃ 

ᐊᖏᕐᕋᖃᖏᑦᑎᐊᒻᒪᕆᒃᑐᓄᑦ ᐊᑐᖅᑕᐅᓂᐊᖅᑐᓄᑦ.  

 

ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᒪᓕᒐᓕᐅᕐᕕᖕᒥ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ 

ᐸᕐᓇᐅᑎᓕᐊᕆᔭᐅᔪᒪᓚᐅᖅᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐊᖏᕐᕋᖃᓐᖏᑦᑐᑦ 

ᖃᐅᔨᓴᖅᑕᐅᑎᓪᓗᒋᑦ ᐸᐃᑉᐹᑎᒍᑦ 

ᑎᑎᕋᖅᓯᒪᓐᖏᑦᑐᓐ ᐊᐅᓚᔾᔭᐃᒋᐊᕈᑎᓄᑦ 

ᐸᕐᓇᐅᑎᓂ ᓴᖅᑭᑦᑎᔪᒪᓪᓗᑕ ᓄᓇᕗᒻᒥᓗ 

ᐃᒡᓗᓕᕆᔨᕐᔪᐊᒃᑯᑦ. ᑖᒃᑯᐊ ᐃᓚᒋᔾᔪᓂᒡᓗ 

ᐊᐅᓚᔾᔭᐃᒋᐊᕈᑎᖏᓐᓄᑦ ᐸᕐᓇᐅᑎᖏᑦ. ᐅᕙᒍᑦ 

ᑲᒪᒐᑦᑕ ᐊᖏᕐᕋᖃᖏᑦᑎᐊᒻᒪᕆᒃᑐᓂᒃ, 

ᐃᒡᓗᖃᖅᑎᑦᑎᓂᕐᒧᑦ ᑲᒪᓐᖏᑦᑐᒍᑦ. ᑕᐃᒃᑯᐊ 

ᐃᖅᑲᓇᐃᔭᖃᑎᒋᔭᕆᐊᖃᕋᑦᑎᒍᑦ ᑕᒪᑐᒧᖓ 

ᑭᐅᓇᓱᒡᓗᑕ ᐊᑲᐅᓐᖏᓕᐅᕈᑎᐅᔪᒧᑦ.  

 

ᑖᒃᑯᐊ ᖃᐅᔨᒪᔭᐅᓐᖏᑦᑐᑦ ᖃᔅᓯᐅᖕᒪᖔᑕ 

ᐊᖏᕐᕋᖃᖏᑦᑎᐊᒻᒪᕆᒃᑐᑦ ᑐᑭᓯᕚᓪᓕᕐᓂᐊᓕᖅᑕᕗᑦ 

ᖃᓄᖅ ᐅᓄᖅᑎᒋᖕᒪᖔᑕ ᖃᐅᔨᒪᒐᓗᐊᖅᑐᒍᑦ 

ᐊᖏᕐᕋᖃᓐᖏᑦᑐᑦ ᐅᓄᕐᓂᖏᓐᓂᒃ ᑭᓯᐊᓂ 

ᐸᐃᑉᐹᑎᒍᑦ ᓇᐃᓴᐅᑎᓂᒃ ᐱᓯᒪᓐᖏᓐᓇᑦᑕ 

ᖃᔅᓯᓪᓚᑦᑖᖑᖕᒪᖔᑕ ᐊᖏᕐᕋᖃᓐᖏᑦᑎᐊᒻᒪᕆᒃᑐᑦ. 

ᑖᓐᓇᑕᕝᕙ ᓴᓇᕐᕈᑎ ᐊᑐᕐᓗᒍ ᑕᐃᒪᓐᓇ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᑦᑎᐊᕙᖕᓄᑦ 

ᓴᖅᑭᑎᔾᔪᑎᒋᔪᒪᔭᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ 

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 059 - 5(1): ᓂᐅᕕᖃᑦᑕᕐᓂᐅᑉ 

ᐃᓕᖅᑯᓯᖓ ᐃᖃᓗᓐᓂ ᑐᓚᑦᑕᕐᕕᒃᓴᒧᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᓄᓇᓕᖕᓂ 

ᒐᕙᒃᑯᓐᓄᑦ ᐱᔨᑦᑎᖅᑎᒃᑯᓐᓄᑦ.  

 

ᐅᖃᐅᓯᕆᒃᑲᓐᓂᕈᒪᒐᒃᑯ 

ᐃᖃᓗᖕᓂ ᑐᓚᒃᑕᕐᕕᒃᓴᒧᑦ ᐱᓕᕆᔭᐅᔪᒪᔪᖅ. 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓪᓗ 

ᓇᓗᓇᐃᖅᓯᖁᓚᐅᕋᒃᑯ ᖃᓄᖅ ᒐᕙᒪᒃᑯᑦ 15 ᐳᓴᒥᒃ 

ᓈᒻᒪᖕᒪᖔᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᓗᓂ.  

 

ᐅᖃᖅᑏ, ᓇᓗᓇᐃᖅᓯᒪᓪᓚᕆᓐᖏᒻᒪᑦ ᖃᓄᖅ 

ᒐᕙᒪᒃᑯᑦ ᐋᖅᑭᒃᓱᐃᖃᑦᑕᕐᒪᖔᑕ ᖃᔅᓯᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ ᐊᖏᔫᑎᓂᒃ 

ᐱᖁᑎᕐᔪᐊᓂᒃ ᐊᑭᑐᔪᖅᑐᕈᑎᒃᓴᓄᑦ ᓴᓇᑎᓪᓗᒋᑦ 

ᐱᖁᑎᓕᐅᖅᑎᓪᓗᒋᑦ. ᐆᒃᑑᑎᒋᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑎᐅᓂᐊᖅᑐᑦ ᑐᓚᒃᑕᕐᕕᓕᐅᖅᑎᓪᓗᒋᑦ 

ᐃᖃᓗᖕᓂ ᒥᑦᑎᒪᑕᓕᖕᒥᓗ 15 ᐳᓴᖑᓂᐊᕐᓗᑎᒃ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ. ᓄᑖᒥᒃ 

ᐊᓄᓪᓚᒃᓰᕕᒃᓴᒥᒃ 20 ᐳᓴᖑᓂᕋᖦᖤᖅᐳᖅ, 

ᐃᖅᑲᓇᐃᔭᖅᑎᒋᓂᐊᖅᑕᖏᑦ ᐃᓄᐃᑦ 

ᓴᓂᑭᓗᐊᕐᒥᓗ ᐋᓐᓂᐊᕕᓕᐅᕐᓗᑎᒃ 25 

ᐳᓴᐅᓪᓗᑎᒃ.  

 

ᑭᐅᔾᔪᑎᒥᓂ ᐊᐱᖅᑯᑎᒋᔭᕐᓄᑦ, ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᐅᖃᓚᐅᕐᒪᑦ ᑕᒪᓐᓇ “ᑲᒪᒋᔭᐅᔪᖅ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ.”  

 

ᒥᓂᔅᑕᖓᑦ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᖃᓄᖅ ᐃᓄᐃᑦ 

ᐃᖅᑲᓇᐃᔭᖅᑎᖃᕐᓂᖏᑕ ᓈᓴᐅᑎᖏᓐᓂᒃ 

ᐋᖅᑭᒃᑕᐅᓚᐅᕐᒪᖔᖅ ᐃᖃᓗᖕᓂ ᑐᓚᒃᑕᕐᕕᒃᓴᒧᑦ 

ᐱᓕᕆᐊᖃᕐᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓄᓇᓕᖕᓄᑦ  

ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᖕᒪᑦ. 

ᑕᒪᒃᑯᐊᐃᓛᒃ ᓴᓇᔭᒃᓴᑦ ᓴᖅᑭᑕᐅᔭᕌᖓᑕ ᑎᒦᑦ 

ᐆᒃᑐᖅᑐᑦ ᖃᓄᖅ ᐊᒥᓲᑎᒋᔪᓂᒃ 

ᐃᓄᒃᑕᖃᕐᓂᐊᕐᒪᖔᑕ ᐃᓄᒻᒪᕆᖕᓂᒃ ᐱᓕᕆᔪᓂᒃ 

ᑕᒪᒃᑯᓂᖓ ᐃᓗᓪᓕᖅᑐᖅᑕᐅᔭᕆᐊᖃᕐᓂᐊᕐᒪᖔᑦ. 

ᕿᒥᕐᕈᔭᕆᐊᖃᓲᖑᖕᒪᑕ ᐊᔾᔨᒌᓐᖏᑦᑐᓂᒃ. ᑕᒪᓐᓇ 

ᐱᓕᕆᐊᖑᓂᐊᖅᑐᖅ ᑕᒫᓂᒥᐅᑕᓄᑦ 

ᐱᓕᕆᐊᖑᔪᓐᓇᖅᐸᑦ, ᖃᑦᓯᓄᑦ 

ᐱᓕᕆᐊᖑᔪᓐᓇᖅᐸ? ᖃᓄᖅ ᐊᒃᑎᒋᔫᓂᐊᖅᐸ 

ᑖᓐᓇ ᐱᓕᕆᐊᖑᔪᒃᓴᖅ, ᓱᓇᓂᒡᓗ 

ᐱᓕᕆᐊᒃᓴᖅᑕᖃᖅᐸ ᑖᑉᓱᒪ ᐃᓗᐊᓂ. ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᓈᓴᐅᑎᑦ ᐱᓕᕆᐊᒃᓴᐃᓪᓗ  

ᑲᑎᑕᐅᑉᓗᑎᒃ ᓇᓂᓗ ᓄᓇᓕᖕᓂ 

ᐱᓕᕆᐊᖑᓂᐊᕐᒪᖔᑦ. ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᑲᑎᑕᐅᓚᐅᖅᖢᑎᒃ ᖃᐅᔨᓇᓱᖕᓂᖅᓴᖃᓲᖑᖕᒪᑦ 

ᖃᓄᖅ ᐃᓗᓕᖃᕐᓂᐊᕐᒪᖔᑦ ᐱᓕᕆᔪᒃᓴᓂᒃ 

ᐃᓄᖕᓂᒃ. ᑖᑉᑯᐊ ᖃᓄᖅ ᐊᒡᒍᖅᑕᐅᓯᒪᓂᕆᔭᖏᓪᓗ 

ᓇᐅᒃᑯᓪᓗ ᐊᒡᒍᖅᑕᐅᓲᖑᖕᒪᖔᑕ ᑕᑯᔪᒪᒍᑉᑕ 

ᐊᑐᐃᓐᓇᕈᕈᓐᓇᖅᑐᒃᓴᐅᔪᖅ, ᐅᖃᖅᑎᑦᓯᔨ. 

ᖁᔭᓐᓇᒦᒃ.  

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᑕᑯᔪᒪᑦᑎᐊᖅᑐᖓ ᖃᓄᖅ ᑕᒪᒃᑯᐊ 

ᓈᓴᐅᓯᖅᑐᖅᑕᐅᓚᐅᕐᒪᖔᑕ. 

 

ᐱᓇᓱᐊᕈᓯᐅᓚᐅᖅᑐᒥ ᐃᖃᓗᖕᓂ ᑐᓚᒃᑕᕐᕕᒃᓴᐅᑉ 

ᑎᑎᕋᐅᔭᕐᓂᖏᑦ ᑕᑯᓚᐅᕋᒃᑭᑦ ᐊᒻᒪᓗ 

ᑕᐃᓯᓯᒪᓪᓗᑎᒃ ᓄᒃᑎᕆᓂᐊᕐᓂᖅ ᐊᒻᒪᓘᓐᓃᑦ 

ᐊᑕᐅᓯᐅᓐᖏᑦᑐᓂᒃ ᐃᒡᓗᕋᓛᓂᑦ ᐲᔭᐃᓂᐊᕐᒪᑕ 

ᓯᒡᔭᒦᑦᑐᓂᒃ. ᐊᐱᖅᑯᑎᒋᒐᒃᑯ ᑕᒪᓐᓇ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕ ᐃᒪᐃᓕᓚᐅᖅᑐᖅ, “ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑦ ᐱᖃᑕᐅᒻᒪᑕ 

ᑲᑐᔾᔨᖃᑎᒐᑦᑎᒍ ᑕᒪᒃᑯᐊ ᐃᒡᓗᕋᓛᑦ 

ᖃᓄᐃᑕᐅᓂᐊᕐᒪᖔᑕ. ᖃᐅᔨᓴᐃᖕᒥᔪᒍᑦ 

ᐊᖏᕐᕋᖃᓐᖏᑦᑐᓂᒃ ᑕᐅᓇᓂ ᐃᒡᓗᖃᖃᑦᑕᖅᑐᓂᒃ 

ᖃᓄᖅᑑᖅᑕᐅᑦᑎᐊᖁᓪᓗᒋᑦ.” 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑦ ᒥᓂᔅᑕᖓᑦ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᐊᑕ ᐱᓕᕆᐊᖓᓂᒃ 

ᐊᒻᒪᓗ ᑕᐃᒃᑯᐊ ᐊᖏᕐᕋᖃᓐᖏᑦᑐᑦ 

ᖃᓄᐃᑕᐅᓂᐊᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑖᓐᓇ ᐱᑐᐃᓐᓇᐅᓐᖏᑦᑐᐊᓗᒃ 

ᐅᖃᐅᓯᖃᓕᕌᖓᑦᑕ ᐱᓕᕆᐊᓂᒃ ᓲᕐᓗ 

ᑐᓚᒃᑕᕐᕕᖕᓂᒃ ᑐᓚᒃᑕᕐᕕᑐᐃᓐᓇᐅᓐᖏᒻᒪᑦ, 

ᑐᓚᒃᑕᕐᕕᓕᐅᑐᐃᓐᓇᔾᔮᓐᖏᓐᓇᑦᑕ ᐊᒻᒪᓗ 

ᐃᓱᒪᒋᔭᕆᐊᖃᕐᒥᔭᕗᑦ ᐊᓯᖏᑦ ᐊᔾᔨᒌᓐᖏᑦᑐᑦ. 

ᑕᐅᓇᓂᓗ ᐃᒡᓗᕋᓛᖃᐅᖅᑐᑎᐅᒻᒪᑦ. ᐅᒥᐊᓂᓪᓗ 

ᐊᒧᓯᕕᐅᓲᖑᒻᒪᑦ. ᑭᓯᐊᓂᓕ ᑕᐃᒃᑯᐊ ᐃᒡᓗᕋᓛᑦ 

ᐃᓚᖏᑦ ᓇᔪᒐᕆᔭᐅᕙᒻᒥᒻᒪᑕ ᐊᓯᖏᓐᓂᓪᓗ. 

 

ᑕᒪᓐᓇ ᐱᓕᕆᕝᕕᑦᑕ ᑲᒪᒋᔭᖓᑦ ᐱᖃᑎᒋᓪᓗᒋᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐊᒻᒪᓗ 

ᐃᖃᓗᐃᑦ ᓄᓇᓕᐸᐅᔭᖓ. ᐃᓚᖏᓪᓗ ᓄᓇᐃᑦ 

ᐃᓄᖕᓄᑦ ᓇᖕᒥᓂᕆᔭᐅᑐᐃᓐᓇᕆᐊᓖᑦ 

ᐊᓯᕈᓘᔭᖏᓪᓗ. ᐅᓄᖅᑐᓂᒃ 

ᐃᖅᑲᓇᐃᔭᖃᑎᖃᖃᑦᑕᕆᐊᖃᖅᑐᒍᑦ 

ᐱᔭᕐᓂᓐᖏᓂᖅᓴᐅᓕᕐᓂᐊᕐᒪᑦ 

ᓄᑦᑎᕆᔭᕆᐊᖃᓕᕈᑦᑕ ᐃᒡᓗᕋᓛᓂᑦ 

ᐲᔭᕐᓗᒋᓪᓘᓐᓃᑦ, ᒪᑯᐊᓗ ᐊᖅᑯᑏᑦ 

ᓇᔪᒐᖃᖅᑐᓪᓗ.ᐱᔭᕐᓂᖏᕈᓘᔭᕐᒪᑦ ᐊᒥᓲᓪᓗᑎᓪᓗ 

ᐃᓄᐃᑦ ᑎᒥᐅᔪᓪᓗ ᐱᓕᕆᖃᑕᐅᔪᑦ ᐊᑲᐅᓛᖑᔪᒥᒃ 

ᐱᓕᕆᐊᖑᖁᓪᓗᒍ, ᐱᓗᐊᖅᑎᒥ ᑕᐃᒃᑯᓄᖓ 

ᓇᔪᒐᖃᖅᑐᓂᑦ ᑕᐅᓇᓂ ᓯᔾᔭᖅᐸᓯᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕ ᑭᐅᖕᒪᑦ. ᑖᓐᓇ ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᑲᓇᑕᐅᑉ ᒐᕙᒪᒃᑯᖏᑦ 

ᐅᓄᖅᑐᐊᓗᖕᓂᒃ ᑮᓇᐅᔭᓕᖅᓯᓂᐊᕐᒪᑕ ᐃᖃᓗᐃᑦ 

ᑐᓚᒃᑕᕐᕕᖓ ᐱᔾᔪᑎᒋᓪᓗᒍ. ᐊᒻᒪ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑦ 

ᓯᕗᒃᑲᖅᑕᖅᑎᓪᓚᕆᐅᓯᒪᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖅᖢᑎᒃ 

ᑕᒫᓂ ᓄᓇᕗᒻᒥ. ᒥᓂᔅᑕᖃᐃ ᐅᓪᓗᒥ 

ᓇᓗᓇᐃᖅᓯᔪᓐᓇᖅᐸ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᑦ ᑐᓚᒃᑕᕐᕕᖕᒥ ᐊᑐᕐᓂᐊᖅᑐᑦ 

ᑭᖑᕙᖅᓯᒪᓐᖏᓪᓗᑎᒃ ᐱᕙᓪᓕᐊᒐᓗᐊᕐᒪᖔᑕ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐅᖃᕈᓐᓇᖅᐳᖓ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃᑕᐅᓯᒪᓂᕆᔭᖓ 

ᑖᑉᓱᒧᖓ ᐃᒃᓴᕐᕕᒡᔪᐊᒃᓴᒧᑦ ᑕᕝᕙᓂ ᐃᖃᓗᖕᓂ 

ᐊᓯᔾᔨᖅᓯᒪᓐᖏᑦᑐᖅ ᒥᑭᒃᖠᕆᐊᖅᓯᒪᓇᓂᓗ 

ᓈᒻᒪᓈᖅᓯᒪᑐᐃᓐᓇᖅᑐᖅ ᓴᓇᓂᕆᓂᐊᖅᑕᖓ 

ᐱᒋᐊᕐᓂᐊᕐᓂᒃ ᐃᓱᐊᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 060 - 5(1): ᐱᕋᔭᒃᓯᒪᓂᕐᒧᑦ 

ᐊᓪᓚᑦᑕᐅᓯᒪᔪᓂᑦ ᖃᐅᔨᒋᐊᖃᑦᑕᕐᓂᖅ 

ᓄᓇᕗᑦ ᒐᕙᒪᒃᑯᖓᓐᓂ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᑖᓐᓇ 

ᑐᕌᖅᑎᓐᓂᐊᖅᑕᕋ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᑐᐊᒐᓄᑦ 

ᐱᐅᓯᓂᓪᓗ ᑲᒪᔨᐅᖕᒪᑦ.  

 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᑦ ᓄᐃᔭᖃᑦᑕᕐᒪᑕ  

ᐱᕙᓪᓕᔪᒃᑯᑦ ᑲᔪᖏᖅᓴᐅᑎᑎᒍᓪᓗ ᐊᓯᖏᑦᑎᒍᑦ 

ᐊᒻᒪᓗ ᐅᖃᐅᓯᖅᑕᖏᑦ ᐊᔾᔨᒌᖏᓐᓇᐸᓘᓲᖑᓪᓗᑎᒃ 

ᓲᕐᓗ ᐱᕋᔭᒃᓯᒪᓂᑯᓐᖏᒃᑯᓗᐊᕐᒪᖔᑦ 

ᖃᐅᔨᓴᖅᑕᐅᓗᓂ.  

 

ᑎᓕᐅᕈᑦ 517 ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᖃᓕᒪᓂ ᑎᑎᕋᖅᓯᒪᔪᖅ ᓇᓗᓇᐃᖅᓯᓯᒪᕗᑦ 

ᐃᖅᑲᓇᐃᔮᖅᑕᖃᓕᖅᐸᑦ ᐱᕋᔭᒃᓯᒪᓐᖏᒃᑲᓗᐊᕐᒪᖔᑦ 

ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᖔᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᖔᑦ.  

ᐅᖃᖅᑏ, ᑲᑎᒪᓕᒪᕐᓗᒋᑦ 4,900-ᐸᓗᖕᓂᒃ 

ᐃᖅᑲᓇᐃᔮᖅᑕᓕᒃ ᐅᓪᓗᒥ ᒐᕙᒪᒃᑯᓐᓂ. ᖃᑦᓯ 

ᐳᓴᓐᑎᒃᑭᐊᕐᖓᐃᑦ ᐃᖅᑲᓇᐃᔮᑦ 

ᑕᑎᒋᔭᐅᔭᕆᐊᖃᕐᓂᕐᒥᒃ ᐅᕝᕙᓘᓐᓃᑦ 

ᑲᓐᖑᓇᖅᑐᓕᕆᔨᐅᓂᖏᑦ ᖃᔅᓯᐅᕙᑦ?  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᖑᔪᖅ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᕗᑦ ᑖᔅᓱᒥᖓ ᐊᐱᖅᓱᕐᒪᑦ. 

ᑖᒃᑯᐊ ᓈᓴᐅᑎᓪᓚᕆᖏᑦ ᑐᓂᔪᒪᑦᑎᐊᕋᓗᐊᖅᖢᒋᑦ 

ᒪᓐᓇ ᑕᐃᒪᓐᓇᐃᓕᖓᔪᓂᒃ ᑎᑎᕋᖅᓯᒪᔪᓂᒃ 

ᑕᕝᕙᓂ ᑕᑯᔾᔮᖅᑯᖏᓐᓇᒪ. ᑕᒪᒃᑯᐊ 

ᐊᓯᔾᔨᖅᑕᖃᑦᑕᕐᒥᒻᒪᑕ ᐃᖅᑲᓇᐃᔮᖏᑦ. ᐃᓛᓐᓂᒃᑯᑦ 

ᑕᒪᒃᑯᓂᖓ ᖃᐅᔨᓴᖅᑕᐅᔭᕆᐊᖃᓕᖃᑦᑕᖅᓱᑎᒃ. 

ᐃᓛᓐᓂᒃᑯᑦ ᖃᐅᔨᓴᖅᑕᐅᖏᓐᓂᒃᑯᖃᑦᑕᖅᓱᑎᒃ. 

ᑖᒃᑯᐊ ᐊᓯᔾᔨᖅᑕᕐᓂᖏᓐᓂᒃ ᑕᐃᒪᓐᓇ ᑖᒃᑯᐊ 

ᐊᓯᔾᔨᖃᑦᑕᕐᒪᑕ. ᑖᒃᑯᐊ ᐱᓕᕆᔭᐅᔪᐃᑦ 

ᐃᓗᖏᓐᓃᑦᑐᑯᓗᓐᓂᒃ ᐋᖅᑮᖃᑦᑕᖅᑐᑦ. ᑕᒪᒃᑯᐊ 

ᐃᓚᖏᑦ ᐱᕋᔭᒃᓯᒪᔪᕕᓂᕐᓄᑦ 

ᐃᖅᑲᓇᐃᔮᕆᔭᐅᔪᓐᓇᖏᑦᑐᑦ ᐊᒻᒪᑦᑕᐅᖅ 

ᐃᖅᑲᓇᐃᔮᖅᑕᕈᓐᓇᖅᑐᑦ 

ᑕᐃᒪᓐᓇᐃᓕᖓᐅᖃᑦᑕᕐᒪᑕ ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪ ᒥᓂᔅᑕ 

ᑭᐅᒐᕕᑦ. (ᑐᓵᔨᑎᒍᑦ) ᐅᖃᖅᑏ, ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᓂᒃ ᑲᔪᖏᖅᓴᐅᑎᑎᒎᖅᓯᒪᔭᖏᓐᓂᒃ 

ᐅᖃᓕᒫᕐᓂᐊᕋᒪ ᐱᕙᓪᓕᐊᔪᒃᑰᖅᑎᑕᐅᓚᐅᖅᓯᒪᔪᒥᒃ. 

ᐃᖅᑲᓇᐃᔮᑦ ᐃᓚᖏᑦ ᐱᕋᔭᒃᓯᒪᓂᑰᖏᒃᑲᓗᐊᕐᒪᖔᑦ 

ᖃᐅᔨᓴᖅᑕᐅᖃᑦᑕᕆᐊᓖᑦ ᐊᒻᒪᓗ ᐱᕋᔭᒃᓯᒪᓂᒃᑯᑦ 

ᑎᑎᖅᑲᕈᑎᖃᕋᓗᐊᖅᐸᓐ ᑖᓐᓇ 

ᐃᖅᑲᓇᐃᔭᖅᑖᕈᓐᓇᕐᒪᖔᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᕋᔭᒃᓯᒪᓂᒃᑰᒐᓗᐊᖅᑎᓪᓗᒍ ᓱᓕ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ 

ᐃᖅᑲᓇᐃᔭᖅᑖᕈᓐᓇᕐᒪᖔᑦ ᑖᓐᓇ ᐃᓄᒃ 

ᐆᒃᑐᖅᑐᕕᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐃᖅᑲᓇᐃᔮᑦ ᐃᓄᓐᓂᒃ 

ᐱᓕᕆᐊᖃᑎᖃᖃᑦᑕᓗᐊᖏᑦᑐᐃᑦ, ᒪᑯᐊ 

ᐃᓄᓕᕆᓂᕈᔪᒃ, ᐃᓕᓴᐃᔩᑦ, 

ᐋᓐᓂᐊᖃᖏᑦᑐᓕᕆᔩᑦ, ᑕᒪᒃᑯᐊᕈᔪᐃᑦ ᑕᒪᒃᑯᓂᖓ 

ᐱᑕᖃᕆᐊᖃᖏᓐᓂᖓᓂᒃ 

ᐅᖃᖅᓯᒪᑦᓯᐊᖃᑦᑕᖅᓱᑎᒃ. ᑭᓯᐊᓂ ᒪᑯᐊ 

ᐸᐃᑉᐹᓕᕆᑐᐃᓐᓇᖃᑦᑕᖅᑐᐃᑦ 

ᑮᓇᐅᔭᓕᕆᔨᕈᔪᓐᓄᑦ, ᐃᓛᒃ, 

ᐃᖅᑲᓇᐃᔭᖅᑎᒃᑲᓐᓂᒻᒧᑦ ᑐᑦᑕᕝᕕᖃᓐᓂᖅᓴᓂ 

ᑕᒪᒃᑯᐊ ᐱᕋᔭᒃᓯᒪᓂᑰᒐᓗᐊᕈᑎᒃ 

ᐃᖅᑲᓇᐃᔮᖃᓕᕈᓐᓇᕋᔭᖅᑐᑦ. 

ᑕᐃᒪᓐᓇᐃᓕᖓᖃᑦᑕᖅᑐᑦ ᑖᒃᑯᐊ 

ᐊᖓᔪᖅᑳᖁᑎᖃᐅᖃᑦᑕᕐᓂᖏᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᓂᕈᐊᖅᑎᓐᓂ ᐊᑕᐅᓯᐅᓐᖏᑦᑐᓂᒃ 

ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᓯᒪᒐᒪ, 

ᐊᔾᔨᒌᒃᑎᑦᑎᖃᑦᑕᓐᖏᓗᐊᕐᓂᖏᑦ ᒐᕙᒪᒃᑯᑦ ᑕᒪᓐᓇ 

ᐱᔾᔪᑎᒋᓪᓗᒍ, ᐱᓗᐊᖅᑐᒥ ᐃᓕᓐᓂᐊᕐᕕᑦᑎᓐᓂ 

ᐃᖅᑲᓇᐃᔭᖅᑖᕋᓱᒃᑐᖃᖅᑎᓪᓗᒍ. 

 

ᐄ, ᐃᓕᓴᕆᔭᕋᓗᐊᕋ ᐊᑕᐅᓯᕐᒥᒃ ᐊᑐᐊᒐᕐᒥᒃ  

ᐱᑕᖃᑲᐅᑎᒋᔭᕆᐊᖃᖏᑦᑐᖅ. ᐅᒃᑑᑎᒋᓗᒍ, 

ᐃᓕᓴᕐᕕᖕᒥ ᐃᖅᑲᓇᐃᔭᕈᓐᓇᖅᑐᑦ ᐊᕐᕌᒍᑦ 

ᐊᕙᑎᐅᓚᐅᖅᑐᓂ ᐃᒥᖅᓯᒪᓗᓂ ᐊᖁᑦᑐᕕᓂᐅᒍᓂ, 

ᑭᓯᐊᓂ ᐱᕋᔭᒃᑲᓐᓂᓚᐅᖅᓯᒪᖏᓪᓗᓂ, 

ᐃᖅᑲᓇᐃᔭᕈᓐᓇᓐᖏᑎᑕᐅᔭᕆᐊᖃᓐᖏᑦᑐᖅ 

ᐃᓕᓐᓂᐊᕕᒻᒥ ᐃᓅᓯᓕᒫᒥᓂ. ᑭᓯᐊᓂᓗ 

ᑕᐃᒪᐃᒃᑲᓗᐊᖅᑎᓪᓗᒍ, ᐃᓕᓐᓂᐊᕐᕕᑦᑎᓐᓂ 

ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᑦᑎᐊᕚᓘᔭᕆᐊᓖᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᖕᒪᖔᑦ 

ᑖᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒐᕙᒪᒃᑯᑦ 

ᐱᔾᔪᑎᒋᓪᓗᒋᑦ, ᐄ, ᖁᕝᕙᓯᖕᓂᖅᐹᓂᒃ 

ᐃᖅᑲᓇᐃᔭᖅᑎᑦᑎᐊᕙᖕᓂᒃ ᐃᓘᓐᓇᖓᓐᓂᒃ 

ᐱᔪᒪᔪᒍᑦ. ᐃᖅᑲᓇᐃᔮᑦ ᐊᑐᓂ 

ᖃᐅᔨᓴᖅᑕᐅᓇᔭᖅᑐᖅ ᑭᓱᓂᒃ ᒪᓕᒐᓂᒃ 

ᐊᑐᐊᒐᓂᒡᓘᓐᓃᑦ ᐊᑐᕆᐊᖃᕐᒪᖔᑦ. 

ᐃᖅᑲᓇᐃᔭᖅᑎᑦᑎᕙᓪᓕᐊᓂᕐᒧᑦ ᐊᑐᐊᒐᖅᑕᓕᒃ 

ᓲᕐᓗ ᐃᓚᐃᓐᓇᕆᔭᐅᖏᓪᓗᓂ ᑖᓐᓇ ᐆᒃᑐᖅᑐᖅ, 

ᐱᓕᕆᐊᕆᔭᐅᓂᐊᖁᓪᓗᒍ ᐊᐅᓚᔾᔪᑎᐊᒍᑦ ᐊᒻᒪᓗ 

ᑕᒪᓐᓇ ᐊᑐᐊᒐᖅ ᐊᑐᖅᑎᓪᓗᒍ ᖃᐅᔨᒃᑲᐅᑦ 

ᐱᑕᖃᖅᐸᑦ ᖃᐅᔨᓴᖅᑕᐅᔭᕆᐊᓕᒃ 

ᖃᐅᔨᓴᖅᑕᐅᖏᓪᓗᓂᓘᓐᓃᑦ. 

 

ᐃᓕᓴᐃᔩᑦ ᒪᑯᐊ ᐊᓯᖏᓪᓗ ᐊᖓᔪᖅᑲᐅᑏᑦ 

ᐃᓕᓐᓂᐊᕐᕕᖕᓂ ᑕᐃᒃᑯᐊ 

ᖁᕝᕙᓯᖕᓂᖅᓴᒃᑲᓐᓂᒻᒪᕆᖕᓂᒃ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᑐᖅ. 

ᑕᐃᒪᐃᓕᖓᖃᑦᑕᖅᑐᒍᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᖢᑎᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓐ ᑕᐃᒃᑯᐊ ᒪᓕᒐᐃᑦ 

ᒪᓕᒃᑕᐅᑦᑎᐊᕐᓗᒋᑦ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᑕᒪᓐᓇ ᐊᐱᖅᑯᑎᒋᖕᒪᒍ ᐱᐅᔪᓂᒃ 

ᐊᔾᔨᒌᒃᑐᓂᒃ ᐊᑐᖃᑦᑕᕈᒪᒐᑦᑕ 

ᐃᖅᑲᓇᐃᔭᖅᑎᒃᓴᕆᓂᐊᖅᑕᑦᑎᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᐊᐱᖅᑯᑦ 061 - 5(1): ᑐᓚᒃᑕᕝᕕᓕᕆᓂᖅ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ 

ᑐᓚᒃᑕᕐᕕᒻᒧᑦ ᐅᖃᒪᑎᑉᓗᒋᑦ 

ᓄᓐᖑᕈᕐᕋᐅᔪᒪᖏᖦᖤᓕᒻᒥᒐᒪ, ᑐᓚᒃᑕᕝᕕᐅᑉ 

ᒥᒃᕼᐋᓄᑦ ᐊᐱᖅᑯᑎᖃᓐᓂᐊᕋᒪ ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ, ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ. 

 

ᐊᒻᒪᓗ ᒥᓂᔅᑕ ᖃᐅᔨᒪᒻᒪᑦ, ᑰᒐᕐᔫᑉ ᓇᒦᓐᓂᖓ 

ᐊᔾᔨᐅᓐᖏᑦᑎᐊᕐᓂᖓᓄᑦ ᐊᔾᔨᐅᖏᑦᑐᓂᑦ 

ᐱᔭᕆᐊᓕᒃᑕᖃᖃᑦᑕᕐᒪᑦ ᐊᕐᕌᒍᑕᒫᖅ 

ᓂᐅᕋᐃᓕᕌᖓᑕ. ᑰᖔᕐᕈᒻᒥ ᓇᓗᓇᐃᖅᑕᐅᓯᒪᕗᖅ 

ᓄᑖᓂᒃ ᑐᓚᑦᑕᕐᕕᑖᕆᐊᖃᕐᓂᖓᓐᓂᒃ ᐊᕐᕌᒍᑕᒫᑦ 

ᓂᐅᕋᐃᕕᐅᖃᑦᑕᑦᑎᐊᓂᖅᓴᐅᓂᐊᕐᒪᑦ.  

 

ᐅᖃᖅᑏ, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐊᐅᓚᑕᐅᔪᑦ ᐊᑐᕐᓗᒋᑦ 

ᓄᓇᓖᑦ ᑮᓇᐅᔭᓂᑦ $300,000-ᓄᑦ ᑎᑭᒃᖢᒍ 

ᐱᓇᔪᒍᓐᓇᖅᑐᑦ.  

 

ᓯᕗᓪᓕᐅᓗᒍ ᑕᑯᔪᒪᔪᖓ ᑮᓇᐅᔭᖅᑖᖁᓪᓗᒍ 

ᑰᒑᕐᕈᒃ ᑮᓇᐅᔭᖅᑐᕐᓂᐊᕐᓂᕆᔭᖓᓂᒃ 

ᖃᐅᔨᓇᓱᖕᓂᐊᕐᒪᑕ ᖃᔅᓯᕌᕋᔭᕐᒪᖔᖅ 

ᑐᓚᒃᑕᕐᕕᒃᓴᖅ ᓂᐅᕋᐃᕕᐅᑦᑎᐊᕈᓐᓇᓂᖅᓴᒥᒃ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓯᐊᓛᒥᓂᒃ 

ᐃᓕᓯᖁᓗᒍ ᐊᒻᒪᓗ ᐅᖃᕐᕕᐅᖁᓪᓗᒋᑦ ᑰᒑᕐᕉᑉ 

ᕼᐋᒻᓚᒃᑯᖏᑕ ᑲᑎᒪᔨᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ  

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑐᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖅᑐᖓ 2017-18-ᒧᑦ 

ᐃᓕᓴᖅᓯᓯᒪᔪᐃᑦ (ᑐᓵᔨᑎᒍᑦ) ᐅᓯᒐᖅᑕᓂᑦ 

ᓂᐅᕋᐃᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᕿᒥᕐᕈᐊᕈᑕᐅᒐᔭᖅᑐᒥᒃ ᑰᒑᕐᕈᒻᒧᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒡᓗ ᒥᓂᔅᑐ 

ᑭᐅᕋᔪᕈᓐᓇᕋᓗᐊᕐᒪᑦ ᐃᓚᖓᓂᒃ. (ᑐᓵᔨᑎᒍᑦ) 

ᑰᒑᕐᕉᑉ ᕼᐋᒻᓚᒃᑯᖏᑦ $2,500-ᓂᑦ 

ᑮᓇᐅᔭᖅᑖᖅᑎᑕᐅᓚᐅᖅᑐᑦ ᓄᓇᓕᖕᓂ 

ᐃᖏᕐᕋᔾᔪᑎᓕᕆᓂᕐᒧᑦ ᐋᖅᑭᒃᑕᐅᓯᒪᔪᑦ 

ᐊᖅᑯᑎᒋᓗᒋᑦ 2016-17 ᐊᕐᕌᒍᐊᓐᓂ ᑐᓚᒃᑕᕐᕕᒃ 

ᑕᒪᓐᓇ ᑲᒪᒋᔭᐅᔪᓐᓇᕐᓂᐊᕐᒪᑦ. ᒥᓂᔅᑕᖃᐃ 

ᓇᓗᓇᐃᖅᓯᓐᓇᖅᐳᖅ ᑰᒑᕈᕐᒥᐅᑦ ᕼᐋᒻᓚᒃᑯᖏᑦ 

ᖃᔅᓯᓂᒃ ᑮᓇᐅᔭᖅᑖᖅᑎᑕᐅᓚᐅᕐᒪᖔᑕ 2017-18 

ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑲᐅᔪᖓ $100,000 ᒫᓐᓇ 

ᐱᑐᒃᓯᒪᔪᐃᑦ ᐊᕐᕌᒍᓕᒫᖅ ᑖᓐᓇ ᐊᑐᖅᑕᐅᓛᖅᑐᖅ 

ᐸᕐᓇᒍᑎᒧᑦ ᑰᒑᕈᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᓪᓗ ᒥᓂᔅᑐ. 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐊᕐᕌᒍᐃᑦ ᑭᖑᓪᓕᕐᓂ 

ᐊᕐᕌᖑᑕᒫᑦ ᐅᒥᐊᕐᔪᐊᒃᑰᖅᑎᑦᑎᓂᖅ 

ᐱᔭᕇᖅᑕᐅᖃᑦᑕᓚᐅᓐᖏᒻᒪᑕ  

ᓯᑰᓂᖓᓄᑦ ᐊᓯᖏᓐᓄᓪᓗ ᐱᔾᔪᑎᒋᓪᓗᒍ. ᑖᓐᓇ 

ᐊᑦᑐᖅᓯᒻᒪᑦ ᓄᓇᓕᒫᓂᑦ ᐃᒡᓗᓕᐅᕈᑎᒃᓴᐃᑦ 

ᒪᑯᓄᖓ ᑭᓱᑐᐃᓐᓇᐃᑦ ᓂᐅᕕᐊᒃᓴᐅᖃᑦᑕᖅᑐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᖃᑦᑕᕐᒪᖔᑕ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᖅᑎᒃᑯᓐᓂᒃ ᐊᒻᒪᓗ ᓯᑯᓯᐅᑎᓕᕆᔨᒃᑯᓐᓂᒃ  

ᓇᓗᓇᐃᖅᓯᓪᓗᑎᑦ ᑰᒑᕈᕐᒥ ᐊᔾᔨᐅᖏᑦᑐᒃᑯᑦ 

ᐅᒥᐊᕐᔪᐊᒃᑰᖅᑕᐅᖃᑦᑕᕐᓂᖓ 

ᖃᓄᖅᑑᖅᑕᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖅᑐᖓ ᕿᒥᕐᕈᐊᕋᒃᑭᑦ 

ᐊᔾᔨᒌᓐᖏᑦᑐᓂᒃ ᐊᕐᕌᒍᓕᒫᖅ ᐸᕐᓇᒍᑕᐅᓚᖓᔪᓂᒃ. 

ᐃᖅᑲᓇᐃᔭᖃᑎᒌᑦᓱᑎᒃ ᒪᑯᐊ ᖃᐅᔨᓴᖅᑕᐅᑉᐸᑎᑦ 

ᐸᕐᓇᒍᑕᐃᑦ (ᑐᓵᔨᑎᒍᑦ) ᐊᑐᖅᑐᓄᑦ ᖃᐅᔨᓴᐃᓂᕐᒥᒃ 

ᐱᔪᓐᓇᕋᔭᕐᓂᖓᓂᒃ, ᑕᕆᐅᕐᔪᐊᑉ ᐃᖅᑲᖓᓂᒃ 

ᓄᓇᓐᖑᐊᓕᕆᓂᕐᒧᑦ ᖃᐅᔨᓴᐃᓂᖅ, 

ᑐᐊᐸᕋᔭᖅᑕᖃᕐᓂᖓᓂᒃ ᖃᐅᔨᓴᐃᓂᖅ, 

ᐊᕙᑎᓕᕆᓂᕐᒧᑦ ᐃᖃᓗᐃ ᓇᔪᒐᖏᓐᓂᒃ 

ᖃᐅᔨᓴᐃᓂᖅ, (ᑐᓵᔨᑎᒎᕈᓐᓃᖅᑐᖅ) ᑎᑎᖅᓯᒪᔪᐃᑦ 

ᐊᔾᔨᒌᓐᖏᑦᑐᐃᑦ ᐅᕙᒍᑐᐊᒍᓐᖏ 

ᐃᖅᑲᓇᐃᔭᖃᑎᒌᑉᐸᑦᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 062 - 5(1): ᐊᑭᑭᓛᖅ 

ᑮᓇᐅᔾᔭᓵᖑᒍᓐᓇᖅᑐᖅ ᐃᑲᕐᕋᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ. ᐅᓪᓗᒥ 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒪᓕᒐᓕᕆᓂᕐᒧᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐋᓐᑎᐅᕆᐅ ᒪᓕᒐᕐᒥᒃ 

ᖄᖏᖅᑎᑦᑎᖃᑖᓚᐅᕐᒪᑕ $11.60-ᓂᒃ $14.00-ᓄᑦ 

2018-ᒥ ᑮᓇᐅᔾᔭᔅᓵᒋᔭᐅᓂᐊᖅᑐᓂᑦ 

ᐊᑭᑭᓛᕆᓪᓗᑎᒃ ᐊᒻᒪᓗ $15.00-ᒧᑦ 2019-ᒥ. 

ᑭᓯᐊᓂᓕ 2017-ᖑᑎᓪᓗᒍ ᑖᒃᑯᐊ 

ᐊᑭᑦᑐᖅᐸᓪᓕᐊᓂᖓ ᐃᓅᓇᓱᓐᓂᕐᒧᑦ  

ᐃᖃᓗᓐᓂ ᑖᔅᓱᒥᖓ ᐊᑭᑦᑐᖅᐸᓪᓕᐊᓂᖅᓴᐅᒻᒪᑦ. 

ᑭᓪᓕᓯᓂᐊᖅᑎ ᑲᓇᑕᒥ 2017-ᒥᒎᖅ:  

 

 ᑲᓇᑕᒥ ᓂᐅᕕᖅᐸᒃᑐᓄᑦ 0.7 ᐳᓴᓂᑦ 

ᐊᑭᑦᑐᕆᐊᓚᐅᕐᒪᑦ,  

 ᐋᓐᑎᐅᕆᐅᒥ 0.9 ᐳᓴᓐᑎᒥᒃ ᐊᑭᑦᑐᕋᐅᑎᑦ,  

 ᐃᖃᓗᓐᓂᓕ ᐊᑭᑦᑐᖅᐸᓪᓕᐊᓂᖓ 1.29 

ᐳᓴᓐᑎᐅᓪᓗᓂ.  

 

ᐅᖃᖅᑏ, ᑖᒃᑯᐊ ᓈᓴᐅᑎᑦ ᐊᔾᔨᒌᒻᒪᑕ ᑖᒃᑯᐊ 

ᓄᓇᕗᒻᒥ ᐊᑭᑦᑐᖅᐸᓪᓕᐊᓂᖅᓴᐅᖃᑦᑕᖅᓯᒪᒻᒪᕆᑦᑐᑦ 

ᓄᓇᕗᒻᒥ ᓄᓇᓕᕋᓛᖑᓂᖅᓴᓂ. ᑕᕝᕙᓂ ᓄᓇᕗᑦ 

$13-ᖑᒻᒪᑦ ᐊᑦᓯᓛᕆᒍᓐᓇᖅᑕᖓ ᑮᓇᐅᔾᐅᔭᑦᓵᑦ.  

 

ᒥᓂᔅᑐ ᓇᓗᓇᐃᖅᓯᕙ ᖃᖓ ᓂᕆᐅᒍᓐᓇᖅᐱᑕ 

ᑖᒃᑯᐊ ᐊᑎᓪᓛᖑᔪᑦ ᓂᕆᐅᒍᓐᓇᕐᒪᖔᑦᑕ ᑕᕝᕙᓂ 

ᐊᑦᓯᓛᕆᔪᓐᓇᖅᑕᖏᓐᓂᒃ ᑕᕝᕙᓂ ᐊᕐᕌᒎᓂᐊᖅ 

ᑕᐃᒪᐃᓐᖏᑉᐸᓪᓗ ᖃᓄᐃᒻᒪᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ 

ᒪᓕᒐᓕᐅᖅᑎᐅᖃᑎᒐ ᒪᓐᓇᐅᔪᖅ ᓄᓇᕗᒻᒥ 

ᐊᑦᑎᓛᕆᔪᓐᓇᖅᑕᖓ $13-ᖑᒻᒪᑦ ᐃᑲᕐᕋᒧᑦ 

ᐄᑉᐳᕉᓪ 1, 2016-ᒥ ᐊᑐᓕᓚᐅᖅᓱᓂ. ᓄᓇᕗᑦ 

ᐋᖅᑭᑦᓯᓚᐅᓐᖏᒻᒪᑦ ᐃᒪᓐᓇ 

ᐅᓄᖅᓯᒋᐊᕐᓂᐊᕐᒪᖔᓪᓗ ᑕᒫᓂ ᓯᕗᓂᒃᓴᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐃᑦᑖᖑᒐᓗᐊᖅ ᑖᒃᑯᐊ ᐱᓕᕆᕕᖓᑦ 

ᕿᒥᕐᕈᖏᒻᒪᑦ ᐊᑦᑎᓛᕆᔭᓂᒃ ᑕᐃᒃᑯᐊ ᑲᓇᑕᐅᑉ 

ᐊᕕᑦᑐᖅᓯᒪᔪᓂ ᐊᓯᖏᓐᓂᒃ ᐳᖅᑐᓂᖅᓴᐅᔪᓂᒃ. 

ᑕᐃᒪᓕ ᐃᓱᒪᑐᐃᓐᓇᖅᑐᖓ ᒥᓂᔅᑕ 

ᐅᓂᒃᑲᕈᓐᓇᖅᐸ ᖃᓄᐃᒻᒪᑦ 

ᐅᓄᖅᓯᒋᐊᖅᑕᐅᓂᒃᓴᖓᓂᒃ ᐸᕐᓇᖏᒻᒪᖔᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᑦᑎᐊᕈᒪᖃᐃ. ᓄᓇᕗᑦ 

ᒐᕙᒪᒃᑯᑦ ᒫᓐᓇ 

ᖃᐅᔨᓴᖅᑐᑦ ᕿᒥᕐᕈᓪᓗᑎᓪᓗ ᒪᓕᒐᖓᓂᒃ 

ᐅᓄᖅᓯᒋᐊᕆᓂᕐᒥᒃ ᓄᓇᕗᒻᒥ 

ᐊᑦᑎᓛᕆᔪᓐᓇᖅᑕᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒃᑯᐊ ᐱᓕᕆᕝᕕᖓᑦ ᓇᓗᓇᐃᖅᓯᓯᒪᒻᒪᑦ 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂᒃ ᒐᕙᒪᒃᑯᑦ ᑕᒪᓐᓇ 

ᑭᓱᑐᐃᓐᓇᐃᑦ ᐊᑭᑦᑐᕆᐊᖅᐸᓪᓕᐊᔪᓂᒃ 

ᓄᓇᕗᓕᒪᒧᑦ ᓄᓇᓕᓐᓂᓗ ᒐᕙᒪᒃᑯᑦ 

ᖃᐅᔨᓇᓱᒃᑕᑑᖃᑦᑕᕐᒪᑕ ᐃᖃᓗᓐᓂ ᐊᑭᑦᑐᖅᑐᓂᒃ 

ᑭᓯᐊᓂ ᓄᓇᓕᐸᐅᔭᐅᑉ ᐊᑭᑦᑐᖅᐸᓪᓕᐊᓂᖓ 

ᑕᑯᑦᓴᐅᔾᔪᑕᐅᓐᖏᒻᒪᑦ ᓄᓇᓕᕋᓛᖑᓂᖅᓴᓂ 

ᐊᑭᑦᑐᖅᐸᓪᓕᐊᓂᖃᑦᑕᖅᑐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᓇᐅᑦᑎᖅᓱᖃᑦᑕᕐᒪᖔᑕ ᐊᑭᑦᑐᖅᐸᓪᓕᐊᔪᓂᒃ 

ᐃᓅᓇᓱᓐᓂᕐᒧᓪᓗ ᑮᓇᐅᔭᖅᑐᕐᓂᖏᓐᓂᒃ 

ᓄᓇᓕᖁᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᖑᒐᓗᐊᖅ ᑖᒃᑯᐊ 

ᑎᒍᒥᐊᖏᓐᓇᒃᑭᑦ ᒫᓐᓇ, ᑭᓯᐊᓂ ᓇᓂᒍᒃᑭᑦ 

ᐅᑎᕐᕕᒋᓂᐊᖅᐸᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕌᕐᔪᐊᕐᒧᑦ, ᒥᔅᑐ ᒪᐃᓐ.  

 

ᐊᐱᖅᑯᑦ 063 - 5(1): ᑐᒃᑐᓕᕆᓂᖅ ᑭᕙᓪᓕᕐᒥ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᑦᓯᐊᖅ.  

ᑕᐃᒪ ᒪᓕᒐᓕᐅᖅᑎᐅᖃᑎᒐ ᒥᔅᑐ ᕿᔪᒃᑖᖅ 

ᑐᒃᑐᓂᒃ ᐅᖃᐅᓯᖃᓚᐅᕐᒪᑦ 

ᓴᓇᑕᐃᓕᐊᕈᓯᐅᖅᑳᖅᑎᓐᓇᒍ. ᑐᒃᑐᓂᒃᑕᐅᖅ 

ᐅᖃᐅᓯᖃᕈᐊᕋᒪ ᐅᓪᓗᒥ. ᒥᓂᔅᑕ ᐊᕙᑎᓕᕆᓂᕐᒧᑦ 

ᒥᓂᔅᑐᒧᑦ ᑐᕌᕐᓂᐊᒃᑲᕋ ᐊᐱᖅᑯᑎᒃᑲ.  

 

ᑕᐃᒪ ᖃᐅᔨᒪᓗᒃᑖᕋᑉᑕ ᓄᓇᕗᑦᒥᐅᑕᑎᒍᑦ ᐃᒻᒪᖃ 

ᑭᕙᓪᓕᕐᒥᐅᑕᑎᒍᑦ ᐅᖃᖅᑑᓪᓗᐊᕋᔭᕈᒪ ᑐᒃᑐᓂᒃ 

ᐅᖃᐅᓯᑲᐃᓐᓇᖅᑐᑉᔫᒐᑉᑕ ᐅᖃᖅᑎᑦᑎᔩ.  

ᐅᓪᓗᑕᒫᖑᔮᖅᑐᖅ ᓄᓇᒋᔭᓐᓂ ᐊᕐᕕᐊᓂ ᑐᒃᑐᓂᒃ 

ᐅᖃᐅᓯᖃᖅᑕᕈᐊᖅᑐᑦ ᐊᑕᐅᖄ 

ᐱᒻᒪᕆᒋᑦᑎᐊᒥᐊᕋᑉᐸᑎᒍ ᑐᒃᑐᕗᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ: ᑕᐃᒪ ᕿᕗᓪᓕᖅᐹᒥ ᑖᒻᓇ ᐊᐱᖅᑯᑎᒐ 

ᑖᒃᑯᐊᖃᐃ (ᑐᓵᔨᑎᒍᑦ) ᑭᕙᓪᓪᓕᕐᒥ ᑐᒃᑐᒋᔭᐅᔪᑦ 

(ᑐᓵᔨᑎᒎᕈᓐᓃᖅᑐᖅ)  ᖃᓄᐃᓕᖓᓕᕐᒪᖔᑕ 

ᒫᓐᓇᐅᔪᖅ ᐅᓪᓗᒥ ᐊᒥᖁᓐᖑᖅᐸᓪᓕᐊᖕᒪᖔᑕ 

ᐅᕝᕙᓗ ᐊᒥᕼᐆᒍᓐᓃᖅᐸᓪᓕᐊᖕᒪᖔᑕ ᒐᕙᒪᒃᑯᑦ 

ᖃᐅᔨᒪᓂᕆᔭᖏᑦ ᒪᓕᒃᖢᒋᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑐᖑᔪᖅ, ᒥᓂᔅᑐ ᓯᐅᑎᐊᐱᒃ. 

  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᓪᓗᖓ  

ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑕᐃᒪ 

ᑐᑭᓯᐅᒪᖅᑯᖅᑐᖓ ᕿᕙᓪᓕᕐᒥ ᖃᓄᐃᓐᖏᑦᑐᑦ 

ᒫᓐᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ ᐊᒻᒪ ᒥᓂᔅᑕ ᒪ’ᓇᖅᖢᒍ. 

ᑕᐃᒪ ᑏᑦᑑᒐᓗᐊᖅ ᒫᓐᓇ ᖁᕕᐊᓇᑯᓂ 

ᖃᓄᐃᓐᖏᓐᓂᕋᖅᑕᐅᖕᒪᑕ ᑖᒃᑯᐊ ᑐᒃᑐᖁᑎᕗᑦ 

ᐱᕙᓕ ᖃᒪᓂᔾᔪᐊᖅ ᑐᒃᑐᖏᑦ. ᑭᓯᐊᓂ ᓱᓕ 

ᓇᐅᑦᓯᖅᑐᕆᐊᖃᖅᑰᕋᑉᑕ ᑖᒃᑯᐊ ᑐᒃᑐᕗᑦ 

ᐃᓱᒪᒋᓪᓗᒋᑦ.  

 

ᐅᓇᓂᓕᑭᐊᖅ ᑖᒃᑯᐊ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ 

ᓱᓇᓂᒃ ᐱᕙᓪᓕᐊᔪᓂᒃ ᑖᒃᑯᐊ ᑐᒃᑐᑦ ᐱᓪᓗᒋᑦ 

ᐅᓇᓂ ᖃᐅᔨᓴᖅᑕᖅᐸᑦ? ᖃᓪᓗᓈᑑᕐᓗᒍᖃᐃ 

(ᑐᓵᔨᑎᒍᑦ) ᑕᐃᒪ ᑭᓱᑦ ᐊᖏᔫᑕᐅᓂᖅᐹᖑᕙᑦ 

ᑖᒃᑯᐊ ᐱᕙᓪᓕ ᖃᒪᓂᔾᔪᐊᖅ ᑐᒃᑐᖏᑦᑕ ᑕᒪᒃᑯᐊ 

ᑕᐃᒪᓐᓇ ᖃᓄᐃᓐᖐᓐᓇᖁᓪᓗᒋᑦ ᓯᕗᓂᒃᓴᑦᑎᓐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᓕᕆᕝᕕᕗᑦ ᑕᐃᒪ 

ᐱᓕᕆᖃᑎᖃᐃᓐᓇᖅᑐᑦ ᐱᕙᓕ ᖃᒪᓂᔾᔪᐊᖅ 

ᑐᑦᑐᓕᕆᓂᕐᒧᑦ ᑲᑎᒪᔨᖏᓐᓂᒃ ᑕᐃᒃᑯᐊᓕ 

ᑲᒪᒋᖃᑦᑕᖅᑕᖏᑦ ᑕᐃᒪ 

ᖃᓄᐃᓕᐅᕆᐊᖃᖅᑐᖃᕐᓂᐊᕐᒪᖔᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ 

ᖁᔭᓐᓇᒦᒃ ᑭᐅᔾᔪᑎᖓᓄᑦ. ᐃᒪᓄᑦ. ᑭᖑᓪᓕᖅᐹᒥ 

ᒥᓂᔅᑕ ᐊᐱᕆᔪᒪᑐᐃᓐᓇᖅᑕᕋ, ᖃᓄᖅ 

ᓄᐊᑦᑎᖃᑦᑕᖅᐸᑦ ᑐᓴᕈᑎᓂᑦ ᑐᒃᑐᐃᑦ ᒥᒃᓵᓄᑦ? 

ᐊᐱᖅᑯᑎᖃᖅᑐᖓ ᓇᓗᓇᐃᔭᖅᓯᒪᔪᑦ ᐃᒪᓐᓇ 

ᐊᕐᕌᒍᓂᒃ ᓈᓴᐃᓂᐅᔪᓂᒃ, ᓄᓇᓕᖕᓂ 

ᓄᐊᑦᑎᓯᓯᒪᕙ, ᐃᓄᐃᑦ ᐃᓐᓇᖏᑦ 

ᐱᖃᓯᐅᔾᔭᐅᖃᑦᑕᖅᐹᑦ? ᖃᓄᖅ ᑕᒪᒃᑯᐊ 

ᑐᒃᑐᓐᓇᓱᖃᑦᑕᖅᑐᑦ ᐃᓚᓕᐅᔾᔭᐅᓯᒪᖃᑦᑕᖅᐸᑦ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᕈᓐᓇᖅᑐᖓ 

ᖃᔅᓯᐊᖅᑎᑲᓪᓚᒃ ᖃᖓᑕᓲᒃᑯᑦ ᐊᔾᔨᓕᐅᕆᖃᑦᑕᖅᑐᑦ 

ᓲᕐᓗ ᐊᒻᒪᓗ ᖃᐅᔨᒪᔭᐅᔪᑐᖃᕐᓂᑦ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ 

ᐱᓕᕆᖃᑎᖃᖃᑦᑕᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  

 

ᐊᐱᖅᑯᑦ 064 - 5(1): ᐸᖅᑭᑦᑎᓂᕐᒧᑦ 

ᐃᔾᔪᐊᕋᔅᓴᒥᒃ ᕿᒥᕐᕈᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐅᑕᖅᑭᖃᑦᑕᖅᑰᕐᒪᑦ. 

ᑕᒫᓂ ᐱᓇᓱᐊᕈᓯᕐᒥ ᐊᐱᖅᑯᑎᖃᕐᓂᖅ, ᑖᓐᓇ 

ᐱᔭᕆᐊᑭᓛᒥᒃ ᐱᒋᐊᕈᑎᖃᕐᓂᐊᕋᒪ.  

 

ᓯᑎᐱᕆ 2016-ᖑᑎᓪᓗᒍ ᑖᓐᓇ 

ᐃᓅᓕᓴᐃᖃᑦᑕᕐᓂᖅ ᐸᖅᑭᔭᐅᖃᑦᑕᕐᓂᖅ 

ᐱᔭᕇᕐᓂᐊᖅᑐᕆᔭᐅᓚᐅᖅᑐᓂ ᑎᓯᐱᕆ 2017 

ᑎᑭᑉᐸᑦ. ᓯᕗᓪᓕᖅᐹᖅ ᐊᐱᖅᑯᑎᒐ, ᑖᓐᓇ 

ᕿᒥᕐᕈᓂᖅ ᐱᔭᕇᖅᓯᒪᓕᖅᐹ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᑕᖅᑭᓚᐅᖅᑕᕋ 

ᐊᐱᖅᑯᑏᑦ. ᐱᔭᕇᖅᓯᒪᖅᑰᖏᑦᑐᖅ ᓱᓕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ ᓯᕗᕙᓯᓗᐊᒐᓛᒃᑲᒪ, 

ᐅᖃᖅᑏ, ᑖᓐᓇ ᑕᐸᐃᒋᔭᕋ ᑭᐅᔾᔪᑎᖓ.  

 

ᖃᐅᔨᒪᕗᖓ ᑭᖑᕙᖅᓯᒪᓚᐅᕐᒪᑕ ᐃᓚᖏᓐᓂᒃ 

ᖃᐅᔨᓵᖑᔪᓂᒃ ᑐᑭᓯᒋᐊᕈᑎᓂᒃ. ᑭᓯᐊᓂᓕ 

ᑕᐃᒪᐃᒃᑲᓐᓂᕆᕗᒍᑦ ᒫᑦᓯᐅᓕᖅᑎᓪᓗᒍ 

ᐱᔭᕇᖅᓯᒪᓐᖏᒻᒪᑦ. ᖃᖓᑭᐊᖅ 

ᓂᕆᐅᒋᔭᐅᔪᓐᓇᕐᒪᖔᑦ ᐱᔭᕇᕐᕕᒃᓴᖓ?  

 

ᑕᐃᒪ ᒪᓕᒐᓕᐅᖅᑎ ᖃᔅᓯᑲᓪᓚᐃᑦ 

ᐊᐱᖅᓱᖃᑦᑕᖅᓯᒪᖕᒪᑕ ᑕᒪᓐᓇ 

ᐃᓅᓕᓴᖅᑕᐅᖃᑦᑕᕐᓂᖅ ᑖᓐᓇ 

ᐊᑐᖅᑕᐅᓯᒪᔪᒻᒪᕆᐅᖕᒪᑦ ᕿᒥᕐᕈᓂᕐᒥᒃ 

ᖃᐅᔨᓴᕐᓗᑎᒃ ᓄᓇᕗᒻᒥᐅᑦ ᖃᓄᖅ 

ᐸᖅᑭᔭᐅᔪᓐᓇᕐᒪᖔᕐᒥ ᑕᒫᓂ ᓄᓇᕗᒻᒥ ᑭᓱᒥᒡᓗ 

ᓂᕆᐅᖕᒪᖔᑕ ᖃᓄᕐᓗ ᓴᖅᑭᑦᑕᖁᓇᒃ? ᒥᓂᔅᑕ 

ᓇᓗᓇᓐᖏᑲᓐᓂᕈᓐᓇᖅᐸ ᖃᖓ 

ᐱᔭᕇᕋᔭᓐᖑᐊᕐᒪᖔᑦ ᑖᓐᓇ ᕿᒥᕐᕈᓂᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒥᓂᔅᑕᐅᓚᐅᖅᑐᓂ 

ᑖᓐᓇ ᐱᔭᕆᑐᔫᒻᒪᑦ ᐱᔭᕐᓂᖅᑐᑯᓘᓐᖏᒻᒪᑦ 

ᓴᖅᑭᑐᐃᓐᓇᕋᔅᓴᐅᖏᒻᒪᑦ. ᐃᒪᓐᓇᓗ ᐱᔾᔪᑎᒃᓴᖏᑦ 

ᑕᐃᒪ ᐃᓚᖏᓪᓗ ᐊᖏᖅᑕᐅᓲᖑᓐᖏᒻᒪᑕ ᑖᓐᓇ 

ᐸᖅᑭᔭᐅᓂᕐᒧᑦ ᐃᓅᓕᓴᖅᑕᐅᓂᖓ. ᐃᒪᓐᓇ ᑖᓐᓇ 

ᐱᔨᑦᑎᕐᓂᖅ ᑖᓐᓇ 

ᓇᓗᓇᓐᖏᑦᑐᑯᓗᑐᐃᓐᓇᐅᓐᖏᒥᒻᒪᑦ. ᑖᒃᑯᐊ 

ᐅᕙᑦᑎᓐᓄᑦ ᖃᐅᔨᒃᑲᐅᑕᐅᖃᑦᑕᖅᑐᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ 

ᐋᖅᑭᒍᑎᖃᕋᓱᑦᑐᑦ. ᑕᐃᒪ ᓯᕗᓪᓕᖅᓯᐅᑎᓂᒃ 

ᐅᓂᒃᑳᓂᒃ ᐱᐸᒋᔭᖅᑕᐅᓯᒪᓕᖅᑐᖅ ᒥᓂᔅᑕ 

ᖃᐅᔨᒪᒐᔭᕐᒪᑦ. ᑕᐃᒪ ᑖᒃᑯᐊ ᖃᐅᔨᒪᔨᑕᕐᓄᑦ 

ᐅᓂᒃᑳᓕᐅᖅᑕᐅᕙᓪᓕᐊᔪᑦ ᐊᒻᒪᓗ ᕿᒥᕐᕈᔭᐅᓪᓗᓂ 

ᒫᓐᓇ. ᑭᖑᓪᓕᖅᐹᖅ ᐅᓂᒃᑳᕆᓕᖅᑕᖓ ᑖᓐᓇ 

ᐋᖅᑭᓱᖅᓯᒪᓂᖏᓐᓄᑦ ᐊᑐᓕᖅᑎᑕᐅᓂᐅᔪᖅ ᖃᓄᖅ 

ᐊᕐᕌᒍᓂᒃ ᐱᖓᓲᓂᐊᖅᑐᓂᒃ ᓂᕆᐅᒋᔭᐅᔪᖅ 

ᐱᔭᕇᕋᔭᕆᐊᖓ ᒪᑦᓯ 2018-ᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓂᕆᐅᒋᑦᑎᐊᕐᓂᐊᖅᐸᕋ ᑕᑯᔪᒪᒐᒃᑯ ᐅᓂᒃᑳᖅ 

ᒫᓐᓇᒫᒃᑯᑦ, ᒫᓐᓇ ᒫᑦᓯ 2018-ᒦᓕᕋᑦᑕ.  

 

ᐅᖃᖅᑏ, ᒥᓂᔅᑐ ᐅᖃᐅᓯᕆᐱᓪᓚᕋᑖᖅᑕᕋᓗᐊᖓ 

ᐊᑐᓕᖅᑎᑕᑦᓴᓂᒃ ᐱᓕᕆᖃᑎᒌᓐᓂᒃ. ᑕᐃᒫᒃ 

ᑐᑭᓯᐅᒪᓂᖅᐹᖑᖃᑕᐅᖅᑰᕋᒪ ᖃᓄᖅ 

ᐱᓕᕆᔾᔪᑎᖏᓐᓄᑦ ᑖᒃᑯᐊ ᓈᓴᐅᑎᖏᑦ 

ᕿᒥᕐᕈᔭᐅᓂᖏᑦ. ᑕᐃᒪᓕ 

ᐊᐱᖅᑯᓯᖃᕐᕕᒋᓯᑲᓪᓚᒃᑲᒃᑯ ᑕᕝᕙᓂ 

ᐊᑐᓕᖅᑎᑕᐅᓂᖓᓂᒃ ᑕᐃᒪᓐᓇ 

ᐃᒪᓐᓇᐅᓂᐊᖅᑰᖅᑐᖅ-ᓚᔪᒪᓐᖏᒃᑲᓗᐊᖅᑐᖓ. 

ᑕᐃᒪ ᐊᑐᓕᖅᑎᑕᐅᕙᓪᓕᐊᕋᔮᕐᓂᐊᖅᑐᖅᓴᐅᕗᖅ 

ᐃᒪᓐᓇ ᓄᐊᑦᑎᓂᒃᑯᑦ ᑖᒃᑯᐊ ᐊᑦᑎᓛᖑᔪᑦ 

ᐱᒋᐊᖅᑳᕐᓗᒋᑦ ᐃᒪᓐᓇ ᐋᖅᑭᒍᑎᒃᓴᓄᑦ 

ᐱᐅᓯᕚᓪᓕᕈᑎᒃᓴᓄᑦ ᐃᓅᓕᓴᐃᓂᕐᒧᑦ ᓄᓇᕗᒻᒥ.  

 

ᒥᓂᔅᑐ ᐅᖃᖅᓯᒪᔪᓐᓇᖅᐹ ᑕᕝᕙᓂ ᐅᑭᐅᓄᑦ 

ᐱᖓᓱᓄᑦ ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᑦ 

ᐱᒋᐊᕐᓂᒻᒪᕆᐊᖔᒍᑦ ᐱᓕᕆᓂᖅᑕᖃᕐᓂᐊᕐᒪᖔᑦ 

ᑖᒃᑯᓄᖓ ᐱᓕᕆᐊᖑᒻᒪᕆᒡᓗᓂ ᑖᓐᓇ 

ᐃᓅᓕᓴᐃᖃᑦᑕᕐᓂᖅ ᓂᕈᐊᖅᑎᓄᓪᓗ 

ᓂᕆᐅᒋᖃᑦᑕᖅᑕᖏᑦ ᐊᑐᕐᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᑭᓯᔾᔪᑎᒋᓐᓇᖅᐸᕗᑦ  

ᐃᒪᓐᓇ ᐊᔪᕐᓇᑦᑎᐊᕐᒪᑦ ᐃᒪᓐᓇ 

ᐊᓯᔾᔨᕐᔪᐊᑲᓪᓚᓪᓗᓂ ᑕᐃᒪᒃ ᐃᖅᑲᓇᐃᔮᓄᑦ 

ᑮᓇᐅᔭᐃᓪᓗ ᐃᓕᓯᒪᒋᐊᖃᕐᒪᑕ ᐊᒻᒪᓗ 

ᐃᓚᒃᑲᓐᓂᖓ ᐃᖅᑲᐅᒪᔭᕆᐊᖃᖅᑰᕐᒥᒐᑦᑎᒍ ᑕᐃᒪ 

ᐅᖃᐅᓯᖃᓕᕌᖓᑦᑕ ᑕᐃᒪ ᐊᓯᔾᔩᒋᐊᖓ 

ᐅᖃᐅᓯᕆᔭᑐᐊᕆᖃᑦᑕᖏᑦᑕᕗᑦ ᐃᓄᒃ. ᑖᓐᓇ 

ᑎᒥᐅᔪᖅᑕᐅᖅ ᐊᔾᔨᒌᓐᖏᑦᑐᓪᓗ ᑎᒥᐅᔪ 

ᐊᓯᔾᔨᕆᐊᖃᕐᓂᐊᕐᒥᔪᑦᑕᐅᖅ ᑖᓐᓇ 

ᐱᔭᕆᐊᑐᓂᖅᓴᒐᓛᖑᖅᑰᕐᒪᑦ. ᐃᒻᒪᖃ 

ᐃᓱᒪᒋᔭᐅᖃᑦᑕᖅᑐᓂᒃ ᖃᓄᐃᑦᑕᕆᐊᖃᕐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᒫᓐᓇ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 

ᐱᕕᖃᕈᓐᓃᕋᑦᑕ. ᑕᐃᒪᐃᒻᒪᑦ ᑲᔪᓯᓂᐊᖅᑐᒍᑦ 

ᑲᑎᒪᔾᔪᑎᑦᑎᓐᓄᑦ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. 14. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥ ᐅᖃᓕᒪᖅᑕᐅᖁᓪᓗᒋᑦ ᐱᖁᔭᒃᓴᑦ. 16. 

ᐱᖁᔨᕗᖔᕈᑎᑦ. ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᒪᐃᓐ.   

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 011 - 5(1): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐃᖃᓗᐃᑦ-ᓯᓈᒧᑦ ᑖᓐᓇ, 

ᐅᖃᖅᑏ, ᐱᔪᓐᓇᐅᑎᑖᖅᑎᑕᐅᓗᓂ 

ᐋᖅᑮᖃᑦᑕᕐᓂᐊᕐᓗᓂ ᐃᒃᓯᕚᕐᓇᐅᓂᐊᖅᑐᓂᒃ 

ᐃᑲᕐᕋᓂᒃ ᐅᓪᓗᖏᓐᓂᒡᓗ ᓈᒻᒪᒋᔭᒥᓂᒃ ᐱᔭᒃᓴᖏᑦ 

ᑕᑯᓐᓈᖅᑐᒋᑦ ᒪᓕᒐᓕᐅᕐᕕᐅᑉ  

ᐅᑭᐅᖓᓂ 2018 ᐃᒃᓯᕙᓂᖃᖅᑎᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. 

ᑲᔪᓯᔪᖅ ᖁᔭᓐᓇᒦᒃ.  

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒪᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ 

ᓇᐃᓴᐅᑎᓖᑦ 1, 2, 3 ᐊᒻᒪᓗ 4, ᐃᒃᓯᕙᐅᑕᐅᓗᓂ 

ᒥᔅᑐ ᐋᖁᐊᖅ.  

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓇᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᑲᑲᐃᓐᓇᖅᑐᖅ 15:20ᒥ 

ᑲᔪᓯᓪᓗᑎᓪᓗ 15:43ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ.  

 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᔭᒃᓴᖃᖅᐳᒍᑦ, 

ᒪᓕᒐᒃᓴᐃᑦ 1, 2, 3 ᐊᒻᒪᓗ 4. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᑲᑎᒪᔩᑦ. ᐃᒃᓯᕙᐅᑖᖅ, ᑲᔪᓯᒋᐊᕈᒪᔪᒍᑦ 

ᒪᓕᒐᒃᓴᖅ 1-ᒥᒃ ᐊᒻᒪ ᐱᒋᐊᖅᐸᓪᓕᐊᓗᒍ 

ᕿᒥᕐᕈᓂᕗᑦ ᐊᑭᑐᔪᖅᑐᕈᑕᐅᒍᒪᔪᓂᑦ ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᓐᓄᑦ, ᑭᖑᓂᐊᒍᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᓯᕗᓪᓕᐅᑎᓂᐊᕐᓗᑎᒃᑦᑯ ᕿᒥᕐᕈᓂᑦᑎᓐᓂᒃ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᑭᖑᓂᐊᒍᑦ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓪᓗᑐᐃᓐᓇᐅᓚᐅᖅᑐᒥ ᒪᑐᐃᕈᑎᓐᓂᒃ 

ᑐᓴᓚᐅᖅᑐᒍᑦ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᒻᒪᓗ ᒪᑐᐃᕈᑎᓂᒃ 

ᒪᓕᒐᓕᐅᖅᑎᑐᐃᓐᓇᕐᓃᓐᖔᖅᑐᒧᑦ.  

 

ᒥᓂᔅᑕ ᑯᓱᒐᖅ, ᐃᖅᑲᓇᐃᔭᖅᑎᓂᒃ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕖᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, 

ᑕᒫᓂᖃᑎᖃᕈᒪᕗᖓ, ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑎᖏᑦ ᐃᓯᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᓇᓗᓇᐃᖅᑕᐅᓯᒪᓂᐊᕐᒪᑦ, ᒥᓂᔅᑕ ᑯᓱᒐᖅ, 

ᐃᖅᑲᓇᐃᔭᖅᑎᑎᑦ ᑭᓇᐅᖕᒪᖔᑕ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᒥᔅᑐ ᑎᐅᕆ ᐊᐅᓪᓚ, 

ᐊᖓᔪᖅᑲᖑᔪᖅ ᐊᐅᓚᑦᑎᔨᒻᒪᕆᐅᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ  

ᐊᒻᒪ ᓴᐅᒥᓐᓂ ᓯᑎᕙᓐ ᕼᐆᐃ, 

ᐊᖓᔪᖅᑲᒻᒪᕆᐅᖕᒥᔪᖅᑕᐅᖅ ᐃᒡᓗᓕᕆᔨᕐᔪᐊᒃᑯᓐᓂ 

ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, 

ᑐᓐᖓᓱᒋᔅᓯ. ᑕᐃᒪ ᐅᖃᖅᑲᐅᒐᒪ 

ᒪᑐᐃᖅᓯᒍᑎᖏᓐᓂᒃ ᐱᔭᕇᔪᒐᑦᑕ  

ᐅᓪᓗᑐᐃᓐᓇᐅᑎᓪᓗᒍ ᒪᓐᓇ ᒪᑐᐃᓐᖑᓱᓕᖅᑲᕋ 

ᐊᐱᖅᑯᑎᑦᓴᑐᐃᓐᓇᕐᓄᑦ. ᑕᑯᓐᖏᓐᓇᒪ ᒪᓐᓇ. ᒥᔅᑐ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ 

ᒪᑐᐃᖅᓯᒍᑎᓯ ᐅᖃᓕᒫᖅᓱᒋᑦ ᑕᕝᕙᓂ 

ᑕᑯᓐᖏᑦᑎᐊᕋᒪ ᑎᑎᕋᖅᓯᒪᔪᓂᒃ ᐃᓪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᓪᓗᓴᖏᓐᓂᒃ 

ᓴᓇᔭᐅᓛᖅᑐᓂᒃ. ᒥᓂᔅᑐ ᑖᒃᑯᓂᖓ 

ᖃᐃᑦᓯᒍᓐᓇᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑕᒪᓐᓇ 

ᐊᑐᐃᓐᓇᕈᖅᑕᐅᓂᐊᖅᑐᓴᐅᒻᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ 

ᐊᑐᐃᓐᓇᕈᖅᑕᐅᒐᔭᖅᑲ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐊᑐᐃᓐᓇᕈᕈᓐᓇᖅᑕᕗᑦ ᐱᒍᒪᓕᑐᐊᕈᕕᐅᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑐ ᐊᒻᒪ ᐱᓕᕆᔨᑎᑦ. 

ᒥᓂᔅᑕ ᑕᐃᒪ ᐃᖅᑲᐅᒪᔪᑦᓴᐅᒻᒪᑦ ᑎᑎᕋᕐᕕᒋᔪᒐᒃᑯ 

ᐱᓇᓱᐊᕈᓰᑦ ᖃᑦᑎᑭᐊᖅ ᐊᓂᒍᓕᖅᑐᑦ 

ᐱᔾᔪᑎᒋᓪᓗᒍ ᐅᖁᖃᑦᑕᖅᑐᑦ ᐃᓪᓗᐃᑦ. ᑕᕝᕙᓂ 

ᑎᑎᖅᑲᓐᓂ ᐅᖃᔪᒐᒪ ᑖᒃᑯᐊ  

ᐃᓪᓗᓕᕆᔨᕐᔪᐊᒃᑯᑦ ᒪᓐᓇᓂᓴᐅᓂᖅᐹᖁᑎᖏᑦ 

ᐊᕐᕌᒍᑕᒪᖅᓯᐅᑎᑦ ᐅᓂᒃᑲᓕᐊᒥᓃᑦ ᐅᖃᖅᓯᒪᒻᒪᑕ 

ᑖᓐᓇᒎᖅ ᑯᐊᐳᕇᓴᓐ ᐃᓕᓯᓯᒪᒻᒪᑦ 5-ᒥᓕᐊᓐᑖᓚᓂᒃ 

ᐅᖁᔭᐃᔾᔪᑎᑦᓴᓂᒃ ᐃᓪᓗᓄᑦ. ᑖᒃᑯᐊᓗᒎᖅ 

ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᕐᖓᑕ ᐃᓛᒃᑯᑦ 

ᖃᑦᑎᕌᖅᑐᒡᒍᑕᐅᒻᒪᖔᑕ ᓄᓇᓖᑦ ᐊᓯᖏᓐᓂᒃ 

ᐅᖁᓚᕿᓯᒪᔪᐃᑦ ᐅᖁᓚᕿᑎᑦᑎᓯᒪᔪᐃᑦ. ᒥᓂᔅᑐ  

ᓇᓗᓇᐃᖅᓯᒍᓐᓇᖅᑲ 

ᑖᓐᓇ $5 ᒥᓕᐊᐅᓚᐅᖅᑐᖅ ᑕᐃᑲᖔᓂᕐᒪᖔᖅ 

ᓄᓇᕗᒻᒥ ᐃᓪᓗᓕᔨᕐᔪᐊᒃᑯᑦ 

ᓴᓇᒋᐊᖅᓯᒍᑎᑦᓴᖏᓐᓃᓐᖔᕐᓂᕐᒪᖔᑕ?  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑭᐅᔾᔪᑎᒐ ᐄ. 

ᐊᒻᒪᑦᑕᐅᖅ ᒥᔅᑕ ᕼᐃᒃᔅ ᓄᓇᓖᑦ ᑕᐃᒍᖁᑉᐸᒋᑦ 

ᐃᓪᓗᓕᐅᕐᕕᐅᓛᖅᑐᐃᑦ ᐊᖏᖅᑕᐅᓯᒪᔪᓂ 

ᑕᐃᒍᕈᓐᓇᖅᑕᒃᑲ ᑕᐃᒍᖁᑉᐸᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᐱᓕᕆᐊᕆᖅᑲᑲᓚᐅᕐᓚᕗᑦ. ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ 2016-ᖑᑎᓪᓗᒍ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑕᖅᑲᐅᖓ ᓴᖅᑮᓚᐅᖅᓯᒪᒻᒪᑕ 

ᑳᓐᑐᕌᒃ-ᑖᕋᓱᐊᕋᑦᓴᓂᒃ ᐅᖁᐃᔭᐅᒐᔭᖅᑐᓄᑦ 

ᖃᐅᔨᓴᕋᔭᖅᑐᓄᓪᓗ ᓄᓇᕘᓕᒪᒥ ᑖᓐᓇ ᑳᓐᑐᕌᒃ-

ᒐᓱᐊᕋᑦᓴᖅ. ᓇᓗᓇᐃᖅᓯᓯᒪᓚᐅᕐᖓᑦ 14-ᒎᖅ 

ᐃᓪᓗᐃᑦ ᖁᒡᓗᖅᑑᒥ ᖃᐅᔨᓴᖅᑕᐅᓂᐊᕐᓂᕐᖓᑕ.  

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ 

ᖃᓄᐃᓕᐅᖅᓯᒪᒻᒪᖔᑕ ᖁᒡᓗᖅᑑᒥ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐆᐃᒧᑦ ᑖᓐᓇ 

ᓇᓗᓇᐃᖅᑎᖅᑕᐅᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐃᖅ ᐊᐱᕆᒻᒪᑦ. ᖁᒡᓗᖅᑑᒧᑦ ᑳᓐᑐᕌᒃ 

ᑖᓐᓇ 6-ᓄᑦ ᓄᓇᓕᓐᓄᑦ ᑳᓐᑐᕌᒃ-ᖑᔪᔪᖅ 

ᖁᒡᓗᖅᑑᕐᓗ. ᑖᓐᓇ ᐃᓚᒋᔭᐅᔪᓪᓗᓂ 

ᖁᑦᑎᓕᕇᑦ 1, 2, ᐊᒻᒪᓗ 3 

ᐃᓕᓐᓂᐊᖅᑎᑦᑎᒍᑎᒋᓯᒪᓕᖅᑕᕗᑦ ᓇᒻᒥᓂᖅ 

ᓴᓗᒻᒪᖅᓴᐃᖃᑦᑕᕈᓐᓇᓛᕐᒪᑕ ᖁᒡᓗᖅᑑᒥ 

ᐃᖅᑲᓇᐃᔭᖅᑎᖏᑦ. 

ᖃᐅᔨᓴᒃᑲᓐᓂᕐᓂᐅᓴᕐᒥᔪᒍᑦᑕᐅᖅ 

ᐅᖁᖅᑕᖃᒃᑲᓂᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑦᑑᕝᕙ 25-ᖑᑎᓪᓗᒍ 2016-ᒥ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒪᓕᒐᓕᐅᕐᕕᒻᒧᑦ 

ᓴᖅᑭᓚᐅᖅᓯᒪᒻᒪᑕ ᑎᑎᖅᑲᓂᒃ ᓇᓗᓇᐃᖅᓯᓯᒪᔪᓂᒃ 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᒋᓂᐊᖅᑕᖏᓐᓂᒃ 

ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᓄᓪᓗ 

ᐃᓪᓗᓕᐊᖑᒐᔭᖅᑐᓂᒃ. 2017-18 ᐊᒻᒪ 2018-19 

ᓇᓗᓇᐃᖅᓯᓯᒪᓪᓗᑎᒃ. ᑲᑎᓪᓗᒋᒡᒎᖅ 90 

ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐃᑦ ᓴᓇᔭᐅᓛᕐᒪᑕ 8-ᓂᑦ 

ᓄᓇᓕᓐᓂ 2017-18-ᒥ. ᐅᓪᓗᒥᒧᓪᓕ ᑖᒃᑯᐊ 

ᓴᓇᔭᐅᓕᖏᑦ ᖃᓄᐃᓕᖓᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓂᓚᐅᕐᓗᒋᑦ 

ᑭᐅᓐᖑᓱᑉᐳᖓ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᐅᒻᒪᑕᐅᑯᐊ 

ᐊᔾᔨᒌᓐᖏᑦᑐᑦ ᖃᓄᐃᓕᖓᓕᕐᓂᖏᓂᓛᒃ 

ᖃᓄᐃᓕᖓᓕᕐᓂᖏᑦ ᐊᔾᔨᒌᓐᖏᑦᑐᑦ 

ᖃᔅᓯᑲᓪᓚᐅᒻᒪᑕᒃᑭᐊᖅ. ᕿᑭᖅᑕᓂ, ᕿᑎᕐᒥᐅᓂ 

ᑭᕙᓪᓕᕐᒥᓗ... ᒥᔅᑕ ᐊᐅᓪᓚᐅᖅᑲᐃᑦ ᐅᕝᕙᓘᓐᓃᑦ 

ᒥᔅᑕ ᕼᐆᐃᑉ ᑭᐅᒍᓐᓇᖅᑲᖏᑦ 

ᓇᓗᓇᐃᖅᑐᕈᓐᓇᖅᐸᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓪᓕᐊᒃ? ᒥᔅᑕ ᕼᐆᐃ. 

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓇᔭᐅᓂᐊᓚᐅᖅᑐᐃᑦ ᑳᓐᑐᕌᒃᑎᑕᐅᓚᐅᖅᑐᑦ 

ᐊᕐᕌᓂ ᒐᕙᒪᒃᑯᑦ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐃᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᐃᒡᓗᒃᓴᐃᑦ ᒫᓐᓇ  

ᖄᖏᐅᑎᓯᒪᔪᖃᓐᖏᓯᐊᖅᑐᑦ. 

ᑭᓐᖓᕐᓂ ᖄᖏᐅᑎᓯᒪᒐᓛᒃᑑᒐᓗᐊᑦ, ᐃᓚᖏᑦ 

ᖄᖏᐅᑎᓯᒪᔪᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᕼᐃᒃᔅ ᑕᐃᒪ ᐊᐱᕆᖅᑲᐅᒻᒪᑦ ᖃᐅᔨᒍᒪᓕᖅᑐᓂ 

ᖃᓄᐃᓕᖓᓕᕐᒪᖔᑕ ᑭᒃᑯᑐᐃᓐᓇᕐᓄᑦ 

ᐃᒡᓗᓕᐅᖅᑕᐅᓛᖅᑐᐃᑦ. ᒥᓂᔅᑕᓗ 

ᖃᐃᑦᑎᓂᐊᕐᓇᕋᖅᑲᐅᒻᒪᑦ, ᖃᐃᑦᑎᒍᓐᓇᖅᓯᕚ ᒫᓐᓇ 

ᑐᒃᓯᕌᖑᖅᑲᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᐊᕕᖅᑐᖓᐃᓛᒃ ᒫᓐᓇ 

ᐃᖅᑲᓇᐃᔭᖅᑎᒃᑲ ᐊᔾᔨᖏᓐᓂᒃ ᓴᓇᑎᑲᐃᓐᓇᕋᒃᑭᑦ. 

ᒫᓐᓇ ᖃᐃᑕᐅᑐᐊᖅᐸᑕ 

ᑐᓂᐅᖅᑲᕈᓐᓇᑦᑎᐊᕐᓂᐊᖅᑕᒃᑲ. 5 ᒥᓇᖅᑲᐃ 

ᐱᔭᕇᕈᓐᓇᓐᖑᓱᒃᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᑕ. ᑕᐃᒪ ᑐᑭᓯᒃᑲᓐᓂᕈᑎᒃᓴᐃᑦ 

ᐃᒡᓗᓕᕆᔨᕐᔪᐊᑯᓐᓄᑦ ᖃᐃᑕᐅᓯᒪᔪᑦ 

ᓄᑖᕈᕆᐊᖅᓯᒪᔭᖏᓐᓂᒃ ᑭᒃᑯᑐᐃᓐᓇᕐᓄᑦ 

ᐃᒡᓗᑖᖅᑎᑦᑎᓂᕐᒨᖅᑎᒋᖃᑦᑕᖅᑕᖏᓐᓂᒃ. 

ᐊᓯᔾᔨᓪᓗᐊᑲᓪᓚᒃᓯᒪᒻᒪᑕᒎᖅ ᓄᓇᓕᓐᓂ ᐅᑕᖅᑭᔪᑦ 

ᐃᒡᓗᒃᓴᓂᒃ ᒫᑦᓯ 31, 2016-ᒥ ᐊᒻᒪ ᒫᑦ 31, 

2017-ᒧᑦ. ᐆᑦᑑᑎᒋᓗᒍ ᑲᖏᖅᖠᓂᕐᒥ ᐅᑕᖅᑭᔪᑦ 

ᐃᓚᔪᒥᓃᑦ 103.1 ᐳᓴᒥᒃ 63-ᖑᓚᐅᖅᑐᑎᑦ 128-

ᓂᒃ ᑐᒃᓯᕋᓕᖅᑐᑦ. ᐃᒡᓗᓕᒑᕐᔪᒻᒥ 

ᖃᑦᑏᓐᓇᕈᕆᐊᕐᓂᕐᒥᔪᑦ 58.6 ᐳᓴᒥᒃ 29-ᓂᒃ 

ᑐᒃᓯᕋᐅᓚᐅᖅᑐᑎᑦ 12-ᑐᐃᓐᓇᕐᓂᑦ 

ᑐᒃᓯᕋᓕᕐᓂᕐᒥᔪᑦ.  

 

ᖃᓄᖅ ᖃᐅᔨᒋᐊᓲᖑᕙᑦ ᐃᒡᓗᓕᕆᔨᕐᔪᐊᒃᑯᑦ 

ᑕᒪᒃᑯᐊ ᓱᓕᒐᓗᐊᕐᒪᖔᑕ ᐅᑕᖅᑭᔪᐃᑦ 

ᑎᑎᕋᖅᓯᒪᔪᐃᑦ ᐃᒡᓗᒧᑦ? ᖁᔭᓐᓇᒦᒃ, 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

  269 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᐊᐱᕆᒻᒪᑦ 

ᑕᐃᒫᒃ. ᐅᕙᖓᓗᑦᑕᐅᖅ ᑖᔅᓱᒥᖓᔅᓴᐃᓐᓇᖅ 

ᑐᑭᓯᓯᒪᓚᐅᓐᖏᒻᒥᒐᒃᑯᑦᑕᐅᖅ ᖃᓄᖅ 

ᓄᐃᑦᑎᓲᖑᒻᒪᖔᑕ ᐃᒡᓗᑖᕈᒪᔪᓂᑦ ᓄᓇᓕᓐᓂ. 

ᑖᓐᓇ ᐋᖅᑭᒋᐊᖅᑕᐅᓚᐅᖅᑐᖅ. ᑲᖏᖅᖠᓂᕐᒥ 

ᐅᓂᒃᑳᖃᑦᑎᐊᖅᐸᒍᓐᓃᓂᕐᒪᑕ ᐃᒡᓗᑖᕋᓱᐊᖅᑐᓂᑦ. 

ᐃᒡᓗᑖᕋᓱᐊᖅᑐᓄᑦ 

ᑎᑎᕋᖅᑕᐅᓯᒪᑦᑎᐊᖅᐸᒍᓐᓃᕐᓂᕐᒪᑕ. 

ᐊᑎᖃᕆᐊᓕᐅᒐᓗᐊᖅ 

ᐊᑎᖃᖃᑕᐅᒍᓐᓃᖅᑎᑕᐅᓂᕐᒪᑕ 

ᐱᓕᕆᐊᖑᑦᑎᐊᕈᓐᓃᕐᓂᕐᒪᑕ ᓄᓇᓖᑦ 

ᐊᔾᔨᒌᓐᖏᑦᑐᓂᒃ ᑎᑎᖅᑐᐃᔾᔪᓯᖃᕐᓂᕐᒪᑕ 

ᐅᑕᖅᑭᔪᓄᑦ. ᒫᓐᓇ ᓇᐃᓪᓕᒋᐊᖅᑕᐅᓯᒪᓕᖅᑐᖅ 

ᐱᓕᕆᐊᖑᓂᕆᖃᑦᑕᖅᑕᖓ ᑭᒃᑯᑦ 

ᐊᑎᖃᖃᑕᐅᒻᒪᖔᑕ ᐅᑕᖅᑭᔪᓂᑦ, ᖃᓄᕐᓗ 

ᐊᑎᖃᖃᑕᐅᓕᕆᓐᓇᕐᒪᖔᑕ ᐊᓯᔾᔩᓯᒪᒻᒪᑕ. ᑕᐃᒫᒃ 

ᑕᕝᕙ ᐊᓯᔾᔨᓗᐊᑲᓪᓚᑦᑐᐊᓘᔮᖅᓯᒪᕗᑦ ᐅᑕᖅᑭᔪᑦ, 

ᖃᔅᓰᓐᓇᕈᕆᐊᖅᑐᑦ ᐊᒥᓱᕈᕆᐊᖅᑐᓪᓗ. 

ᑲᒪᒋᔭᐅᑦᑎᐊᓂᖅᓴᐅᓕᖅᑎᒐᓱᐊᖅᓯᒪᒐᑦᑎᒍ 

ᐊᔾᔨᒌᔾᔫᒥᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕋᓛᒍᒪᔪᖓ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᑖᖅᑎᑦᑎᓐᓂᕆᖃᑦᑕᖅᑕᓯ 

ᐅᓂᒃᑳᓕᐊᕆᔭᐅᓯᒪᔪᒻᒪᑕᐃᓛᒃ ᓯᕗᓂᕆᓯᒪᔭᖓ. 

ᐃᓗᓕᑦᑐᓪᓗᐊᑲᓪᓚᑦᑐᐊᓘᓪᓗᓂᓗ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᖃᔅᓯᓂᑦ 

ᐃᒡᓗᑖᕆᐊᖃᓛᕐᒪᖔᑕ  

ᐋᖅᑮᓲᖑᒻᒪᖔᑕ, ᖃᓄᕐᓗ ᑐᓂᐅᖅᑲᐃᓲᖑᒻᒪᖔᑕ.  

 

ᓄᓇᓕᓐᓂ ᐊᓯᔾᔨᑕᖅᑐᐃᓇᐅᒻᒪᑕᐃᓛᒃ. 

ᕿᒥᕐᕈᔭᐅᖃᑦᑕᕐᓗᓂ ᑖᓐᓇ 

ᐊᑑᑎᖃᓪᓚᕆᒍᓐᓇᖅᑐᒋᔭᕋ ᑕᖅᑲᒃᑯᐊ 

ᑐᑭᓯᖃᑦᑕᓂᐊᕐᖓᑕ ᖃᓄᖅ ᐃᓪᓗᓕᔨᕐᔪᐊᒃᑯᑦ  

ᐊᑎᕐᓂᑦ ᑎᒍᓯᑐᐃᓐᓇᐸᓐᖏᒻᒪᑕ ᐴᖅᓯᒪᔪᓂᒃ 

ᒪᓕᑦᑐᑎᑦ ᑭᓱᓂᒃᑭᐊᖅ ᐋᖅᑭᖅᑎᕆᕙᒻᒪᑕ.   

 

ᐊᖏᕈᓐᓇᖅᑮᑦ ᐊᔾᔨᖓᓂᒃ ᑕᕝᕗᖓ 

ᒪᓕᒐᓕᐅᕐᕕᒻᒨᖅᓯᒍᓐᓇᕐᓗᑎᑦ ᑭᒃᑯᑐᐃᓐᓇᕐᓄᑦ 

ᐃᓪᓗᑖᖅᑐᔅᓴᐃᑦ ᖃᓄᖅ ᐋᖅᑭᑦᑕᐅᕙᒻᒪᖔᑕ 

ᐅᓂᒃᑳᖅᓯᒪᔪᓂᒃ ᐅᕗᖓ ᒪᓕᒐᓕᐅᕐᕕᒻᒨᕆᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᓪᓚᕆᒻᒥᔪᖓ 

ᑖᔅᓱᒥᖓ. ᐃᓪᓗᓕᕆᔨᕐᔪᐊᒃᑯᓄᑯᐊ 

ᐋᖅᑭᒋᐊᕆᐊᖃᕐᖓᑕᐃᓛᒃ ᐊᒻᒪᓗᑦᑕᐅᖅ 

ᓴᖅᑭᔮᖅᑎᑦᑎᒋᐊᒃᑲᓂᕐᓗᑎᒃ ᑕᖅᑲᐅᖓ ᑭᓱᓂᒃ 

ᐊᑐᐃᓐᓇᐅᑎᑦᑎᕙᒻᒪᖔᑕ ᐃᑲᔫᑎᔅᓴᓂᒃ. ᖃᓄᕐᓗ 

ᑐᕌᒐᕐᒥᓄᑦ ᑎᑭᐅᑎᒐᓱᑉᐸᒻᒪᖔᑕ 

ᐅᓂᒃᑳᑦᑎᐊᖃᖃᑦᑕᕐᓗᑎᒃ. ᖃᓄᕐᓗ ᑭᒃᑯᑐᐃᓐᓇᐃᑦ 

ᐊᑎᓕᐅᖃᑦᑕᕈᓐᓇᕐᒪᖔᑕ ᑐᑭᓯᑎᑦᑎᓗᑎᑦ ᖃᓄᖅ 

ᐃᒃᑯᐊᖔᖅ ᐃᓪᓗᑖᖅᑎᑕᐅᖃᑦᑕᕐᒪᖔᑕ ᓱᒻᒪᑦ. 

ᑕᒪᒃᑯᐊᓗ ᒪᓕᒐᓕᐅᕐᕕᒻᒧᑦ ᐅᕗᖓ 

ᓴᖅᑭᖅᑕᐅᓛᕐᓗᑎᑦ ᐃᔅᓯᕙᓐᓂᖅ ᐅᓇ 

ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᒥᓂᔅᑕ ᐊᒻᒪ 

ᐅᖃᕆᐊᖅᑐᖅᓯᒪᔪᑦ. ᐅᓇ ᐅᖃᐅᓯᕆᖃᑦᑕᖅᓯᒪᔭᕗᑦ 

ᐃᓛᒃ ᐃᓱᒫᓘᑎᐅᖃᑦᑕᖅᓯᒪᔪᖅ ᒐᕙᒪᒃᑯᓐᓄᑦ 

ᐃᓪᓗᖁᑎᒋᔭᐅᓂᕋᖅᑕᐅᓲᑦ (De-centralized 

communities) ᓄᓇᓕᐅᔪᓂ ᐊᒡᓚᕝᕕᓕᓐᓂ. 

ᑖᓐᓇᑦᑕᐅᖅ ᐅᖃᐅᓯᕆᒍᒪᒻᒥᒐᒃᑯ 

ᐅᖃᐅᓯᐅᖃᑦᑕᖅᓯᒪᓂᖓ ᐸᓐᓂᖅᑑᒥ  

ᐃᓄᖃᓐᖏᐅᔭᖃᑦᑕᕐᓂᖏᑦ ᐃᓪᓗᐃᑦ. ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑲ ᖃᑦᑎᐅᒻᒪᖔᑕ ᐸᓐᓂᖅᑑᒥ 

ᐃᓄᖃᓐᖏᑦᑐᐃᑦ ᒐᕙᒪᒃᑯᑦ ᐃᓪᓗᖁᑎᖏᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑖᑉᑯᐊ 

ᖃᑉᓯᒻᒪᕆᐅᒻᒪᖔᑕ ᖃᐅᔨᓇᓱᒃᑐᒍᑦ ᑕᐃᑲᓂ 

ᐸᓐᓂᖅᑑᒥ. ᐊᒥᓲᒐᓗᐊᑦ ᓄᓇᓕᓐᓂ ᑕᒪᐃᓐᓂ 

ᑕᒪᒃᑯᐊ ᐃᒡᓗᒃᓴᐃᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᖅᑕᖃᓕᕐᓂᖅᐸᑦ ᐊᑐᖅᑕᐅᔪᖅᓴᐃᑦ. 

ᑕᐃᑲᓂ ᐸᓐᓂᖅᑑᒥ ᖃᑉᓯᓪᓚᕆᐅᒻᒪᖔᑕ ᒫᓐᓇ 

ᖃᐅᔨᒪᓐᖏᑦᑐᖓ. ᐅᐊᑦᑎᐊᕈ ᖃᐅᔨᒋᐊᕌᓪᓚᒃᑕᐃ?  

 

ᑕᐃᒃᑯᐊ ᐸᓐᓂᖅᑑᒥ 55-ᖑᒻᒪᑕ ᐃᒡᓗᐃᑦ 

ᒐᕙᒪᒃᑯᓐᓄᑦ ᐃᓄᖃᓐᖏᑦᑐᑦ ᒫᓐᓇ ᐃᒡᓗᐃᑦ 9-

ᖑᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᓱᖅᑯᐃᖅᑕᕋ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᔅᓴᖏᑦ 

ᓄᓇᓕᓐᓂ ᑐᓂᐅᖅᑲᖅᑕᐅᖃᑦᑕᕐᒪᑕ 

ᐊᔾᔨᒌᓐᖏᑦᑐᓄᑦ ᐱᓕᕆᕕᓐᓄᑦ. ᑖᒃᑯᐊᓕ ᐃᒡᓗᐃᑦ 

ᐊᑐᐃᓐᓇᕈᖅᑕᐅᓪᓗᑎᑦ ᐃᓐᓄᑦᑕᐅᓪᓗᑎᑦ, ᑕᐃᒃᑯᐊ 

ᐃᓐᓄᑦᑐᐃᔭᕌᖓᑕ ᐃᖅᑲᓇᐃᔮᒃᓴᓂᒃ 

ᐱᓕᕆᕕᒃᓴᓄᑦ. ᒥᓂᔅᑕ ᑐᓂᓯᔪᓐᓇᖅᐹ 

ᐊᒡᒍᖅᑐᖅᓯᒪᔪᓂᒃ ᐸᓐᓂᖅᑑᒥ ᖃᓄᐃᓕᖓᒻᒪᖔᖅ 

ᑐᓴᒐᒃᓴᐃᑦ ᐱᖃᓯᐅᑎᓪᓗᒋᑦ ᑕᐃᒃᑯᐊ ᓇᓕᐊ ᐃᒡᓗ 

ᓇᓕᐊᓐᓄᑦ ᐱᓕᕆᕕᒻᒧᑦ ᑐᕌᖅᑎᑕᐅᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᕕᐊᓱᑦᑎᐊᓂᐊᖅᑐᖓ ᓴᖅᑭᑦᑎᔪᓐᓇᕈᒪ ᑭᓯᐊᓂ 

ᐱᓕᕆᕕᒃ ᐅᖃᖃᑎᒋᓚᐅᕐᓗᒋᑦ ᖃᐅᔨᒃᑲᓚᐅᕐᓗᒋᑦ 

ᓇᓕᐊᒃ ᐃᒡᓗᒃᓴᐃᑦ ᐱᓕᕆᕕᓐᓄᑦ ᓇᓕᐊᓐᓄᑦ  

ᐊᑐᖅᑕᐅᔪᔅᓴᒫᖑᒻᒪᖔᑕ. ᑐᓴᒐᒃᓴᐃᑦ ᐱᒍᒃᑭᑦ 

ᐃᓕᒃᓯᓐᓄᑦ ᑐᓂᔪᓐᓇᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᐅᓇ ᑭᖑᓪᓕᖅᐹᖑᓗᒍ. 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᐸᓐᓂᖅᑑᒥ 

ᑕᐃᒃᑯᐊ ᒐᕙᒪᒃᑯᑦ ᐃᓪᓗᖁᑎᖏᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑐᐊᖅ-

ᑕᐅᓯᒪᔪᖃᕐᒪᖔᑕ ᓴᖕᒥᓂᖃᑦᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᓐᓇ ᑕᕝᕙᓂ 

ᑎᑎᕋᖅᓯᒪᓐᖏᒻᒪᑦ ᖃᐅᔨᒪᓐᖏᑕᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓗ 

ᐃᓱᒫᓗᒋᓪᓗᒍ 2013 ᑕᐃᒃᑯᐊ ᐃᒡᓗᓄᑦ 

ᐊᑐᖅᑐᐊᕐᓃᑦ ᐱᓕᕆᐊᕆᔭᐅᓚᐅᖅᓯᒪᖕᒪᑕ 

ᐊᔪᖅᓴᓕᖅᐸᓪᓕᐊᔪᓄᒡᒎᖅ 

ᐋᖅᑭᒍᑕᐅᕚᓪᓕᕐᓂᐊᖅᑐᑦ ᒫᓐᓇ ᑕᓪᓕᒪᓄᑦ 

ᐅᑭᐅᓄᑦ ᐊᑐᖅᑕᐅᓯᒪᓕᕐᒪᑕ. ᑭᓯᐊᓂ 

ᖃᐅᔨᖃᑦᑕᓕᕋᒪ ᐊᒻᒪ ᑲᑎᒪᔨᓂᒃ ᕼᐋᒻᓚᒃᑯᓐᓂᒃ 

ᑲᑎᖃᑎᖃᖅᓱᖓ ᓄᓇᓕᑦᑎᓐᓂ 

ᐊᑭᑐᓗᐊᕐᓂᑯᐊᓄᒃ ᐃᒡᓗᕐᔪᐊᓄᑦ 

ᐊᑭᓕᖅᑐᐃᓂᖏᑦ.  

 

ᖃᐅᔨᒪᔪᖓ $80,000-ᓕᐅᖅᐸᑕ 30 ᐳᓴᓐ, 

$1,700-ᒥᒃ ᐊᑭᓖᒐᔭᖅᑐᑦ. ᑭᓯᐊᓂ ᒪᒃᑯᒃᑐᐃᑦ 

ᐃᒡᓗᕐᔪᐊᑦ ᐊᑭᑐᓂᖏᓐᓄᑦ ᐊᑐᖅᑐᐊᕐᓂᕐᒧᑦ 

ᐊᐅᓪᓚᖃᑦᑕᓕᕐᒪᑕ ᑲᖏᖅᖠᓂᕐᒥᒃ ᐊᓯᐊᓄᑦ 

ᐃᒡᓗᓕᒑᕐᔪᒥᓪᓗ. ᐊᒻᒪᓗ ᓇᖕᒥᓂᖁᑎᖃᖅᑐᑦ 

ᖃᐅᔨᒪᔪᖓ ᐃᓚᖏᑦ ᐊᖑᒻᒪᑎᔪᓐᓇᐃᓪᓕᖃᑦᑕᕐᒪᑕ 

ᐅᐃᒡᒐᕌᖓᒥᒃ ᐅᕝᕙᓘᓐᓃᑦ ᓄᓕᐊᖓ ᑐᖁᒑᖓᑦ; 

ᐃᒡᓗᒥᓂᒃ ᒥᐊᓂᖅᓯᓂᕐᒥᒃ.  

 

ᑖᓐᓇ ᐅᖃᐅᓯᕆᓪᓗᒍ ᑕᐃᒃᑯᐊ 2018 ᑲᓇᑕᐅᑉ 

ᑮᓇᐅᔭᒧᑦ ᑐᓴᖅᑎᑕᐅᓚᐅᕋᑕ ᑲᓇᑕᐅᒎᖅ 

ᒐᕙᒪᒃᑯᖏᑦ $400 ᒥᓕᐊᓂᒃ ᓴᖅᑭᑎᑦᑎᓂᐊᖅᑐᑦ 

ᐅᑭᐅᓄᑦ ᑕᓪᓕᒪᓄᑦ. ᐃᑲᔪᖅᑐᐃᓗᑎᒃ ᐃᓄᖕᓄᑦ 

ᑐᕌᖅᑐᒃᓴᐅᖕᒪᑎᒃ ᑕᕝᕙᓂ ᓄᓇᕕᖕᒥ, 

ᓄᓇᑦᓯᐊᕗᑦᒥ, ᓛᕙᑐᐊᕐᒥ ᐊᒻᒪᓗ ᐃᓄᕕᐊᓗᖕᓂ. 

ᐊᒻᒪᓗ ᑖᓐᓇ ᐃᓚᒋᔭᐅᒃᑲᓐᓂᕆᐊᖅᓱᓂ $240 

ᒥᓕᐊᓐ 

ᐅᑭᐅᓄᑦ ᖁᓕᓄᑦ ᑕᕝᕙᓂᒎᖅ  

ᐃᖏᕐᕋᕆᔭᖏᓐᓂ 2017 ᑮᓇᐅᔭᐃᑦ 

ᐃᑲᔪᖅᑐᐃᔾᔪᑕᐅᓂᐊᕐᒪᑕ ᓄᓇᕗᑦᒥ.  

 

ᐅᓇᓕ ᐊᐱᖅᑯᑎᒋᔭᕋ. ᓲᖅ ᑲᓇᑕᐅᑉ ᒐᕙᒪᒃᑯᖏᑦ 

ᐃᓕᖕᓄᑦ ᓇᓗᓇᐃᖅᓯᓯᒪᕚᑦ ᑕᕝᕙᓂ ᓄᑖᕐᒥ 

ᑮᓇᐅᔭᕐᓗᑦ ᐃᖏᕐᕋᐅᔾᔪᑕᐅᓂᐊᖅᑐᓂᒃ. ᓲᖅ ᓄᑖᓄᑦ 

ᐃᒡᓗᓄᑦ ᑐᕌᖅᑐᒃᓴᒥᒃ ᓄᓇᕗᑦᒧᑦ 

ᓴᖅᑭᑦᓯᓯᒪᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑖᒃᑯᐊ 

ᑮᓇᐅᔭᓂᒃ ᑕᑯᔪᒥᓇᐃᓐᓇᖅᑑᒐᓗᐊᖅ 

ᐊᒥᒐᖅᓯᓪᓚᑦᑖᕋᑦᑕ ᐊᒻᒪ ᑖᒃᑯᐊ ᓄᓇᓖᑦᑕᐅᖅ 

ᐊᓯᖏᑦ ᑕᐃᒪᓐᓇ ᐅᑭᐅᖅᑕᖅᑐᒥ 

ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ. ᑕᐃᒪ ᐃᑉᐸᒃᓵᒍ 

ᒥᓂᔅᑕᖑᔪᑎᒍᑦ ᐃᒡᓗᓕᕆᓂᕐᒧᑦ ᑲᓇᑕᒥ 

ᐊᕕᒃᑐᖅᓯᒪᔪᓂ ᑲᑎᒪᓂᐊᕋᑦᑕ ᑐᕌᓐᑐᒥ. 

ᑕᐃᑲᓃᓕᕈᑦᑕᓗ ᑖᒃᑯᐊ ᐃᒡᓗᓕᕆᓂᕐᒧᑦ 

ᒥᓂᔅᑑᖃᑎᒃᑲ ᓄᓇᑦᓯᐊᕐᒧᓪᓗ, ᔫᑲᓐᒧᓪᓗ ᑕᒪᑐᒥᖓ 

ᐅᖃᐅᓯᖃᒃᑲᓐᓂᕐᓂᐊᖅᑐᒍᑦ ᐊᒻᒪ ᑕᐃᑲᓂ 

ᑲᑎᒪᖃᑎᒋᔪᒪᓂᐊᖅᖢᒍ ᑕᐃᓐᓇ ᑲᓇᑕᒧᑦ 

ᒥᓂᔅᑐᕆᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑮᓇᐅᔭᓂᒃᑲᓐᓂᕈᒪᒐᓗᐊᕋᑦᑕ ᑕᒪᑐᒧᖓ 

ᐃᒡᓗᑭᒃᓴᕐᓂᖅ ᐃᒡᓗᑭᒃᓴᕈᓐᓃᖅᐸᓪᓕᐊᔪᒪᓂᕐᒧᑦ. 

ᑕᐃᑲᓂ ᑕᐃᓐᓇ ᒥᓂᔅᑑᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑲᓇᑕᒧ ᑲᑎᖃᑎᒋᒋᐊᕐᓂᐊᕐᒥᔭᕗᑦ. ᑖᓐᓇ 

ᐅᖃᐅᓯᕆᔭᐃᑦ ᓱᓕᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᑕᐅᑐᓐᖐ.  

 

ᑕᐅᑐᓐᖏ (ᑐᓵᔨᑎᒍᑦ): ᒪᑦᓯ 23, 2016-ᖑᑎᓪᓗᒍ 

ᑭᒡᒐᖅᑐᐃᔨ ᓄᓇᕗᒻᒥ ᐃᒡᓗᓕᕆᔨᐊᒃᑯᑦ 

ᑲᑎᒪᔨᕋᓛᖏᓐᓄᓚᐅᕐᒪᑕ ᑲᑎᒪᔨᕋᓛᖏᑦᑕ ᐃᑦᑐᐃᑦ 

ᑲᑎᒪᔨᖏᑦᑕ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᑖᒃᑯᐊ 

ᐊᔾᔨᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑐᓂᔭᐅᓚᐅᕐᒪᑕ ᕿᒥᕐᕈᔨᖏᓐᓄᑦ  

ᐱᖁᔭᒃᓴᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓴᖅᑭᑕᐅᓪᓗᓂ ᒪᓕᒐᓕᐅᕐᕕᖕᒥ ᔫᓂ 17, 2016-

ᖑᑎᓪᓗᒍ ᐅᓂᒃᑲᓚᐅᖅᑐᑦ. ᑖᒃᑯᐊ ᐊᕐᕌᒍᑕᒪᑦ 

ᐊᐅᓚᔾᔪᑎᖏᑦ ᒪᑐᒪᐅᑎᖏᓪᓗ ᐊᑕᐅᓯᕐᒧᑦ ᐃᒡᓗᒧᑦ 

ᐊᑭᖃᕐᒪᑦ $26,000ᒥᒃ.  

 

ᐊᐱᖅᑯᑎᒐ. ᖃᓄᑎᒋ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᓐᓇᕐᓂᐊᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕆᔭᐅᔪᓂᒃ ᑐᓴᖅᑎᑦᑎᔾᔪᑎᐅᓚᐅᖅᑐᓂᒃ 

2017 ᒐᕙᒪᑐᖃᒃᑯᑦ ᐊᑐᕈᒫᖅᑕᖏᓐᓂᒃ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐊᑭᓕᐅᑕᐅᓂᐊᖅᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐊᐅᓪᓚ 

ᑭᐅᔪᓐᓇᖅᐸᑦ ᐊᐱᖅᑯᒻᒧᑦ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑐ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒐᕕᑦ ᖁᔭᓐᓇᒦᒃ. ᑮᓇᐅᔭᐃᑦ 

ᓇᓗᓇᐃᖅᑕᐅᓚᐅᖅᑐᑦ $240-ᒥᓕᐊᓐ ᐊᕐᕌᒍᓄᑦ 

ᖁᓕᓄᑦ ᐊᑐᖅᑕᐅᓂᐊᖅᑐᑦ. ᑐᓴᖅᑎᑕᐅᓚᐅᖅᑐᒍᑦ 

ᑲᓇᑕᐅᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᓱᒪᖅᓱᑎᑦᑎᓂᐊᖅᑐᒡᒎᖅ ᖃᓄᖅ ᑮᓇᐅᔭᐃᑦ 

ᐊᑐᖅᑕᐅᓂᐊᕐᒪᖔᑕ. ᑭᓯᐊᓂᓕ ᒫᓐᓇ ᑮᓇᐅᔭᑦ 

ᖃᔅᓯ ᑖᓚᓪᓕᕆᐅᓂᐊᕐᒪᖔᑕ ᖃᐃᑕᐅᓂᐊᖅᑐᑦ. 

ᓇᓗᓇᐃᖅᑕᐅᓯᒪᓐᖏᒻᒪᑕ ᒐᕙᒪᑐᖃᒃᑯᓐᓃᓐᖔᖅᑐᑦ 

ᐊᒻᒪ ᐅᑭᐅᖅᑕᖅᑐᒦᓐᖔᖅᑐᑦ ᒥᓂᔅᑕᖏᑦ 

ᐃᒡᓗᓕᕆᓂᕐᒧᑦ ᑲᑎᒪᓂᐊᖅᑐᑦ ᑖᓐᓇ 

ᐱᔾᔪᑎᒋᓪᓗᒍ. ᑭᓯᐊᓂᓕ ᒫᓐᓇ ᐃᒪᓐᓇᐃᓕᖓᔪᖅ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ ᓄᓇᕗᒻᒧᑦ 

ᐃᓱᒪᖅᓱᖅᑎᑦᑎᒐᓚᖕᓂᐊᖅᑐᑦ ᑖᒃᑯᐊ ᑐᓂᔭᐅᑉᐸᑕ.   

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ  

ᑮᓇᐅᔭᒥᒃ ᓴᖅᑭᑦᑎᓐᓂᕋᕌᖓᑕ ᓲᕐᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ ᐃᓗᓕᒻᒪᕆᑯᓗᖏᑦ 

ᖃᓄᖅ ᐊᑐᖅᑕᐅᓂᐊᕐᒪᖔᑕ ᓱᓇᒧᓪᓗ 

ᐊᑐᖅᑕᐅᓂᐊᕐᒪᖔᑕ 

ᓇᓗᓇᐃᑲᐅᑎᒋᕙᒌᖅᓯᒪᖃᑦᑕᖏᒻᒪᑕ. ᐃᓛᓐᓂᑦ 

ᑲᑎᒪᓂᒃᑯᓪᓗ ᐱᓕᕆᖃᑎᒌᖕᓂᒃᑯᑦ ᑭᓯᐊᓂ 

ᓴᖅᑭᐸᓪᓕᐊᓕᓲᖑᖕᒪᑕ. ᑖᓐᓇ 

ᓇᓗᓇᕈᑎᒋᖃᑦᑕᖅᑕᖓ ᑭᐅᓇᓱᖕᓂᖅ ᑕᒪᒃᑯᓂᖓ. 

ᑮᓇᐅᔭᓄᑦ ᐊᑐᕐᓂᐊᖅᑑᒐᓗᐊᖅ ᐃᓗᓕᒃᓴᖏᑦ ᓇᒧᑦ 

ᑐᕌᒻᒪᕆᖕᓂᐊᕐᒪᖔᑕᓕ ᐋᖅᑭᒐᓱᖕᓂᐊᓕᕐᒥᒐᑉᑎᒍ 

ᒫᓐᓇᒥ ᑕᐃᑯᖓ ᐊᑎᓕᐅᖃᑎᒌᓚᐅᓐᖏᓐᓂᑉᑎᓐᓂ. 

ᑕᐃᒪᓐᓇᐅᕗᖅ ᑕᐃᒪᓐᓇ ᑭᐅᔭᕆᐊᖃᕈᑎᒋᕙᖓ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᔮᓐᓄᐊᕆ 24, 2016-

ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᓯᔾᔩᓚᐅᕐᒪᑕ 

ᓄᓇᕗᒻᒥ ᐃᒡᓗᒧᑦ ᐊᑐᖅᑐᐊᕈᑎᓂᒃ ᐊᒻᒪᓗ 

ᐅᖃᓚᐅᖅᓯᒪᖕᒪᑕ ᐊᒃᑐᐃᓂᖃᓪᓚᕆᖕᓂᐊᕐᒪᑕᒎᖅ 

ᓇᓛᒎᖅᑐᒃᑯᑦ ᓄᓇᕗᒻᒥᐅᓂᒃ ᐊᒻᒪᓗ 

ᐃᑲᔪᖅᑐᐃᓗᑎᒃ ᓄᓇᕗᒻᒥ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᓕᕆᔭᖏᓐᓂᒃ. 

ᑭᓯᐊᓂᓕ ᓂᕈᐊᖅᑕᐅᕕᒋᓯᒪᔭᓐᓂ ᑕᐃᒃᑯᐊ 

ᓇᓛᒎᖅᑐᒃᑯᑦ ᐊᒃᑐᐃᓂᕆᔭᐅᔪᑦ ᓲᕐᓗ ᐃᓚᖏᑦ 

ᐃᖅᑲᓇᐃᔭᖅᑖᕋᓱᒍᓐᓇᐃᓪᓕᖕᒪᑕ. 

ᐃᖅᑲᓇᐃᔮᖅᑖᕌᖓᒥᒃ ᐃᒡᓗᖏᑦ 

ᐊᑭᑦᑐᖅᑐᐊᓘᖃᑦᑕᕐᒪᑕ.  

 

ᐊᒻᒪᓗ ᓯᕗᓕᖅᑏᑦ ᑕᐃᔅᓱᒪᓂ ᐲᑕ ᑕᑉᑐᓇ 

ᐅᖃᓚᐅᖅᓯᒪᓪᓗᓂ, “ᖁᕕᐊᓱᒃᑐᖓ 

ᑐᓴᖅᑎᑦᑎᔭᕆᐊᒃᓴᖅ ᐊᓯᔾᔨᖅᑕᐅᓂᐊᓕᕐᒪᑕ 

ᐃᒡᓗᓕᕆᔨᒃᑯᑦ ᐃᒡᓗᓕᖁᑎᖏᓐᓄᑦ ᐊᑐᖅᑐᐊᕈᑏᑦ 

ᑭᐅᓂᐊᕐᒪᑕ ᑖᒃᑯᓄᖓ ᐊᔪᖅᓴᓗᐊᖅᐸᒃᑐᓄᑦ 

ᐊᒻᒪᓗ ᑕᒪᒃᑯᓄᖓ ᑐᓐᖓᕕᒋᔭᐅᔪᓄᑦ 

ᓄᓇᕗᒻᒥᐅᓄᑦ.”  

 

ᐃᒻᒪᖃ ᐃᓱᒪᔪᖓ ᐊᒃᑐᐃᓂᖃᓪᓚᕆᒐᓱᒋᓕᕋᒃᑯ 

ᓇᓛᒎᓐᖏᑦᑐᒃᑯᑦ ᐊᓯᔾᔨᖅᑕᐅᔪᖅ ᕿᒥᕐᕈᓇᒃᖢᒋᑦ 

ᐃᒡᓗᐃᓪᓗ ᐊᑐᖅᑐᐊᖅᑕᐅᔾᔪᑎᖏᓐᓄᑦ ᑖᔅᓱᒥᖓ 

ᐊᐱᖅᓲᑎᖃᖅᑎᓪᓗᖓ. ᑕᑯᔪᒪᒐᔭᕋᒪ ᒐᕙᒪᑐᖃᒃᑯᑦ 

2017-ᒥ ᑮᓇᐅᔭᖅᑐᕈᑎᒃᓴᖏᑦ ᑐᓴᖅᑎᑦᑎᓚᐅᕐᒪᑕ 

$240 ᒥᓕᐊᓐ ᑐᓂᔭᐅᓂᐊᕐᒪᑕ ᓄᓇᕗᒻᒥ ᐊᕐᕌᒍᓄᑦ 

11-ᓄᑦ. ᑖᒃᑯᐊ $21.8 ᒥᓕᐊᓐᖑᓪᓗᑎᒃ ᐊᕐᕌᒍᑕᒫᑦ 

ᑐᓂᔭᐅᖃᑦᑕᕐᓂᐊᖅᑐᑦ.  

 

ᓄᓇᕗᒻᒥᓕ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓯᒪᖕᒪᑕ ᒫᓐᓇᐅᔪᖅ 

ᑮᓇᐅᔭᖅᑐᕈᑎᒋᖃᑦᑕᖅᑕᖏᑦ 36-ᓄᑦ ᐊᕐᕌᒍᓄᑦ 

ᑭᐅᔭᕆᐊᖃᕋᔭᕐᒪᑕ. ᑕᐃᒪᓕ ᑕᐃᒪᐃᑉᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ 100 ᐳᓴᒥᒃ ᑮᓇᐅᔭᓂᒃ 

ᑐᓂᔭᐅᒃᐸᑕ ᑕᐃᓐᓇ ᐊᕐᕌᒍᑦ ᖁᓕᑦ ᐃᓗᐊᓂ 

ᒪᑐᔭᐅᓂᐊᖅᐸᑕ ᐊᔪᖅᓴᕐᓂᖅ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᓈᒻᒪᒃᑲᔭᖅᐹᑦ 

ᐃᒡᓗᓕᐅᖅᑕᐅᔭᕆᐊᖃᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙ ᑭᖑᓪᓕᖅᐹᖅ ᐊᐱᖅᑯᑎᒐ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᐊᐱᕆᖕᒪᑦ. ᐄ, ᑕᐃᓐᓇ 

ᑐᓴᖅᑎᑎᔾᔪᑕᐅᓚᐅᖅᑐᖅ ᐊᑐᖅᑐᐊᕈᑕᐅᓂᐊᖅᑐᖅ. 

ᑖᒃᑯᐊ ᐱᓕᕆᓇᓱᐊᓚᐅᖅᓯᒪᒐᓗᐊᕐᒪᑕ ᑭᒃᑯᓕᒫᓄᑦ 

ᐊᔾᔨᒌᓕᖅᑎᑎᔾᔪᒥᓗᒋᑦ ᐃᖅᑲᓇᐃᔮᖏᑕᓗ 

ᑮᓇᐅᔾᔭᒃᓵᕆᔭᖏᑦ ᑐᓐᖓᕕᒋᔭᐅᓪᓗᑎᒃ. ᑕᐃᒃᑯᐊ 

ᑮᓇᐅᔾᔭᒃᓴᑦᑎᐊᖏᑦᑐᑦ $22,000 ᑐᖔᓂ $60-

ᑖᖅᖢᑎᒃ ᑕᖅᑭᑕᒫᑦ ᐊᒻᒪᓗᑦᑕᐅᖅ 

ᑮᓇᐅᔭᒃᓵᕆᔭᖓᓂᒃ 35%-ᖏᓐᓂᒃ ᑮᓇᐅᔾᔭᒃᓴᑦ 

$80,000 ᐅᖓᑖᓂ ᑮᓇᐅᔾᔭᒃᐸᑦ ᐅᕙᒍᑦ 

ᖃᐅᔨᒪᔪᒍᑦ ᑖᒃᑯᐊ ᐃᓗᐊᓃᑦᑐᑦ ᐊᑐᕋᓱᒃᖢᒋᑦ 

ᕿᑎᐊ ᓇᓂᔭᕐᓂᕈᓐᓃᖃᑦᑕᕐᒪᑦ. 

ᐊᐃᕙᕈᓘᔭᐅᑎᖃᑦᑕᕐᒪᑕ ᓇᓕᐊᖕᓄᑐᐃᓐᓇᖅ.  

ᑖᓐᓇ ᐱᐅᓇᓱᒋᓚᐅᖅᑕᕋ ᑮᓇᐅᔾᔭᒃᓵᕆᔭᐅᔪᖅ 

ᐊᑐᕐᓗᒍ 

ᐊᑭᓖᔪᓐᓇᐃᓪᓕᑎᑦᑎᑦᑕᐃᓕᒪᓇᓱᓐᖏᖦᖢᑎᒃ 

ᐃᖅᑲᓇᐃᔭᖏᓐᓂᕐᒧᓪᓗ.  

 

ᑭᓯᐊᓂᓕ ᒪᓕᒃᖢᒍ ᑖᒃᑯᐊ ᐃᖅᑲᓇᐃᔭᖅᑎᑦ 

ᓄᓇᕗᒻᒥ ᓈᒻᒪᖕᒪᖔᑕ ᑖᒃᑯᓄᖓ 120 ᐃᒡᓗᐃᑦ 

ᐅᖓᑖᓂ ᐊᒃᓱᕈᕐᓇᖅᓯᖃᑦᑕᕐᒪᑦ ᐱᓗᐊᖅᑐᒥᒃ 

ᓄᓇᓕᖕᓂ ᐊᓯᖏᓐᓂ ᐃᖅᑲᓇᐃᔭᖅᑎᑭᒃᓴᕐᓂᑯᒧᑦ. 

ᒪᓕᒃᓯᒪᓂᐊᖅᑐᖅ ᖃᔅᓯᓂᒃ ᐃᒡᓗᓕᐅᕐᓂᐊᕐᒪᖔᑕ 

ᓇᒧᑦ. ᑕᒪᒃᑯᐊ ᓄᓇᓕᖕᓂ ᐃᓚᖏᓐᓂ 

ᐱᔭᕐᓂᕈᓐᓃᖃᑦᑕᕐᒪᑕ. ᐃᒻᒪᖃ ᓄᓇᓖᑦ 

ᐃᖅᑲᓇᐃᔭᖅᑎᑭᒃᓴᒧᓪᓗᑭᐊᖅ. 

ᐊᔾᔨᒌᓐᖏᕈᓘᔭᖅᑐᓂᒃ ᐱᔾᔪᑎᖃᖅᓱᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᕐᕉᒃ ᐊᐱᖅᑯᑏᒃ. ᑐᓐᖓᓱᒃᑎᑉᐸᕋ ᒥᓂᔅᑐ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᒪᒃᑯᐊ 

ᐅᖁᐊᓗᐃᑦ, ᐅᖁᓕᐊᓗᐃᑦ ᐃᓚᖏᑦ ᓄᓇᓖᑦ 

ᐳᓚᕋᑦᑕᐅᓯᒪᔪᐊᐱᐅᓕᕐᒪᑕ ᖁᕕᐊᑉᐳᒍᑦ. 

ᓄᓇᓕᓕᒫᖅᑲᐃ, ᐃᒃᓯᕙᐅᑖᖅ, ᐳᓚᕋᖅᑕᐅᔪᒫᖅᐸᑦ 

ᐃᒡᓗᖏᑦ ᖃᐅᔨᓴᖅᑕᐅᓗᑎᒃ. ᓴᓪᓕᕐᒥ 

ᑕᐃᒪᐃᑦᑐᖃᕈᓘᔭᕐᒥᒐᑦᑕ ᐃᒡᓗᐃᑦ 

ᐅᖁᖅᓱᓐᓂᐊᓘᓕᕐᒪᑕ ᐊᒻᒪ 

ᐋᓐᓂᐊᖅᑖᕈᑕᐅᕙᒃᓱᑎᒃ ᓇᓗᓇᕈᓐᓃᕐᒪᑦ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒋᒍᒪᔭᕋ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᖓ 

ᐊᐱᕆᒐᕕᑦ ᑐᓐᖓᓱᒃᐳᖓᓗ ᒥᔅᑕ ᓇᑦᓯᖅ. 

ᑖᒃᑯᐊᖏᓛᒃ ᓄᓇᓖᑦ ᑕᒪᕐᒥᒃ ᐅᖁᖅᑕᖃᕐᒪᑕ 

ᐃᒡᓗᐃᑦ. ᑕᒪᕐᒥᐊᓗᐃᑦ ᐃᒡᓗᐃᑦ 

ᐅᖁᖃᓐᖏᑦᑑᒐᓗᐊᑦ ᑭᓯᐊᓂ ᑕᒪᕐᒥᒃ ᓄᓇᓖᑦ 

ᐱᑕᖃᐅᕐᒪᑕ. ᐃᑉᐸᒃᓵᓂᓵᖅ ᑕᒪᒃᑯᐊ 

ᐃᒡᓗᓕᕆᔨᒃᑯᓐᓄᑦ ᓯᕗᓕᖅᑎᒐᓚᐃᑦ ᐱᓕᕆᔨᓂᒃ 

ᑕᕝᕙᓂ ᐃᖃᓗᖕᓂ ᑲᑎᒪᓚᐅᕐᒪᑕ. 

ᐃᓕᓐᓂᐊᒻᒫᖅᖢᑎᒡᓗ ᖃᓄᖅ ᑕᒪᓐᓇ ᐅᖁᖅ/ᐅᖁ 

ᐊᔾᔨᒌᖃᑦᑕᕐᓂᖏᒻᒥᖕᒪᑦ. ᐃᓚᖏᑦ 

ᐅᓗᕆᐊᓇᖅᖢᑎᒃ ᐃᓚᖏᑦ 

ᐅᓗᕆᐊᓇᓐᖏᓐᓂᖅᓴᐅᓪᓗᑎᒃ. ᖃᓄᖅ ᑕᒪᒃᑯᐊ 

ᐱᓕᕆᐊᖑᔭᕆᐊᖃᕐᓂᖏᓐᓂᒃ 

ᐃᓕᓐᓂᐊᕐᓂᖅᑕᖃᓚᐅᖅᑐᑦ. ᐊᒻᒪ ᑖᒃᑯᐊ 

ᐃᒡᓗᓕᕆᔨᒃᑯᓐᓂ ᐱᓕᕆᔪᑦ 

ᐃᒪᓐᓈᖅᑐᖅᑕᐅᕙᓪᓕᐊᓕᖅᑐᑦ ᖃᓄᖅ ᐅᖁᖅ 

ᐅᓗᕆᐊᓇᓐᖏᓐᓂᖅᓴᐃᑦ ᑕᐃᒃᑯᐊ ᖃᓄᖅ 

ᐱᓕᕆᐊᖑᔪᓐᓇᒪᖔᑕ ᐅᖃᖃᑎᒋᔭᐅᕙᓪᓕᐊᓪᓗᑎᒃ 

ᓂᐊᖅᖢᑎᒡᓗ ᑕᒪᒃᑯᐊ ᐃᒡᓗᓕᕆᔨᓂ ᐃᒡᓗᓂᒃ 

ᐊᑐᖅᑐᐊᖅᑐᑦ ᖃᓄᖅ ᐊᓪᓚᕆᐊᖅᑕᐅᓇᔭᕐᒪᖔᑕ 

ᓴᓗᒻᒪᖅᑕᐅᓇᔭᕐᒪᖔᑕ ᓇᓪᓕᐊᒡᓗ 

ᐅᓗᕆᐊᓇᓐᖏᓐᓂᖏᑦ. 

 

ᑕᐃᒃᑯᐊ ᑕᒪᕐᒥᓗᒃᑖᖅ ᓄᓇᓖᑦ 

ᐅᓐᓂᖅᑕᐅᓂᐊᕐᒪᖔᑕ ᕿᒥᕐᕈᔭᐅᓗᑎᒃ 

ᖃᐅᔨᒪᓐᖏᑦᑐᖓ ᖃᐅᔨᒪᓐᖏᑦᑐᒍᑦ ᒫᓐᓇ ᑭᓯᐊᓂ 

ᖃᐅᔨᒪᔪᒍᑦ ᑕᒪᕐᒥᓗᒃᑖᖅ ᐅᖁᕐᒥᒃ  

ᐱᑕᖃᖅᐸᑦ ᐃᒡᓗᖏᓐᓂ ᐃᒡᓗᓕᕆᔨᒃᑯᓐᓄᑦ 

ᐅᖃᕆᐊᖅᑐᕐᓕᑦ. ᑕᐃᑰᓇ ᐱᐊᓚᓂᖅᓴᒥᒃ 

ᐱᓕᕆᔪᓐᓇᕐᓂᐊᕋᑦᑕ ᐅᑕᖅᑭᓪᓗᑎᒃ 

ᐅᓪᓚᖅᑕᐅᕕᒃᓴᒥᖕᓂᒃ ᐃᖕᒥᓂᒃ ᓯᕗᒡᒍᑎᓗᑎᒃ  

ᐃᒡᓗᓕᕆᔨᓄᑦ. ᐅᖁᖃᖅᑐᒍᑦ ᐅᕙᓃᖅᑐᖅᑕᐅᒃᐸᑕ 

ᕿᓚᒻᒥᐅᓂᖅᓴᖅ ᑕᒪᓐᓇ 

ᖃᐅᔨᓴᕋᐃᓐᓂᖅᓴᐅᓇᔭᕋᑦᑎᒍ ᓄᓇᓕᖕᓂ 

ᑕᒪᐃᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓇᑦᓯᖅ.  

 

ᓇᑦᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᕙᒋᑦ 

ᐅᑕᖅᑭᑐᐃᓐᓇᕆᐊᖃᓐᖏᓐᓇᑦᑕ ᐃᒡᓗᖁᑎᑦᑕ 

ᒥᒃᓵᓄᑦ ᓄᓇᓖᑦ ᑕᐃᒪ ᓈᓚᒃᑐᒃᓴᐅᖕᒪᑕ 

ᓇᓗᓇᓐᖏᑦᑐᖅ ᐱᓕᕆᓂᐊᖅᑐᐃᑦ. ᑕᒪᒃᑯᐊᓕᖃᐃ 

ᐃᖅᑲᓇᐃᔭᖅᑎᑦ ᐃᒡᓗᓕᕆᔨᒃᑯᑦ 

ᐱᓕᕆᔨᖁᑎᖏᓂᓛᒃ ᐃᓕᓐᓂᐊᖅᑎᑕᐅᓛᖅᐸᖅᑲᐃ 

ᑕᒪᔅᓱᒥᖓ ᐅᖁᓕᕆᓂᐅᑉ ᒥᒃᓵᓄᑦ. ᑖᓐᓇ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᕋᒪ ᐊᑕᐅᓯᕐᒥᒃ. ᑖᓐᓇ 

ᐃᓚᓕᐅᑎᕋᑖᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᖅᑲᐅᒐᒪ ᐃᒡᓗᓕᕆᔨᒃᑯᑦ 

ᐱᓕᕆᔨᖏᑦ ᑕᒪᒃᑯᓂᖓ 

ᐅᓗᕆᐊᓇᓐᖏᓐᓂᖅᓴᐅᔪᓂᒃ ᓴᓗᒻᒪᐃᔭᕆᐊᖃᖅᐸᑕ 

ᐅᖁᐃᔭᐃᔭᕆᐊᖃᖅᐸᑕ 

ᐃᓕᓐᓂᐊᖅᑎᑕᐅᕙᓪᓕᐊᓕᖅᑐᑦ. ᐊᓪᓛᑦ $500,000 

ᖃᓂᒋᔮᓂ ᑮᓇᐅᔭᓂᒃ ᓴᓂᕐᕙᐃᓯᒪᔪᒍᑦ 

ᐃᓕᓐᓂᐊᖅᑎᑦᑐᓐᓇᖁᓪᓗᒋᑦ ᑕᒪᒃᑯᐊ 

ᐃᒡᓗᓕᕆᔨᒃᑯᓐᓂ ᐱᓕᕆᔨᐅᔪᑦ ᑕᒪᑐᒧᖓ. ᐊᒻᒪ 

ᐃᑲᔪᖅᑐᐃᒐᓗᐊᕆᕗᒍᑦ ᑕᐃᒃᑯᐊ ᐃᒡᓗᓂᒃ 

ᐊᑐᖅᑐᐊᖅᑐᑦ ᐃᒡᓗᓕᕆᔨᒃᑯᓐᓂ ᓱᓇᒥᒃ 

ᑭᓂᐸᐃᑦᓲᔭᖅᑐᖃᖅᐸᓪᓕᐊᓕᖅᐸᑦ ᐃᒻᒥᓂᒃ 

ᓴᓗᒻᒪᕆᐊᖃᑦᑕᖁᔨᓗᑕ ᑕᒪᓐᓇ 

ᐱᕈᖅᓯᐊᕆᑐᐃᓐᓇᓐᖏᓪᓗᒍ. ᖃᐅᔨᒍᑎᒃ 

ᐅᖃᐅᓯᕆᑲᐅᑎᒋᖃᑦᑕᕐᓂᐊᖅᐸᖓ 

ᐅᓐᓂᖅᑕᐅᑲᐅᑎᒋᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒻᒪᖃ ᐸᒡᕕᓇᒐᓚᑐᐃᓐᓇᕆᐊᖃᖅᑐᖓ. 

 

ᐊᒻᒪᓗ ᐃᖅᑲᐅᒪᔪᒃᓴᐅᕗᓯ ᓯᕗᒃᑲᖅᑕᖅᑎᐅᓂᕐᒥᒃ, 

ᒥᓂᔅᑕᓄᑦ ᐃᓕᔪᒃᓴᓂᒃ ᓂᕈᐊᓚᐅᕋᑦᑕ ᓄᕖᕝᕙᒥ 

ᐊᒻᒪᓗ ᖃᐅᔨᒪᓪᓗᑕ ᑮᓇᐅᔭᑦ 

ᕿᓗᖅᑭᑦᑖᖅᑐᐊᓘᖕᒪᑕ ᐊᒻᒪᓗ ᖁᔭᓐᓇᒦᖅᖢᑎᒃᑯᑦ 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕈᓘᔭᖃᑦᑕᕐᒪᑕ 

ᓄᓇᓖᑦ ᐱᔾᔪᑎᒋᓪᓗᒋᑦ.  

ᒥᓂᔅᑕᓐᖑᕋᓱᓕᖅᑎᓪᓗᑕ ᓄᓇᕗᑦ 

ᑐᓐᖓᕕᒃᑯᓂᒃᑯᐊ $5 ᒥᓕᐊᓂᒃ 

ᐊᑐᐃᓐᓇᕈᐃᓚᐅᖅᓯᒪᖕᒪᑕ. 

 

ᐊᒻᒪᓗ ᐃᑦᑕᕐᓂᓴᓕᕆᔨᒃᑯᑦ $5 ᒥᓕᐊᓂᒃ 

ᑐᓂᓯᔪᒪᓚᐅᖅᓯᒪᖕᒪᑕ ᒐᕙᒪᒃᑯᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑕᐃᓐᓇ ᐃᑦᑕᕐᓂᓴᖅ ᒪᐅᓇ 

ᓄᓇᕗᒨᖅᑕᐅᓚᖓᒃᐸᑦ $5 ᒥᓕᐊᓐᓂᒃ 

ᓴᖅᑭᑦᑎᔪᓐᓇᖅᑐᒍᑦ ᓄᓇᕗᒃᑯᑦ-

ᖏᓐᓇᕆᐊᖃᓚᐅᕐᒪᑕ.  

 

ᑮᓇᐅᔭᐃᓪᓕ ᑮᓇᐅᔭᒥᒃ ᐊᔪᖅᓴᓪᓚᕆᖃᑦᑕᕋᑦᑕ 

ᓄᓇᕗᑦ ᑐᓐᖓᕕᒃᑯᖅᑲᐃ 

ᐃᒡᓗᓕᕆᔨᕐᔪᐊᒃᑯᓐᓅᓚᐅᖅᓯᒪᓐᖏᓚᑦ ᑮᓇᐅᔭᕐᒥ 

ᐃᑲᔪᕈᑎᒃᓴᒥᒃ ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒋᓐᖏᑖᓗᒐᓕ 

ᑐᓐᖓᖅᑕᐅᒐᓗᐊᕋᒪ ᐃᓕᖕᓄᑦ.  

 

>>ᐃᒡᓚᖅᑐᑦ 

 

ᑖᓐᓇ ᐊᐱᖅᑯᑎᒃᓴᑦᑎᐊᕙᒃ ᐊᒻᒪᓗ ᖁᕕᐊᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ, ᐋᒡᒐ ᖃᐃᓚᐅᓐᖏᑦᑐᑦ 

ᓱᓕ. ᑭᓯᐊᓂ ᐅᖃᖃᑎᒌᖏᓐᓇᐸᓪᓕᐊᔪᒍᑦ 

ᑐᓐᖓᕕᒃᑯᓪᓗ ᖃᓄᖅ 

ᐱᓕᕆᖃᑎᒌᒃᑲᓐᓂᕈᓐᓇᕐᒪᖔᑦᑕ. ᑖᓐᓇᓕ 

ᐱᓕᕆᐊᖅ ᐅᕙᑉᑎᓐᓄᑦ ᖃᐃᓚᐅᕐᒪᖔᑕ, ᐋᒡᒐ 

ᑭᓯᐊᓂ ᖃᐅᔨᒪᔪᖓ ᑐᓐᖓᕕᒃᑯᑦ ᕿᒥᕐᕈᐃᓇᖅᑐᑦ 

ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ ᐃᓄᐃᑦ 

ᐱᕚᓪᓕᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑑᕈᑎᒃᓴᑐᐃᓐᓇᕐᖑᓇ. ᐄ, ᑕᐃᒪ 

ᐊᔭᐅᖅᑐᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ 

ᖃᓂᒋᔭᖓᑦᑎᒃᑯᑦ  

ᐃᒡᓗᑭᒃᓴᖅᑐᐊᓘᒐᑦᑕ ᐃᓄᖁᑎᕗᓂᒃᑯᐊ 

ᐃᑲᔪᖅᑕᐅᔭᕆᐊᖃᕐᒪᑕ $5 ᒥᓕᐊᖃᖅᐱᓰ 

ᐱᔪᓐᓇᖅᑕᑦᑎᓐᓂ 

ᑕᐃᒪᐃᓕᐅᕐᕕᒋᔪᓐᓇᖅᑕᒃᓴᕆᕙᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᖅ ᑖᓐᓇ. ᑖᒃᑯᐊ ᐊᑎᖁᑎᒃᑲ 

ᒪᓕᒃᖢᒋᑦ,  ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᒃ 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᔅᓯᒃ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒍᐊᕋᓕ ᑕᐃᒪ 

ᒪᓕᒐᓕᐅᖅᑎᐅᓕᓵᓐᖏᑦᑐᑎᒍᑦ ᑕᒪᓐᓇ 

ᑐᓴᓕᓵᓐᖏᓇᑉᑎᒍ ᐊᒻᒪᓗ ᐃᖅᑲᓇᐃᔭᖅᑏᑦ 

ᑐᑭᓯᑦᑎᐊᓂᖅ ᒐᕙᒪᓂ ᐃᖅᑲᓇᐃᔮᖅᑐᓄᑦ. ᑕᒪᒃᑯᐊ 

ᐃᒡᓗᕐᔪᐊᑦ ᓴᓇᔭᐅᕙᓪᓕᐊᔪᑦ ᐃᓚᖏᑦ 

ᐃᓐᓄᓚᐅᖅᓯᒪᖏᓪᓗᐊᕕᑦᓯᐊᒥᐊᕐᒪᑕ ᓱᓕ ᒫᓐᓇᒧᑦ 

ᑎᑭᒃᖢᒍ. ᐊᒡᓛᑦ ᐊᒻᒪᓗ ᑕᐃᓐᓇ ᓄᓇᓕᒃ ᐃᒡᓗᓂᑦ 

ᐊᒡᓛᑦ ᓂᖏᖅᑕᐸᓪᓕᐊᒻᒫᖅᖢᓂ ᓴᓇᔭᐅᕕᒃᓴᓄᖏᑦ.  

 

ᑖᒻᓇᐅᑎᓪᓗᒍ ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᒍᐊᖅᑕᕋᓕ, ᐊᕐᕌᒍᓂᑦ ᖄᖏᖅᑐᓂᑦ 

ᑖᒃᑯᐊ ᒐᕙᒪᒃᑯᓐᓂ ᓄᓇᕗᑦ ᒐᕙᒪᒃᑯᓂ 

ᑎᒍᒻᒥᔭᐅᔪᐃᑦ ᐃᖅᑲᓇᐃᔮᖅᑎᓄᑦ ᐃᒡᓗᕐᔪᐊᒃᓴᐃᑦ, 

ᖃᑉᓯᐅᕙᒃᑭᐊᖅ ᓈᓴᐅᑎᑦ ᒪᕐᕉᖕᓄᒃ ᐊᕐᕌᒍᖕᓄᒃ 

ᐃᓐᓄᓚᐅᖅᓯᒪᓐᖏᑦᑐᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓈᓴᐅᑎᑕᖃᕐᓂᖅᐸᑦ ᓈᓴᐅᑦ 

ᓇᓃᓐᓇᔮᕐᒪᖔᑦ ᓱᓇᐅᓇᔭᕐᒪᖔᓪᓗ 

ᖃᐅᔨᒪᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐᖃᐃ ᐋᖅᑭᒋᐊᒃᑲᓐᓂᕐᓗᒍ. ᑕᐃᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᐃᒡᓗᖏᑦ 

ᐃᓐᓄᒃᑕᐅᓯᒪᓐᖏᑦᑐᑦ ᑕᒫᓂ ᓄᓇᕗᒻᒥ ᐊᕐᕌᒍ 

ᒪᕐᕉᖕᓄᒃ ᐅᖓᑖᓄᓪᓘᓐᓃᑦ, ᓈᓴᐅᑎᑕᖃᖅᐹ 

ᐃᓐᓄᒃᑕᐅᓯᒪᓐᖏᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊ ᓈᓴᐅᑎᑦ ᑮᓇᐅᔭᓕᕆᔨᒃᑯᓐᓂᑦ 

ᑭᓯᐊᓂ ᖃᐅᔨᓚᐅᕐᓗᑎᒍ ᐅᖃᐅᓯᕆᔪᓐᓇᕋᔭᕋᑦᑎᒍ. 

ᖃᐅᔨᒪᒐᓗᐊᖅᑐᒍᑦ ᖃᑉᓯᐅᒻᒪᖔᑕ ᒫᓐᓇ 

ᐃᓄᖃᓐᖏᑦᑐᑦ ᑭᓯᐊᓂ ᐃᓐᓄᓚᐅᖅᓯᒪᓐᖏᑦᑐᑦ 

ᐃᓐᓄᓚᐅᖅᓯᒪᔪᓪᓗ ᖃᑉᓯᐅᖕᒪᖔᑕ. (ᑐᓵᔨᑎᒍᑦ) 

ᑖᓐᓇ ᓇᓗᓇᕈᑎᒋᑐᐃᓐᓇᖅᐹ. ᓇᓃᒻᒪᖔᖏᑦ 

ᑕᒪᒃᑯᐊᑯᓘᔭᐃᑦ ᖃᐅᔨᔪᒪᒍᑦᑎᒃᑯ 

ᑮᓇᐅᔭᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᕐᓗᑕ 

ᑭᓯᐊᓂ ᑐᑭᓯᓇᔭᖅᑕᕗᑦ. ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑑᕈᑎᒃᓴᓕᐅᖅᑐᖃᓚᐅᖅᓯᒪᖕᒪᑦ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

ᓇᓕᐊᖕᓂᑐᐃᓐᓇᖅ ᐃᓐᓄᒃᑕᐅᓯᒪᔪᖅᑕᖃᓐᖏᑉᐸᑦ 

ᐊᑯᓂ, ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᑕᐃᒃᑯᐊ 

ᐃᓐᓄᓚᐅᖅᓯᒪᓐᖏᑦᑐᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᑐᓐᓂᖅᑯᑕᐅᓗᑎᒃ. ᑕᒪᓐᓇ 

ᖃᓄᖅᑑᕈᑎᒃᓴᑦᑎᐊᕚᓗᒃ. ᐅᑯᐊ ᑎᑎᖅᑲᑦ 

ᑕᑯᒍᑦᑎᒃᑯᑦ ᖃᐃᑕᐅᓵᖅᑲᐅᔪᑦ ᑎᑎᕋᕐᕕᔅᓯᓐᓄᑦ 

ᑕᐃᒃᑯᐊ ᓈᓴᐅᑎᑦ ᐋᖅᑭᒋᐊᖅᑕᐅᒃᑲᓐᓂᕆᐊᓖᑦ? 

ᐱᓇᓱᓕᕈᓐᓇᕐᓂᐊᕋᑦᑎᒃᑯᑦ ᐃᒡᓗᑭᒃᓴᕐᓂᖅ ᑕᒪᓂ  

ᓄᓇᕗᒻᒥ. ᒥᓂᔅᑐ 

ᖃᓄᖅ ᐃᓱᒪᒋᔭᖃᕐᒪᖔᑕ ᑕᒪᑐᒪ ᒥᒃᓵᓄᑦ 

ᑐᑭᓯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑐ ᓇᑦᓯᕐᖑᓇ 

ᐅᐊᑦᑎᐊᖅ ᐅᖃᖅᑲᐅᖕᒪᑦ ᐊᒻᒪᓗ ᓯᕗᒃᑲᑦᑕᖅᑎᑦ 

ᕿᒥᕐᕈᓇᒃᑕᐅᓂᖓ ᐱᔾᔪᑎᒋᓪᓗᒍ. 

ᐃᓱᒫᓘᑎᖃᓚᐅᖅᓯᒪᔪᖓ ᐊᒻᒪ 

ᓂᕈᐊᖅᑕᐅᓇᓱᓕᕋᒪ ᐃᓱᒪᓗᒋᓪᓚᕆᓚᐅᖅᓯᒪᔭᒃᑲ 

ᐊᒻᒪᓗ ᖃᓄᖅᑑᕈᑎᒋᔭᐅᖁᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐃᒡᓗᓕᐊᕆᐊ ᐊᑐᖅᑕᐅᔪᒃᓴᑦ 

ᐃᒡᓗᕐᔪᐊᑦ.  

 

ᐄ, ᕿᒥᕐᕈᓇᒃᑐᒍᑦ ᑕᒪᓐᓇ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᐊᒻᒪᓗ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

ᖃᓄᖅᑑᕈᑎᒋᒃᑲᓐᓂᕐᓗᒋᑦ. ᐃᓚᖏᓂᒃᑯᐊ ᐄ, 

ᐋᖅᑭᒋᐊᒃᑲᓐᓂᕈᒥᓇᖅ ᒪᓐᓇ ᑕᒪᓐᓇ 

ᕿᒥᕐᕈᓇᒃᐸᕗᑦ. ᐊᒻᒪᓗ ᐅᓇ ᑕᓕᖅᐱᓐᓃᑦᑐᖅ 

ᓴᐅᒥᓐᓃᑦᑐᖅ ᐅᖃᓪᓚᖃᑎᒋᓚᐅᕋᒃᑯ ᖃᓄᖅ 

ᑕᐃᒃᑯᐊ ᑲᒪᒋᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ 

ᐃᖅᑲᓇᐃᔭᖅᑎᑦ ᐃᒡᓗᖁᖏᑦ 

ᐃᓐᓄᒃᑕᐅᓯᒪᓐᖏᑦᑐᑦ. 

 

ᐱᓇᓱᐊᕈᓯᕐᓂ ᑕᖅᑭᓂ ᐊᒡᒋᖅᑐᓂ 

ᖃᓄᖅᑑᕈᑎᒃᓴᑦᑎᐊᕙᐅᓂᖅᓴᒥᒃ ᑕᑯᔪᒪᓂᐊᖅᑐᒍᑦ. 

ᐱᓗᐊᕐᓗᒋᑦ ᑕᐃᒃᑯᐊ ᐃᓐᓄᓚᐅᖅᓯᒪᓐᖏᑦᑐᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ ᑕᒪᓐᓇ ᑐᓴᕈᒥᓇᖅ. ᒥᓂᔅᑕᐅᑉ 

ᖃᓄᐃᓕᐅᕈᒪᔭᖓ ᑕᐃᒪ ᑕᐃᒃᑯᐊ ᐊᑯᓂᐊᓗᒃ 

ᐃᓐᓄᒃᑕᐅᓚᐅᖅᓯᒪᓐᖏᑦᑐᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᐊᖅᑕᐅᓪᓗᐊᖅᑐᑦ ᐊᒻᒪᓗ ᐅᑯᐊ 

ᑎᑎᖅᑲᑦ ᓄᑖᑦ ᖃᐃᑕᐅᓵᖅᑲᐅᔪᖅ 

ᐊᖅᑭᒋᐊᖅᑕᐅᒃᑲᓐᓂᖅᐸᑕ ᐱᒋᐊᕈᓐᓇᖅᓯᓇᔭᖅᑐᒍᑦ  

ᐊᒻᒪᓗ ᐋᖅᑭᒋᐊᖅᑕᐅᒃᑲᓐᓂᖅᐸᑕ 

ᐱᒋᐊᕈᓐᓇᖅᓯᓇᔭᖅᑐᒍᑦ. ᐊᒻᒪᓗ 

ᐋᖅᑭᒋᐊᖅᑕᐅᔭᕆᐊᓖᑦ ᖃᒪᓂᕐᔪᐊᖅ 

ᑕᒪᓃᖃᑕᐅᓐᖏᒻᒪᑦ ᑭᓯᐊᓂᑦᑕᐅᖅ. . .   

 

ᓄᓇᓕᖕᓂ ᖃᓄᑐᐃᓐᓇᖅ 

ᐃᒪᐃᓕᓇᓱᓐᖏᑦᑐᒐᐅᒐᓗᐊᖅ ᐊᕐᓇᖅ ᐊᖑᓪᓗ 

ᐊᖏᕐᕋᖃᓐᖏᑦᑑᒃ ᑕᑯᓐᓇᕈᑦᑎᒃᑯᑦ ᒪᓐᓇ ᑕᐃᒪ 

ᐱᑕᓕᒃ. ᐃᒡᓗᓄᑦ ᓄᒃᑕᕆᖃᑦᑕᖅᑐᑦ ᐊᒻᒪᓗ 

ᑕᓪᓕᒪᑦ ᐃᓚᔮᕇᑦ 2018-ᒥ ᐃᒡᓗᖃᕈᓐᓃᕐᓂᐊᖅᑐᑦ 

ᓇᓗᓇᓐᖏᒻᒥᔪᑦ.  

 

ᑖᓐᓇᐅᖅᑲᐅᑎᓪᓗᒍ ᐊᒻᒪᓗ ᐅᑯᐊ ᐸᐃᑉᐹᑦ 

ᖃᐃᑕᐅᖅᑲᐅᔪᑦ ᒪᓕᒡᓗᒋᑦ ᐊᒻᒪᓗ 

ᐋᖅᑭᒋᐊᖅᑕᐅᒐᓗᐊᖅᐸᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᑕᖅᑭᔪᑦ ᖃᒪᓂᑦᑐᐊᕐᒥ 

ᐅᓄᖅᓯᒋᐊᒃᑲᓐᓂᖅᓯᒪᓕᖅᑐᑦ ᑭᓯᐊᓂ 

ᖃᒪᓂᑦᑐᐊᕐᒧᑦ ᑐᕌᖓᔪᓂᒃ ᐃᒡᓗᕐᔪᐊᕐᓂᒃ 

ᓴᓂᕐᕙᐃᓯᒪᔪᖅᑕᖃᓐᖏᑦᑐᖅ. ᑖᓐᓇ ᑐᓴᕈᒪᔭᕋ 

ᖃᓄᐃᓕᖓᓕᕐᒪᖔᑦ ᐅᑯᐊ ᐸᐃᑉᐹᑦ 

ᖃᐃᑕᐅᓵᖅᑕᐅᔪᑦ ᒪᓕᒡᓗᒋᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᐱᔭᕐᓂᖏᑦᑐᖅ. 

ᑕᒪᒃᑯᐊ ᑐᓴᖅᐸᒃᑕᕗᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᒥᓂᔅᑕᓐᖑᓵᖅᖢᖓ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐃᒡᓗᓕᕆᔨᕐᔪᐊᑦ ᖃᓄᖅᑑᕈᑎᒃᓴᖅᓯᐅᖅᑐᑦ. 

ᐃᒪᐃᓕᐅᕈᓐᓇᓐᖏᑦᑐᒍᑦ ᐆᒥᖓ 

ᐱᔾᔪᑎᖃᕐᓗᑖᓚᒍᒪᓐᖏᓐᓇᑦᑕ. ᐊᒻᒪᓗ ᐃᑦᓯᕙᐅᑕᖅ 

ᑲᑎᒪᔩᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ 

ᑲᑎᒪᖃᑎᖃᓚᐅᖅᓯᒪᒐᒪ ᑲᑎᒪᑎᓪᓗᑕ 

ᖃᓄᖅᑑᕈᑎᒃᓴᖅᓯᐅᖃᑎᒋᓚᐅᖅᓯᒪᔭᕋ.  

 

ᐊᒻᒪ ᐃᓪᓗᐃᓪᓗᐃᒃᑯᐊ ᐃᓄᖃᓐᖏᒻᒪᑕ 

ᐃᓱᒻᒥᐅᑎᒃᓴᖅᓯᐅᓚᐅᖅᑐᒍᑦ ᑕᐃᒃᑯᐊ 

ᖃᓄᐃᑕᐅᒍᓐᓇᕐᒪᖔᑦ. ᓲᕐᓗ ᐆᒃᑑᑎᒋᓗᒍ 

ᓄᓇᓕᖁᑎᑦ ᖁᓕᐅᒃᐸᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᑦ ᐊᒻᒪᓗ 42 

ᓴᓂᕐᕙᖅᑕᐅᓯᒪᓗᒋᑦ ᐅᖃᐅᓯᖃᖅᑐᖓ  

ᐃᖅᑲᓇᐃᔭᖅᑎᓄᑦ ᑐᕌᖓᔪᓄᑦ.  

 

ᑕᒪᒃᑯᐊ ᖃᓄᖅᑑᕈᑎᒃᓴᓕᐅᕋᓱᒃᑕᕗᑦ.  

 

ᐃᒻᒪᖄᓘᓐᓃᑦ ᑕᐃᒃᑯᐊ ᒪᓐᓇ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᓐᓂᒃ ᐊᑐᖅᑐᑦ ᐃᒻᒪᖄ ᓇᖕᒥᓂᒃᓴᒥᓂᒃ 

ᓂᐅᕕᖁᓇᓱᒡᓗᒋᑦ. ᐃᓚᖏᓪᓗᐃᒃᑯᐊ 

ᓄᒍᓐᓇᓐᖏᑦᑐᑦ ᑕᖅᑭᑕᒪᑦ ᐊᑭᓕᖅᓱᖃᑦᑕᖅᑕᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑮᓇᐅᔭᒃᑯᕕᖕᒥᒃ 

ᐊᑐᕐᓂᐊᕐᓗᓂ ᖃᑦᓯᐳᓴᓐᑎᒥᒃ 

ᓴᕐᕙᐃᔭᕆᐊᖃᕐᒥᒐᑦᑕ.  

 

ᑕᐃᒪ ᑖᒃᑯᐊ ᖃᓄᖅᑑᕈᑎᒋᕙᓪᓕᐊᔭᕗᑦ 

ᐱᐅᓂᖅᓴᒧᑦ ᐃᓱᒻᒥᐅᑎᒃᓴᓂᒃ ᐱᑕᖃᕈᑦᓯ 

ᖃᓄᖅᑑᕈᑎᒋᔪᓐᓇᑦᑎᐊᖅᑕᕗᑦ ᐊᒻᒪᓗ ᓂᕆᐅᒃᐳᒍᑦ 

ᐋᖅᑭᒋᐊᕈᑎᒃᓴᓂᒃ ᐱᑖᕐᓂᐊᕐᓂᔅᓯᓐᓂᒃ 

ᐃᓕᔅᓯᓐᓃᓐᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅᑐᕐᖑᓇ ᐅᖃᐅᓯᕆᑦᑎᐊᓚᐅᕐᓚᒍ. ᒪᓐᓇ 

ᓄᓇᑦᑎᓐᓂ ᐃᓐᓄᒃᑕᐅᓯᒪᓐᖏᑦᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᔪᒃᓴᓂᒃ 

ᐃᒡᓗᓕᕆᒐᑦᑕ. ᑕᐃᒃᑯᐊ ᖁᓕᐅᖕᒪᖔᑦ 

ᐃᓄᒃᑕᐅᓯᒪᓐᖏᑦᑐᑦ ᓇᓗᔪᖓ. ᑕᐃᓐᓇᑐᐊᑦᑎᐊᖅ 

ᑲᐅᔨᒪᔭᕋ ᑕᓪᓕᒪᑦ ᑲᑎᓐᖓᔪᑦ ᐃᒡᓗᑦ 

ᓴᓇᔭᐅᕙᓪᓕᐊᓕᕐᒥᔪᑦ ᑕᐃᒃᑯᐊ ᑕᑯᓐᓇᖅᑕᒃᑲ. 

ᓇᒧᕈᓘᔭᖅ ᑕᐃᒃᑯᐊ ᐊᖁᑲᑕᒃᖢᑎᒡᓘᖃᑦᑕᕐᒪᑕ.  

 

ᐃᒪᐃᓕᓇᓱᒃᑐᖓ ᓲᕐᓗ ᐋᖅᑭᒋᐊᖅᓯᓂᐊᕈᕕᑦ 

ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑦ 

ᐃᓄᒃᑕᐅᓯᒪᖏᓐᓂᖅᐸᑕ ᐊᕐᕌᒍᓄᑦ ᒪᕐᕉᖕᓄᑦ 

ᐅᖓᑖᓄᓪᓘᓐᓃᑦ 

ᓄᓇᓕᖕᓂ ᐃᒡᓗᓕᕆᔨᓄᑦ ᑐᓂᖅᑯᑎᒋᓗᒋᑦ. ᐅᑯᐊ 

ᐋᑭᒋᐊᖅᑕᐅᔪᓐᓇᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᑦ 2018-19 ᑕᐃᒪ ᑕᐃᒃᑯᐊ 

ᐃᒡᓗᓕᐅᕐᕕᐅᒃᑲᓐᓂᔾᔮᖏᑦᑐᑦ ᐊᒻᒪᓗ 

ᐊᖏᕐᕋᖃᕈᓐᓃᕐᓂᐊᖅᑐᑦ ᑕᒪᒃᑯᐊ ᐃᓱᒪᒋᒍᑦᑎᒃᑯᑦ. 

ᑕᐃᒃᑯᐊᖃᐃ ᐱᓗᐊᓐᖑᐊᕐᓗᒋᑦ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐅᖃᖅᑲᐅᒐᒪᐃᓛᒃ 

ᐅᐊᑦᑎᐊᖅ ᐊᔾᔨᒌᓐᖏᑦᑐᓂᒃ 

ᐊᖅᑯᑎᒋᔭᐅᔪᓐᓇᖅᑐᓂᒃ ᕿᓂᖅᑐᒍᑦ ᐃᓚᖓᑦ 

ᐃᓚᒋᔭᐅᓪᓗᓂ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ. 

ᐱᓕᕆᕝᕖᒻᒪᑯᐊ 

ᐅᖃᖃᑎᒋᓚᐅᕐᓗᒋᐅᔭᕆᐊᖃᕐᓂᐊᖅᑐᖓ 

ᐃᓐᓄᐃᓇᓱᒃᖢᑕᓗ ᐃᖅᑲᓇᐃᔮᓂᒃ ᑕᐃᒃᑯᐊ ᐃᒡᓗᑦ 

ᐃᓐᓄᒃᑕᐅᓯᒪᓐᖏᑦᑐᓄᑦ ᐃᓯᖅᑐᒃᓴᒫᓂᒃ. ᑕᒪᒃᑯᐊ 

ᖃᓄᖅᑑᕈᑎᒋᔭᕆᐊᖃᕐᓂᐊᖅᑕᕗᑦ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ 

ᐱᔾᔪᑎᒋᓗᒋᑦ. ᐄ ᑕᒪᓐᓇ ᐱᓕᕆᐊᕆᔭᕗᑦ ᐊᒻᒪᓗ 

ᑖᒃᑯᐊ ᐅᖃᐅᓯᕆᔭᑎᑦ ᖃᓄᖅᑑᕈᑎᒃᓴᓕᐊᕕᓂᑎᓪᓗ 

ᐃᓱᒪᒃᓴᓯᐅᕈᑎᒋᖃᓯᐅᑎᓂᐊᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑐ ᐅᖃᐅᓯᖓᓄᑦ. ᑖᓐᓇ 

ᐅᖃᐅᓯᓗᐊᑐᐃᓐᓇᖅ. ᑕᐃᒪ ᐊᖏᕐᕋᖃᓐᖏᑦᑐᓂᒃ 

ᐅᖃᐅᓯᖃᕌᖓᑦᑕ ᑖᒃᑯᐊ ᐃᓄᐃᑦ ᐅᖃᐅᓯᕆᔭᒃᑲ 

ᐊᑎᖏᑦ ᐅᖃᐅᓯᕆᔾᔮᓐᖏᑕᕋᓗᐊᒃᑲ ᑭᓯᐊᓂ 

ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓐᖏᑦᑎᐊᒻᒪᕆᖕᒪᑕ. ᐃᒪᓐᓇ 

ᐊᔪᕐᓇᖅᑐᒦᑦᑐᒧᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓐᖏᓐᓂᖏᓐᓄᑦ. ᑖᓐᓇ 

ᐅᖃᐅᓯᕆᑐᐃᓐᓇᓚᐅᑲᒡᓗᒍ. ᑕᒪᒃᑯᐊ 

ᐊᖏᕐᕋᖃᕈᓐᓃᑐᐃᓐᓇᕋᔭᐃᑦ. ᑕᐃᒪᓕ 

ᐊᓯᐊᓄᐊᕐᓂᐊᓕᕐᒥᒐᒪ. 

 

ᖃᐅᔨᒪᒐᑦᑕᓗ ᑕᐃᒫᒃ ᐊᑭᑐᓗᐊᓐᖏᑦᑐᓂᒃ 

ᐃᒡᓗᖃᕆᐊᖅ 2017-ᒥ ᒐᕙᒪᑐᖃᒃᑯᖏᑦ. 

ᑕᐃᓐᓇ $240 ᒥᓕᐊᓐ ᑮᓇᐅᔭᓂᒃ ᐃᒡᓗᓕᕆᓂᕐᒧᑦ 

ᐊᑐᐃᓐᓇᕈᖅᑎᑦᑎᓂᐊᕐᒪᑕᒎᖅ ᓄᓇᕗᑦ ᐊᕐᕌᒍ 11 

ᐊᓂᒍᕋᓱᖕᓂᖏᓐᓂ. ᑖᓐᓇᓕ ᐃᒪᓐᓇᖃᐃ $21.8 

ᒥᓕᐊᓂᒃ ᐊᕐᕌᒍᑕᒫᑦ. ᓇᓕᐊᖕᓂᒃ ᑮᓇᐅᔭᐅᑉ  

ᐊᕐᕌᒍᐊᓂ ᑮᓇᐅᔭᑦ ᑖᒃᑯᐊ ᓄᑖᑦ ᐱᒋᐊᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᒋᐊᓕᖅᑐᖅ, 

ᐃᒃᓯᕙᐅᑖᖅ. 

 

ᑕᒪᒃᑯᓄᖓᓕ ᐊᖏᕐᕋᖃᓐᖏᑦᑐᑦ ᑕᐃᒃᑯᐊ 

ᐅᖃᐅᓯᕆᕋᑖᖅᑕᑎᑦ. ᑕᐃᒃᑯᐊ ᐊᖏᕐᕋᖃᓐᖏᑦᑐᑦ 

ᑲᒪᒋᔭᐅᒐᔭᖅᑐᑦ ᐃᒡᓗᓕᕆᔨᒃᑯᑦ ᑎᒥᖁᑎᖏᓐᓂᒃ 

ᓄᓇᓕᖕᓂ ᖃᓄᕐᓗ ᑕᐃᔭᐅᓲᖑᖕᒪᖔᑕ ᑕᐃᒫᒃ 

ᐅᑕᖅᑭᔪᓂᒃ 

ᓯᕗᓪᓕᖅᐸᐅᑎᑕᐅᔾᔫᒥᒐᔭᖅᑐᒃᓴᐅᒐᓗᐊᖅᐳᑦ 

ᑕᐃᒪᓐᓇ ᑐᑭᓕᐅᕈᑎᖃᖅᑐᓂᒃ. 

 

ᑖᓐᓇ ᑮᓇᐅᔭᖅ ᒫᓐᓇ ᐱᒋᐊᕐᓂᐊᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖏᕐᕋᖃᓐᖏᑦᑐᐃᑦ ᐃᓄᐃᑦ ᑕᐃᒪ 

ᐅᖃᐅᑎᒋᐊᓚᐅᖅᑕᕋᓗᐊᒃᑲ ᐃᒡᓗᓕᕆᔨᒃᑯᓐᓄᑦ 

ᖃᐅᔨᒃᑲᐃᖁᓪᓗᒋᑦ ᖃᒪᓂᑦᑐᐊᕐᒥ. ᑕᐃᒪᓗ 

ᑕᐃᒃᑯᐊ ᓇᓗᓇᐃᖅᓯᕗᑦ ᓇᓂᒎᖅ ᑕᒫᓂ 

ᐊᑯᓐᓂᖓᓃᒃᑲᒥ. ᖃᓄᑭᐊᖅ ᓈᓴᐅᑎᖓ 

ᐋᖅᑭᒃᑕᐅᓲᖑᒐᓗᐊᖅ.  

 

ᑲᔪᓯᒋᐊᕐᓗᖓ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓄᑦ, 

ᑕᐃᒪ ᒐᕙᒪᑐᖃᒃᑯᑦ ᑮᓇᐅᔭᖏᑦ $400 ᒥᓕᐊᓐ 

ᑖᒃᑯᐊ ᐅᑭᐅᓄᑦ ᖁᓕᓄᑦ ᐃᓄᖕᓂᒃ 

ᓯᕗᓕᐅᖅᑕᐅᓯᒪᔪᑦ ᑕᕝᕙᓂ ᑕᒪᓐᓇ ᓄᓇᕕᒃ, 

ᓄᓇᑦᓯᐊᕗᑦ, ᐃᓄᕕᐊᓗᐃᒡᓗ.  

ᐊᐱᖅᑯᑎᒐᖃᐃ ᑕᕝᕘᓇ. 

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᐅᖃᐅᓯᖃᕋᑦᑕ ᐊᑭᑐᔪᖅᑐᖅᑐᓄᑦ 

ᐱᖁᑎᕐᔪᐊᓂᒃ. ᐊᐱᖅᑯᑎᒐᓕ ᑕᐃᒪ, 

ᐃᒡᓗᓕᕆᔨᒃᑯᑦ ᐃᒡᓗᖁᑎᒋᖦᖤᖅᐸᐃᑦ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᖏᑦ ᓇᖕᒥᓂᖅ 

ᐃᒡᓗᖁᑎᒋᔭᐅᔪ. ᓯᕗᓂᒃᓴᒥ ᑕᕝᕙ ᒥᑭᑦᑑᑎᑯᓗᖕᓂᒃ 

ᑕᐃᒃᑯᓂᖓ ᒪᑯᓄᖓ ᐊᐃᑉᐸᖃᓐᖏᑦᑐᓄᑦ 

ᐊᖏᕐᕋᖃᓐᖏᑦᑐᓄᑦ ᓇᓕᐊᖕᓄᖔᖅᑐᑭᐊᖅ 

ᓵᖓᓂᖅᓴᐅᓂᐊᕋᑦᑕ ᑖᒃᑯᓄᖓ.  

ᑮᓇᐅᔭᓪᓕ ᐃᒫᒃ ᐃᒡᓗᓕᐅᒃᑲᓐᓂᕋᓱᒍᓯᐅᓂᐊᖅᑐᑦ 

ᑖᒃᑯᓄᖓ ᑖᒃᑯᐊ ᐅᓄᕈᓐᓃᕆᐊᖁᓪᓗᒋᑦ ᐅᑕᖅᑭᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒥᑭᑦᑑᑎᑯᓗᐃᑦ 

ᐊᖏᕐᕋᒃᓴᕆᔭᐅᔪᑦ ᑕᑯᓯᒪᔭᐃᓐᓇᕆᖅᑰᕋᑦᑎᒍ 

ᑏᕖᒃᑯᑦ. ᐃᒪᓐᓇ ᒥᑭᑦᑑᑎᑯᓗᐃᑦ ᑕᐃᒃᑯᐊ 

ᐊᑭᑭᑦᑐᑯᓘᒐᓗᐊᑦ ᓴᓇᓇᓱᒡᓗᒋᑦ ᑭᓯᐊᓂ 

ᐃᒪᓐᓇᓪᓚᑖᖑᖕᒪᑦ ᑕᐃᒃᑯᓄᖓ ᐃᒡᓗᓕᕆᔨᒃᑯᓐᓄᑦ 

ᑎᑭᑉᐸᓪᓕᐊᖃᑦᑕᖅᑐᑦ ᒪᑯᐊ ᑲᑎᒻᒪᔪᓂᒃ ᒫᓐᓇ 

ᑕᐃᒪᐃᓕᖓᔪᑦ.  

 

ᑭᓯᐊᓂᓕ ᓇᖕᒥᓂᖃᖅᑐᐃᑦ ᐃᓄᑐᐃᓐᓇᐃᓘᓐᓃᑦ 

ᓄᖅᑲᖓᑎᑕᐅᓐᖏᒻᒪᑕ ᒥᑭᑦᑐᓂᒃ ᐊᖏᕐᕋᓗᓂ 

ᑭᓯᐊᓂᓕ ᒫᓐᓇ ᐃᒡᓗᓕᕆᔨᕐᔪᐊᒃᑯᑦ 

ᒥᑭᑦᑑᑎᑯᓗᖕᓂᒃ ᐃᒡᓗᓕᐅᕆᐊᒃᓴᖅ 

ᐃᓱᒪᒋᔭᖃᓐᖏᑦᑐᑦ. ᒪᑯᐊ ᐃᒡᓗᖃᕐᕕᒃᓴᐃᑦ ᓄᓇᐃᑦ 

ᕿᓐᖑᕐᒥᒐᖅᑕᐅᓲᖑᖕᒪᑕ ᐊᖏᔫᑕᒻᒪᕆᐅᓪᓗᑎᑦ. 

ᑖᓐᓇᓕ ᐃᒡᓗᓂ ᑕᕝᕙᑑᓐᖏᒻᒪᑕ. ᐃᒪᓐᓇ 

ᒥᑭᑦᑐᓂᒃ ᑖᓐᓇ ᐊᔾᔨᒋᓐᖏᑎᐊᒻᒪᕆᒻᒪᒍ ᑕᐃᒪ 

ᑏᕖᒃᑯᑦ ᑕᑯᖃᑦᑕᖅᑕᑦᑕ.. 

 

ᑮᓇᐅᔭᕗᑦ ᐃᓱᖃᕐᒪᑕ ᐊᒥᓱᐊᓘᔭᖅᑑᒐᓗᐊᑦ 

ᑮᓇᐅᔭᐃᑦ ᑭᓯᐊᓂ ᒫᓂ ᐃᒡᓗᓕᐅᕋᓱᒡᓗᒥ ᑕᐃᒪ 

ᑲᔪᓯᓂᐊᕆᓪᓗᑕᓗ ᑕᐃᒫᒃ ᐱᐅᓛᒃᑯᑦ ᐊᑭᑭᓕᓈᓂᒃ 

ᓴᓇᒐᓱᖃᑦᑕᕐᓂᐊᕋᑦᑕ 

ᓄᓇᕗᒻᒥᐅᓄᑦ ᐅᓄᖅᑐᑦ ᐊᐃᑦᑖᖑᒐᓗᐊᖅ 

ᑕᐃᒪᐃᓐᖏᒻᒪᑕ ᑕᐃᒃᑯᐊ ᒥᑭᑦᑑᑎᑯᓗᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᑭᖑᕙᕆᐊᖅᑎᓯᒪᓂᐊᕐᒪᑕᒎᖅ 

ᑮᓇᐅᔭᓂᒃ ᓴᓂᕐᕙᒃᑕᐅᓚᐅᖅᑐᓂᑦ ᓄᓇᕗᒻᒧᑦ. 

ᐊᐱᖅᑯᑎᒐᖃᐃ ᑕᕝᕙᓂ, ᖃᓄᐃᒻᒪᑦ ᓄᓇᕗᑦ  

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑖᒃᑯᓄᖓ 

ᒐᕙᒪᑐᖃᒃᑯᑦ ᑮᓇᐅᔭᓂᑦ ᓴᖅᑭᑕᐅᔪᓂᒃ ᑖᓐᓇ 

ᐅᖃᐅᓯᖃᓚᐅᓐᖏᓚᑦ ᐃᒡᓗᓕᕆᓂᕐᒧᑦ 

ᑮᓇᐅᔭᖁᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᑭᖑᕙᕆᐊᖅᑎᑕᐅᓂᖓ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᒃᑐᖅᓯᓯᒪᓐᖏᑦᑐᖅ 

ᑮᓇᐅᔭᖅᑖᕆᖃᑦᑕᖅᑎᑦᑎᓂᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᒃ ᒥᓂᔅᑐ. ᖃᔅᓯᑲᓪᓚᖕᓂᒃ ᐊᐱᖅᑯᑎᖃᕈᒪ 

ᑭᓯᐊᓂᓕ ᓯᕗᓪᓕᖅᐹᕐᓕ ᐊᐱᖅᑯᑎᒋᔪᒪᔭᕋ 

ᐅᖃᐅᓯᕆᔭᐅᖅᑲᐅᔪᑦ ᒪᑐᐃᕈᑎᖕᓂ. ᑖᓐᓇᓗ 

ᐅᖃᐅᓯᕆᖅᑲᐅᔭᐃᑦ ᖁᐊᖅᓵᕐᓇᖅᑐᓂ ᒪᑯᐊ 

ᐊᑭᑐᔪᖅᑐᖅᑐᑦ ᑮᓇᐅᔭᖅᑐᕈᑎᒃᓴᓂ 

ᓄᒃᑎᖅᑕᐅᖃᑦᑕᕐᓂᖏᑦ ᐊᕐᕌᒍᒧᑦ.  

 

ᑕᕝᕙᓂ ᐊᖏᖅᑕᐅᓇᓲᑎᒃᓯᓐᓂ ᒪᕐᕈᐊᖅᑎᖅᖢᓂ 

ᐅᖃᐅᓯᐅᓯᒪᖕᒪᑦ ᑕᒪᕐᒥᒃ ᐃᒡᓗ ᓄᑖᓐᖑᕆᐊᕈᑎᓄᑦ 

ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 

ᐃᖅᑲᓇᐃᔭᖅᑎᓪᓗ ᐃᒡᓗᖏᓐᓄᑦ.  

 

ᑖᒃᑯᐊ ᓄᑖᓐᖑᖅᑎᕆᐊᕈᓂ ᐃᒡᓗᓕᕆᔨᒃᑯᑦ  



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

  279 

ᐃᒡᓗᖁᑎᖏᑦ $13.5 ᒥᓕᐊᖑᓂᕋᖅᑲᐅᒐᕕᑦ ᑖᓐᓇ 

ᖄᖏᐅᑎᓯᒪᔪᒻᒪᕆᒃ $6 ᒥᓕᐊᓂᒃ ᑐᒃᓯᕋᖅᑕᓯ 

ᐊᒻᒪᓗ ᑕᐃᒪᓐᓇ ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ. 

ᑖᓐᓇ ᖁᐊᖅᓵᕆᕈᔪᒃᑲᒃᑯ ᑐᒃᓯᕋᕋᕕᑦ 

ᒥᓕᐊᖏᓐᓃᑦᑐᐊᓗᖕᓂᒃ ᑮᓇᐅᔭᓂᒃ ᑭᓯᐊᓂᓗ 

ᐊᑕᐅᑦᑎᒃᑯᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓄᒃᑎᖅᑎᕆᑐᐃᓐᓇᕐᓗᑎᒃ ᐅᓄᕐᓂᒃᓴᒻᒪᕆᖕᓂᒃ.  

 

ᐃᓱᒪᖅᑲᐅᒐᒪ ᒥᓂᔅᑐ 

ᐊᑐᐃᓐᓇᐅᑎᑦᑎᔪᓐᓇᕋᔭᖅᑲᖃᐃ ᐊᒡᒍᖅᑐᓯᒪᔪᓂᒃ 

ᒪᓐᓇ ᓄᒃᑎᖅᑕᐅᓂᐊᑦ ᑖᒃᑯᐊ ᑮᓇᐅᔭᑦ ᐊᕐᕌᓂ 

ᐊᑐᓚᐅᓐᖏᑦᑐᑦ 17-18-ᒧᑦ ᓄᒃᑎᖅᑕᐅᓚᐅᕐᓕᑦ 

ᐊᒻᒪᓗ ᓄᒃᑎᖅᑎᑕᐅᓂᐊᖅᑐᕆᔭᐅᔪᑦ 18-19-

ᒨᖅᐸᓪᓕᐊᓕᖅᑎᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓈᓴᐅᑎᑦ 

ᑎᒍᒥᐊᓚᐅᕋᑦᑎᒍ ᐃᒪᓐᓇ ᒪᓕᒐᓕᐅᖅᑎᐅᖃᑎᓐᓂ 

ᐊᑐᐃᓐᓇᐅᑎᑦᑐᓐᓇᕐᓂᐊᖅᑕᕗᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᔅᓱᒧᖓ 

ᓂᕆᐅᒋᑦᑎᐊᖅᐸᒃᑲ. ᐃᓚᒋᐊᑐᐃᓐᓇᕐᓗᒍᖃᐃ 

ᑕᐃᒃᑯᐊ ᐊᒡᒍᖅᑐᖅᓯᒪᔪᓐᓇᖅᐸᑦ ᐊᔾᔨᒌᓐᖏᑦᑐᓄᑦ 

ᐱᓕᕆᐊᒃᓴᓄᑦ ᐊᒡᒍᖅᑐᖅᓯᒪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᒡᒍᖅᑐᕈᓐᓇᕐᒪᖔᑦᑎᒍ ᑕᐃᒪᒃ 

ᐃᓗᓕᑯᓘᔭᖏᑦᑎᒍᑦ ᓇᓗᔪᖓ. ᐱᔭᕆᑐᒐᔭ 

ᐱᔪᓐᓇᕈᑦᑕ ᐄᖑᓂᐊᖅᐳᖅ ᐱᔪᓐᓇᕈᑦᑕ. ᐄ 

ᐱᔪᓐᓇᖏᒃᑯᑦᑕ ᖃᓄᑭᐊᖅ ᖃᓄᐃᓕᔪᓐᓇᕐᒪᖔᑦᑕ 

ᖃᐅᔨᒋᐊᕐᓂᐊᖅᐸᕋ ᑕᐃᒪᓐᓇ 

ᐅᖃᑲᐅᑎᒋᔪᓐᓇᓐᖏᑦᑐᖓ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑖᔅᓱᒧᖓ 

ᑭᐅᔾᔪᑎᖏᓐᓄᑦ. ᑕᐃᓐᓇ ᖁᔭᒋᒐᔭᖅᑕᒃᑲ 

ᖃᓄᐃᑦᑐᑐᐃᓐᓇᐃᑦ.  

 

ᑕᐃᒪᓕ ᑲᔪᓯᒋᐊᕐᓗᖓ ᐊᐱᖅᑯᑎᓄᑦ ᐊᓯᖏᓐᓄᑦ. 

ᑕᕝᕙᓂ ᑎᑎᖅᑲᖁᑎᑦᓯᓐᓂ ᓄᑖᓄᑦ 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓄᑦ. ᒪᒃᐱᒐᖅ 2-ᒥ 

ᑕᕝᕙᓂ ᐊᑐᖅᓯᒪᔪᓂ ᐊᒡᒍᖅᑐᖅ ᐊᒡᒍᖅᓯᒪᔪᑦ 

ᓇᖕᒥᓂᕆᔭᐅᔪᑦ ᐃᒡᓗᓕᕆᔨᒃᑯᓐᓂᒃ ᐊᒻᒪᓗ  

ᐊᑐᖅᑐᐊᖅᑕᐅᔪᑦ ᓄᓇᓖᑦ ᐊᑐᓂᑦ ᑎᑎᕋᖅᓯᒪᔪᑦ.  

ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᖕᒪᑎᒃ 

ᐊᑐᖅᑐᖃᕐᒪᑕᒎᖅ 1,500-ᓂᒃ ᐃᖅᑲᓇᐃᔭᖅᑎᑦ 

ᐃᒡᓗᖏᓐᓄᑦ. ᑖᓐᓇ ᓇᓗᓇᐃᖅᓯᒪᓪᓗᓂ ᓄᓇᓖᑦ 

ᐊᑐᓃᖓᓪᓗᒋᑦ.  

 

ᑕᐃᒪᓕ ᖁᐊᖅᓵᕆᒐᒃᑯ ᑕᕝᕙᓂ ᐅᖅᓱᖅᑑᒧᑦ 157 

ᓇᖕᒥᓂᕆᔭᑎᑦ 78-ᓂᒃ ᐊᑐᖅᑐᐊ 235-ᓂᒃ 

ᐃᒡᓗᓂᒃ ᑖᒃᑯᓇᓐᖓᑦ 1,500-ᓂᒃ ᐃᒡᓗᖁᑎᔅᓯᓐᓂᒃ. 

ᑖᓐᓇ ᑕᒻᒪᖅᓯᒪᓐᖏᑦᑑᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᑕᒻᒪᖅᓯᒪᖅᑰᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᖅᓱᖅᑑᖅ 150-ᓂᒃ ᐊᖏᕐᕋᖅᑕᓕᒃ. 

ᓱᓕᕚ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᖃᒃᑲᓐᓂᑲᐃᓐᓇᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ, ᐊᓯᐊᒍᑦ 

ᐅᖃᕐᓗᒍ. ᓯᕗᓪᓕᕐᒥᖃᐃ ᑖᒃᑯᐊ ᖃᓄᑎᒋ ᖃᓄ 

ᓱᓕᑎᒋᖕᒪᖔᑕ ᓈᓴᐅᑏᑦ ᑕᕝᕙᓂ ᓈᓴᐅᓰᖅᓯᒪᔪᒥᒃ 

ᑕᕝᕙᓂ ᐸᐃᑉᐹᓂᒃ ᑐᓂᖃᓯᐅᑎᖃᐅᔭᔅᓯᓄᑦ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ 

ᖃᐅᔨᒋᐊᒃᑲᐃᓐᓇᖅ. ᑖᓐᓇ ᑕᒻᒪᖅᓯᒪᑐᐃᓐᓇᕆᐊᓕᒃ 

ᑎᑎᕋᖅᓯᒪᓂᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᐃᒪ ᖁᔭᓕᒐᔭᖅᐳᒍᑦ ᑖᒃᑯᐊ 

ᖃᐅᔨᔪᓐᓇᕈᑦᑕ ᑕᒻᒪᖅᓯᒪᓐᖏᑦᑐᓂᒃ 

ᐊᑐᐃᓐᓇᐃᕝᕕᐅᒍᑦᑕ ᖃᐅᔨᔪᒥᓇᕋᔭᖅᑐᓂᒃ. ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᖃᓄᖅ 

ᓴᓂᕐᕙᐃᓯᒪᒐᑦᑕ, ᒥᓂᔅᑕᖃᐃ 

ᑕᐃᒪᐃᓕᐅᕈᔾᔨᔪᓐᓇᖅᑐᖅ ᐅᕙᑦᑎᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐄᓪᓚᑦᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐊᖏᖅᑐᖅ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐃᓐᓇᖅ ᓱᓕ ᑎᑎᖅᑲᖁᑎᓐᓂ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᒪᒃᐱᒐᖅ 5-ᒥ, 

ᑕᒫᓂ ᑕᐅᓇᓂ ᐊᑖᓂ ᑖᒃᑯᐊ ᐊᑐᖅᑕᒥᓂᖏᓐᓄᑦ, 

ᒪᒃᑯᒃᑐᓄᑦ ᐃᒡᓗᓕᕆᔨᕐᔪᐊᒃᑯᑦ 900-ᓂᑦ 

ᐃᒡᓗᑖᕈᒪᓯᒪᔪᑦ ᑖᒃᑯᓇᖓ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂᒃ. ᒥᓂᔅᑕ ᐅᖃᕈᓐᓇᖅᐹ ᑖᓐᓇ 900 

ᐅᑕᖅᑭᔪᑦ ᐃᖅᑲᓇᐃᔭᖅᑏᑦ ᓄᑖᖑᕚ ᑖᓐᓇ 

ᓈᓴᐅᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒫᓐᓇᐅᔪᖅ ᑖᒃᑯᐊ 

1,033-ᖑᒻᒪᑕ ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒪᑐᐃᓐᓇᖅ ᖃᔅᓯᑦ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᑦ ᐅᑕᖅᑭᕙᑦ ᐃᒡᓗᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑦ ᑖᓐᓇ 

ᖃᐅᔨᒪᓐᖏᑕᕗᑦ ᓈᓴᐅᑎᓪᓚᑦᑖᖓ ᑕᕝᕙᓂ 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᑦ 

ᐅᑕᖅᑭᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖᖑᒐᓗᐊᖅ ᓈᓴᐅᑏᑦ ᐱᓯᒪᔭᐅᖃᑦᑕᖏᒻᒪᑕ. 

 

ᑲᔪᓯᑐᐃᓐᓇᕐᓗᖓ ᐅᕗᖓ ᓄᓇᓯᐅᑎᑖᕈᑎᒃᓴᓄᑦ. 

ᑕᕝᕙᓂ ᒪᒃᐱᒐᖅ 4-ᒥ ᑕᕝᕙᓂ ᑎᑎᕋᖅᓯᒪᔪᖅ 

ᓂᐅᕕᐊᖑᖃᑦᑕᖅᑐᑦ ᓄᑖᑦ ᐊᕐᕌᒍᓄᑦ 

ᐊᒡᒍᖅᑐᖅᓯᒪᓪᓗᑎᒃ. ᑖᒃᑯᐊᓗ ᓄᑖᑦ ᓄᓇᓯᐅᑏᑦ 

ᒪᕐᕉᖕᓂᒃ 33-ᓄᑦ 14-ᖑᒐᔪᒃᑐᖅ ᐊᕐᕌᒍᑕᒫᖅ 

ᓄᓇᓯᐅᑎᑦ ᓄᑖᑦ.  

 

ᑕᕝᕙᓂᓕ ᑎᑎᖅᑲᖁᑎᔅᓯᓐᓃᑦᑐᑦ ᑐᒃᓯᕋᕋᔅᓯ 29-

ᓂᒃ ᓄᑖᓂᑦ ᓄᓇᓯᐅᑎᓂᒃ ᐊᕐᕌᒍᑕᒫᑦ ᑖᒃᑯᓄᖓ 

ᐅᑭᐅᓄᑦ ᑕᓪᓕᒪᓄᑦ ᐸᕐᓇᐅᑎᖏᓐᓂᒃ 

ᐊᑭᑐᔪᖅᑐᖅᑐᑦ. ᑖᒃᑯᐊᓕ 

ᓂᐅᕕᓪᓚᑦᑖᖃᑦᑕᕐᓂᐊᖅᐸᑦ 29-ᓂᒃ ᐊᕐᕌᒍᑕᒫᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐆᐃᒧᑦ 

ᑭᐅᔭᐅᖁᓐᖑᓱᒃᑲᓗᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᓄᓇᓯᐅᑏᑦ ᐱᓪᓗᒋᑦ  

ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ. 

ᑕᐃᒪᓐᓇᓂ ᐊᓯᓃᖃᑦᑕᖅᑐᒍᑦ ᐊᕐᕌᒍᑕᒫᑦ ᐊᑕᐅᓯᖅ 

ᐃᓛᓐᓂᒃᑯᑦ ᓄᓇᓕ ᐱᖓᓱᓂᒃ 

ᓄᓇᓯᐅᑎᑖᕆᐊᖃᓲᖑᒻᒪᑦ ᐱᑐᖃᕈᓗᐊᕋᐃᒻᒪᑕ. ᐄ, 

ᑕᐃᒪᐃᑦᑎᐊᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᑐᑭᓯᑎᒃᑲᕕᓐᖓ. ᑲᔪᓯᒋᐊᓪᓗᑕ, 

ᑭᖑᓪᓕᖅᐹᕆᓂᐊᓕᖅᑕᓐᓄᑦ. ᐃᖅᑲᓇᐃᔭᖅᑎᓄᑦ 

ᐃᒡᓗᒃᓴᓂᑦ ᑎᑎᕋᖅᓯᒪᔪᓂ, ᐃᒡᓗᓕᕆᔨᕐᔪᐊᒃᑯᑦ 

ᐅᖃᖅᓯᒪᖕᒪᑕ ᐊᑕᐅᓯᕉᖅ ᐃᒡᓗ $450,000-ᓂᒃ 

$500,000-ᓄᐊᖓᓲᖑᖕᒪᑕ. ᑖᓐᓇ ᒥᒃᓴᐅᓴᒃᓯᒪᔪᖅ 

ᐊᑕᐅᓯᕐᒦᒃ ᐱᖓᓱᓂᓪᓘᓐᓃᑦ ᐃᒡᓗᕈᓯᓕᖕᒧᑦ 

ᐃᒡᓗᒧᑦ ᐊᑭᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔩᒃᑯᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᒪᕐᕉᖕᓂᒃ 

ᐱᖓᓱᓂᓪᓘᓐᓃᑦ ᐃᒡᓗᕈᓯᓕᒃ ᑕᐃᒫᓪᓗᐊᖅ 

ᐊᑭᖃᓲᖑᔪᖅ. ᓇᒥᓗ ᓴᓇᔭᐅᖕᒪᖔᑦ ᓄᓇᒥ 

ᒪᓕᓲᖑᖕᒥᔪᖅ ᐊᑭᖏᑦ, ᑕᒫᓂᐸᓘᔭᓲᑦ ᑕᐃᒪᓐᓇ 

ᐊᖏᑎᒋᔪᑦ ᐃᒡᓗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑭᖑᓪᓕᒻᒥ 

ᐊᐱᖅᑯᑎᒃᑲᓐᓂᕆᓐᖑᓱᓕᒻᒥᔭᒃᑲ. ᒥᔅᓴᐅᓴᔅᓯᒪᒐᔅᓯ 

$500,000 ᐊᑕᐅᓯᖅ ᒪᕐᕉᓐᓂᒃ ᐱᖓᓱᓂᓐᓘᓐᓃᑦ 

ᐃᒡᓗᕈᓯᓕᒃ ᐃᒡᓗ. ᑖᒃᑯᐊᓕ ᓄᓇᕘᒥ 

ᐃᒡᓗᓕᕆᔨᔾᔪᐊᒃᑯᑦ ᒥᔅᓴᐅᓴᔅᓯᒪᕚᑦ 

ᐃᒡᓗᕋᓛᖑᓂᖅᓴᐃᑦ ᖃᑦᑎᕌᕋᔭᒻᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒡᒐᐃ,  

ᐃᒃᓯᕙᐅᑖᖅ. ᑕᐃᒪᐃᓕᐅᓚᐅᖅᓯᒪᓐᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᐱᕈᓱᓪᓚᕆᒃᑲᒪᐃᓛᒃ ᒐᕙᒪᒃᑯᑦ ᑕᒪᒃᑯᓂᖓ 

ᖃᓄᐃᑦᑐᕈᓘᔭᓐᓂᒃ ᐊᔾᔨᒌᖏᑦᑐᓂᒃ 

ᐃᒡᓗᓕᐅᕈᑎᔅᓴᓂᒃ ᕿᓂᕆᐊᖃᕋᓗᐊᕐᖓᑕ ᓄᑖᓂᒃ 

ᐃᒡᓗᓕᐅᕈᑎᔅᓴᓂᒃ. ᓄᓇᕘᒥᐅᑕᓕᒫᕋᓗᐃᑦ ᐃᒡᓗᒥᒃ 

ᐊᖏᔪᒥᒃ ᐃᒡᓗᖃᕆᐊᖃᖅᑐᐃᓐᓈᓗᖏᒻᒪᑕ. 

ᐱᓗᐊᖅᑐᒥᒃ ᑕᐃᒃᑯᐊ ᐃᓚᖏᑦ 

ᐃᒡᓗᕋᓛᒥᖃᑦᑕᖅᑐᐃᑦ ᖁᕕᐊᓱᓪᓚᕆᒃᑲᔭᖅᑐᑦ 

ᐃᒡᓗᑖᕈᓐᓇᖅᑲᑕ ᐊᖏᕐᕋᓪᓚᕆᒻᒥᒃ 

ᐃᒡᓗᕋᓛᖑᒻᒥᔫᒐᓗᐊᒥᑦᑕᐅᖅ ᒥᑭᔫᒐᓗᐊᒥᑦᑕᐅᖅ. 

ᒥᓂᔅᑑ, ᑕᒪᑐᒥᖓ ᕿᒥᕐᕈᒋᐊᕈᓐᓇᕋᔭᖅᑳ, 

ᑕᐃᒪᐃᑦᑐᓂᒃ ᓴᓇᔪᖃᕈᓐᓇᕋᔭᖏᒃᑲᓗᐊᒻᒪᖔᑦ 

ᒥᑭᔫᑕᐅᓂᖅᓴᓂᒃ ᐃᓄᑐᐊᖅᓯᐅᑎᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐊᑑᑎᖃᓗᐊᕋᔭᖏᑦᑐᖅ ᐊᑭᑐᓗᐊᕋᔭᖅᐸᓪᓚᐃᔪᖅ, 

ᐃᒡᓗᓕᕆᔨᔾᔪᐊᒃᑯᑦ ᑲᑎᓐᖓᐅᖅᑐᓂᒃ, ᖁᓕᓂᒃ 12-

ᓂᓪᓘᓐᓃᑦ ᐊᔾᔨᒌᖏᑦᑐᓂᒃ 

ᑲᑎᓐᖓᐅᖅᑐᕈᓘᔭᖅᑐᓂᒃ ᐃᒡᓗᓕᐅᖃᑦᑕᖅᓯᒪᒻᒪᑕ, 

ᐊᑕᐅᓯᕐᒥᒃ ᓯᓂᕝᕕᖃᐅᖅᑐᓂᒃ. 

 

ᒪᓕᒐᓕᐅᖅᑎᐅᖃᑎᒪ ᑲᑎᖅᓱᑎᐊᖅᑲᒋ 

ᖃᐅᔨᒍᓐᓇᑎᐊᖅᑐᖅ ᐊᑭᑐᓂᖅᓵᓘᒐᔭᕐᖓᑦ, 

ᒥᑭᔫᒐᓗᐊᑦ ᐃᒡᓗ ᐅᖅᑰᓴᐅᑎᖃᕆᐊᖃᑦᑕᖅᑯᑦ, 

ᖁᕝᕕᖃᕆᐊᖃᑦᑕᖅᑰ, ᐅᕕᓂᓐᓂᐊᕝᕕᖃᕆᐊᖅᑯ,  

ᓈᒻᒪᒋᐊᖃᒻᒪᑕ, ᐅᖅᑰᑎᑕᐅᒋᐊᖃᕆᓪᓗᓂᓗ, 

ᓄᓇᖃᕆᐊᖃᕋᔭᕆᓪᓗᓂᓗ ᐃᒡᓗᖃᕝᕕᔅᓴᒥᒃ. 

ᑕᑯᓐᓇᓐᖑᐊᑐᐃᓐᓇᖅᑐᒍ ᐃᓱᒪᒋᑐᐃᓐᓇᖅᑐᒍ 

$100,000-ᒐᓛᓘᖓᕋᔭᖅᑐᖅ ᐃᒡᓗᕋᓛᕈᓗᒃ 

ᐃᖃᓗᓐᓂ. ᐊᑭᑐᔪᐊᓘᓕᕈᓐᓇᕐᖓᑦ ᕿᓚᒥᑯᓗᒃ 

ᐃᓕᓯᖏᓪᓗᓂ ᐊᑕᐅᑦᑎᒃᑯᑦ.  

 

ᑲᑎᓐᖓᔪᓂ 12-ᓂ 10-ᓂᒃ ᓴᓇᖏᓪᓗᓂ 

ᐊᑭᑭᓐᓂᔅᓴᓪᓚᕆᐅᒐᔭᖅᑐᖅ ᐊᑕᐅᓯᑐᐊᒥᒃ 

ᐅᖅᑰᓴᐅᑎᖃᓪᓗᑎᒃ, ᐊᑕᐅᓯᕐᒥᒃ ᖃᑦᑕᖃᓪᓗᑎᒃ 

ᑕᐃᒫᒃ ᑕᒪᒃᑯᐊᓕᒪᑦ ᐃᓱᒪᒋᔭᐅᒋᐊᖃᓲᖑᒻᒪᑕ. 

ᑭᓯᐊᓂᓕ ᑕᖅᑳᓂ ᐃᓄᒃᑕᖃᖅᑲᑦ ᓇᒻᒥᓂᖅ 

ᒥᑭᓐᓂᖅᓴᓂᒃ ᐃᒡᓗᓕᐅᖃᑦᑕᕈᒪᔪᓂᒃ, 

ᐃᓱᒪᖅᓱᑎᐊᖅᑐᑦ ᑕᑯᖃᑦᑕᓛᖅᑐᔅᓴᐅᕗᒍᑦ 

ᓯᕗᓂᑦᑎᓐᓂ. ᒫᓐᓇᓕ ᐃᒡᓗᓕᕆᔨᔾᔪᐊᒃᑯᑦᑎᒍᑦ 

ᐊᑭᑐᓗᐊᕋᔭᖅᑐᑦ ᑕᑯᓐᓈᖅᑐᒍ.  

 

ᖃᐅᔨᓴᖅᑕᐅᒋᐊᖓ ᐊᑑᑎᖃᖏᑦᑐᖅ 

ᖃᐅᔨᓴᖅᑕᐅᑎᒍᓐᓇᖅᑕᕋᓗᐊᕗᑦ ᑭᓯᐊᓂᓕ 

ᐊᕐᕌᒍᓂ ᐊᓂᒍᖅᓯᒪᔪᓂ ᐃᒡᓗᓕᐅᖃᑦᑕᖅᓯᒪᑎᓪᓗᒍ 

ᑲᑎᓐᖓᐅᖅᑐᓂᒃ. ᐊᑭᑭᓐᓂᖅᓴᐅᒻᒪᑦ 

ᖃᐅᔨᓯᒪᒐᑦᑎᒍᑦ 6 ᑲᑎᓐᖓᔪᑦ ᐱᖓᓲᔪᖅᑐᐃᑦ 

ᐃᒡᓗᓕᐊᖑᖃᑦᑕᑎᓪᓗᒋᑦ.  

ᐊᑕᐅᓯᕐᒥᒃ ᐃᒻᒥᒃᑰᖅᑐᒥᒃ ᐃᒡᓗᕋᓛᖑᓂᖅᓴᐃᑦ 

ᐊᖏᕐᕋᔅᓴᐃᑦ ᐊᑭᑐᓂᖅᓴᐅᒐᔭᖅᑐᒋᒐᑦᑎᒍᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᔭᕋᓗᐊᕋ ᒥᓂᔅᑐ, 

ᐃᒡᓗᓕᐅᒃᑲᓐᓂᕆᐊᖃᕋᑦᑕ ᐊᑭᑭᓐᓂᖅᓴᐅᔪᓃᒃ 

ᑭᓯᐊᓂ ᒥᑭᔫᑕᐅᓂᖅᓴᐃᑦ ᑲᑐᔾᔨᒍᓐᓇᕐᖓᑕ 

ᐊᑕᐅᓯᖅ ᐅᖅᑰᓴᐅᑦ. ᑲᑐᔾᔭᒥᒃ 

ᐅᖅᑰᓴᐅᑎᖃᕈᓐᓇᒻᒥᒻᒪᑕᑦᑕᐅᖅ 

ᐃᓛᒃᑰᖓᒐᓗᐊᕐᓗᑎᒃ. 

 

ᒥᓂᔅᑐ ᖃᐅᔨᒋᐊᕈᓐᓇᕋᔭᖅᑲ ᐅᕝᕙᓘᓐᓃᑦ 

ᐅᖃᕈᓐᓇᖅᓯᒐᔭᖅᑲ ᑐᓂᓯᒍᓐᓇᕋᔭᖅᑲᑦ 

ᐃᓪᓗᕐᕕᑦᓴᒥᒃ, ᑎᒥᖁᑎᐅᔪᒧᑦ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᒧᑦ ᑕᐃᒃᑯᓄᖓᓘᓐᓃᑦ 

ᑭᒃᑯᑐᐃᓐᓇᕐᓂᒃ ᐃᓪᓗᓕᐅᖅᑎᑦᓯᓲᓂᒃ 

ᐃᓪᓗᓕᐅᖅᑎᑦᑎᓲᓂᒃ ᐃᓪᓗᓕᐅᕈᔾᔨᓲᓂᒃ Habitat 

Humanity-ᑯᑦ ᐊᔾᔨᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐱᕆᒻᒪᑦ. ᐅᖃᖃᑎᖃᕆᐊᖃᕋᔭᖅᑐᑦ 

ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᒃ 

ᓄᓇᑖᖅᑎᑦᓯᖃᑦᑕᓲᓄᑦ ᐃᓪᓗᖃᕐᕕᓴᖅᑖᑎᑦᓯᓲᓂᒃ 

ᐅᖃᑐᐃᓐᓇᕐᓗᒍ ᐱᔭᕆᐊᑭᑦᑐᑯᓘᓐᖏᒻᒪᑦ. ᒫᓐᓇᓕ 

ᑕᐃᒪ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᑐᓗᐊᖅᑑᔮᖅᑑᑦ 

ᐊᓯᖏᓐᓂᒃ ᐱᔭᑦᓴᖃᓗᐊᖅᑎᓪᓗᒋᑦ. ᑕᖅᑲᒃᑯᐊ 

ᑎᒥᕈᓘᔭᐃᑦ ᑕᐃᒪᐃᓕᐅᕈᒪᑉᐸᑕ 

ᐃᓪᓗᓕᕆᔨᕐᔪᐊᒃᑯᓐᓂᒃ ᖃᐅᔨᒃᑲᐃᔪᓐᓇᕐᒥᔪᑦ. 

ᒫᓐᓇᓕ ᐊᖏᕐᕋᖃᓐᖏᑦᑐᓂᒃ 

ᐊᖏᕐᕋᑖᖅᑎᑦᓯᒐᓱᐊᕋᑦᑕ ᑲᑎᓐᖓᐅᖅᑐᒥᒃ 

ᐃᓪᓗᓕᐅᖃᑦᑕᕐᓗᑕ. ᑐᐊᕕᖅᑐᒃᑯᑦ.  

 

ᑕᒪᒃᑯᐊᖏᓛᒃ ᓇᒻᒥᓂᖅ ᒥᑭᔫᑕᐅᓂᖅᓴᓂᒃ 

ᐊᖏᕐᕋᓕᐅᕈᒪᔪᐃᑦ ᐊᑭᕋᖅᑐᕈᒪᓐᖏᑕᕋᓗᐊᒃᑲ 

ᐊᔾᔨᒌᓐᖏᑦᑐᕈᓘᔭᕐᓂᒃ ᑮᓇᐅᔭᓂᒃ 

ᑐᑦᓯᕌᖅᓴᖅᑕᖃᕐᖓᑦ ᐃᓪᓗᓕᕆᔨᕐᔪᐊᒃᑯᓐᓂᒃ 

ᓴᖅᑭᖅᑐᖃᕈᓐᓇᑐᐃᓐᓇᕆᐊᖃᓛᕐᖓᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ. ᑕᒪᐅᖓ 

ᑐᕌᖓᒍᓐᓇᑐᐃᓐᓇᕆᐊᖃᖅᑐᑎᒃ. ᑕᒪᓐᓇ 

ᐊᑭᕋᖅᑐᕈᒪᓐᖏᑕᕋᓗᐊᕋᐃᓛᒃ ᑭᓯᐊᓂ 

ᓴᖅᑭᓪᓚᕆᒍᓐᓇᖅᑐᓂᒃ ᐃᓱᒪᖃᕆᐊᖃᕋᑦᑕ. ᑕᖅᑲᓂ 

ᑕᐃᒪ ᑕᐃᒪᐃᓕᐅᕈᒪᔪᖃᕐᓂᐊᓂᖅᑲᑦ ᐊᕐᕌᒍᓂ 

ᐊᒡᒍᖅᑐᓂ ᐃᓪᓗᓕᕆᔨᕐᔪᐊᒃᑯᓐᓄᑦ ᑕᒪᓐᓇ 

ᑮᓇᐅᔭᖃᖅᑎᑕᐅᒋᐊᖓ 

ᕿᒥᕐᕈᔭᐅᖃᑦᑕᕈᓐᓇᑦᑎᐊᕋᔭᖅᑐᖅ. 

ᑕᐃᒪᐃᒍᒪᔪᖅᑕᖃᖅᑲ ᑕᖅᑲᓂ ᐃᒻᒥᓂᒃ 

ᓴᓇᒍᒪᔪᖅᑕᖃᖅᑲᑦ ᒥᑭᔫᑕᐅᓂᖅᓴᓂᒃ 

ᓇᒻᒥᓂᖅᑖᕆᓂᐊᖅᑕᒥᓂᒃ.ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓪᓚᕆᓐᖑᓱᓕᖅᑕᕋᐅᓇ ᖃᑦᑎᐅᕙᑦ 

ᑕᐃᒪ ᐃᓪᓗᓕᕆᔨᒃᑯᑦ ᐃᖃᓗᓐᓂ ᖃᑦᑎᓂᒃ 

ᐃᓪᓗᖁᑎᖃᖅᑲᑦ ᐃᓐᓄᑦᓯᒪᓐᖏᑦᑐᓂᒃ. ᐊᒻᒪᓗ 

ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᐊ ᑐᓂᒍᓐᓇᕋᔭᖅᑲᐃᑦ 

ᐊᑭᑐᓗᐊᓕᕐᖓᑦ ᐊᖏᔫᑕᐅᓂᖅᓴᓂᒃ ᓴᓇᒋᐊᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐳᑖᖅ. ᖁᓕᐅᕙᓪᓚᐃᔪᑦ 

ᑐᐊᔭᓪᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ 

ᐃᑭᑦᑐᒥᓃᓪᓘᓐᓃᑦ ᓴᒃᑯᒍᓐᓇᕋᔭᖅᐸᓪᓚᐃᔭᖏᑦ. 

ᑐᓂᓯᒋᐊᑦᓴᕐᓕ ᑕᑯᓐᓈᕋᔭᓐᖏᑐᒎᑦ. ᓄᓇ 

ᐊᓐᓂᓇᖅᑐᐊᓘᒻᒪᑦ ᐊᒥᒐᖅᑐᐊᓘᒻᒪᑦ. 6-ᓂᒃ 

ᑲᑎᓐᖓᔪᓂᒃ ᐃᓪᓗᓕᐅᕈᓐᓇᕐᓂᕈᑦᑕ 

ᓂᕈᐊᕆᐊᖃᕐᓂᕈᑦᑕ ᐊᑕᐅᓯᕐᒥᒃ ᐃᓪᓗᕋᓛᕐᒥᒃ 

ᐅᕝᕙᓘᓐᓃᑦ 6-ᓂᒃ ᑲᑎᓐᖓᔪᓂᒃ ᓴᓇᓂᐊᕐᓂᕈᑦᑕ 

ᐃᓪᓗᖃᕐᕕᒻᒥ 6-ᓂᒃ ᓴᓇᓂᐅᓴᑐᐃᓐᓇᕋᔭᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒪ ᒥᔅᑕ 

ᒪᐃᓐᖑᓂᐊᓕᕐᒥᔪᖅ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᑉᓗᑦᓯᐊᖅ. (ᑐᓵᔨᑎᒍᑦ) 

ᒪᑐᐃᖅᓯᒍᑎᒋᖅᑲᐅᔭᑦᓯᓐᓂᒃ 

ᐊᐱᖅᑯᑎᑦᓴᖃᑲᐃᓐᓇᕈᒪᔪᖓ. ᖁᔭᓐᓇᒦᒃ 

ᑭᐅᑦᑎᐊᖅᑐᐊᓘᖃᑦᑕᕋᑦᓯ ᒥᓂᔅᑐ 

ᐃᖅᑲᓇᐃᔭᖅᑎᑎᓪᓗ.  

 

ᐅᓪᓗᒥ ᖁᕕᐊᓱᓪᓚᕆᑦᑐᖓ ᓂᕈᐊᖅᑎᒋᓯᒪᔭᒃᑲ 

ᐊᕐᕕᐊᕐᒥ ᐱᓪᓗᒋᑦ ᑎᑭᕌᕐᔪᐊᕐᒥᓗ ᐊᕐᕕᐊᕐᒥᓗ 

ᐊᕐᕕᐊᕐᖏᓛᖅ 25-ᓂᒃ ᐃᓪᓗᑖᓛᖅᑐᑯᓘᒻᒪᑦ 

ᐊᕐᕌᒎᓂᐊᖅᑐᒥ. ᐊᒻᒪᓗ ᑎᑭᕌᕐᔪᐊᕐᒥᐅᑦ ᑕᓪᓕᒪᓂᑦ 

ᐃᓪᓗᑖᕐᓂᐊᖅᑐᑯᓘᒻᒪᑕᑦᑕᐅᖅ ᒪᕐᕉᓐᓂᓪᓗ 

ᐃᖅᑲᓇᐃᔭᖅᑎᓄᑦ ᒪᓐᓇᐅᓂᐊᖅᑐᖅ 

ᐊᓯᔾᔨᖏᒃᑯᑦᑎᒍᐃᓛᒃ. ᖁᕕᐊᓱᓪᓚᕆᑦᑐᖓᓕ 

ᓂᕈᐊᖅᑎᒋᓯᒪᔭᒃᑲ ᐱᓪᓗᒋᑦ ᐱᒻᒪᕆᐊᓗᒃ 

ᖃᐅᔨᒪᒐᑦᑎᒍ ᐃᓪᓗᖃᕐᓂᖅ 

ᐃᓪᓗᑖᕆᐊᖃᕐᓂᕗᓪᓗ.  

 

ᐃᓪᓗᓕᕆᔨᒃᑯᓪᓕ ᓄᓇᓕᓐᓂ ᑕᒪᒃᑮᓐᓂ 

ᖃᐅᔨᒪᒻᒪᑕᐃᓛᒃ ᐃᓪᓗᑖᕆᐊᖃᕐᓂᖓᓂᒃ 

ᖃᐅᔨᒪᑦᑎᐊᕐᖓᑕ. ᑕᐃᒪᓪᓗ 

ᒪᓕᒐᓕᐅᖅᑎᐅᖃᑎᓕᒪᑦᑎᐊᒃᑲ 

ᐃᓪᓗᓕᕆᔨᒃᑯᓯᓐᓄᑦ ᐳᓛᕆᐊᖃᑦᑕᖁᒐᓗᐊᖅᑲᓯ 

ᐱᒍᓐᓇᖅᓯᒐᐃᒍᑦᓯ. 

ᓇᒻᒥᓂᑦᑎᐊᒻᒪᕆᒃ ᑕᕝᕙᓐᖓᑦᑎᐊᒻᒪᕆᒃ 

ᖃᐅᔨᖃᑦᑕᕐᓂᐊᕋᑦᓯ ᐃᓱᒪᓗᒋᔭᐅᔪᓂᒃ. 

 

ᐅᖁᖅ ᐅᖃᐅᓯᕆᖅᑳᕐᓗᒍᖃᐃ. ᒫᓐᓇ 

ᐅᖃᐅᓯᐅᖃᑦᑕᖃᐅᓪᓗᓂᓗ ᓈᒻᒪᓈᑦᑎᐊᕐᖓᑦ  

ᐅᖃᐅᓯᕆᒋᐊᖓ ᐃᓪᓗᓕᕆᔨᕐᔪᐊᒃᑯᓐᓄᓪᓗ 

ᐱᓕᕆᐊᖑᕙᓗᑦᑐᕐᔫᔮᖅᑐᓂ 

ᓴᖅᑮᓚᕿᔾᔪᑎᒋᖃᑦᑕᖅᑕᖏᑦ ᑕᐃᒪ 

ᑲᒪᒋᔭᐅᒋᐊᖃᕐᖓᑕ ᐃᓄᒋᐊᓗᐊᖃᑦᑕᕐᓃᑦ ᐊᒻᒪᓗ 

ᐃᓪᓘᑉ ᐃᓚᖏᑦ ᐊᓂᕐᓂᖃᕐᓇᑦᑎᐊᓐᖏᓗᐊᖅᑐᓄᑦ 

ᑕᐃᒪᐃᖃᑦᑕᓲᖑᕙᓪᓚᐃᒻᒪᑕ ᑕᒪᓐᓇ ᓱᓕᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖁᒃ ᒪᓐᓇ 

ᐱᒪᕆᐊᓘᔪᓐᓇᖅᑐᖅ ᐊᑲᐅᓐᖏᓕᐅᕈᑎᐅᓗᓂ. 

ᐃᓪᓗᓕᕆᔨᕐᔪᐊᒃᑯᓪᓗ ᐃᖅᑲᖅᓴᕋᓱᔅᓯᒪᔫᒐᓗᐊᑦ 

ᓱᒻᒪᓄᑯᐊ ᑕᐃᒪᐃᓕᔪᐊᓘᖃᑦᑕᕐᒪᖔᑕ. 

ᐃᓪᓗᖏᓂᒃᑯᐊ ᐃᓪᓗᑦ 

ᑕᐃᒪᐃᓕᔾᔭᐃᒃᑯᑎᖃᕆᐊᓕᐅᒐᓗᐊᑦ. ᐃᓛᓐᓂᒃᑯᑦ 

ᐃᓄᖃᕋᐃᒻᒪᑕ ᖁᓕᐅᓗᐊᖅᑐᓂᓪᓘᓐᓃᑦ ᑎᓴᒪᓂᑦ 

ᐃᓄᖃᕆᐊᖃᖅᑎᓪᓗᒍ. ᑕᐃᒫᒃ 

ᕿᐅᒃᑲᖓᓗᐊᓕᖃᑦᑕᐸᓪᓚᐃᒻᒪᑕ ᐅᕝᕙᓘᓐᓃᑦ 

ᐊᓄᕌᕈᑎᖓ ᐃᓪᓘᑉ ᒪᑐᔭᐅᓯᒪᖃᑦᑕᖅᑳ. 

ᐅᕝᕙᓘᓐᓃᑦ ᖃᓄᑭᐊᖅ ᑭᓱᓂᒃᑭᐊᖅ 

ᐱᔾᔪᑎᖃᖅᑐᑎᑦ ᑕᐃᒪᐃᓕᖃᑦᑕᕐᖓᑕ 

ᑕᐃᒪᐃᓕᖃᕿᖃᑦᑕᕐᖓᑕ ᐅᖁᑉᐸᓕᐊᑦᑕᓕᖅᑯᑦ. 

ᑐᑭᓯᓇᓱᒋᐊᖓ ᐱᒡᒐᓇᖅᑐᕕᔾᔪᐊᕌᓗᒃ ᖃᓄᖅ 

ᑕᐃᒪᐃᓕᕙᓪᓕᐊᓲᖑᒻᒪᖔᖅ ᖃᓄᕐᓗ 

ᐲᔭᖅᑕᐅᔪᓐᓇᕐᒪᖔᑕ ᐃᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᓲᖑᒻᒪᓂᓛᒃ. ᐃᓪᓗᓕᕆᔨᕐᔪᐊᒃᑯᓪᓕ 

ᐱᓕᕆᒐᓱᔅᓯᒪᕙᑦ ᖃᐅᔨᒐᓱᑦᑐᑎᑦ 

ᓱᒻᒪᑦ ᑕᐃᒪᐃᓕᓚᕿᕙᒻᒪᖔᑕ? ᐃᒫ ᑎᒃᑯᐊᕐᓗᒍ 

ᐃᓪᓗ ᑕᐃᒪᐃᕝᕕᖓᒻᒪᑦ ᑕᐃᒪ ᑕᐃᒫᒃ ᓴᓇᓯᒪᒻᒪᑦ 

ᑕᐃᒪ ᐅᖁᓐᓂᐅᓴᓂᖅᓴᐅᓂᐊᖅᑐᕐᔫᔭᖅᑯ. 

ᑕᒪᒃᑯᓂᖓ ᖃᐅᔨᓯᒪᕕᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ, ᒥᔅᑕ ᐊᐅᓪᓚᒧᑦ ᑖᓐᓇ 

ᑭᐅᔭᐅᖁᔭᕋᓗᐊᕋ ᑖᓐᓇ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᐅᖁᕐᓂᑦ ᐲᔭᐃᓂᕐᒥᒃ 

ᖃᐅᔨᓴᖅᑎᑦᑎᓯᒪᔪᒍᑦ ᑎᓕᓐ ᖃᐅᔨᓴᖅᑎᒃᑯᖏᑦ 

ᖃᐅᔨᓴᖅᑎᑦᑐᑎᒍ. ᖃᐅᔨᒐᓱᐊᖅᑐᑕ ᖃᓄᑎᒋ 

ᐅᖁᑕᖃᕐᒪᖔᖅ ᐊᒻᒪᓗ ᓇᑭᑦ 

ᒥᑭᐊᕐᕕᖃᖅᐸᒻᒪᖔᑕ.  

 

ᐅᐱᒍᓱᓪᓚᕆᑦᑐᖓ ᐅᖃᕈᓐᓇᖅᑐᖓ 

ᐃᓪᓗᓕᕆᔨᕐᔪᐊᒃᑯᑦ ᓯᕗᒐᓯᔅᓯᕙᓪᓕᐊᔪᔮᓕᕐᖓᑕ 

ᖃᐅᔨᕙᓪᓕᐊᔪᕐᔫᔮᓕᕋᑦᑕᐃᓛᒃ 

ᖃᓄᐃᓕᐅᕈᓐᓇᕐᒪᖔᑦᑕ 

ᐅᖁᑦᑕᐃᓕᒪᑎᑦᑎᒍᓐᓇᕐᒪᖔᑦᑕ ᖃᓄᖅ 

ᐊᖏᕐᕋᕆᔭᐅᔪᓂᒃ. ᑕᐃᒪ ᑲᓇᑕᒥᐅᑕᐅᖃᑎᕗᑦ 

ᑕᐃᒪ ᕿᒥᕐᕈᐊᕐᒥᔪᐃᑦ ᓄᓇᕗᒻᒥ 

ᖃᓄᐃᓕᐅᕋᓱᐊᕐᒪᖔᑕᓕ ᐅᖁᐃᔭᐃᒐᓱᑦᑐᑎᑦ. 

ᑖᒃᑯᐊ ᐱᓕᕆᔨᕗᑦ ᖃᐅᔨᒪᔨᑕᕐᓂᑦ ᐅᖁᕐᓂᒃ 

ᐱᓕᕆᖃᑎᖃᖃᑦᑕᕐᖓᑕ ᖃᑦᑏᓐᓇᕈᓘᒻᒥᒻᒪᑕᐃᒃᑯᐊ 

ᐅᖁᕐᓂᒃ ᖃᐅᔨᒪᔨᑕᐅᓂᕋᖅᑕᐃᑦ. ᑕᐃᒃᑯᐊ 

ᐱᓕᕆᖃᑎᒋᕙᓕᖅᑕᕗᑦ. ᐊᓯᖏᓐᓂᓪᓗ ᑲᓇᑕᒥ 

ᓂᕈᐊᖅᑕᐅᓯᒪᕕᓐᓃᑦᑐᕈᓘᔭᐃᑦ ᐱᓕᕆᖃᑎᒋᒻᒥᔭᕗᑦ 

ᖃᐅᔨᑦᑎᐊᕋᓱᐊᖅᑐᑕ. ᐊᖏᕐᕋᓕᐅᖃᑦᑕᖁᔨᓪᓗᑕ 

ᐃᓪᓗᓕᐅᖃᑦᑕᖁᔨᓪᓗᑕᐃᓛᒃ 

ᐅᖁᓐᓂᐅᓴᓐᖏᑦᑐᓂᒃ. ᓯᓚᕗᓪᓗ 

ᐊᓯᔾᔨᖅᑕᓲᕕᔾᔪᐊᕌᓘᒻᒪᑦ ᐅᑭᐅᖅᑕᖅᑐᒥ ᑕᒪᓐᓇ 

ᐱᔾᔪᑕᐅᓯᓐᓈᐸᓪᓚᐃᒥᒻᒪᑦ.  

 

ᐃᓱᒪᒋᔭᐅᖃᓯᐅᔾᔭᐅᒋᐊᖃᓲᖑᒥᒻᒪᑕᓗ 

ᐃᓄᒋᐊᓗᐊᖃᑦᑕᕐᓃᑦ ᐊᒻᒪᓗ 

ᐃᓪᓘᑉ ᐊᓄᕌᕈᑎᖏᑦ ᐱᓲᖑᑦᑎᐊᕋᓗᐊᕐᒪᖔᑕ 

ᐅᕝᕙᓘᓐᓃᑦ ᓄᖅᑲᖅᑎᑕᐅᖃᑦᑕᕐᒪᖔᑕᓘᓐᓃᑦ 

ᑭᓱᑐᐃᓐᓇᕐᒥᒃ ᐱᔾᔪᑎᖃᖅᑐᑎᑦ. ᐃᓪᓘᑉ ᐃᓗᐊᓂ  

ᐊᓂᖅᓵᑐᕐᕕᔅᓴᐅᑦᑎᐊᕐᓂᖓ 

ᒪᑐᐃᕐᔫᒥᑎᒋᐊᕋᓱᒋᐊᖓ ᐃᓱᒪᒋᓯᒪᒻᒥᔭᕋᓗᐊᕗᑦ. 

ᑕᐃᒃᑯᐊᓘᓐᓃᑦ ᐃᓪᓗᓕᐊᖑᖃᑦᑕᖅᑐᒥᓃᑦ 

ᐃᓪᓗᔅᓴᖏᑦ ᐃᑭᐊᖅᑎᔅᓴᖏᓪᓗ 

ᐱᐅᓐᓂᕋᓗᐊᕐᒪᖔᑕ.  

 

ᖃᐅᔨᓴᖅᑕᐅᑎᒃᑲᓂᓯᓈᕐᒥᔭᕗᑦ. ᖃᐅᔨᒪᔨᑕᕐᓂᑦ 

ᐃᑲᔪᖅᑕᐅᓪᓗᑕ. ᐊᑐᖅᑕᐅᓚᐅᖅᓯᒪᓐᖏᑦᑐᓂᑦ 

ᐊᑐᖅᓯᓈᖅᑐᑕ ᖃᐅᔨᒐᓱᐊᕋᑦᑕ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᖅᑐᐊᓗᒃ. ᑖᒃᑯᓂᖓ 

ᐃᓗᓕᕈᓘᔭᓗᖏᓐᓅᔭᓐᖏᑦᑐᖓᐅᒐᓗᐊᖅ ᑭᓯᐊᓂᓕ 

ᑕᐃᒃᑯᐊ ᐃᒡᓗᖃᖅᑐᑦ ᑕᐃᓐᓇ ᖃᒥᑉᐸᒍ ᑕᐃᓐᓇ 

ᐊᓂᕌᕈᑎᖓ ᐊᒻᒪ ᐅᖁᒃᐸᑦ 

ᖃᒥᓐᖔᖅᑎᑕᐅᖃᑦᑕᓂᖅᐸᑦ ᐊᓂᕌᕈᑎᖓ ᑕᐃᒃᑯᐊ 

ᑲᒪᒋᐅᔾᔪᔅᓴᐅᔾᔭᐅᑕᐅᓪᓗᓂ ᐃᓱᒪᒐᒪᐃᓛᒃ. 

ᐊᖏᕐᕋᖃᕋᕕᑦ ᓇᒻᒥᓂᖅ ᐊᑭᓖᕐᓂᐊᖅᑕᐃ ᓇᒻᒥᓂᖅ 

ᑕᐃᓐᓇ ᐊᑲᐅᓐᖏᓕᐅᕈᑎᑦ. ᑭᓯᐊᓂ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖓᓃᒃᑯᕕᑦ ᑐᓴᕈᒪᒡᓗᖓ ᖃᓄᖅ ᑖᓐᓇ 

ᐊᓄᕌᕈᑎᖓᓄᖅ ᖃᓄᖅ ᐱᓕᕆᔭᐅᔪᓐᓇᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’ ᒪᓐᓇ ᑕᐃᒃᑯᐊ ᑐᔪᕐᒥ 

ᐃᓛ ᐃᒡᓗᒥᒃ ᐊᑐᖅᑐᐊᖅᑐᑦ ᐊᒻᒪᓗ ᓇᒻᒥᓂᖃᖅᑐᑦ 

ᖃᒥᑎᑦᑎᑦᑲᐃᓕᖃᑦᑕᖅᑕᕗᑦ ᐊᓄᕌᕈᑎᖓᓂᒃ 

ᐃᓪᓘᑉ. ᑕᒪᒃᑯᐊ ᐱᓕᕆᓇᓱᐊᖃᑦᑕᖅᑕᕗᑦ 

ᓂᐹᕿᓗᐊᓕᕌᖓᖅᑲᐃᑦ ᖃᒥᑕᐅᖃᑦᑕᖅᐳᑦ 

ᖃᒥᑕᐅᖃᑦᑕᕐᒪᑦ. ᐃᖅᑲᓇᐃᔭᖅᑎᑦ ᓄᓇᓕᓐᓃᑦᑐᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᔨᓗᓂᒃ 

ᐊᑐᖅᑐᐊᖅᑐᓂᒃ ᐊᑐᖅᑐᐊᖅᑐᓕᕆᔨ 

ᐱᓕᕆᖃᑎᒋᓪᓗᒍ ᑎᓕᐅᕆᖃᑦᑕᖅᑐᑦ ᑕᐃᓐᓇ 

ᐃᑯᒪᑎᑕᐅᖏᓐᓇᖃᑦᑕᖁᓪᓗᒍ ᐊᓄᕌᕈᑎ. 

ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐱᓕᕆᖃᑎᖃᖅᖢᑎᒃ  

ᐋᖅᑭᒃᓯᓇᓱᖃᑦᑕᖅᑐᑦ ᑖᒃᑯᓂᖓ ᑭᓯᐊᓂ ᒪᓐᓇ 

ᐃᓂᖅᑎᖅᑕᐅᔪᖃᓚᐅᖅᓯᒪᓐᖏᑦᑐᕐᓘᓐᓃᑦ. 

ᖃᒥᑦᑎᔪᕕᓂᐅᔭᕌᖓᑕ ᑕᐃᒃᑯᓂᖓ 

ᐊᓄᕌᕈᑎᖏᓐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑲᔪᓯᑎᓪᓗᒋᑦ 

ᑕᐃᒃᑯᐊᓕ ᐊᑭᓐᓇᖓ ᐊᒻᒪ ᐃᒐᓛᑦ ᑕᒪᒃᑯᐊ 

ᐊᓯᖔᖏᓐᓂᒃ ᕿᓂᕈᓐᓇᖏᓪᓛᑦ ᑕᐃᒃᑯᐊ 

ᐊᕙᓗᖏᑦ ᓴᓇᔭᐅᓪᓗᑎᑦ ᓇᑎᓪᓗ ᐊᑭᓐᓇᖓ ᓲᕐᓗ 

ᐊᑭᑐᓂᖅᓴᐅᒐᓗᐊᕐᓗᓂ ᐃᒻᒪᖄ 

ᐊᑭᑐᓂᖅᓴᐅᓚᐅᕋᓗᐊᕐᓗᑎᒃ ᑖᒃᑯᐊ 

ᓱᕋᑦᓴᕋᐃᓐᖏᓂᖅᓴᐅᒻᒪᑦ ᐊᕙᓗᒦᑦᑐᓂᑦ 

ᐊᑭᓐᓇᐅᑎᑕᐅᖃᑦᑕᖅᑐᒥᒃ.  

 

>>ᐃᒡᓚᖅᑐᑦ 

 

ᑕᐃᒪ ᐅᖃᐅᓯᕆᕋᑖᖅᑕᕋ ᐃᓚᖓ ᐲᕐᓗᒍ. 

 

ᑕᐃᒃᑯᐊ ᐃᒡᓗᒧᑦ ᐊᑭᓐᓇᑦᓴᖏᑦ 

ᕿᒥᕐᕈᓇᒃᑕᐅᓯᖏᓛᑦ? ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᑕᐃᓐᓇ 

ᕿᒥᕐᕈᓇᒃᑕᐅᒻᒥᔪᖅ ᐃᒻᒪᖄ ᐊᑕᐅᓯᖅ ᑕᐃᓐᓇ 

ᐊᓄᕌᕈᑎ ᐃᒡᓗᒧᑦ ᐃᓕᓗᒍ ᑕᐃᑲᓂ 

ᐆᓇᖅᑐᖃᐅᑎᒨᕐᓗᒍ 

ᑕᐃᒃᑯᐊ ᖃᒥᑕᐅᔪᓐᓃᕐᓗᓂ.  

 

ᑕᐃᒪᓕ ᕿᓂᖅᑎᓪᓗᑕ ᐃᒐᓛᑦᑎᐊᕙᐅᓂᖅᓴᓂᒃ 

ᐊᒻᒪ ᐊᑭᓐᓇᑦᑎᐊᕙᐅᓂᖅᓴᓂᒃ ᐊᒻᒪ ᐃᑭᐊᖅᑭᓂᒃ 

ᐃᑭᐊᕐᒥᓐᓂᒃ ᐊᒻᒪ ᐊᕙᓗᓂᒃ ᓇᑎᒃᓴᖓᓐᓂᒃ ᒪᓐᓇ  

ᕿᓃᓐᓇᐅᔭᖅᑐᒍᑦ ᐱᐅᓂᖅᓴᓂᒃ ᕿᓂᖅᖢᑕ ᐄ’. 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᑉᐱᕆᔭᐅᑦᑎᐊᖅᑐᑦ ᐃᓛᒃ 

ᕿᓂᕐᓂᖅᐹᖑᔪᑦ ᐱᐅᓂᖅᐹᒥᒃ 

ᐅᖅᑯᓴᐅᑎᐅᔪᓐᓇᕐᓂᐊᖅᑐᓂᒃ ᐊᒻᒪᓗ 

ᐃᒡᓗᓕᐅᕈᑕᐅᔪᓐᓇᕐᓂᐊᖅᑐᒥᒃ ᐃᒃᓯᕙᐅᑖᖅ. ᑖᓐᓇ 

ᖁᕝᕙᓯᓐᓂᖅᐹᖅ ᐱᓕᕆᐊᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᑐᐃᓐᓇᕐᓗᖓ ᑖᑦᓱᒧᖓ. ᓇᓗᓇᐃᖅᓯᔾᔪᑎᑦ 

ᒪᑉᐱᒐᖅ 67 ᑕᑯᓐᓇᕐᓗᒋᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ ᐅᖃᖅᓯᒪᒻᒪᑦ ᕿᑎᐊᓂ ᒪᑉᐱᒐᖅ 

67 ᑖᒃᑯᐊ ᐃᒡᓗᐃᑦ ᓴᓇᔭᐅᓂᑯᐃᑦ 1970-ᒥ 

ᓄᑖᕈᕆᐊᖅᑕᐅᓗᑎᒃ ᐅᕝᕙᓘᓐᓃᑦ 

ᐲᔭᖅᑕᐅᑦᑎᐊᕐᒻᒪᕆᓪᓗᑎᒃ ᑖᒃᑯᐊ ᐃᒡᓗᓕᕆᔨᕐᔪᐊᑦ 

ᑖᒃᑯᐊ ᓴᒃᑯᐃᔪᓐᓇᐃᓪᓕᖕᒪᑕ ᐃᒡᓗᑐᖄᓗᓐᓂᒃ 

ᓄᓇᓕᓐᓃᑦᑐᓂᒃ ᐃᒡᓗᑭᑦᓴᓂᑯᒧᑦ.  

 

ᐊᐱᕆᔪᒪᓪᓗᖓ ᖃᖓᓕ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑐᓗᐊᖅᑐᐊᓘᖕᒥᒃ ᐃᒡᓗᑐᖃᖅ 

ᐃᓄᖃᖅᑎᓐᓇᓱᓪᓗᒍ ᖁᔭᓈᕐᓂᐊᓕᕋᑦᑎᒍ. ᐃᒪᓐᓇ 

ᖃᖓᒃᑯᑦ ᑕᐃᒪᓐᓇ ᖁᔭᓈᖅᓯᓲᖑᕕᓯ 

ᐃᒡᓗᖁᑎᒋᔭᖏᓐᓂᒃ ᐃᒡᓗᓕᕆᔨᒃᑯᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓐᓃᓐᓇᐅᔭᖅᑐᒍᑦ 

ᐊᑯᓐᓂᖅᓯᐅᑎᖓᓂᒃ ᐃᒡᓗᒌᑦᑎᐊᖁᓪᓗᒍ 

ᖃᓄᐃᓕᐅᕆᐊᖃᕐᒪᖔᑦᑕ ᓴᒃᑯᐃᖏᓪᓗᒍᓘᓐᓃᑦ 

ᐃᒡᓗᑭᑦᓴᓕᖅᑎᑦᓯᔪᒪᓐᖏᖦᖢᑕ. 

ᐃᒡᓗᑐᖄᓗᐃᑦ ᐊᑐᖅᑕᐅᔪᓐᓇᖅᑐᑦ 

ᓴᒃᑯᑐᐃᓐᓇᕈᒪᓐᖏᓇᑦᑎᒍ. ᐃᒐᓚᐃᔭᖅᓯᒪᑉᐸᑕ 

ᐃᒐᓛᓕᖅᑕᐅᓗᓂ, ᐊᑭᓐᓇᓕᖅᑕᐅᓗᓂᓗ.  

 

ᑕᒪᒃᑯᐊ ᐃᒡᓗᓂᒃ ᐊᓯᐅᔨᑦᑕᐃᓕᒪᔾᔪᑎᒋᖃᑦᑕᕋᑦᑎᒍ, 

ᑭᓯᐊᓂᓕ ᒫᓐᓇ  

ᓇᓗᓇᐃᖅᓯᔭᕆᐊᖃᕐᓂᐊᖅᑐᑦᓴᐅᓕᖅᑐᒍᑦ ᓇᓕᐊᑦ 

ᐃᒡᓗ ᓴᓇᒃᑲᓐᓂᕈᓐᓇᐃᓪᓕᒻᒪᖔᑕ ᓇᓕᐊᓪᓗ 

ᐃᒡᓗᐃᑦ ᑮᓇᐅᔭᖅᑖᕈᓐᓇᕐᒪᖔᑕ ᓄᑖᕈᕆᐊᕐᓗᒋᑦ 

ᐊᓯᔾᔨᖏᓪᓗᒋᑦ ᐃᓇᖏᓐᖏᓪᓗᒋᑦ 

ᐃᖅᑲᓇᐃᔭᖃᑎᒋᓗᒋᑦ ᐊᔾᔨᒌᓐᖏᑦᑐᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᓇᓗᓇᐃᖅᓯᖃᑎᒋᔪᓐᓇᖅᑕᕗᑦ 

ᐃᒡᓗᓂᒃ. ᑕᐃᒃᑯᐊ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᐃᒡᓗᒥᒃ ᔭᒐᐃᔪᒪᓐᖏᒻᒪᑕ. ᐊᒥᐊᖅᑕᐅᔪᓐᓇᑐᐊᖅᐸ 

ᐃᒡᓗ ᐊᑐᖅᑐᐊᖅᑕᐅᓗᓂ.  

 

ᖃᐅᔨᒪᔪᖓ ᐊᐱᖅᑯᑏᑦ ᐃᑎᓂᖅᓴᐅᒻᒪᑦ ᐃᓚᖏᓐᓂ 

ᐃᒡᓗᐃᑦ ᐃᒡᓗᒃᓴᐅᓐᖏᒻᒪᑕ ᐃᓛ 

ᑲᓱᒃᑐᖃᑦᑕᖅᓯᒪᒐᑦᑕ ᐳᓚᕋᒃᖢᑕ 

ᐃᓗᒃᓴᐅᖏᑦᑎᐊᖅᑐᓂᒃ ᐃᓚᖏᑦ ᐃᒡᓗᖃᓕᕐᒪᑕ 

ᐃᒡᓗᒌᑦᑎᑦᑎᐊᕆᐊᖃᕋᓗᐊᕐᒪᑕ ᓇᑭᓪᓕ 

ᐃᒡᓗᑖᒃᑲᓐᓂᕋᔭᖅᐱᑕ? ᐊᒃᓱᐊᓗᒃ 

ᕿᒥᕐᕈᓇᑦᑎᐊᕋᓱᑦᑐᒍᑦ ᐃᒡᓗᒥᒃ 

ᓴᓇᒃᑲᓐᓂᕈᓐᓇᐃᓪᓕᒍᑦᑕ 

ᓴᒃᑯᐃᔪᓐᓇᕆᓪᓗᑕᐅᒐᓗᐊᖅ. ᑭᓯᐊᓂ ᐃᒪᓐᓇ 

ᐃᒡᓗᑭᔅᓴᖅᑐᒻᒪᕆᐊᓘᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᓇᓗᓇᐃᒃᑲᓂᖅᐳᖓ. ᐅᕙᖓᑐᐊᑦᑎᐊᖅ 

ᒪᓕᒐᓕᐅᖅᑎᑑᓗᖓ ᐃᒡᓗᒥᒃ ᖁᔭᓈᖅᓯᖁᔨᓗᖓ 

ᐱᓐᖏᑦᑐᖓ. ᑭᓯᐊᓂᓕ ᐊᐱᖅᓲᑎᖃᖅᑐᖓ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐃᒡᓗᖃᑦᑎᐊᖁᔨᒐᑦᑕ ᐱᐅᔪᓂᒃ ᓇᑎᖓ 

ᑐᑎᕝᕕᔅᓴᐅᓗᓂ ᒪᕐᔪᓐᓂᐊᖏᒻᒪᑦ ᓇᑎᖓᓄᑦ 

ᐃᓯᒐᐃᑦ.  

 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᐊᐅᓚᔾᔪᑎᓅᑦᑕᐃᓕᕆᒪ, ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᓴᓇᔭᕌᖓᒥᒃ ᑳᓐᑐᕌᒃᑦ-ᑎᐅᔪᑦ 

ᑕᐃᒃᑯᐊ ᓴᓇᓪᓗᑎᑦ ᐃᒡᓗᔅᓴᒥᒃ ᑕᓪᓕᒪᓂᒃ 

ᑲᑎᓐᖓᐅᖅᑐᓂᒃ. ᐃᓱᒪᔅᓴᖅᓯᐅᕈᑎᖃᖃᑦᑕᖅᓯᒪᕕᓰ 

ᑖᒃᑯᐊ ᐊᒃᑐᐊᓂᖃᖅᑕᐅᔪᓐᓇᕐᒪᖔᑕ ᑳᓐᑐᕌᒃᑦ-

ᑕᐅᖃᑦᑕᖅᑐᑦ ᓇᖕᒥᓂᖃᖅᑐᓄᑦ ᓲᖅ 

ᓇᖕᒥᓂᖅᑖᕈᒪᔪᖃᖅᐸᑦ ᐃᒡᓗᓕᐅᖅᑕᐅᔪᒪᓐᓂᖅᐸᑕ 

ᑕᐃᒃᑯᐊ ᑳᓐᑐᕌᒃᑦ-ᑎᐅᔪᑦ X  

ᐃᒡᓗᓕᐅᖅᑎ ᐅᑯᓄᖓ ᐊᕐᕕᐊᓂ 

ᐃᒡᓗᓕᐅᕐᓂᐊᕋᕕᑦ? ᐱᑕᖃᑕᐅᔪᒪᒍᕕᑦ ᓴᓂᐊᒍᑦ 

ᐃᒡᓗᓕᐅᕈᓐᓇᕋᔭᖅᐲᑦ ᑕᐃᒃᑯᓄᖓ ᐃᒡᓗᑖᕈᒪᔪᓄᑦ 

ᓇᖕᒥᓂᖅ? ᑕᒪᐃᓐᓇᐃᑦᑐᓂᒃ 

ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ ᐱᑐᖃᑎᒌᓐᓂᐊᕐᒪᑕ 

ᑕᐃᒪᓐᓇ ᓴᓇᔭᕆᐊᓖᑦ ᐊᓯᖏᓐᓄᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᒃᑲᓂᕐᓗᒍ 

ᑕᐃᒃᑯᓂᖓ ᐊᐱᖅᑯᑎᒋᔭᖓᓄᑦ ᐃᒡᓗᓕᕆᔨᕐᔪᐊᒃᑯᑦ 

ᓄᓇᓕᓐᓄᑦ ᐃᒡᓗᓕᕆᔨᒃᑯᑦ ᒪᓕᖃᑦᑕᕐᒪᑕ 

ᒪᓕᒐᖏᓐᓂᒃ ᐊᑦᑕᓇᔾᔭᐃᓯᒪᓂᕐᒧᑦ 

ᐅᓗᕆᐊᓇᖅᑕᐃᓕᒪᓂᕐᒧᓪᓗ ᐃᒡᓗᑉ ᒪᓕᒐᖏᑦ 

ᒪᓕᑦᑕᐅᖃᑦᑕᕐᒪᑕ ᐃᒡᓗ ᐊᖏᕐᕋᕆᔭᐅᔪᓐᓇᖁᓪᓗᒍ.  

 

ᑕᐃᒃᑯᐊ ᑳᓐᑐᕌᒃᑕᐅᖃᑦᑕᖅᑐᑦ, ᐄ, 

ᕿᒥᕐᕈᓇᓕᖅᑐᒍᑦ ᑕᐃᒪᓐᓇ. ᓄᓇᓕᓐᓂ ᑲᒻᐸᓂ 

ᐃᒡᓗᓕᐅᖃᑦᑕᓂᐊᖅᐸᑕ ᑕᐃᑲᓃᓐᓂᖏᓐᓂ 

ᐃᒡᓗᓕᐅᓵᕈᓐᓇᕐᒪᖔᑕ. ᑕᐃᒪᐃᓐᓇᐃᑦᑐᓂᒃ 

ᐅᖃᖃᑎᒌᑉᐸᓪᓕᐊᓕᕇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ, ᑖᓐᓇ ᑐᓴᕈᒥᓇᕆᔭᕋ 

ᓇᖕᒥᓂᖅᑖᕈᑎᖃᕐᓂᖅ ᐊᖏᕐᕋᒥ. ᑕᒫᓂ ᓄᓇᕗᒻᒥ 

ᑕᐃᒃᑯᐊ ᐃᒡᓗᓕᐅᕈᓐᓇᖅᑐᑦ ᐃᒡᓗᒥᒃ 

ᐊᑭᓕᖅᓱᐃᔪᓐᓇᖅᑐᑦ ᓇᖕᒥᓂᖅᑖᕈᓐᓇᖅᑐᑦ 

ᑕᐃᒃᑯᐊ ᐅᖃᐅᓯᕆᔭᕗᑦ ᐊᑯᓂᐋᓗᒃ 

ᐃᖅᑲᓇᐃᔭᖅᓯᒪᔪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᑦ 

ᓇᖕᒥᓂᖅ ᐃᖅᑲᓇᐃᔭᖅᓯᒪᔪᑦ ᓇᖕᒥᓂᕆᔭᐅᔪᒥ.  

ᐊᐱᖅᑯᑎᒋᓂᐊᖅᐸᕋ. 

 

ᑕᐃᒪᓕ ᐃᖅᑲᓇᐃᔭᖅᑎᑦᑎᔨᐅᖃᑦᑕᕐᒥᖕᒪᑕᑦᑕᐅᖅ 

ᐅᔭᕋᓐᓂᐊᖅᑏᑦ. ᐃᒪᓐᓇᐃᖃᑦᑕᖅᓯᒪᕋᑖᕐᒥᒻᒪᑦ 

ᑖᒃᑯᐊ ᖃᒪᓂᑦᑐᐊᕐᒥ ᐱᓕᕆᔭᐅᔪᖅ ᑕᐃᒃᑯᐊ 

ᐃᓕᓴᕆᔭᐅᔾᔪᑎᑖᖃᑦᑕᕐᒪᑕ ᓄᓇᕗᒻᒥ 

ᐃᓕᓴᕆᔭᐅᔾᔪᑎᑖᖅᑎᑦᑎᓂᖅ ᓇᖕᒥᓂᖅ 

ᐃᒡᓗᑖᕐᓂᖅ ᑖᓐᓇ ᑲᒪᒋᔭᐅᖕᒪᑦ ᓄᑖᖑᓪᓗᓂ 

ᐃᓕᓴᕆᔭᐅᔾᔪᑎᑖᖃᑦᑕᖅᑐᓂ ᐃᓕᓐᓂᐊᖅᑕᖏᓐᓄᑦ.  

 

ᑕᐃᒪᓐᓇ ᓇᒻᒥᓂᖃᖅᑐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᓲᕐᓗ ᐅᔭᕋᓐᓂᐊᖅᑎᒃᑯᓐᓂ 

ᐅᖃᖃᑎᖃᖃᑦᑕᖅᓯᒪᕚᑦ ᑕᐃᒃᑯᐊ 

ᓇᒻᒥᓂᖅᑖᑎᑦᓯᓇᓱᓪᓗᑎᑦ 

ᐊᖏᕐᕋᕆᔭᐅᔪᓐᓇᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ 

ᐊᐱᖅᑯᖓᑦ. ᑖᒃᑯᓂᖓ ᐊᒃᓱᕉᓴᐅᑎᒋᔭᓐᓄᑦ 

ᒪᓕᒐᓕᐅᖅᑎᐅᖃᑎᒃᑲ ᓴᓂᑦᑎᐊᓃᑦᑐᑦ 

ᖃᐅᔨᒪᖕᒪᑕ. ᑕᐃᒃᑯᐊ ᐃᒡᓗᓕᕆᔨᒃᑯᓐᓃᑦᑐᑦ 

ᐃᒡᓗᖁᑎᖏᓐᓂ ᐊᑭᓕᖅᓱᐃᖃᑦᑕᖅᑐᑦ 80 

ᐳᓴᖓᓂᑦ, $80,000-ᓂᑦ ᑮᓇᐅᔾᔭᒃᓴᔪᑦ 

ᐅᖓᑖᓄᓪᓘᓐᓃᑦ. ᐃᒡᓗᓕᕆᔨᒃᑯᑦ ᓇᒻᒥᓂᖅ 

ᐊᖏᕐᕋᕆᔭᐅᔪᓄᑦ ᓅᑦᑎᖁᓪᓗᒋᑦ. 

ᐊᖏᖃᑎᖃᑦᑎᐊᖅᑐᒍᑦ ᑕᒪᑐᒥᖓ 

ᑎᓕᐅᖅᓯᒪᔭᕆᐊᖃᕋᑦᑕ ᓄᓇᕗᒻᒥ ᓇᖕᒥᓂᖅ 

ᐊᖏᕐᕋᑖᕈᓐᓇᓯᖁᓪᓗᒋᑦ.  

 

ᒫᓐᓇ ᕿᒥᕐᕈᓇᓕᕋᑦᑕ ᐃᓚᖏᑦ ᐃᒡᓗᐃᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒪᓕᒐᓕᐊᕆᔭᐅᔪᐃᑦ 

ᐃᑲᔫᓯᐊᖅᑖᕐᓂᐊᕐᓗᑎᑦ. 

ᐃᒪᓐᓇᐃᒃᑯᕕᑦ A, B, C, D, ᑭᒡᓕᓕᐅᖅᖢᒋᑦ 

ᐃᒪᓐᓇᐃᑦᑑᒐᕕᑦ ᓇᒻᒥᓂᖅᑖᕈᓐᓇᖅᓯᒐᔭᖅᑐᑎᑦ. 

ᐃᓚᖏᑦ ᑕᒪᒃᑯᐊ ᐲᔭᕆᐊᖃᕐᒪᑕ ᒪᓕᒐᐃᑦ 

ᐃᒪᓐᓇᐃᑦᑑᔭᕆᐊᖃᖅᐳᑎᑦ ᓚᓯᒪᔪᑦ. 

ᐃᓪᓗᓕᕆᔨᒃᑯᑦ ᐃᓪᓗᖁᑎᖓᓐᓂᒃ ᐊᓂᔪᒪᒍᕕᑦ  

$1,800 ᐅᕝᕙᓘᓐᓃᑦ $2,300-ᓄᑦ 

ᐊᑐᖅᑐᐊᓐᖏᖔᐋᕐᓗᒍ ᐃᓪᓗᒧᑦ 

ᓇᒻᒥᓂᖅᑖᕈᑎᖔᕐᓗᒍ ᐃᑲᔪᕈᓐᓇᕈᑦᑎᒍᕐᔨ. ᐃᓪᓗᒧᑦ 

ᓇᒻᒥᓂᖅᑖᕈᑎᒋᓂᐊᖅᑕᖓᓐᓄᑦ ᐊᑭᓕᐅᑎᒃᓴᒧᑦ. 

ᑕᐃᒃᑯᐊ ᑐᒃᓯᕋᖅᑐᑦ ᐃᑲᔪᖅᑕᐅᖁᓪᓗᒋᑦ 

ᑕᐃᒪᓐᓇᐃᑦᑐᓂᒃ ᕿᒥᕐᕈᓇᒃᑐᒍᑦ ᒪᓐᓇᖃᐃ 

ᒪᓐᓇᐅᓂᖅᓴᒃᑯᑦ.  

 

ᑕᐃᒪᓕ ᐅᖃᖃᑎᒋᓪᓗᒋᑦ ᓇᒻᒥᓂᖃᖅᑐᑦ 

ᑲᑎᒪᖃᑎᖃᓚᐅᖅᓯᒪᒐᒪ ᐱᓇᓱᐊᕈᓰᑦ 

ᐅᓄᓐᖏᑦᑑᒐᓗᐊᑦ ᐊᓂᒍᖅᓯᒪᓕᖅᑐᑦ ᐊᒡᓃᑯ 

ᐄᒍᒃᑯᓐᓂᒃ ᐊᐳᖅᑎᕐᓈᖅᑐᒃᑯᑦ ᐊᖓᔪᖅᑲᖓᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᒃ ᐊᒻᒪᓗ 

ᑲᑎᒪᔨᖏᑦᑕ ᐃᒃᓯᕙᐅᑕᖓᓐᓂᒃ ᐃᖃᓗᓐᓂ 

ᑲᑎᒪᓚᐅᕋᑦᑕ ᑎᑎᕋᕐᕕᓐᓂ ᕿᒥᕐᕈᓇᓕᕐᒥᒻᒪᑕ 

ᓴᖅᑭᑦᑎᔪᒪᓪᓗᑎᒃ ᐸᕐᓇᐅᑎᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓄᑦ 

ᓂᐅᕕᕈᓐᓇᕐᓂᐊᕐᒪᑕ ᐊᖏᕐᕋᑦᓴᕆᔭᖓᓂᒃ. 

ᐃᒪᓐᓇᑦᑕᐅᖅ ᐱᓕᕆᐊᖃᕐᒥᔪᑦ ᐊᒃᓱᐊᓗᒃ ᑖᓐᓇ 

ᐱᐅᒋᓚᐅᕋᑦᑎᒍ ᑕᐃᒪᓐᓇᑦᑕᐅᖅ 

ᐊᑦᑐᐊᖃᑎᒌᒍᓐᓇᖅᓯᒻᒪᖔᑕ 

ᑎᓕᐅᕆᔪᓐᓇᕐᓂᐊᕋᑦᑕ ᓇᒻᒥᓂᖅ 

ᐊᖏᕐᕋᖅᑖᕐᓂᖅᓴᐅᖁᓪᓗᒋᑦ. ᑕᕝᕙ ᑖᓐᓇ 

ᐃᖅᑲᖅᖢᒍ ᑕᐃᒪᓐᓇ ᕿᓂᕋᓱᖃᑦᑕᖅᑐᑦ ᓇᖕᒥᓂᒃ 

ᐊᖏᕐᕋᖅᑖᖁᓪᓗᒋᖅᑖ ᓇᖕᒥᓂᖅᑲᖅᑐᓃᓐᖔᖅᑐᑦ 

ᐱᓗᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᑐᐃᓐᓇᕐᓗᖓ ᑕᐃᒃᑯᐊ ᓇᖕᒥᓂᖃᕐᓂᖅ 

ᐊᖏᕐᕋᒥᓐᓂ. ᐆᒃᑐᕌᓂᒃ ᐃᓪᓗᓕᕆᔨᕐᔪᐊᒃᑯᑦ 

ᓇᖕᒥᓂᖅᑖᕈᑎᖓᑦ ᐃᓪᓗᒥᒃ 

ᓯᕗᒧᐊᑦᑎᐊᖅᖠᒪᒻᒪᖔᑦ ᑭᓯᐊᓂᓕ ᑕᑯᓐᓇᕐᓗᒍ 

ᖁᕝᕙᓯᑦᑐᒥᒃ ᐃᓪᓗᐃᑦ ᓇᒻᒥᓂᕆᔭᐅᔪᑦ 

ᓇᖕᒥᓂᖃᖅᐸᑦ ᐃᓛ ᖃᑦᓰᑦ ᐃᓪᓗᐃᑦ  

ᓇᖕᒥᓂᕆᔭᐅᔪᕕᓃᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐅᑎᖅᑎᑕᐅᓯᒪᓕᖅᐸᑦ? 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᕐᕋᒥᓂᒃ ᓇᒻᒥᓂᖃᓚᐅᖅᑑᒐᓗᐊᑦ 

ᐊᑭᓕᖅᓱᐃᔪᓐᓇᐃᓪᓕᒐᒥᒃ ᐃᓪᓗᓕᕆᔨᒃᑯᓐᓄᑦ 

ᐃᓪᓗᑖᕆᔭᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓄᓇᕗᒻᒥ 

ᐃᒪᖄ 10-ᖑᖃᑦᑕᖅᑐᑦ ᐊᕐᕋᒍᑕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᑕᐃᒪ ᐊᐱᖅᑯᑎᓐᓄᐊᕐᓗᖓ 

ᑕᐃᒃᑯᓄᖓ ᓇᖕᒥᓂᖅᑖᕆᔭᐅᔪᓂᒃ 

ᐱᔨᒃᓯᕈᑎᐅᖃᑦᑕᖅᑐᑦ ᐊᑭᑐᔪᖅᑐᕈᑎᓃᒻᒪᑕ. 

ᐊᐅᓚᔾᔪᑎᓂ ᑐᕌᖓᓐᖏᒻᒪᑦ. ᐃᓚᖏᓐᓂ 

ᓇᓗᓇᐃᖅᓯᔾᔪᑎᑎᑦ ᐃᓗᐊᓂ ᑎᑎᕋᖅᓯᒪᒻᒪᑦ 

ᓇᖕᒥᓂᖅᑖᕈᑎᑖᒃᑲ ᐊᖓᔪᖅᑲᑯᕕᒥᒍᑦ 

ᑐᖅᑲᖅᑕᕐᕕᒻᒧᑦ ᐊᑕᐅᓯᕐᒧᑦ ᐃᓕᔭᐅᓂᕐᒪᑦ 2014-

15 ᐊᕐᕌᒍᖓᓄᑦ. ᑕᓐᓇ ᑲᔪᓰᓂᐊᖅᐸ ᐊᑕᐅᓯᕐᒥᒃ 

ᑐᓐᖓᕕᖃᖅᑐᒦᓐᖔᕐᓗᑎᒃ ᑕᕝᕗᖓ 

ᐱᔨᑦᓯᕈᑎᖃᓕᕐᓗᑎᒃ ᓇᖕᒥᓂᖅᑖᕈᑎᐅᖃᑦᑕᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᕈᓐᓃᖅᑐᖅ) 

ᐄᖑᓂᐊᖅᑐᖅ ᓱᓕ ᐃᖏᕐᕋᑦᓯᐊᕐᓂᐊᖅᑐᖅ 

ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐄ, ᖁᕕᐊᓇᖅ. ᑕᐃᓐᓇ 

ᑐᑦᑕᕐᕕᖓ ᐊᕐᕕᐊᒦᖏᓐᓇᕐᓂᐊᕐᒪᑦ ᖁᕕᐊᓇᖅ.  

 

ᐊᒻᒪᓗ ᑕᐃᒃᑯᐊ ᐃᓪᓗᓕᐊᕆᔭᐅᕙᓪᓕᐊᔪᑦ 

ᐃᓪᓗᓕᕆᔨᒃᑯᑦ 

ᖃᒪᓂᑦᑐᐊᕐᒥ ᑖᒃᑯᐊ ᓈᓴᐅᑎᖏᑦ  

ᑕᑯᓐᓇᕐᓗᒋᑦ ᐅᖃᖅᓯᒪᔪᖅᑕᓕᒃ ᐱᖓᓱᓂᒡᒎᖅ 

ᓯᕗᓪᓕᐅᔾᔨᓯᒪᒻᒪᑕ ᐃᓪᓗᓕᕆᔨᒃᑯᑦ  

ᖁᕝᕙᓯᓐᓂᖅᐹᖑᑎᑕᐅᔪᑦ ᐱᖓᓱᒡᒎᖅ ᓇᓃᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᕝᕙ ᑖᒃᑯᐊ ᒪᓐᓇ 

ᓇᓗᓇᐃᕈᓐᓇᖏᓐᓇᑎᒍ ᓇᓗᓇᐃᕈᓐᓇᖅᓯᒍᑦᑎᒍ 

ᖃᐅᔨᑎᑦᓱᒫᖅᐸᕗᑦ ᑲᑎᒪᔨᐅᖃᑎᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᕐᕕᐊᓂᓐᓇ ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔭᕆᐊᓕᒃ 

ᐊᕐᕕᐊᑦ ᐅᓄᓐᖏᓛᓂᒃ ᑭᒃᑯᑐᐃᓐᓇᕐᓄᑦ 

ᐊᑐᖅᑕᐅᔪᒃᓴᒫᖁᑎᖃᕐᒪᑦ ᐃᒻᒪᖄ ᐃᖃᓗᓐᓄᑦ 

ᑐᖏᓕᕆᔭᐅᓪᓗᓂ. 

 

ᑖᓐᓇᐅᖅᑲᐅᒐᓗᐊᕐᒥᑎᓪᓗᒍ ᐊᒻᒪᓗ ᓄᓇᓕᓐᓂ 

ᐃᓗᓕᕆᔨᒃᑯᑦ ᐃᓪᓗᖁᑎᖏᑦ ᐱᔾᔪᑎᒋᓪᓗᒋᖅᐲ 

ᐃᓪᓗᓕᕆᔨᕐᔪᐊᒃᑯᒡᒎᖅ ᐱᖓᓱᓂᒃ 

ᑎᑎᕋᐅᔭᒐᓕᐊᕆᔭᐅᓯᒪᔪᓂᒃ ᐱᔪᒪᔪᑦ ᐊᑐᓂᑦ 

$315,000-ᖑᓪᓗᑎᒃ. ᖃᓄᐃᒻᒪᑦ ᐱᖓᓱᓂᒃ 

ᐊᔾᔨᒌᓐᖏᑦᑐᓂᒃ ᓴᓇᔪᓐᓇᖅᐸᑦ ᐊᑕᐅᓯᑯᓗᒻᒥᒃ 

ᐃᓪᓗᓕᐅᖃᑦᑕᕐᓂᐊᖅᑎᓪᓗᒋᑦ ᐊᕐᕌᒍᑕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᓴᐅᒥᒃᓯᓐᓃᖅᑐᖅ ᒥᔅᑐ ᕼᐆᐃ 

ᑭᐅᑦᑎᐊᓂᖅᓴᐅᕈᓐᓇᖅᑯᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂ. ᐄ, ᐱᖓᓱᓂᒃ 

ᑎᑎᕋᐅᔭᖅᓯᒪᔪᓂᒃ ᐱᔪᒪᔪᒍᑦ. ᐊᑕᐅᓯᕐᒥ 

ᓴᓇᓂᐊᕋᓗᐊᖅᑎᓪᓗᑕ ᐊᕐᕌᒍᑕᒫᑦ.  

 

ᑭᓯᐊᓂᑦᑕᐅᖅ ᑕᐃᒃᑯᐊ ᑎᑎᕋᐅᔭᖁᔭᕗᑦ 

ᐊᑭᑭᓐᓂᖅᓴᐅᓂᐊᕐᒪᑦ ᐱᖓᓱᓂᒃ 

ᑲᒪᒋᔭᖃᖃᑦᑕᕈᑦᑕ ᐃᒡᓗᓕᕆᔨᓂᒃ ᑕᐃᓐᓇ 

ᐊᑕᐅᓯᖅ ᑳᓐᑐᕌᖅᑎ ᐱᔾᔪᑎᒋᓪᓗᒍ ᐊᕐᕌᒍᓄᑦ 

ᐱᖓᓱᓄᑦ ᐸᕐᓇᐅᓯᐅᖃᑦᑕᕈᒪᓂᐊᖅᑐᒍᑦ.  

 

ᐃᓱᒪᕗᒍᑦ ᑕᐃᒪᓐᓇᒃ ᐱᐅᓂᖅᓴᐅᓂᐊᖅᑐᖅ 

ᐊᑕᐅᓯᐊᓐᖏᖔᕐᓗᑕ ᐊᕐᕌᒍᑕᒫᑦ; ᑎᑎᕋᐅᔭᕐᓗᑕ, 

ᓴᓇᓗᑕ, ᑎᑎᕋᐅᔭᕐᓗᑕ, ᓴᓇᓗᑕ ᑕᐃᒪᓐᓇᒃ 

ᐱᔭᕆᐊᑐᓂᖅᓴᐅᖅᑰᕐᒪᑦ. ᐅᓇᖔᕐᓕ 

ᐱᔭᕐᓂᖏᓐᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

22 ᓯᐊᑲᖃᖅᑐᑎᑦ.  

 

>>ᐃᒡᓚᖅᑐᑦ 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑐᓴᕈᒪᖅᑲᐅᔭᕋ ᑐᓴᕋᒃᑯ 

ᐊᑭᑭᓐᓂᖅᓴᐅᓂᐊᖅᑐᖅ. ᑖᓐᓇ ᑐᓴᕈᒪᒋᔮᓗᒋᒐᒃᑯ. 

 

ᒪᑐᔾᔪᑎᒋᓕᕐᓗᒍ, ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᖃᒪᓂᑦᑐᐊᕐᒥ ᓴᓇᔭᐅᓕᖅᐸᑦ ᐆᒻᒪᖅᑯᑦ ᓯᕿᓂᐅᑉ 

ᓯᕿᓂᕐᒧᑦ ᐆᒻᒪᖅᑯᓯᐅᕈᑎᖃᕐᓂᐊᖅᑐᖅ. ᑕᐃᒪ 

ᖃᓄᖅᑑᕈᑎᒃᓴᓕᐅᖅᐸᓪᓕᐊᕗᑦ ᐊᒻᒪᓗ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ 

ᑮᓇᐅᔭᖅᑐᖏᓐᓂᖅᓴᐅᓂᐊᖅᖢᓂ. ᖁᔭᓐᓇᒦᕌᓗᒃ, 

ᐃᒃᓯᕙᐅᑖᖅ 

ᐊᒻᒪᓗ ᐃᖅᑲᓇᐃᔭᖅᑏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᐊᑎᖁᑎᓐᓂ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒪᓪᓕ 

ᖁᕕᐊᓱᓐᓂᕋᖅᑐᓂ ᑖᒃᑯᐊ ᐃᓪᓗᔅᓴᐃᑦ ᓄᓇᓕᓐᓄᑦ  

ᑐᓂᐅᖅᑲᖅᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ. ᐅᕙᒍᓪᓕ 

ᑖᒃᑯᐊ ᕿᑭᖅᑕᕐᔪᐊᒧᑦ ᑐᕌᖓᔪᑦ ᖁᕕᐊᓱᓐᖏᑦᑐᒍᑦ 

ᑕᑯᒐᑦᑎᒍ ᑖᒃᑯᐊ ᐃᓪᓗᔅᓴᐃᑦ ᑕᓪᓕᒪᐃᓐᓇᑯᓗᐃᑦ 

ᐊᖏᕐᕋᔅᓴᐃᑦ ᑐᓂᔭᐅᓂᐊᖅᑎᓪᓗᒋᑦ. ᑖᔅᓱᒥᖓ 

ᖁᕕᐊᓱᓐᖏᔾᔪᑎᖃᖅᑐᑦ ᑭᒡᒐᑐᖅᑕᒃᑲ ᑖᒃᑯᐊ 

ᓄᓇᓖᑦ.  

 

ᐱᔾᔪᑎᖃᖅᑐᑦ, ᐃᒃᓯᕙᐅᑖᖅ, ᐅᓇ ᖃᐅᔨᒪᔭᐅᒻᒪᑦ 

ᐊᒥᓱᓄᑦ, ᑕᐃᒪ ᐅᓪᓗᒥ ᐱᓕᕆᔪᖃᕐᖓᑦ 

ᕿᑭᖅᑕᕐᔪᐊᒥ ᖃᐅᔨᒪᔭᐅᔪᑦ ᑕᐃᒃᑯᐊ ᐳᕙᓪᓗᓐᓂᖅ 

ᐱᔾᔪᑎᒋᓪᓗᒍ ᖃᐅᔨᓴᕐᓂᖅᑕᖃᕐᖓᑦ. 

ᐊᐱᖅᑯᓯᐅᖃᑦᑕᓚᐅᕐᖓᑦ ᑭᓱ 

ᐱᔾᔪᑕᐅᓂᖅᐹᖑᒻᒪᖔᖅ ᑕᒪᑐᒧᖓ 

ᐳᕙᓪᓗᓐᓂᐊᓗᒻᒧᑦ ᓴᖅᑭᓯᒪᓕᖅᑐᖅ ᓄᓇᓕᓐᓂ. 

ᐅᖃᑕᐅᓂᖅᐹᖑᖃᑦᑕᓚᐅᖅᑐᖅ ᐃᓪᓗᑭᔅᓴᕐᓂᒎᖅ 

ᐱᔾᔪᑕᐅᓪᓗᓂ ᐱᔾᔪᑕᐅᓂᖅᐹᖑᖃᑕᐅᓪᓗᓂ ᑕᒪᓐᓇ 

ᓴᖅᑭᐸᓪᓕᐊᔪᖅ. ᑕᐃᒪ ᖃᐅᔨᒪᔪᐃᓐᓇᐅᒐᑦᑕ 

ᕿᑭᖅᑕᕐᔪᐊᒥ ᐊᑦᑐᖅᑕᐅᓯᒪᕕᔾᔪᐊᕐᖓᑕ 

ᖁᕕᐊᓱᓐᖏᑦᑐᑎᓪᓗ ᐃᓄᖏᑦ. ᑖᓐᓇ 

ᐃᓪᓗᑭᔅᓴᕐᓂᖅ ᐱᔾᔪᑕᐅᓪᓗᓂ ᖃᓂᒪᓐᓇᖅ 

ᐊᖏᔪᐅᓗᒃ ᓴᖅᑭᓯᒪᒻᒪᑦ.  

 

ᑕᐃᒪᐃᑦᑑᑎᓪᓗᒍ, ᐃᒃᓯᕙᐅᑖᖅ, 

ᑐᔅᓯᕋᒃᑲᓐᓂᕋᓗᐊᖅᑯᑦ ᕿᑭᖅᑕᕐᔪᐊᒥᐅᑦ ᑖᓐᓇ 

ᐊᖏᓪᓕᒋᐊᖅᑕᐅᑲᓐᓂᕈᓐᓇᕐᒪᖔᖅ? ᒥᓂᔅᑕᖃᐃ 

ᑖᔅᓱᒥᖓ ᓇᓗᓇᐃᖅᓯᑲᓐᓂᕈᓐᓇᖅᑲ 

ᖃᓄᐃᓕᒋᐊᖅᑕᐅᔪᓐᓇᖏᒻᒪᖔᖅ ᑕᒪᓐᓇ 

ᐃᓪᓗᔅᓴᐃᑦ ᑐᓂᐅᖅᑲᖅᑕᐅᓂᐊᕐᓂᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᖁᕕᐊᓇᓐᖏᑦᑑᒐᓗᐊᖅ 

ᑐᓴᖅᖢᒍ ᑕᐃᑲᓂ ᕿᑭᖅᑕᕐᔪᐊᒥ ᐳᕙᒡᓗᓐᓂᕐᒧᑦ 

ᑕᐃᑲᓂ ᐃᖏᕐᕋᔪᖃᖅᑎᓪᓗᒍ ᐊᒻᒪ ᐃᒡᓗᑲᓐᓂᕐᓂᑦ 

ᑐᓂᔪᒪᓐᓇᖅᑑᒐᓗᐊᑦ ᑕᒪᕐᒥᓗᒃᑖᑦ ᓄᓇᕗᒻᒥ. 

ᑭᓯᐊᓂ ᐃᒡᓗᐃᓕᐅᖅᑐᑦ 

ᐊᒥᓲᓂᖅᓴᒻᒪᕆᐅᒻᒪᑕᑦᑕᐅᖅ ᓄᓇᓖᑦ 

ᕿᑭᖅᑕᕐᔪᐊᕐᒥ.  

 

ᐊᓯᖏᑦ ᓄᓇᓖᑦ ᓄᓇᕗᒻᒥ ᐃᒡᓗᐃᓕᐅᖅᑐᑦ 

ᐊᒥᓲᓂᖅᓴᐅᑎᓪᓗᒋᑦ. ᑖᒃᑯᐊ ᕿᑭᖅᑕᕐᔪᐊᕐᒥᐅᑦ 

ᑕᓪᓕᒪᓂᑦ ᐱᔪᓐᓇᕐᒪᑕ. ᑕᐃᒃᑯᐊ 

ᐱᒃᑲᓐᓂᕐᓂᐊᖅᐸᑕ ᐊᓯᖏᓐᓂᑦᑕᐅᖅ 

ᐱᔭᕆᐊᖃᕐᓂᖅᓴᐅᔪᓂᒃ ᐋᑎᕆᑐᐃᓐᓇᕋᔭᕐᒪᑕ. 

ᑕᐃᒪᓐᓇᒧᑦ ᐋᒃᑲ ᐊᒥᓱᒃᑲᓂᕐᓂᑦ ᐱᓂ ᐊᔪᖅᑐᑦ 

ᐃᒡᓗᑭᓪᓕᐅᖅᑐᑦ ᓄᓇᓕᑦ ᐊᒥᓱᒃᑲᓐᓂᐅᑎᓪᓗᒋᑦ 

ᑕᐃᑲᓐᖓᑦ ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔪᖓ 

ᑖᔅᓱᒥᖓ. ᖃᐅᔨᒪᒐᓗᐊᖅᑐᖓᐃᓛᒃ ᑕᐃᒪᓐᓇ 

ᐊᔪᕐᓇᖅᑐᖅ ᐱᔪᒪᔪᐃᓐᓈᓗᒐᓗᐊᑦ ᓄᓇᓖᑦ ᑭᓯᐊᓂ 

ᐱᔾᔪᑎᖃᐅᖅᑐᐃᓐᓇᐅᒐᑦᑕ ᖃᐅᔨᒪᔪᒍᑦ.  

 

ᐃᒃᓯᕙᐅᑖᖅ, ᐅᕗᖓ ᐊᓯᐊᓅᕐᓗᖓ, ᑕᐃᒪ ᑕᕝᕙᓂ 

ᑎᑎᕋᖅᓯᒪᔪᓂ ᑐᔅᓯᕋᐅᑎᓂᒃ ᓇᓗᓇᐃᖃᑕᐅᓯᒪᒻᒪᑦ. 

ᕿᑭᖅᑕᕐᔪᐊᖅ ᐱᐅᓯᒃᑲᓐᓂᒋᐊᕈᑎᑦᓴᖏᓐᓄᑦ 

ᑮᓇᐅᔭᐃᑦ ᐊᑐᖅᑐᑦᓴᐃᑦ ᑖᒃᑯᐊ $132,000-ᖑᒻᒪᑕ.  

ᑕᒪᒃᑯᐊᖃᐃ ᓴᓇᒋᐊᒃᑲᓐᓂᕈᑎᒃᓴᐃᑦ ᐃᓛ 

ᓴᓇᒋᐊᒃᑲᓐᓂᖅᑕᐅᔪᖃᕆᐊᖃᓕᖅᑎᓪᓗᒍ ᑖᒃᑯᐊ 

ᑮᓇᐅᔭᐃᑦ ᐱᑕᖃᖅᑎᑕᐅᓂᐊᕐᖓᑦ ᑕᒪᒃᑯᐊ 

ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᑕᒪᒃᑯᓄᖓ 

ᐱᓕᕆᖃᑕᐅᖃᑦᑕᖅᑲᑦ 

ᓴᓇᒋᐊᒃᑲᓐᓂᖅᑐᖃᕆᐊᖃᓕᕋᐃᒻᒪᑦ ᓄᓇᓕᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐄ, ᑖᒃᑯᐊ ᓄᓇᓕᓐᓂ ᐱᓕᕆᔨᖏᑦ 

ᐱᓕᕆᖃᑕᐅᖃᑦᑕᖅᑐᑦ ᐊᒻᒪ ᑲᑎᒪᔨᖏᑦ 

ᐱᓕᕆᖃᑕᐅᖃᑦᑕᖅᑐᑦ ᓇᓗᓇᐃᓯᓇᓱᖅᑎᓪᓗᒋᑦ 

ᓇᓕᖏᑦ ᐃᓪᓗᐃᑦ ᓄᑖᓐᖑᖅᑎᕆᐊᖃᕐᒪᖔᑕ 

ᖃᐅᔨᓇᓱᒃᓱᑎᒃ ᐊᒻᒪ ᓴᓇᔭᐅᒃᑲᓐᓂᕆᐊᖃᕐᓂᖏᑦ 

ᑕᒪᕐᒥᒃ ᐱᓕᕆᔨᖏᑦᑕ ᐃᓱᒪᑕᓗᐊᖏᖅᑲᐃ ᐊᒻᒪ 

ᑲᑎᒪᔨᖏᑦ ᑖᒃᑯᐊ ᓄᓇᓕᓐᓂ ᑕᒪᒃᑯᐊ ᒥᒃᓵᓄᑦ 

ᓂᓪᓕᖃᑎᒋᔭᐅᖃᑦᑕᖅ ᐃᓛ 

ᐅᖃᖃᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓇᓂ  

ᐊᑖᓂᒃᑲᓐᓂᖅ ᐅᖃᖅᓯᒪᔪᖃᕐᖓᑦ ᑖᒃᑯᓇᓂ 

ᑐᒃᓯᕋᐅᑎᓂ ᑭᒃᑯᑐᐃᓐᓇᕐᓄᑦ ᐃᓪᓗᑦᓴᐃᑦ ᐃᓛ 

ᑐᕌᖓᔪᓄᑦ ᐱᓗᐊᖅᑐᒥᒃ ᐃᓐᓇᐃᑦ ᐊᒻᒪᓗ 

ᐅᖃᖅᓯᒪᒻᒪᑕ ᑖᓐᓇ ᐅᓇᓂ ᐃᓐᓇᐃᑦ ᐊᒻᒪᓗ 

ᐃᓄᐃᑦ ᐃᓄᓐᓄᑦ ᐊᔪᕈᑎᓕᓐᓄᑦ ᐊᒻᒪᓗ 

ᐋᖅᑭᒋᐊᒃᑲᓐᓂᕈᑎᑦᓴᓄᑦ ᑖᒃᑯᓄᖓ 

ᑮᓇᐅᔭᖅᑕᖃᕐᒪᑦ ᑖᓐᓇ ᐅᖃᐅᓯᕆᔪᒪᒐᒃᑯ ᑕᒪᓐᓇ 

ᐃᓚᖓᒍᑦ ᓄᓇᓕᓐᓂ ᑕᒪᒃᑯᐊ ᑲᑎᒪᔩᑦ 

ᐃᓪᓗᓕᕆᔨᒃᑯᓐᓄᑦ ᑕᒪᒃᑯᓄᖓᖃᐃ 

ᐱᔪᓐᓇᕐᓂᖃᖅᑎᑕᐅᖃᑦᑕᖅᑲᑦ 

ᓴᓇᒋᐊᖅᑐᖃᕐᓂᐊᓕᕋᐃᒻᒪᑦ ᐅᑯᐊ ᐃᓪᓗ 

ᓇᓗᓇᐃᖅᑕᐅᑎᓪᓗᒋᑦ ᑭᓱᑦ 

ᓴᓇᒋᐊᖅᑕᐅᔭᕆᐊᖃᕐᒪᖔᑕ. ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᑖᑦᓱᒥᖓ 

ᐃᓱᒪᖅᓱᓕᖃᑦᑕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ. ᑖᒃᑯᐊ ᐊᔾᔨᒌᖃᑦᑕᖏᒻᒪᑕ 

ᐃᓚᐅᔪᒪᓂᖏᑦ ᐱᓕᕆᖃᑕᐅᔪᒪᓂᖏᓪᓗ 

ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᐊᔾᔨᒌᓐᖏᑦᑐᑦ ᐊᔾᔨᒌᓐᖏᑦᑐᓂᒃ ᐃᓱᒪᖃᓲᖑᒻᒪᑕ 

ᐃᓚᐅᔪᒪᓂᖅᑕᖃᖅᖢᑎᓪᓗ ᑕᐃᒃᑯᐊ ᒪᓕᒃᑐᒋᑦ. ᐄ, 

ᑕᒪᒃᑯᐊ ᐱᔪᓐᓇᕐᓂᖅᑕᖃᖃᑦᑕᖅᑐᑦ 

ᐱᔪᓐᓇᕐᓂᖃᕈᒪᓂᕆᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᑦᑎᓂᓪᓕ 

ᑕᑯᓯᒪᒐᒪ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ 

ᐱᔪᓐᓇᕐᓂᖃᓐᖏᑦᑎᐊᖅᑐᑦ ᑕᒪᑐᒧᖓ. 
 

ᐅᖃᐅᓯᖃᕐᓂᐊᖅᑯᖓ ᐆᒥᖓ ᐊᔾᔨᐅᔪᖃᕐᓗᖓ. 

ᓄᓇᑦᑎᓐᓂ ᐊᒃᓱᐊᓗᒃ ᓯᕐᓈᖅᓯᒪᔭᖃᕋᑦᑕ ᐃᓄᒻᒥᒃ 

ᑕᕝᕙᓂ ᑭᒡᒐᖅᑐᖅᑕᓐᓂᒃ ᕿᑭᖅᑕᕐᔪᐊᕐᒥ. ᑕᐃᓐᓇ 

ᐃᓐᓇᐅᓪᓗᓂ ᐊᒃᓱᐊᓗᒃ ᐅᖃᐅᔾᔪᐃᔨᒋᔭᕗᑦ 

ᑐᓴᐅᑎᒃᑯᑦ ᓈᓚᐅᑎᒃᑯᑦ ᐊᑦᑕᓇᕐᓂᐅᑉ ᒥᑦᓵᓄᑦ. 

ᐅᖃᐅᔾᔪᐃᔨᒋᓪᓚᕆᓲᕗᑦ ᐊᕐᕌᓂ ᐅᑭᐊᒃᓵᖅ 

ᓄᑭᖃᕈᓐᓃᓚᐅᖅᓯᒪᒻᒪᑦ ᓄᑮᓚᐅᖅᓯᒪᒻᒪᑦ 

ᐊᐅᓪᓚᕆᐊᖃᓚᐅᖅᓯᒪᒻᒪᑦ ᐋᑐᕚᒧᑦ 

ᐅᑦᑑᕝᕙᐅᑎᓪᓗᒍ. ᐊᑯᓂᐊᓗᒃ ᑖᕙᓃᑦᑐᓂ 

ᐊᑦᑑᕝᕙᐅᑎᓪᓗᒍ ᐊᐅᓪᓚᕋᒥ ᑕᐃᒪ ᒪᓃᒻᒪᑦ 

ᑕᒻᒪᑎᕐᕕᒻᒨᓚᐅᖅᑐᖅ ᕕᕗᐊᕆᒥ ᒪᓐᓇ ᐅᑭᐅᖅ.  
  

ᐃᓪᓗᖓ ᐊᖏᕐᕋᖓ ᓴᓇᔭᐅᖅᑳᕆᐊᖃᕐᖓᑦ 

ᑕᐃᒃᑯᓄᖓ ᐊᒃᓴᓗᐊᓕᒻᒦᖅᑐᖅᓯᐅᑎᓄᑦ 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᐃᓪᓗᐊᕈᑎᓕᒻᒦᑦᑐᖅᓯᐅᑎᓄᑦ 

ᑕᐃᒪᐃᑦᑐᖅᑖᕆᐊᖃᓕᕐᖓᑦ ᐊᖏᕐᕋᖓ 

ᐅᑕᖅᑭᔾᔪᑎᒋᒻᒪᒍ ᑕᐃᑦᓱᒪᖓ. ᕕᕗᐊᕆᒥ 

ᒪᐅᓐᖓᓚᐅᖅᑐᖅ ᓱᓕ ᒪᓃᑦᑐᖅ ᓱᓕ 

ᐅᖃᐅᔾᔭᐅᓐᖏᑦᑐᖅ ᐃᓪᓗᖓ ᖃᖓ 

ᐱᒋᐊᖅᑕᐅᓛᕐᒪᖔᖅ. ᐃᓪᓗᓕᕆᔨᒃᑯᑦ ᓄᓇᑦᑎᓐᓂ 

ᖃᐅᔨᒪᑦᑎᐊᖅᑐᑦ ᑕᒪᑐᒥᖓ.  

 

ᑕᐃᒪ ᑖᓐᓇ ᐊᖏᕐᕋᕆᔭᖓᑕ ᐊᑭᑦᑎᐊᑯᓗᐊᓂ 

ᐊᖅᑯᑎᐅᑉ ᐊᑭᑦᑎᐊᖓᓂ ᑲᐃᓪᓗᐊᕈᑎᓕᒻᒧᑦ 

ᐃᓪᓗᒧᑦ ᓴᓇᔭᐅᓯᒪᔪᒥᒃ ᐱᑕᖃᖅᑐᖅ. 

ᐃᓪᓗᓕᕆᔨᒃᑯᓐᓄᑦ ᓴᓇᔭᖅᑐᖅᓯᒪᑐᐃᓐᓇᖅᑐᓄᑦ 

ᐊᖏᕐᕋᕆᔭᐅᖑᔮᕐᔪᑦᑐᖅ. ᑖᓐᓇ ᐃᓪᓗᓕᕆᔨᒃᑯᑦ 

ᐱᔪᓐᓇᕐᓂᖃᓐᖏᓐᓂᖓᑦ ᑕᕝᕘᓇ 

ᑕᑯᑦᓴᐅᓪᓚᕆᑦᑐᖅ ᓄᓇᓕᓐᓂ. ᐃᓪᓗᓕᕆᔨᒃᑯᓐᓂ 

ᐊᐅᓚᑕᐅᒍᓂ ᐃᓯᖅᑎᑕᐅᓯᒪᒐᔭᓐᖑᐊᖅᑑᒐᓗᐊᖅ 

ᑕᕝᕗᖓ ᐃᓪᓗᒧᑦ ᐊᑭᑦᑎᐊᖓᓃᑦᑐᒧᑦ ᑕᐃᒪᐃᑦᑐᒥᒃ  

ᓴᓇᓯᒪᑦᑎᐊᖅᑐᖅ. ᑲᐃᓪᓗᐊᕈᑎᓕᒻᒧᑦ 

ᐊᓂᔪᓐᓇᐅᑎᓕᒻᒥᒃ ᑕᒪᒃᑯᓄᖓ ᐱᒡᒐᑐᖅᓯᐅᑎᓄᑦ 

ᓴᓇᔭᐅᓯᒪᔪᖅ ᐃᓪᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖓᓄᑦ ᓴᓇᔭᖅᑐᖅᓯᒪᑐᐃᓐᓇᖅᑐᓄᑦ 

ᐊᖏᕐᕋᕆᔭᐅᖑᔮᕐᔪᑦᑐᖅ. ᑕᒪᓐᓇᖃᐃ 

ᑕᑯᓇᒃᑕᐅᒋᐊᒃᑲᓐᓂᕈᓐᓇᕋᔭᖅᑲ ᑖᒃᑯᓇᓐᖓᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᒃᑯᐊ 

ᐃᒡᓗᓕᕆᔨᒃᑯᓂᓛᒃ ᓄᓇᓕᖕᓂ ᐃᓱᒪᓕᐅᖅᑎᐅᒻᒪᑕ 

ᐱᓕᕆᔨᖏᑦ ᓴᓇᒋᐊᕐᓂᐊᕐᒪᖔᕐᒥᒃ ᓱᓇᓂᒃ 

ᐋᖅᑭᒋᐊᕆᐊᖃᖅᐸᑦ ᑕᐃᓐᓇ ᐊᒃᓴᓗᐊᓕᖕᒧᑦ 

ᒪᔪᕋᐅᓯᐅᖅᑕᐅᔭᕆᐊᖃᖅᐸᑦ ᑕᐃᒃᑯᐊ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐱᒋᐊᖅᑎᑦᓯᔪᓐᓇᖅᑐᖅ 

ᐱᓕᕆᔨᒥᓂᒃ ᑖᒃᑯᓂᖓ ᐋᖅᑭᒃᓱᐃᖁᓗᒋᑦ. ᐊᒻᒪ 

ᑕᐃᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᐃᓱᒪᓕᐅᓲᖑᖕᒪᑕ ᑭᓇ ᓇᒧᑦ ᐃᒡᓗᖃᕐᓂᐊᕐᒪᖔᑦ 

ᓴᓐᖏᓂᖃᖅᑐᑦ ᐃᒡᓗᓕᕆᔨᒃᑯᑦ ᑕᐃᑲᓂ ᓄᓇᓕᖕᒥ. 

ᐅᖃᐅᑎᔪᓐᓇᖅᐸᕋ ᑖᓐᓇ ᑲᑎᒪᔨᐅᖃᑎᒐ 

ᖃᐅᔨᒋᐊᕐᓂᐊᖅᐸᕗᑦ ᓲᖅ 

ᑕᐃᒪᓐᓇᐃᓕᐅᖅᓯᒪᓐᖏᒻᒪᖔᑕ ᒪᓐᓇᒧᑦ ᑎᑭᔅᓱᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ 

ᑐᖏᓕᖏᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᓂᔅᑐ ᑭᐅᑦᓯᐊᖃᑦᑕᕋᕕᑦ. ᐅᓇ 

ᑭᒡᒐᖅᑐᐃᓪᓗᖓ ᑲᖏᖅᖠᓂᕐᒥ 

ᐃᓪᓗᑖᕐᓂᐊᕐᓂᕆᔭᖓ 5-ᖑᓴᖅᐳᖅ ᐊᒻᒪ ᐊᕐᕕᐊᑦ 

25 ᑭᖑᓂᐊᒍᑦ ᖃᐅᔨᒍᒪᓂᐊᖅᓱᖓ ᖃᓄᖅ 

ᑐᓐᖓᕕᖃᖅᑐᑎᒃ ᐃᒡᓗᓕᕆᔨᕐᔪᐊᒃᑯᑦ 

ᓴᐃᒻᒪᐃᖃᖅᐸᑦ ᐃᒡᓗᕐᔪᐊᑦᓴᓂᒃ?  

 

ᐊᒻᒪᑦᑕᐅᖅ ᐃᑲᔪᖅᑐᐃᑦᑎᐊᕋᓗᐊᖅᖢᐊ 

ᓇᒻᒥᓂᖁᑎᖃᕐᓂᕐᒥᒃ ᑐᕌᖅᑕᐅᒍᒪᔪᒥᒃ ᐃᒡᓗᓄᑦ 

ᑕᐃᑲᓂ ᐄᑉᐳᕉᓪ 2015-ᖑᑎᓪᓗᒍ 

ᐊᖓᔪᖅᑳᕆᔭᐅᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓵᖓᓂ ᐃᑦᑑᓯᕐᕕᐅᑉ ᑲᓇᑕᒥ ᐃᒃᓯᕚᓚᐅᖅᓯᒪᖕᒪᑦ. 

ᑕᐃᑲᓂ ᐅᖃᓚᐅᖅᑐᖅ ᓇᖕᒥᓂᖁᑎᖃᕐᓗᑕᒎᖅ 

ᐊᐅᓚᑦᑎᓪᓗᑕᓗ  

ᐃᖏᕐᕋᑎᑦᑎᓗᑕ ᐃᒡᓗᕐᔪᐊᕐᒥ ᓄᓇᕗᑦ ᐊᑕᐅᓯᖅ 

ᐅᑭᐅᖅ ᐃᓪᓗᕐᔪᐊᕋ ᐊᑐᕐᓗᒍ 

ᐅᖅᓱᐊᓗᑦᑖᖅᑎᖃᑦᑕᕐᓗᒍ ᓄᓇ ᐊᑭᓕᖃᑦᑕᕐᓗᒋᑦ 

ᐊᑦᑕᑯᓯᒡᕖᑦ ᖃᐅᒻᒪᖅᑯᑎᑦ ᓄᓇᕗᑦᒥ 

ᐊᑐᖃᑦᑕᖅᑐᒍᑦ $155,100 ᑎᑭᑦᓱᒍ $186,000 

ᐅᑭᐅᖅ ᐊᑕᐅᓯᖅ. ᑖᓐᓇ 

ᐆᒪᑎᑦᑎᓇᓱᑐᐃᓐᓇᕐᓂᕐᒥᒃ ᓇᖕᒥᓂᖁᑎᖃᕈᒪ 

ᐃᒡᓗᔪᐊᕐᒥᒃ ᐊᒻᒪᓗ ᑖᓐᓇ 

ᑲᓇᑕᒥᐃᒡᓗᕆᔨᕐᔪᒃᑯᓐᓄᑦ ᐊᑐᖅᑕᐅᔪᓂᒃ ᒪᓕᒃᑐᖅ.  

 

ᐊᒻᒪ ᐅᖃᓕᒪᖅᖢᖓ (ᑐᓵᔨᑎᒍᑦ) ᒪᒃᐱᒐᖓ 6 

ᐃᓚᒋᔭᖅ 6-ᖑᔪᑦ (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᔭᐅᑎᑦ ᐸᐃᑉᐹᖅ ᓄᓇᕗᑦᒥᒎᖅ ᐃᒪᓐᓇ 

ᑐᕌᖅᑐᑦ ᒪᓐᓇ ᐊᑐᖅᑐᒍᑦ ᐃᕝᕕᓪᓗ ᐅᕙᖓᓗ 72 

ᐳᓴᓐ ᐃᓪᓗᔪᐊᖅᑎᓐᓂ ᐊᑐᖅᑐᐊᖅᑐᑦ ᓄᓇᕗᑦᒥ 

ᑮᓇᐅᔭᓕᐅᖃᑦᑕᖅᑐᑦ $22,000 ᐊᒻᒪ ᐊᑖᓂ. 84 

ᐳᓴᒡᒎᖅ 40,000-ᓕᐅᖃᑦᑕᖅᑐᑦ ᐊᑖᓂ. ᑕᐃᒪᓕ 

ᑐᑭᖃᖅᑐᖅ ᐃᓪᓗᖁᑎᖃᖅᑐᑦ ᒪᓐᓇ ᐊᑐᖅᑐᑦ ᐃᓛ 

ᑕᒪᕐᒥᓗᒃᑖᖅ ᐅᖃᕋᓱᒃᑐᖓ ᐊᒥᓱᑦ ᐃᓄᐃᑦ 

ᑮᓇᐅᔭᐅᓕᐅᓐᖏᒻᒪᑦ $100,000-ᒥᒃ $186,000-

ᒧᑦ. ᐊᒥᓱᐃᓐᓇᒻᒪᕆᑯᓗᐃᑦ. ᐊᑐᖅᑐᐊᕐᒪᑕ. ᐊᒻᒪᒎᖅ 

52 ᐳᓴᓐ 100-ᖑᑉᐸᑕ ᐃᒡᓗᕐᔪᐊᕐᒥ ᐊᑐᖅᑐᑦ 52 

ᐃᓄᐃᑦ ᐊᑐᖅᑐᐊᖅᑐᑦ ᐃᒡᓗᕐᔪᐊᕐᓄᑦ ᑐᕌᖅᑐᓂᒃ.  

 

ᐅᓇ ᐊᐱᖅᑯᑎᒋᔭᕋᓕ ᐃᓱᒪᓗᒋᔭᖃᕋᒪ 

ᓇᖕᒥᓂᖃᖅᑎᑦᑎᓂᕐᒧᑦ ᐃᒡᓗᓕᕆᔨᕐᔪᐊᒃᑯᑦ 

ᑐᕌᕐᓂᐊᖅᐸᑕ ᓇᐅᒃᑯᒃᑭᐊᖅ 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

  292 

ᓇᖕᒥᓂᖁᑎᖃᖅᑐᑦ ᐃᒡᓗᕐᔪᐊᕐᒥᒃ 

ᐃᑲᔪᖅᑕᐅᓂᖃᕋᔭᕐᒪᖔᑕ ᖃᓄᕈᓇ ᖃᓪᓗᓈᑎᑐᑦ 

ᐃᑲᔫᑎᒋᓗᒋᑦ ᓇᐅᒃᑯᑦ ᑕᐃᒪᓐᓇᐃᑉᐸᑦ 

ᕿᒥᕐᕈᐊᖅᑕᐅᓯᒪᓐᖏᑦᑐᒡᒎᖅ ᑕᐃᑲᓐᖓᑦ 2013 5-

ᓄᑦ ᐅᑭᐅᓄᑦ.  

 

ᐃᔪᕐᓇᖅᑐᒥᒃ ᐅᖃᓪᓚᑉᐳᖓ, (ᑐᓵᔨᑎᒍᑦ) 

ᐃᒃᓯᕙᐅᑖᖅ? (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᔪᓐᓇᖅᐳᖔ, ᐃᒃᓯᕙᐅᑖᖅ? 

 

ᑕᐃᑲᓐᖓᓂᒡᒎᖅ ᑖᒃᑯᐊ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ 2013 ᕿᒥᕐᕈᐊᖅᓯᒪᓯᒪᓐᖏᑦᑐᑦ 

5-ᓄᑦ ᐅᑭᐅᓄᑦ. ᒥᓂᔅᑐᒥᒃ ᑐᑭᓯᔪᒪᔪᖓᓕ ᖃᑯᒍ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 

ᓄᑖᓐᖑᖅᑎᑦᑎᒋᐊᕐᓂᐊᖅᐸᑦ ᖃᑦᓯᑐᕐᒪᖔᑦ ᓄᓇᕗᑦ 

ᐃᓗᐊᓂ ᓇᖕᒥᓂᖁᑎᖃᕐᓗᖓ ᐃᓪᓗᕐᔪᐊᕐᒥ? ᒪᓐᓇ 

ᐅᓪᓗᒥ $158,000 - 186,000 ᑕᒫᓃᐸᓗᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: $150 

ᐊᑭᒋᓂᕋᖅᑕᐃᑦ ᐃᒡᓗᕐᔪᐊᒥ ᐊᐅᓪᓛᑎᑦᑎᓂᖅ 

$155,000 (ᑐᓵᔨᑎᒍᑦ) ᐊᕐᕌᒍᑕᒫᑦ.  

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᑭᓯᑦᑎᐊᖏᓐᓇᒃᑯ 

ᐃᒻᒪᖃ ᐅᖃᐅᑎᔪᓐᓇᖅᐱᓐᖓ ᖃᓄᖅ 

ᐅᖃᕋᓱᒻᒪᖔᖅᐱᑦ?  (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᐳᕈᓪ 2015-ᖑᑎᓪᓗᒍ ᑖᓐᓇ 

ᐊᖏᔪᖅᑳᕆᔭᐅᓚᐅᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓵᖓᓐᓃᓚᐅᕐᒪᑦ 

ᐃᑦᑐᒃᑯᕕᐅᑉ ᑲᑎᒪᔨᕋᓛᖏᓐᓂ ᑲᓇᑕᒥ. 

ᐅᖃᓪᓚᓚᐅᕐᒪᑦ ᑖᓐᓇ ᑮᓇᐅᔭᖅᑐᕐᓂᖓᒎᖅ 

ᓇᒻᒥᓂᖃᕐᓗᓂ ᒪᑭᒪᑎᑦᑎᓂᕐᓗ ᓄᓇᕗᒻᒥ 

ᐅᕙᓐᖓᐅᒻᒪᑦ $158,500-ᒥᒃ ᑕᕝᕗᖓ $186,000 

ᐊᕐᕌᒍᑕᒫᑦ. ᑖᓐᓇ ᑕᕝᕙ ᑮᓇᐅᔾᔭᔅᓴᖏᑦ 

ᐱᓂᖅᐹᕆᔪᓐᓇᕋᔭᖅᑕᖓ ᓇᒻᒥᓂᖅ 

ᐊᖏᕐᕋᖃᕋᓱᓪᓗᑎᑦ ᓄᓇᓕᓐᓂ ᐊᔾᔨᒌᓐᖏᑦᑐᓂᑦ. 

ᑖᒃᑯᐊ ᐅᓄᕐᓂᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓂ 

ᓇᒻᒥᓂᖃᕐᓂᕐᒧᑦ ᐱᓕᕆᐊᖏᓐᓂᒃ ᓴᖅᑭᔮᖅᑎᑎᒻᒪᑦ 

ᑕᐃᒫᒃ ᑮᓇᐅᔾᔭᔅᓵᕆᔪᓐᓇᖅᑕᖏᑕ ᑖᒃᑯᐊ 

ᑐᓐᖓᕕᖃᖅᖢᑎᑦ ᓄᓇᓕᓐᓂ 

ᑮᓇᐅᔾᔭᔅᓵᖑᔭᕆᐊᓕᓐᓄᑦ.  

 

ᐊᐱᖅᑯᑎᒐᓕ ᑕᐃᒪ, ᑖᒃᑯᐊ 

ᓄᑖᓐᖑᖅᑎᕆᐊᖅᑕᐅᓚᐅᖅᓯᒪᓐᖏᒻᒪᑕ 2013-

ᒥᓂᒃ. ᐅᑭᐅᑦ ᑕᓪᓕᒪᐅᓕᖅᑐᑦ. ᖃᖓᒃᑯᓪᓕ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᓄᑖᓐᖑᖅᑎᕆᒋᐊᕐᓂᐊᖅᐸᑦ 

ᑖᒃᑯᓂᖓ ᓈᓴᐅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᕗᖃᐃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ 

ᒥᔅ ᑕᐅᑐᓐᖏ. ᑕᐃᒪ ᓄᖅᑲᖓᑲᐃᓐᓇᕈᒪᒐᒪ, 

ᑎᑎᕋᖅᑎ ᐋᒃᑲᕋᑖᕐᒪᑦ.  ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᓇᖅᓯᑎᒋᐊᕋᕕᐅᒃ. ᑕᐃᒪᓕ ᐅᒃᐱᕆᔭᒃᑯᑦ 

ᐃᒪᐃᓕᐅᕋᓱᖅᑰᖅᑐᖅ ᐅᕙᓂ, ᐃᒪᓐᓇ ᓇᒻᒥᓂᖅ 

ᐊᖏᕐᕋᕈᓐᓇᖅᓯᓂᖅ ᑕᐃᒪᓐᓇ 

ᑮᓇᐅᔾᔭᔅᓴᔭᕆᐊᖃᖅᐳᑦ ᐃᒪᓐᓇ ᑲᔪᓯᔪᓐᓇᔾᔮᖏᒻᒪᑦ 

ᑕᐃᒪᐃᓕᖓᑎᑕᐅᕗᑦ. ᑕᐃᒫᒃ ᕿᒥᕐᕈᓇᑉᐸᓪᓕᐊᔪᒍᑦ  

ᑖᓐᓇ ᐊᔾᔨᒋᓐᖏᑦᑕᕆᐊᖃᕐᒪᖔᒍ ᖃᖓᒃᑯᑦ 

ᐃᓄᐃᑦ ᑕᐃᒪᓐᓇᑎᒋᐊᓗᒃ 

ᑮᓇᐅᔾᔭᔅᓴᓐᖏᒃᑲᓗᐊᕐᓗᑎᑦ ᐃᒡᓗᒥ 

ᓂᐅᕕᕈᓐᓇᕈᒪᓗᑎᑦ ᐃᒡᓗᓕᐅᕈᓐᓇᕈᒪᓗᑎᓪᓘᓐᓃᑦ.  

 

ᑖᒃᑯᐊᓕ ᐋᖅᑭᑦᑕᐅᓚᐅᖅᑰᕐᒪᑕ ᑕᐃᓐᓇ 

ᐱᒋᐊᖅᑎᓪᓗᒍ ᑖᓐᓇ 

ᑲᔪᓯᔪᓐᓇᔾᔮᖏᑎᑕᐅᓇᓱᑦᑐᓂ. ᑖᓐᓇ 

ᐱᔾᔪᑎᒋᔭᐅᖅᑰᓚᐅᖅᑐᖅ ᑖᒃᑯᓄᖓ. ᑕᐃᒪᓕ 

ᐱᓕᕆᕝᕕᕗᑦ ᐃᒡᓗᓕᕆᔨᕐᔪᐊᒃᑯᑦ ᕿᓂᖅᑑᒐᓗᐊᑦ 

ᖃᓄᖅ ᑕᒪᓐᓇ ᓇᒻᒥᓂᖅ ᐊᖏᕐᕋᖃᕐᓂᖅ 

ᐱᔭᕐᓂᓂᖅᓴᐅᑎᓪᓗᒍ ᑕᐃᒫᒃ ᐋᖅᑭᒍᑎᔅᓴᓂᑦ. 

ᑕᐃᒪ ᑭᐅᔭᒃᓴᕆᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅ ᑕᐅᑐᓐᖏ.  

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒐ ᐱᔾᔪᑎᖃᕋᑖᖅᑐᖅ ᓄᓇᓕᓐᓂ 

ᓴᓂᕐᕙᐃᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐃᒡᓗᕐᔪᐊᑖᖅᑎᑦᑎᖃᑦᑕᓂᐊᖅᑐᖅ. ᑕᑯᒐᒪ 

ᑲᖏᖅᓯᓂᖅ 5-ᑖᖅᓱᓂ ᐊᒻᒪ ᐃᒡᓗᓕᒑᕐᔪᒃ 

ᒪᕐᕉᖕᓂᒃ. ᑲᖏᖅᓯᓂᖅ ᒫᓐᓇ ᑕᑯᔅᓴᐅᓐᖏᑦᑐᒥᒃ 

ᐊᖏᕐᕋᖃᓐᖏᑦᑐᒥ ᐱᕈᖅᐸᓪᓕᐊᖏᓐᓇᕐᒪᑦ ᐊᒻᒪ 

ᖃᐅᔨᒪᑦᑎᐊᖅᑐᑎᑦ ᒥᓂᔅᑕ, ᐃᓚᖏᑦ 

ᑲᖏᖅᓯᓂᕐᒥᐅᑕᐃᑦ ᐸᒻᒥᐅᓚᑦᑖᖃᑦᑕᕐᒪᑕ.  

 

(ᑐᓵᔨᑎᒍᑦ) ᑖᓐᓇ ᓄᓇᓕᓐᓂ 

ᐃᒡᓗᑖᖅᑎᑦᑎᓇᓱᓐᓂᖅ ᐃᒡᓗᓕᕆᔨᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑏᑦ. ᐃᒡᓗᔅᓴᖏᑦ ᑕᒫᓂ 2018-19 

ᐊᕐᕌᒍᐊᓂ ᐊᖏᖅᑕᐅᓯᒪᓕᕐᒪᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ. ᑕᒻᒪᖏᒃᑯᒪ, 

ᑐᑭᖃᖅᐹ, ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ 

ᐱᖁᔭᖅᑎᒍᑦ ᐊᖏᖅᓯᓯᒪᓕᖅᐸᑦ ᑖᑯᓂᖓ 

ᓴᓂᕐᕙᐃᓂᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑐ ᖁᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓂᕐᕙᐃᓃᑦ 

ᓴᖅᑭᑕᐅᖃᑦᑕᖅᑐᑦ ᓈᓴᐅᑎᓂᒃ ᐊᑐᖅᓱᑎᒃ 

ᐋᖅᑭᑦᓯᔾᔪᑕᐅᑎᑦ ᓇᓕᐅᒃ ᓄᓇᓖᑦ 

ᐃᓪᓗᑖᕆᐊᖃᕐᓂᖅᐹᖑᓂᖏᓐᓂᒃ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᐃᖅᑲᐃᑎᒋᐊᑐᐃᓐᓇᕐᓗᒍ 

ᑕᐃᑦᓱᒪᓂ ᑖᒃᑯᐊ ᐱᓕᕆᐊᖑᑎᓪᓗᒋᖅᐱᑖᒃᑯᐊ 

ᓄᓇᓕᖓᓐᓄᑦ ᓴᓂᕐᕙᐃᔪᖃᓚᐅᖅᑎᓐᓇᒍ 

ᑕᒻᒪᖅᓯᒪᓚᐅᕐᒪᑕ. ᓈᓴᐅᑎᖏᑦ ᑕᒻᒪᖅᓯᒪᓚᐅᕐᒪᑕ. 

ᑕᐃᒪᓕ ᐊᔾᔨᒋᓐᖏᑕᖓᒍᑦ ᐋᖅᑭᒃᓱᖅᑕᐅᓯᒪ 

ᑕᐃᓐᓇ ᓈᓴᐅᑎᓂᒃ ᑕᒻᒪᖅᓯᒪᓐᖏᑦᑐᓂᒃ 

ᐊᑐᓚᐅᕈᑎᒃ ᐊᔾᔨᒋᒐᔭᓐᖑᐊᖅᑕᕋᓗᐊᖏᑦ. 

 

ᑕᐃᒪ ᐃᓄᓕᒪᑦ ᐅᖃᐅᑎ ᑐᓴᖅᑕᒃᑲ ᑕᐃᒪ 

ᐃᓪᓗᑖᕋᓱᕈᒪᔾᔪᑎᖏᑦ ᑕᐃᒃᑯᐊᓗ ᑐᒃᓯᕋᐅᑎᖏ 

ᓄᑖᕈᖅᑎᑉᐸᓪᓕᐊᖏᓐᓇᕐᓗᒋᑦ ᑖᓐᓇ 

ᐊᑑᑎᖃᓪᓚᑦᑖᓕᔭᒻᒪᑦ. ᑕᐃᒪᓐᓇ ᑕᕝᕙ 

ᓈᓴᐅᑎᖁᑎᖃᖅᐸᑉᐳᒎᖅ ᑕᐃᒪᓐᓇ ᐃᒃᓯᕙᐅᑖᖅ.  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᑐᑭᖃᖅᐹ ᒥᓂᔅᑐ ᐅᖃᖅᓯᒪᔪᒻᒪᖅᑲᐃ 

ᓴᖅᑭᑦᑎᓛᕈᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓄᑖᓐᖑᖅᑎᒋᐊᖅᓯᒪᔪᓂᒃ ᑖᒃᑯᐊ ᐃᓪᓗᒧᑦ 

ᓴᓂᕐᕙᐃᓂᖏᓐᓄᑦ ᐋᖅᑭᒃᓯᓂᖅ ᑕᕝᕙᓂ 

ᒪᓕᒐᓕᐅᕐᕕᒻᒧᑦ ᒪᓐᓇ ᑲᑎᒪᕐᔪᐊᕐᓂᖅ ᐅᑭᐅᒃᑯᑦ 

ᐄᓘᓐᓃᑦ ᐋᒃᑲᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐊᐱᖅᑯᑎᒃᑲ ᐃᓱᓕᑉᐳᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᑖᓐᓇ ᐊᐱᖅᑯᑎᒋᔭᕇᖅᑲᐅᒐᒃᑯ 

ᒥᓂᔅᑐᓗ ᐊᖏᖅᑲᐅᓪᓗᓂ ᓴᖅᑭᓛᕈᒪᓪᓗ ᑲᔪᓯᓗᑕ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᒃᑲᓐᓂᕋᕕᓐᖓ. ᑕᐃᒪ ᑕᑯᒋᑦ 2018-19 

ᑖᒃᑯᐊ ᐊᖏᖅᑕᐅᓯᒪᔪᑦ ᐃᓪᓗᒃᓴᐃᑦ ᒪᕐᕉᓐᓂᒃ 

ᐊᐱᖅᑯᑎᒃᓴᖃᕋᒪ. ᒥᓂᔅᑐ ᓇᓗᓇᐃᕆᐊᖅᑲᐅᒻᒪᒍ 

ᓈᓴᐅᓯᕆᔾᔪᓯᖓ ᑕᐃᒪᓕ ᑕᑯᒍᑦᓯᐅᑉ 

ᓈᓴᐅᓯᕆᔾᔪᓯᖓ ᒪᕐᕉᓐᓂᒃ ᓄᓇᓖᓐᓂᒃ 

ᑐᑭᓕᐅᑎᖃᕐᓂᐊᕋᒪ ᑲᖏᖅᖠᓂᖅ ᐊᒻᒪ 

ᖃᒪᓂᑦᑐᐊᖅ. ᑖᒃᑯᐊ ᓈᓴᐅᑎᑦ ᐅᑕᖅᑭᔪᑦ  

ᑎᓴᒪᒋᔭᐅᓪᓗᑎᒃ ᑕᓪᓕᒪᒋᔭᐅᓪᓗᑎᒃ ᐅᓄᕐᓂᖅᐹᓂ 

ᑕᐃᒪᓐᓇ 

ᐃᓪᓗᑦᓴᖅᑖᖅᑎᑕᐅᓂᐊᕐᓂᕋᖅᓯᒪᓐᖏᔭᒃᑲᓪᓗ 

ᑖᒃᑯᐊ ᓈᓴᐅᑎᖏᑎᒍᑦ ᐅᑕᖅᑭᔪᑦ. ᓯᕗᓪᓕᖅᐹᖅ 

ᑕᕝᕙ ᐅᖃᐅᓯᒐ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑐ ᑯᓱᒑᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᒃᑲᓐᓂᖅ ᑖᒃᑯᐊ 

ᓈᓴᐅᑎᑦ ᓴᖅᑭᑕᐅᔪᕕᓃᑦ ᑖᒃᑯᐊ ᓈᓴᐅᑎᖏᑦ 

ᐋᖅᑭᑦᑎᐊᖅᓯᒪᓐᖏᑦᑎᓪᓗᒋᐅᕐᓂᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᓕ ᓈᒻᒪᓐᓂᖏᑉᐸᑕ ᓈᓴᐅᑎᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐋᖅᑭᒋᐊᕆᓂᖏᑉᐸᑕ 

ᒥᓂᔅᑐ ᐅᖃᕋᓱᒃᐹ ᐱᖁᔨᕗᖔᕈᓐᓇᖅᐱᑖ 

ᐊᓯᔾᔨᕆᐊᕈᒪᓗᒋᖅᐱ ᑖᒃᑯᐊ ᓴᓂᕐᕙᐃᕕᐅᓯᒪᓂᖏᑦ 

ᓈᓴᐅᑎᑦ ᑕᐃᒪᒃ ᓇᓗᓇᐃᖅᓯᒪᑎᓪᓗᒍ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᑦ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓪᓕᒪᐅᒪᑕ ᑕᐃᒪ ᓄᓇᓖᑦ ᐃᓪᓗᓕᐅᕐᕕᐅᓂᐊᖅᑐᑦ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ. ᑖᒃᑯᐊᓕ 

ᐳᓴᓐᑎᖏᑎᒍᑦ ᑕᑯᒍᕕᐅᒃ ᐊᑦᑎᕐᓂᖅᓴᒻᒪᕆᐅᒻᒪᑕ. 

ᑖᒃᑯᓄᖓ ᑎᓴᒪᓄᑦ ᐅᓄᕐᓂᖅᐹᖑᔪᓂ ᓄᓇᓕᓐᓂ 

ᑖᒃᑯᐊ ᐅᓄᕐᓂᖅᐹᓂᒃ ᐅᑕᖅᑭᔪᖃᖅᑐᓂᑦ ᑖᓐᓇ 

ᐳᓴᓐᑎᖓ ᑖᒃᑯᐊ ᓈᓴᐅᓯᕆᔾᔪᑎᒃᑯᑦ 

ᓴᓂᕐᕙᐃᓂᒃᑯᑦ ᐊᑑᑎᖃᖅᐸᑦ ᐅᑯᐊ ᒪᕐᕉᓐᓂᒃ 

ᓈᓴᐅᑎᓖᑦ ᐃᓪᓗᓕᐅᖅᑕᐅᓂᐊᖅᑐᓂᒃ ᓄᓇᓕᖕᓂ 

ᑕᓪᓕᒪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐆᐃᒧᑦ 

ᑭᐅᔭᑎᑦᑐᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑐ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ. ᐱᓪᓗᒍᓕ 2018-

19 ᐊᕐᕌᓂ ᐊᖏᖅᑕᐅᓚᐅᖅᑐᑦ ᑖᒃᑯᐊ ᐱᓪᓗᒍᓕ 

ᑖᒃᑯᐊ ᓄᑖᖑᓕᖅᑐᑦ ᐅᖃᐅᓯᕆ ᓄᑖᖑᓂᖅᓴᐃᑦ 

ᐅᖃᐅᓯᕆᖅᑰᕐᓗᒍ. ᑕᒻᒪᕈᒪ ᐅᖃᐅᔾᔭᐅᓂᐊᖅᐳᖓ.  

 

ᖁᓪᓕᖅᐹ ᓄᓇᓖᑦ 7 ᐊᒡᒍᑐᖅᑕᐅᕙᑉᐳᑦ 2018-19 

ᑮᓇᐅᔭᖏᑦ ᐊᑐᖅᑐᑎᑦ ᓄᓇᕗᑦ ᒐᕙᒪᒃᑯᖏᑕ ᐊᒻᒪ 

ᑕᐃᒪ ᐋᖅᑭᒍᑎᓲᑦ ᑖᓐᓇ ᑕᖅᓴᓐᖑᐊᑯᓗᒃ 

ᓯᕗᓪᓕᖅᐹᖑᔪᖅ ᑕᕝᕙᓂ 

ᓴᖅᑭᔮᓐᖏᑐᔅᓴᐅᔫᒐᓗᐊᖅ. ᑭᐅᒐᓗᐊᕐᒪᖔᒃᑯ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐆᐃ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓ ᐃᓚᖓᒍᑦ. ᑭᐅᔾᔪᑎᖓᓂ ᑭᓯᐊᓂ 

ᐅᖃᐅᓯᕆᓇᓱᖅᑰᖅᑕᕋᓗᐊᕋᓕ. ᑕᐃᒪ ᑕᑯᒍᒃᑯ 

ᓄᑖᖅ ᑖᒃᑯᐊ ᐅᑕᖅᑭᔪᑦ ᒫᑦᓯ 31, 2017-ᒧᑦ 

ᑖᒃᑯᐊ ᓵᑦᑎᓐᓃᒻᒪᑕ. ᐊᓯᐊᒍᑦ ᐊᐱᕆ, ᐄ, 

ᐋᖅᑭᒋᐊᖅᓯᒪᓂᐊᖅᐹ ᐋᖅᑭᒋᐊᕆᓂᐊᖅᐹ 2019-

2020 ᐃᒡᓗᓕᐅᖅᑕᐅᔪᔅᓴᓂᒃ ᐃᒡᓗᓕᕆᔨᒃᑯᑦ 

ᐃᒡᓗᓕᖁᑎᖏᑦ ᐃᓱᒪᓇᕋᓗᐊᖅᐳᑦ ᑖᒃᑯᐊ 

ᐊᓯᔾᔨᑲᓐᓂᕐᔮᔪᔅᓴᐅᓐᖏᒃᑲᓗᐊᖅᐳᑦ. ᑕᐃᒪ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᒥᓂᔅᑕ ᐅᖃᖅᑲᐅᒻᒪᑦ 

ᓄᓇᓕᓕᒫᑦ ᐊᔾᔨᒌᒥᒃ ᐱᔭᐅᖃᑦᑕᓕᕐᒪᑕ 

ᓈᓴᐅᓯᕆᔾᔪᓯᕐᓄᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᑲᔪᓯᓗᑕ ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᕆᐊᕐᓂᐊᖅᐸᕋ ᖃᓰᓐᓇᑯᓗᓐᓂᒃ 

ᐊᐱᖅᑯᑎᔅᓴᖃᖅᑐᖓ ᐅᖃᐅᓯᐅᓚᐅᓐᖏᑦᑐᓂᒃ. 

ᐅᑎᕐᕕᒋᓗᒍ ᑖᓐᓇ ᐅᖃᐅᓯᕇᓐᓇᐅᔭᖅᑕᕋ.  

 

2016-ᖑᑎᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᓂᒃ $574 

ᒥᓕᐊᓂᒃ ᑐᓴᖅᑎᑦᑎᓚᐅᕐᒪᑕ ᐊᕐᕌᒍᓐᓄᒃ ᒪᕐᕉᓐᓄᒃ 

ᓄᑖᓐᖑᖅᑎᑦᑎᔾᔪᑎᔅᓴᓂᒃ ᐱᑐᖃᓐᖑᓕᖅᑐᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. ᒥᓂᔅᑕ 

ᐅᖃᖅᓯᒪᒋᓪᓗᓂ ᑖᒃᑯᐊ ᐃᒪᖃᕐᕕᖏᓪᓗ 

ᐆᒻᒪᖅᑯᑎᖏᓪᓗ ᓈᒻᒪᖏᑦᑑᓕᕐᒪᑕ.  

 

ᒪᑦᓯ 8 ᐊᕐᕌᓂ ᐊᕐᕌᒎᓗᐊᕌᕐᔪᓕᖅᑐᖅ 1,030 

ᓄᑖᓐᖑᖅᑎᑦᑎᓪᓗᓂ ᑕᕝᕙᓂ ᐃᒡᓗᓕᕆᔨᒃᑯᓐᓄᑦ 

ᐊᖏᖅᑕᐅᓯᒪᓕᖅᑐᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᐊᖅᑯᑎᒋᔭᐅᓪᓗᑎᑦ. 49,000-ᓄᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂ. ᑖᒃᑯᐊ ᓈᓴᐅᑏᑦ ᐆᒻᒪᖅᑯᑎᓂᒃ 

ᐊᑐᑦᑎᐊᓕᒃᑲᓐᓂᖁᓪᓗᒋᑦ ᑖᒃᑯᐊᓗ ᐆᒻᒪᖅᑯᑎᓂᒃ 

ᐊᑐᓐᖏᓂᖅᓴᐅᓗᑎᑦ ᐊᑭᑭᓐᓂᖅᓴᐅᓕᕐᓗᑎᑦ  

ᐊᑭᑐᓗᐊᕈᓐᓃᕐᓗᑎᑦ.  

 

ᑕᐃᒪ ᐅᓪᓗᒥ ᑐᓴᖅᑎᑕᐅᖅᑲᐅᒐᑦᑕ ᑖᒃᑯᐊ 

ᑮᓇᐅᔭᖅᑐᕐᓂᕆᔭᖏᑦ ᐃᒡᓗ ᐊᑐᓃᖓᔪᑦ $26,000 

ᐊᕐᕌᒍᑕᒫᑦ ᐊᒻᒪᓗ ᒐᕙᒪᑐᖃᒃᑯᓐᓂ ᐱᓕᕆᐊᔅᓴᑦᑕ 

ᐊᑐᐃᓐᓇᑦᑕᕆ. ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ ᑖᒃᑯᐊ 

ᒐᕙᒪᑐᖃᒃᑯᓐᓂ ᑮᓇᐅᔭᑦ ᐱᔪᓐᓇᖅᑕᓕᒫᓂ 

ᐱᓇᓱᒍᒪᓪᓗᓂ, ᑕᐃᒪ 

ᑭᐅᔭᐅᔪᓐᓇᖅᓯᑕᐃᓐᓇᖅᑐᒃᓴᐅᒐᓗᐊᖅᐳᑦ 

ᐅᕝᕙᓘᓐᓃᑦ ᑐᒃᓯᕋᐅᓯᐅᖅᓯᒪᓕᖅᐱᑖ 

ᒐᕙᒪᑐᖃᒃᑯᓐᓂ ᑕᕝᕙᓂ ᒥᓂᔅᑕ ᑕᒪᓐᓇ 

ᐅᖃᐅᓯᕆᑦᑎᐊᕈᓐᓇᖅᐸᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐆᐃ 

ᑭᐅᔪᓐᓇᖅᐸᒍ, ᐊᖅᑯᑎᒋᓗᑎᑦ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐆᐃ.  

 

ᕼᐆᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓪᓗᒍᓕ $240 ᒥᓕᐊᓐ ᓯᓚᑖᒍᐊᖅᑐᖅ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑮᓇᐅᔭᖅᓯᐅᕋᓱᑦᑐᒍᑦ ᑖᒃᑯᐊ 

ᐅᖅᓱᐊᓗᒃᑐᖏᑦᑐᓂᓪᓗ ᓲᕐᓗ ᐆᒻᒪᖅᑯᑎᖏᓐᓂᒃ 

ᓄᑖᓐᖑᕆᐊᕈᑎᖏᓐᓄᑦ ᐊᓯᖏᓪᓗ 

ᓈᒻᒪᖏᔾᔪᑎᒋᔭᐅᔪᑦ. ᑖᒃᑯᐊ ᐱᓕᐊᔭᑦᑕᐃᑦ 

ᒐᕙᒪᒃᑯᓐᓂ ᑮᓇᐅᔭᖁᑎᑖᕋᓱᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᖅᑳᓚᐅᕐᓗᒍ 

ᐊᐱᖅᑯᑎᔅᓴᖃᒃᑲᓂᕐᓂᐊᖅᐳᖓ.  

 

ᑕᐃᒪ ᐅᖃᐅᓯᐅᖅᑲᐅᒥᒻᒪᑦ ᒪᑯᐊ 

ᐊᑐᖅᑕᐅᔪᓐᓃᖅᓯᒪᔪᑦ ᐃᒐᓛᖏᑦ ᒪᑐᐊᖅᓯᒪᔪᓂᒃ 

ᓄᓇᓕᓐᓄᑦ ᖃᔅᓯᑲᓪᓚᓐᓄᑦ ᐅᐸᒍᑎᖃᑦᑕᖅᓯᒪᒐᑦᑕ 

ᓄᓇᕗᒻᒥ. ᐅᓄᖅᑐᐃᓱᖅᖢᓂ  

ᐊᑐᖅᑕᐅᓐᖏᑦᑐᓂᒃ ᐃᒐᓛᖏᓪᓗ ᒪᑐᐊᕋᖅᓯᒪᔪᑦ 

ᐃᒡᓗᑭᔅᓴᖅᑎᓪᓗᑕ. ᑕᐃᒪ ᒐᕙᒪᑐᖃᒃᑯᓐᓂᑦ 

ᑮᓇᐅᔭᓂᑦ ᐊᑐᖅᑕᐅᔪᖃᕈᓐᓇᕐᒪᑦ 

ᓄᑖᓐᖑᕆᐊᖅᑕᐅᓗᓂ. ᑕᐃᒪ 

ᑎᓕᐅᖅᑐᕆᐊᒃᑲᓐᓂᖅᐸᕋ ᐃᒪᓐᓇ ᑮᓇᐅᔭᓂᒃ 

ᐊᑐᐃᓐᓇᖅᑕᖃᕐᓂᑕᒪᑦ 

ᑮᓇᐅᔭᖃᖅᑎᑕᐅᓂᕆᖃᑦᑕᖅᑕᖓᑕ ᓯᓚᑖᒍᑦ. 

 

ᑖᓐᓇ ᐅᖃᐅᓯᓗᐊᑐᐃᓐᓇᖅ ᑭᓯᐊᓂ 

ᐅᕗᓐᖓᕈᒪᒻᒥᒐᒪ. ᓇᑭᑦᑐᖅ ᐱᒋᐊᓚᐅᕐᓚᖓ. 

ᑖᒃᑯᐊ ᐃᓱᒪᓘᑕᐅᔪᑦ ᑖᒃᑯᐊ 

ᒪᑐᐃᖅᓯᔾᔪᑎᖏᓐᓄᑦ ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᑦᑎᐊᖅᑐᒻᒪᕆᐅᖅᑲᐅᒻᒪᑕ 

 

ᓇᖕᒥᓂᓕ ᐅᖃᐅᓯᒃᓴᖃᕐᓂᐊᕋᒪ ᑕᐃᒪ 

ᒪᓕᒐᓕᐅᕐᕕᐅᔪᔪᓂ ᓯᕗᓪᓕᕐᒥ ᑕᐃᑦᓱᒪᓂ 

ᐅᖃᐅᓯᐅᓚᐅᖅᓯᒪᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᓂᕆᔭᖏᑦ ᐊᓯᖏᓐᓂᓪᓗ 

ᐱᓕᕆᖃᑎᖃᖅᖢᑎᒃ ᐃᓐᓇᐃᑦ ᐃᓪᓗᒃᓴᖏᓐᓄᑦ 

ᑕᒪᒃᑯᓄᖓ ᐊᑐᐃᓐᓇᐅᔪᓂᒃ. ᑕᐃᒪ ᖃᐅᔨᒪᔪᖓ 

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᓖᑦ 

ᐃᓐᓇᐃᑦ ᐃᓐᓇᒃᑯᕕᒃᓴᓄᑦ ᑕᒪᓂ ᐊᕐᕕᐊᓂ 

ᖃᒪᓂᑦᑐᐊᕐᒥ ᐃᖃᓗᓐᓂᓗ ᑖᒃᑯᐊ ᐃᓪᓗᕐᔪᐊᖅ.  

 

ᑭᓯᐊᓂ ᑐᓴᕈᒥᓇᖅᑐᒥᒃ ᑭᐅᔾᔪᑎ ᐊᐱᖅᑯᑎᒐ ᐊᕐᕌᒍ 

ᖃᑦᓯᐅᓕᖅᑐᑦ ᐊᐱᕆᓚᐅᖅᓯᒪᒐᒪ ᑕᐃᑦᓱᒪᓂᒎᖅ 

ᕿᒥᕐᕈᒃᑲᓐᓂᕐᒥᔪᒍᑦ ᒪᓐᓇ 

ᐃᓪᓗᖁᑎᒋᕙᒌᖅᑕᑎᓐᓂᒃ ᓲᕐᓗ ᑕᓪᓕᒪᓂ 

ᑲᑎᒪᔪᓂ ᐸᖅᑭᔭᐅ ᐸᖅᑭᔨᑕᖃᕈᓐᓇᖅᐳᑦ ᑕᐃᒪ 

ᕿᓂᖅᐸᓪᓕᐊᓇᓱᖅᑐᒎᖅ ᐅᖃᖃᑎᒌᓐᓂᖅ 

ᐱᒋᐊᓕᓵᑦᑎᐊᖅᑑᒐᓗᐊᖅ ᑭᓯᐊᓂ 

ᖃᐅᔨᓴᖅᑐᖃᓕᖅᖢᓂᓗ ᐋᓐᓂᐊᖃᕐᓇᓐᖏᑦᑐᓕᕆᔨ  

ᑖᓐᓇ 2014-ᒥ ᑕᐃᒪᐃᓚᐅᖅᓯᒪᒻᒪᑦ. ᑖᓐᓇ 

ᖃᐅᔨᓴᕐᓂᐅᑉ ᐱᒋᐊᕐᓂᖅ ᐃᓱᒪᑐᐃᓐᓇᖅᑐᖓ 

ᑖᓐᓇ ᐱᕙᓪᓕᐊᓯᓐᓂᓕᕐᓂᕐᒪᖔᑦ ᐱᓕᕆᐊᖑᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ ᖁᔭᓐᓇᒦᒃ. ᑕᒪᒃᑯᐊᓕ ᒪᑑᖅᓯᒪᔪᑦ 

ᐃᓪᓗᐃᑦ ᐱᓪᓗᒋᖅᑑ ᒪᓕᒐᓕᐅᖅᑎᖃᑎᒪ 

ᐅᖃᐅᓯᕆᕋᑖᖅᑕᖏᑦ ᐄᓛᒃ ᑕᑯᒥᓇᖃᑦᑕᖏᑦᑑᑦ 

ᑕᑯᑐᐃᓐᓇᕆᐊᒃᓴᖅ ᒪᑐᓯᒪᔪᓂᒃ ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ 

ᐊᑦᑕᓇᖅᑐᓕᕆᓂᕐᒧᓪᓗ ᒪᓕᒋᐊᖃᓲᖑᒻᒥᒐᑦᑕ ᐊᒻᒪ  

ᐃᓱᒪᑖᖅᑲᓚᐅᖅᑐᑕ ᑭᓯᐊᓂ 

ᑮᓇᐅᔭᓂᒃ ᐃᓕᐅᖅᑲᐃᓐᓂᓲᖑᒐᑦᑕ.  

 

ᑲᖏᖅᖠᓂᕐᒥᑦᑕᐅᖅ ᐃᓪᓗᒐᓚᐅᒻᒥᒻᒪᑕ 

ᓄᑖᖑᓚᐅᖅᓯᒪᔪᑦ ᓱᕈᓯᓛᖑᑎᓪᓗᖓ. ᐃᓚᖏᑦ 

ᓴᓇᒋᐊᖅᑕᐅᖃᑦᑕᖅᓯᒪᔫᒐᓗᐊᑦ ᐊᓪᓛᑦ ᐅᕙᖓᑎᑐᑦ 

ᓇᐃᑦᑐᑲᓪᓚᕈᓘᒐᓗᐊᕈᕕᑦ ᐃᓪᓗᖓ ᖄᖓ ᐸᓐᓇ 

ᐊᑐᕋᒃᓴᒻᒪᕆᒃ ᓴᓇᒋᐊᖅᑕᐅᖃᑦᑕᕐᓂᑯᑯᓗᐊᐲᑦ 

ᖁᑭᓪᓕᓯᒪᔪᑦ ᒪᓕᒐᓕᐅᖅᑎᐅᖃᑎᒪ 

ᖃᐅᔨᒪᒻᒥᔭᖏᑦᑕᐅᖅ.  

 

ᐄ, ᑮᓇᐅᔭᖅᓯᐅᖏᓐᓇᓲᖑᔪᒍᑦ 

ᓴᓇᒋᐊᖅᓯᑲᓐᓂᕈᑎᑦᓴᓂᒃ ᐊᒻᒪᓗ ᑲᑎᒪᔨᕗᑦ 

ᖃᐅᔨᓴᐃᓐᓇᖃᑦᑕᖅᑐᑎᒃ ᖃᓄᖅ 

ᐊᑐᒃᑲᓐᓂᕈᓐᓇᕐᒪᖔᑕ ᐃᓪᓗᐃᑦ. 

ᒪᑑᕆᑐᐃᓐᓇᕆᒪᓐᖏᑦᑑᒐᓗᐊᑦ 

ᖃᐅᔨᒪᔪᐃᓐᓇᐅᒐᑦᑕ ᒪᑑᖅᓯᒪᔫᒐᓗᐊᓄᑦ 

ᐃᓯᕈᒪᔪᖅᑕᓕᕕᔾᔪᐊᕌᓘᒻᒪᑦ.  

 

ᐃᓐᓇᑐᖃᒃᑯᕖᓪᓕ ᐃᓱᒪᒋᓪᓗᒋᑦ ᐃᓐᓇᑐᖃᐃᑦ 

ᐊᖏᕐᕋᑦᓴᖏᑦ ᑕᓪᓕᒪᑦ ᑲᑎᒪᐅᖅᑐᑦ 

ᐃᓐᓇᑐᖃᒃᑯᕕᕈᖅᑎᑕᐅᒐᓱᒋᐊᖏᑕ 

ᐃᓱᒪᒋᖃᑦᑕᖅᓯᒪᒐᑦᑎᒍ ᑕᐃᒪᒃ 

ᑲᑐᔾᔨᖃᑎᖃᕋᓱᑉᐸᑉᐳᒍᑦ ᐃᓄᓕᕆᔨᒃᑯᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᓪᓗ ᖃᐅᔨᒐᓱᑦᑐᑕ 

ᖃᓄᒃᑲᓐᓂᖅ ᖃᓄᖅ ᑕᒪᒃᑯᐊ 

ᑲᒪᒋᒋᐊᕈᓐᓇᕐᒪᖔᑦᑎᒍ ᐊᖏᕐᕋᖃᕆᐊᖃᕐᓂᖏᑦ 

ᐃᓐᓇᑐᖃᐃᑦ. ᐊᑲᐅᓂᖅᐹᖑᔪᓐᓇᕐᓂᖏᓂᒃ 

ᐊᑲᐅᑎᓐᓇᓱᓪᓗᒋᑦ ᓄᓇᕘᒻᒥ. ᑕᒪᓐᓇ 

ᐱᒡᒐᓇᕋᓗᐊᖅᑎᓪᓗᒍ. ᖁᔭᓕᔭᕋ ᒪᓕᒐᓕᐅᖅᑎ 

ᐊᐱᖅᓱᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓇᑐᖃᐃᑦ ᐅᖃᐅᓯᕆᒃᑲᓐᓂᑲᐃᓐᓇᕐᓗᒋᑦ. 

ᐅᖃᖅᑐᖃᖅᑲᐅᒻᒥᒻᒪᑦᑕᐅᖅ ᑕᒪᒃᑯᐊ 

ᑎᑎᕋᐅᔭᖅᑕᐅᖃᑦᑕᕐᓂᖏᑦ ᐃᓪᓗᐃᑦ 

ᐊᓯᔾᔨᖅᑕᖅᑕᐅᒍᓐᓇᕐᓗᑎᒃ. ᐊᑦᓴᓗᐊᓕᒻᒥᒃ 

ᐃᑦᓯᕚᖅᑐᓄᑦ ᐃᓯᖅᑕᐅᒍᓐᓇᕆᐊᖃᕐᓗᑎᒃ ᐊᒻᒪ 

ᑎᒍᒻᒥᕕᖃᐅᕐᓗᑎᒃ ᐃᓐᓇᑐᖃᕐᓄᑦ 

ᑎᒍᒻᒥᕕᖃᕆᐊᖃᓲᓄᑦ. ᒥᔅᑐ ᒪᐃᓐ ᑕᐃᒪ 

ᐅᖃᖅᑲᐅᒻᒪᑦ ᐊᑭᑭᓐᓂᖅᓴᐅᒍᓐᓇᕐᒪᑦ 

ᓴᓇᔭᐅᓕᖅᑎᓪᓗᒋᑦ ᓴᓇᔭᐅᑦᑎᐊᑦᑕᐅᑎᒋᖃᑦᑕᖅᑲᑕ 

ᐋᖅᑭᒋᐊᖅᑕᐅᓕᖅᑭᒋᐊᖃᓛᓐᖏᓪᓗᑎᒃ 

ᑎᑎᕋᐅᔭᖅᑕᐅᑦᑎᐊᖃᑦᑕᖅᑕᖅᑲᑕ.  

 

ᑖᓐᓇ ᐅᖃᐅᓯᕆᖅᑳᓚᐅᕐᓗᒍ ᐊᓯᓐᓂ 

ᐊᐱᖅᑯᑎᑦᓴᖃᒃᑲᓐᓂᕐᓂᐊᕐᒥᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᓂᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ 

ᐱᒍᓐᓇᖅᑕᒥᓂᒃ ᐱᒐᓱᐊᖅᐸᑦᑑᒐᓗᐊᖅ 

ᐃᓪᓗᓕᐅᖅᑐᖃᕋᐃᒻᒪᑦ ᐃᓐᓇᑐᖃᕐᓄᓂᓛᒃ 

ᑐᕌᖓᔪᓂᒃ ᐃᓱᒪᖃᕆᐊᖅᓯᒪᑦᑕᐅᑎᒋᓲᖑᒐᓗᐊᑦ 

ᑎᒍᒻᒥᕕᑐᐊᓐᖑᓐᖏᑦᑐᓂᒃ 

ᐃᓯᕐᕕᑐᐊᖑᓐᖏᑦᑐᓂᓪᓗ. ᒪᑯᐊᓗ ᐊᓯᖏᓐᓂ 

ᖁᐊᒃᑯᕕᖏᓪᓗ ᐃᒐᖏᓪᓗ ᐃᓐᓇᑐᖃᕐᒧᑦ 

ᐊᐅᓚᑕᐅᒍᓐᓇᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᐸᓪᓕᐊᖏᒻᒪᑦ ᒥᓂᔅᑕ ᐊᐱᕆᑎᓪᓗᖓ. 

ᒫᓐᓇ ᓴᓇᔭᐅᖃᑦᑕᖅᑐᐃᑦ 

ᐃᓚᒋᐊᖅᑕᐅᒍᓐᓇᖃᑦᑕᕋᓗᐊᖅᑳᑦ ᐊᒻᒪ ᐊᕙᓗᖏᑦ 

ᑎᒍᒻᒥᕕᑖᕈᓐᓇᕐᓗᑎᑦ ᐊᒻᒪ ᐃᓯᕐᕕᖏᑦ 

ᐊᖏᓪᓕᒋᐊᖅᑕᐅᒍᓐᓇᕐᓗᑎᑦ 

ᐊᓯᐊᓗᐊᓕᓐᓃᒋᐊᖃᓕᕐᓂᖅᑲᑦ  

ᓴᓇᒋᐊᖅᑕᐅᕐᔪᐊᕌᓗᖏᓪᓗᑎᑦ 

ᐋᖅᑭᒋᐊᖅᑕᐅᑐᐃᓐᓇᖃᑦᑕᕈᓐᓇᕋᔭᕐᖓᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓕ ᑲᑎᓐᖓᐅᖅᑐᓄᑦ 

ᐃᓪᓗᓕᐅᕋᐃᒐᑦᑕ ᑕᐃᒪᐃᓐᖏᑦᑑᒐᓗᐊᖏᓛᖅ. 

ᓄᓇᓕᓐᓂ ᓴᓇᔪᖃᖅᐸᓪᓕᐊᓕᖅᑐᖅ ᐃᓐᓇᑐᖃᕐᓄᑦ  

ᐊᑲᐅᒐᓱᑦᑐᓂᑦ ᐊᑲᐅᑎᑕᐅᒐᓱᑦᑐᓂᑦ. ᓄᓇᓖᑦ 

ᑐᔅᓯᕋᕋᐃᒻᒪᑕ ᐃᓐᓇᑐᖃᕐᓄᑦ ᑐᕌᖓᔪᓂᒃ 

ᐃᓯᕐᕕᒋᔭᕐᓂᖅᑐᓂᑦ ᓴᓇᒐᓱᓲᖑᔪᒍᑦ. ᑕᒪᒃᑯᐊᓕ 

ᐃᓪᓗᓕᐅᑐᐃᓐᓇᖃᑦᑕᖅᑕᕗᑦ ᐃᓐᓇᑐᖃᕐᓄᑦ 

ᑐᕌᖓᓐᖏᑦᑐᑦ ᑕᐃᒪᐃᓕᐅᖅᐸᓐᖏᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᕋᐅᔭᖅᑕᐅᓂᖓᓂ ᐊᐱᖅᑯᑎᖃᖔᓕᕐᒥᓗᖓ. 

ᖃᑦᑎᑦᑕᐃᒪ ᐊᔾᔨᒌᓐᖏᑦᑐᑦ ᐃᓪᓗᐃᑦ 

ᓴᓇᔭᐅᖃᑦᑕᖅᑲᑦ ᐃᓪᓗᓕᕆᔨᕐᔪᐊᒃᑯᓐᓄᑦ? 

ᖃᑦᑎᐅᕙᑉᐸᑦ ᐊᔾᔨᒌᓐᖏᑦᑐᐃᑦ ᐃᓪᓗᓕᐊᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):ᑕᓪᓕᒪᑦ 

ᑲᑎᓐᖓᐅᖅᑐᑦ, ᑎᓴᒪᑦ ᐊᔾᔨᒌᓐᖏᑐᒡᒍᑎᐅᒻᒥᔪᑦ 

ᑕᐃᒪᐃᑉᐸᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓᐃᓛᒃ. ᑐᑭᓯᓯᒪᔪᖓ ᓄᓇᓖᑦ 

ᐃᓪᓗᖃᕐᕕᔅᓴᖏᑦ ᓄᓇᖏᑦ 

ᐊᔾᔨᒌᓐᖏᑐᒡᒍᑎᐊᓘᒻᒪᑕ 

ᐊᑦᑐᐃᖏᓐᓇᖃᑦᑕᓲᖑᒻᒪᑕ ᖃᓄᖅ  

ᑎᑎᕋᖅᑕᐅᓂᐊᕐᒪᖔᖅ ᑖᓐᓇ ᐃᓪᓗᔅᓴᖅ.  

 

ᑳᓐᑐᕋᓯᕈᓘᔭᕐᓂᒃ ᐃᓪᓗᓕᐅᖅᑎᓂᒃ 

ᐅᖃᖃᑎᖃᖃᑦᑕᖅᑐᖓᐃᓛᒃ, ᐃᒫᒃ ᖃᐅᔨᓴᖅᑐᑕ 

ᖃᓄᖅ ᐊᑭᑭᓐᓂᖅᓴᐅᒍᓐᓇᕋᔭᕐᒪᖔᑕ 

ᐅᖅᑰᑎᒐᕐᒥᓂᖅᓴᐅᒐᔭᕐᒪᖔᑕᓗ. 

ᑎᑎᕋᐅᔭᖅᑕᐅᓂᖏᑦ ᐊᕐᕌᒍᑦᑕᕋᐃᒻᒪᑦ 

ᐊᓯᔾᔨᖅᑕᐅᖃᑦᑕᕐᖓ ᑕᕝᕙᓂ 

ᑳᓐᑐᕌᒐᓱᐊᕈᑎᔅᓴᖏᓐᓂᒃ 

ᓇᓗᓇᐃᖅᑐᖅᓯᒪᖃᑦᑕᕐᖓᑕ 

ᐊᔾᔨᒌᐸᓗᓐᓂᒃ ᓴᓇᖁᔭᐅᖃᑦᑕᕐᓗᑎᑦ. 

ᕿᓚᒻᒥᐅᓂᖅᓴᖅ ᐃᓪᓗᓕᐅᖃᑦᑕᖅᓯᓲᖑᒻᒪᑕ. ᐃᒫᒃ 

ᑎᓴᒪᐃᓐᓇᕐᓂᑦ ᑕᖅᑭᓂᑦ ᑎᓴᒪᓂᒃ ᑕᖅᑭᓂᒃ 

ᐱᔭᕇᕋᓱᓚᐅᕋᓗᐊᖅᑐᑎᑦ ᐃᓛᓐᓂᒃᑯᑦ 

ᒪᕐᕈᐃᓈᓐᓂᒃ ᐱᖓᓱᓂᓪᓘᓐᓃᑦ ᑕᖅᑭᓂᑦ 

ᐱᔭᕇᕈᓐᓇᖅᓯᖃᑦᑕᓲᖑᒻᒪᑕ. 

 

ᖃᐅᔨᖃᑦᑕᖅᓯᒪᒐᒪ ᐊᓯᔾᔨᖅᑕᐅᓂᐊᓕᕇᕐᒥᒪᒡᒎᖅ 

ᑕᐃᒪ ᑎᑎᕋᐅᔭᖅᑕᐅᓯᒪᓂᖓ ᑕᒪᓐᓇ 

ᓱᒃᑲᐃᓕᑎᕆᖃᑦᑕᐸᓪᓚᐃᒻᒪᑦ 

ᐃᓱᒫᓗᑎᒋᔭᐅᖃᑦᑕᖅᑐᓂᓗ. ᖃᓄᑎᒋᒪᑯᐊ 

ᐊᓯᔾᔨᑎᑕᐅᖃᑦᑕᖅᑲᑦ ᑎᑎᕋᐅᔭᖅᑕᐅᓂᖏᑦ 

ᐃᓪᓗᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᐅᖃᐅᓯᔅᓴᑦᑎᐊᕚᓪᓗᒃ, ᒥᔅᑕ ᕼᐃᒃᔅ. ᐊᕐᕌᒍᑦ 

ᐊᓂᒍᖅᐸᓪᓕᐊᓯᒪᑎᓪᓗᒋᑦ, ᐃᓛᒃ 

ᒫᓇᒃᑰᓯᒪᔫᓂᖅᓴᖅ, ᐊᔾᔨᒌᔾᔫᒥᔪᓂᒃ 

ᑎᑎᕋᐅᔭᖅᑕᐅᓯᒪᔪᓂᒃ 

ᐃᓪᓗᓕᐅᖅᑎᑦᑎᒐᓱᐊᖃᑦᑕᖅᓯᒪᓕᕋᑦᑕ 

ᐊᑭᑭᓐᓂᖅᓴᐅᓂᐊᕐᖓᑦ 

ᐊᓯᔾᔨᑕᖅᑕᐅᑏᓐᓈᓗᓐᖏᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᒃᑲᓐᓂᑐᐃᓐᓇᑲᐃᓐᓇᕐᓗᒍ. ᑕᒪᒃᑯᐊ 

ᓯᕐᓗᐊᑦ ᑎᑎᕋᐅᔭᖅᑕᐅᓂᖏᓪᓗ ᑕᒪᔾᔭ 

ᐃᓱᒪᒋᔭᐅᒋᐊᖃᖅᐸᒻᒪᑕ ᐃᓗᐊᓂ 

ᖁᕝᕕᕈᓘᔭᓗᖏᓪᓗ, ᐃᓪᓘᑉ ᓴᓇᔭᐅᒋᐊᖃᕐᖓᑕ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ  

ᐃᓚᔅᓴᖃᕆᐊᖃᖅᑐᑎᓪᓗ ᐊᒻᒪ 30-ᓂᒃ ᐊᕐᕌᒍᓂᒃ 

ᐊᑐᓕᖅᑐᓂᒃ ᓱᓇᒃᑯᑖᖃᐅᕐᖓᑕ ᓱᓕ 

ᐃᓚᔅᓴᖃᐅᑦᑎᐊᕈᓐᓃᖅᑐᑎᓪᓗ.  

 

ᐅᑎᕐᕕᒋᑦᑎᐊᒻᒪᕆᓪᓗᒍ ᐃᓪᓗᑖᖅᑎᑦᑎᒐᓱᐊᕐᓂᖅ. 

ᐊᕐᕌᓂ ᑕᐃᒪ ᓇᓗᓇᐃᖅᑐᕈᑎᖏᓐᓂᒃ 

ᐊᖏᕐᕋᑖᖅᑎᑦᑎᒐᓱᐊᕐᓂᕐᒧᑦ ᐱᓕᕆᔾᔪᑎᓯ 

ᐃᓪᓗᓕᕆᔨᕐᔪᐊᑯᒡᒎᖅ ᖃᐅᔨᒐᓱᓐᓂᐊᖅᑐᒥᓃᑦ  

ᑮᓇᐅᔭᑖᒃᑲᓐᓂᕆᐊᖃᕐᓂᐊᕐᒪᖔᑕ 

ᐊᑭᑐᔪᖅᑐᕈᑎᔅᓴᖏᓐᓂᒃ 2018-19-ᒥ ᐊᕐᕌᒍᒥ. 

ᑕᒪᒃᑯᐊ ᖃᐅᔨᓴᓚᐅᖅᑎᓪᓗᒋᑦ 

ᐊᖏᕐᕋᖅᑖᕈᑕᐅᒐᓱᐊᖃᑦᑕᖅᑐᓂᑦ 2016-17-ᒥ 

ᐊᒻᒪ 2017-18-ᒥ ᐱᓕᕆᔾᔪᑕᐅᔪᓂᒃ. ᖃᓄᖅ 

ᖃᐅᔨᔭᖃᕐᓂᖅᑭᓯ ᑕᕝᕙᓐᖓᑦ ᕿᒥᕐᕈᓂᕐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᖃᐅᔨᓴᕐᓂᖅ ᓱᓕ 

ᑲᔪᓯᒻᒪᑦ. ᓈᓴᐅᑎᓂᑦ 

ᑐᓂᔭᔅᓴᖃᓛᖅᑐᔅᓴᐅᒐᓗᐊᖅᑐᒍᑦ 

ᐱᔭᕇᖅᑕᐅᓯᒪᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᐅᓯᒃᓴᖃᑐᐃᓐᓇᕐᓗᖓ ᓄᖅᑲᓕᕐᓚᖓ 

ᐅᖃᑐᐃᓐᓇᕐᓗᖓ ᓄᖅᑲᓕᕐᓚᖓ. ᐊᐱᖅᑯᑎᒃᑲ 

ᐊᐱᖅᑯᑕᐅᒃᑲᓐᓂᖃᑦᑕᕈᓐᓇᓛᕐᒥᔪᑦ 

ᐊᐱᖅᓱᕐᓇᐅᓕᖅᑲᑦ.  

 

ᑕᐃᒪ ᐃᑦᓯᕚᑲᐃᓐᓇᔪᒐᒪ ᐃᕝᕕᑦ 

ᐃᑦᓯᕙᐅᑕᕆᓕᖅᑕᖓᓂ ᖃᐅᔨᓚᐅᖅᓯᒪᒐᒪ 

ᐃᖅᑲᓇᐃᔭᖅᑎᖏᓂᓛᒃ ᐅᐱᒋᕈᓘᔭᓕᔪᕋᒃᑭᑦ 

ᐱᓕᕆᒍᒪᓂᕐᔪᐊᕆᔮᖅᑕᖏᓐᓃ. ᐅᕙᑦᑎᓐᓂᒃ 

ᐃᑲᔪᕈᒪᔪᕐᔪᐊᕌᓘᔮᕐᖓᑕ ᐃᓪᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ. ᑭᓯᐊᓂ ᐃᓚᖏᑦ  

ᐊᒥᒐᖅᓯᑐᐃᓐᓇᖃᑦᑕᖅᑐᑦ. 

ᐃᒐᓚᐃᔭᖅᓯᒪᔪᓕᒪᕌᓗᐃᑦ 

ᓴᓇᔭᐅᑦᑕᐅᑎᒋᒍᓐᓇᐸᓐᖏᑦᑐᑦ ᐅᖁᐃᓪᓗ 

ᐱᕈᓇᖅᓴᑕᐅᑦᑕᐅᑎᒋᔪᓐᓇᖃᑦᑕᖏᑦᑐᑦ.  

 

ᖁᔭᓕᒍᒪᑐᐃᓐᓇᕋᑦᓯ ᐊᑦᓱᕈᖅᓯᒪᔪᐊᓘᒐᑦᓯ 

ᐃᖅᑲᓇᐃᔭᖅᑎᓯᓗ ᓄᓇᓕᓐᓂᓗ ᐃᓪᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑦᓱᕈᖅᑐᐊᓘᖃᑦᑕᕐᖓᑕ 

ᐊᑲᖅᓴᖏᑦᑐᓂᒃ ᐅᖃᖅᑐᖃᕋᔪᐃᕕᐅᑎᒻᒪᑦ 

ᐃᓪᓗᓕᕆᓂᖅ ᐱᓪᓗᒍ ᑕᐃᒪᒃ ᖁᔭᓕᑐᐃᓐᓇᖅᑕᒃᑲ  

ᐃᖅᑲᓇᐃᔭᖅᑎᓯ 

ᑲᒪᒋᐊᑦᑕᐅᑎᒋᓲᖑᔫᔮᕐᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᖅ 

ᑖᓐᓇ. ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 5(1): 

ᐱᒋᐊᖅᑎᑕᖅ ᕿᒥᕐᕈᔭᕇᖁᓪᓗᒍ ᓄᓇᕗᒥ 

ᐃᒡᓗᕆᔨᕐᔪᐊᒃᑯᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᒪᓕᓪᓗᒍ ᒪᓕᒐᖅ 45(2)(a), 

ᑲᑎᒪᐃᓐᓇᕈᒪᓪᓗᖓ 6:00-ᒧᐊᕐᓂᖓ 

ᐊᓂᒍᖅᓯᒪᓕᕋᓗᐊᖅᑲᑦ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᕿᒥᕐᕈᑎᓪᓗᑕ 

ᐱᔭᕇᕈᓐᓇᕐᓂᐊᕋᑦᑎᒍ. ᐱᖁᔨᕗᖔᕈᑎ ᓈᒻᒪᑦᑐᖅ 

ᐊᐃᕙᐅᑕᐅᒍᓐᓇᕋᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ 

ᑲᔪᓯᓂᐊᖅᑯᒍᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᕿᒥᕐᕈᔭᐅᓂᖓᓂᒃ.  

 

ᒪᕐᕈᐃᓐᓇᐅᓕᖅᑑᒐᓗᐊᒃ ᐊᑎᒃ. ᒥᔅᑕ ᕋᒻᐴᑦ.   

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᑦᓴᖃᓐᖑᓱᑦᑐᖓ ᑕᐃᒪ 

ᐅᓪᓗᒥᐅᖅᑲᐅᔪᖅ ᐊᖏᖅᑲᐅᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᑖᖅᑎᑦᑎᔾᔪᓯᒋᖃᑦᑕᖅᑕᒥᓂᒃ ᐅᕗᖓ 

ᒪᓕᒐᓕᐅᕐᕕᒻᒧᑦ ᓴᖅᑮᓂᐊᖅᑲᐅᒻᒪᑕ ᐊᒻᒪᓗᑦᑕᐅᖅ 

ᑐᑭᓯᑲᓐᓂᕈᑎᑦᓴᓂᒃ ᐃᓪᓗᓕᐊᖑᓂᐊᖅᑐᓂᒃ 

ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᓄᓪᓗ  

ᓴᖅᑮᓂᐊᖅᑲᐅᒻᒪᑕ ᑖᒃᑯᐊ ᐊᑦᑐᐊᖃᑎᒌᒻᒪᑎᒃ 

ᒥᓂᔅᑕᑦᑕᐅᖃᐃ ᓴᖅᑮᒍᓐᓇᕆᕙ ᐊᖏᖅᑕᐅᓯᒪᔪᓂᒃ 

ᐃᓪᓗᓕᐅᕐᓂᐅᓛᖅᑐᓂᒃ 2018-2019 

ᐊᖏᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ.   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᑦᑕᕋᔭᕐᒪᖔᑕ 

ᓇᓗᓇᐃᓱᖅᑕᐅᒐᓱᑦᑐᑦ ᓱᓕ. ᐱᒍᓐᓇᖅᓯᒍᑦᑕ 

ᑐᓂᓛᖅᑕᕗᑦ ᓈᒻᒪᓈᓕᖅᑲᑦ. ᐃᓱᒪᒋᔭᕗᓂᓛᒃ ᒪᓐᓇ 

ᑐᕌᒐᕆᔭᕗᑦ ᑐᑭᓯᑲᓐᓂᕈᑎᑦᓴᓂᒃ ᐱᑎᕖᓐᖓᕈᒪᒐᑦᓰ 

ᓈᒻᒪᓈᓕᕋᐃᑉᐸᑦ ᑕᐃᒪᐃᒋᐊᖃᕈᑦᑕᓗ 

ᖃᓄᐃᒋᓐᖏᑦᑎᐊᖅᑕᕋ ᑕᒪᓐᓇ ᑕᐃᒪᐃᖁᔭᐅᑉᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓪᓗᑖᖅᑎᑦᑎᔾᔪᑎᒋᖃᑦᑕᖅᑕᓯ 

ᐅᓂᒃᑲᖃᖅᓯᒪᒻᒪᖔᑕ ᐅᑯᐊ ᓴᖅᑭᓚᕿᓲᖑᒻᒪᖔᑕ 

ᑕᐃᑲᓐᖓᑦ. ᑖᒃᑯᐊ ᑲᑎᓐᖓᑉᐸᑎᒃ ᐊᑕᐅᑦᑎᒃᑯᑦ 

ᒪᓕᒐᓕᐅᕐᕕᒻᒨᕈᓐᓇᑦᓯᐅᒃ ᐱᐅᓪᓚᕆᒃᑲᔭᕐᖓᑦ.  

 

ᑲᔪᓯᒋᐊᑐᐃᓐᓇᕐᓗᖓ ᐅᑯᐊ ᕿᒥᕐᕈᓗᒋᑦ 

ᑎᑎᕋᖅᓯᒪᔪᑦ. ᑲᑎᒪᕋᓛᖃᑕᐅᖃᑦᑕᖅᓯᒪᓕᕋᒪ 

ᐊᒥᓱᐊᖅᑎᐊᓗᒃ 7 ᐅᑭᐅᑦ ᐊᓂᒍᕋᓱᓕᖅᑎᓪᓗᒋᑦ 

ᒥᔅᑐ ᐃᓄᒃᓗ ᒥᑦᑎᒪᓕᒻᒥ ᐊᒥᓱᐊᖅᑎᐊᓗᒃ ᑕᐃᓐᓇ 

ᐅᖃᐅᓯᖃᖃᑦᑕᖅᐸᓚᐅᕐᖓᑦ ᐊᒥᓱᐊᓘᒻᒪᑕ 

ᐃᖅᑲᓇᐃᔭᖅᑎᑦ ᐃᓪᓗᑦᓴᖏᑦ ᒥᑦᑎᒪᑕᓕᒻᒥ 

ᐃᓄᖃᓐᖏᑦᑐᑦ. ᐅᓪᓗᒥ ᐃᓚᓯᒃᑲᓐᓂᕈᒪᓕᕐᒥᔪᓯ 

ᑕᓪᓕᒪᓂᒃ ᒥᑦᑎᒪᑕᓕᒻᒧᑦ ᐊᖏᕐᕋᑦᓴᓂᒃ 

ᐃᖅᑲᓇᐃᔭᖅᑎᓄᑦ. ᐱᓕᕆᕕᓰ ᑮᓇᐅᔭᓕᕆᔨᒃᑯᓐᓂᒃ 

ᐅᖃᖃᑎᖃᖅᓯᒪᒐᓗᐊᖅᑲᑦ ᖃᐅᔨᒐᓱᐊᖅᑐᓯ 

ᓱᑯᑦᑎᐊᓃᒻᒪᖔᑕ  

ᐃᓄᖃᐅᓐᖏᑦᑐᐊᓗᐃᑦ ᒥᑦᑎᒪᑕᓕᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ. ᐱᔾᔪᑎᖃᐅᕐᒪᑕ ᑭᓱᓕᒪᑦᑎᐊᑦ. ᐄ 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐱᓕᕆᕕᖓᓐᓂᒃ 

ᑮᓇᐅᔭᓕᕆᔨᒃᑯᑦ. ᑕᒪᒃᑯᐊ ᐱᓕᕆᓇᓱᒃᑐᑎᒍᑦ 

ᐃᓪᓗᐃᓪᓗ ᑐᓂᐅᖅᑲᖅᑕᐅᖁᓪᓗᒋᑦ ᓄᓇᓕᓐᓃᑦᑐᑦ  

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑭᖑᓂᑦᑎᓐᓂ ᐃᓐᓄᑦᑕᐅᓯᒪᖃᑦᑕᖏᒻᒪᑕ 

ᐃᒡᓗᐃᑦ. ᐱᒻᒪᕆᐊᓘᒻᒪᑦ ᖃᐅᔨᒪᑦᑎᐊᕆᐊᖃᕋᑦᑕ 

ᐃᒡᓗᑖᕆᐊᖃᓲᖑᒥᒻᒪᑕ ᐃᖅᑲᓇᐃᔭᖅᑏᑦ 

ᓄᓇᓕᓐᓂ. ᓄᓇᓖᓪᓕ ᐃᓚᖏᑦ ᐃᖅᑲᓇᐃᔭᖅᑎᓂᒃ 

ᐃᒡᓗᑭᔅᓴᖅᖢᑎᒃ, ᑖᓐᓇ 

ᓂᓪᓕᐅᑎᒋᑐᐃᓐᓇᕐᓂᐊᕋᒃᑯ ᐊᓯᐊᓄᐊᕐᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᑎᖁᑎᓐᓂ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓐᖓᓱᒋᑦᑎ 

ᒥᓂᔅᑕ ᐃᑲᔪᖅᑎᒋᔭᑎᓪᓗ. 

 

ᐃᑭᑦᑐᓂᒃ ᐊᐱᖅᑯᑎᔅᓴᖃᕋᒪ ᑕᐃᒃᑯᐊ 

ᐃᓱᒪᒋᓚᐅᖅᑕᕋᓗᐊᖅᑕᒃᑲ ᑕᒪᕐᒥᒃ ᐅᖃᐅᓯᐅᒻᒪᑕ 

ᐅᖃᐅᓯᐅᕌᓪᓕᕆᑕᓗ ᐊᔪᕐᓇᓯᓪᓗᑎᑦ. ᐆᒥᖓᓕ 

ᑐᑭᓯᔪᒪᔪᒪᓪᓗᖓ, ᐃᑭᔪᓄᑦ 

ᐊᓯᐊᖑᖅᑕᐅᖃᑦᑕᖅᑐᑦ. ᐅᑭᐅᖅ ᐊᑕᐅᓯᖅ 

ᐃᑭᓚᐅᖅᐸᒻᒪᑕ, ᖃᑉᓯᐅᕙᑉᐸᑦ ᐃᑭᔪᑦ? 

ᐊᔾᔨᒌᑉᐸᖏᑦᑐᖅ ᓇᓗᓇᓐᖏᑦᑑᒐᓗᐃᑦ 

ᑮᓇᐅᔭᖅᑐᕐᓂᐊᖅ ᑐᑭᓯᔪᒪᒋᓐᓇᖅᖢᒍ 

ᐊᐱᖅᑯᑎᒋᕙᕋ. ᑐᑭᓯᓇᕐᓂᕈᒪ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ. ᐃᑭᑦᑐᖃᕌᖓᑦ ᐊᒃᓱᕈᕐᓇᖅᐸᒃᑐᖅ. 

ᐃᒻᒪᖃ ᓯᑕᒪᑦ ᑕᓪᓕᒪᓘᓐᓃᑦ ᖃᓂᒋᔮᓂ 

ᐃᑭᖃᑦᑕᖅᑐᑦ ᐊᕐᕌᒍᑕᒫᑦ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᑐᑭᓯᐅᓕᖅᓴᓐᓇᕐᓗᒍ. ᐃᓱᒪᒋᓐᓇᕋᒪ ᐃᒡᓗ 

ᐊᑕᐅᓯᖅ ᓴᓇᓂᐊᕐᓗᒍ $500,000-ᑐᕐᓂᐊᓂᖅᐸᑦ 

ᑕᕝᕙ ᓄᑖᓐᖑᖅᑎᒋᐊᖃᓐᖏᑉᐸᑦ 

ᐊᓯᐊᖑᑦᑎᐊᕆᐊᖃᕐᓂᐊᖅᐸᑦ ᑕᒻᓇ ᐃᑭᔪᕕᓂᖅ. 

ᑕᐃᒪᓐᓇᒻᒪᕆᑦᑕᐅᖅ ᐊᑭᖃᕋᔭᖅᐸ ᐅᕝᕙᓘᓐᓃᑦ 

ᐊᑭᑐᓂᖅᓴᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑖᒃᑯᐊ, 

ᐄᖑᑐᐃᓐᓇᕆᐊᓕᒃ. ᐊᔾᔨᒌᖃᑦᑕᖏᒻᒪᑕ ᑖᓐᓇ 

ᐃᑭᑦᑐᖅ ᖃᑉᓯᓂᒃ ᐃᒡᓗᑕᖃᓚᐅᖅᐸ, ᐊᑕᓚᐅᖅᐸ 

ᐊᓯᖓᓄᑦ ᐃᒡᓗᔪᐊᓄᑦ ᐊᒻᒪ ᓇᓃᓚᐅᕐᒪᖔᑦ 

ᐊᑦᑎᒋᓚᐅᕐᒪᖔᓪᓗ ᖃᓄᖅ. ᑭᓯᐊᓂ ᑕᒫᓂ 

ᖃᓂᖅᑯᓐᓇᔭᖅᑐᖅ ᑕᐃᒪᓐᓇ ᐊᑭᖃᑐᐃᓐᓇᕆᐊᓕᒃ, 

ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᓯᐊᓅᖓᐅᕐᓗᖓᑦᑕᐅᖅ. ᑮᓇᐅᔭᖅᑐᕐᓇᖃᑦᑕᕐᒪᑦ 

ᐃᒡᓗᒥᒃ ᐊᑭᓕᖅᑐᐃᓇᓗᐊᖅᖢᓂ ᐅᖃᐅᓯᐅᕙᒃᑐᖅ 

ᐃᓚᖏᑦ ᑮᓇᐅᔭᓕᐅᑦᑎᐊᖅᑐᑎᑦ ᐃᓚᖏᑦ 

ᑮᓇᐅᔭᓕᐅᓗᐊᓐᖏᓪᓗᑎᑦ ᐃᒡᓗᒥᑦ ᐊᑐᖅᑐᐊᖅᑐᑦ. 

ᑕᒻᓇᓕ ᐃᒡᓗᓕᕆᔨᕐᔪᐊᒃᑯᓐᓂ ᐃᓱᒪᒋᔭᐅᓯᒪᕙ 

ᖃᓄᖅ ᑮᓇᐅᔭᖅᑐᕐᓗᐊᖏᓪᓗᑎᔅᓴᕚᓪᓕᕐᒧᑦ. ᐅᓇ 

ᐃᓱᒪᒋᓪᓗᒍ ᐊᕕᒐᐅᔭᐅᑦ ᐃᑭᑦᑕᖅᑐᓕᐅᕈᑎᑦ 

ᐊᑭᓕᖅᑐᕆᐊᖃᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂ 

ᐊᑭᓕᖅᑐᖅᑕᐅᒋᐊᖃᕐᒪᑕ ᐅᖅᓱᕈᓗᐊ 

ᐊᑭᓕᖅᑐᖅᑕᐅᔭᕆᐊᖃᕐᒪᑦ ᐃᒡᓗᓕᕆᔨᕐᔪᐊᒃᑯᓐᓂᒃ. 

ᑕᒻᓇᓕ ᐃᓱᒪᒋᔭᐅᓯᒪᒐᓗᐊᕆᐊᔅᓴᖅ 

ᐃᓱᒪᒋᔭᐅᓯᒪᔪᖅ ᓇᓗᓐᖏᒃᑲᓗᐊᖅᖢᒍ, ᑕᐃᒃᑯᐊ 

ᓯᕿᓂᕐᒧᑦ ᐊᑐᖅᑕᐅᖃᑦᑕᖅᑐᑦ 

ᐊᕕᒐᐅᔭᖅᑐᕈᑕᐅᓪᓗᑎᑦ 

ᐊᓯᔾᔩᒍᑕᐅᕚᓪᓕᕈᓐᓇᓱᒋᓪᓗᒋᑦ ᐃᓱᒻᒪᑎᒐᑉᑭᑦ 

ᑖᒃᑭᓄᖓ ᐃᒡᓗᓄᑦ. 

ᐃᓱᒪᒋᔭᐅᓯᒪᓐᖏᒃᑲᓗᐊᕆᐊᔅᓵᖅ ᑐᑭᓯᔪᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 



ᓇᒡᒐᔾᔭᐅ, ᒫᑦᓯ 12, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᑦᑎᐊᕙᒃ. 

ᐊᑐᕈᒪᓐᓇᖅᖢᓂᓗ ᑕᒪᒃᑯᐊ 

ᐃᑭᑦᑕᖅᑐᓕᐅᖅᐸᑦᑐᓂᓛᒃ ᐅᒃᑳᓕᐅᖃᑦᑕᖅᑐᑦ 

ᓯᕿᓂᕐᒥᒃ ᐊᑐᖅᖢᑎᒃ ᐊᓄᕆᒥᓪᓗ ᐊᑐᖅᖢᑎᒃ. 

ᑕᒪᒃᑯᐊ ᕿᒥᕐᕈᔭᕗᑦ ᒫᓐᓇ ᖃᓄᖅ ᖃᓄᐃᑦᑐᑦ ᐊᒻᒪ 

ᓇᐅᒃᑯᑦ ᐃᖢᐊᓛᖑᓇᔭᕐᒪᖔᑕ ᖃᓄᕐᓗ 

ᐊᑐᓐᖏᐹᓪᓕᕋᔭᕐᒪᖔᑕ ᐃᑭᑦᑕᖅᑐᓂᒃ ᐅᕝᕙᓘᓐᓃᑦ 

ᑕᐃᒃᑯᓂᖓ ᐊᑐᕐᓂᖅᓴᐅᔪᓐᓇᕐᒪᖔᑉᑕ. ᒫᓐᓇ 

ᐊᒡᓛᑦ ᐅᖃᓪᓚᑎᓪᓗᑕ ᑕᐃᑲᓂ ᖃᒪᓂᑦᑐᐊᕐᒥ 

ᑕᐃᒪᐃᓐᓇᐃᑦᑐᒥᒃ ᕿᒥᕐᕈᔪᒍᑦ ᒫᓐᓇ ᐊᒻᒪ 

ᐱᐅᓯᕙᓪᓕᔨᐊᓂᖏᑦ ᒪᓕᒃᖢᒋᑦ 

ᐊᑐᖅᐸᓪᓕᐊᔪᒪᔭᕋᓗᐊᕗᑦ ᑖᒃᑯᓇᓂ ᐅᑭᐅᓂᑦ 

ᖃᐃᔪᓂᒃ ᐃᒡᓗᕐᔪᐊᓕᐅᖅᑕᐅᕙᓪᓕᐊᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᐃᕿᕙᐅᑕᓕᒃ ᐆᒥᖓᑦᑕᐅᖅ ᑕᐃᒃᑯᐊ 

ᐆᓇᖁᑎᑦ ᐅᖅᓱᕐᔪᐊᖅᑑᒻᒪᑕ. ᐅᖅᓱᖅᑐᑦ 

ᖀᖃᑦᑕᕐᒪᑕ ᓇᓗᓇᓐᖏᒻᒪᑦ ᐃᓪᓗ ᖁᖃᐃᒻᒪ 

ᐃᒃᐱᒋᓂᖃᖅᑐᒍᑦ ᐃᓄᒃᑎᒍᑦ ᐃᓚᖏᑦ 

ᖃᕝᕙᕿᑦᑐᒥᒃ ᐃᑯᒪᑉᐸᐃᓪᓗᑎᒃ ᐃᓚᖏᑦ 

ᐊᒃᐸᐃᑦᑐᒥᒃ ᐃᑯᒪᒃᑲᐃᓪᓗᑎᒃ. ᑖᓐᓇᓕ 

ᓇᓗᓇᐃᖅᑐᖅᑕᐅᕿᒪᒐᓗᐊᖅᐸ ᖃᓄᖅ 

ᐅᖅᓱᖅᑐᓗᐊᕐᔪᑕᐅᖏᔾᔪᑎᒃᓴᒧᑦ ᐃᓪᓗᒧᑦ  

ᑮᓇᐅᔭᐅᖅᑐᓗᐊᓐᖏᔾᔪᑕᐅᕚᓪᓕᕈᓐᓇᕋᔭᕐᒥᒻᒪᑦ 

ᐅᖅᓱᖅᑐᓪᓗᐊᖏᑉᐸᑦ ᐃᓪᓗ. 

 

ᐅᓇ ᑐᑭᓕᐅᕐᓗᒍ ᐊᐳᒻᒦᓪᓗᓂ ᑐᓐᖏᕆᑦᑐᒦᓪᓗᓂ 

ᐅᖁᐃᓂᖅᓴᐅᖃᑦᑕᕐᒪᑦ ᖃᐅᔨᒪᒐᑉᐸᑕ. ᑕᐃᓐᓇᓕ 

ᐃᓪᓗ ᖃᓄᖅ ᑲᐃᕕᑉᐹᓪᓕᕈᖄᓂᒃ ᒪᑯᓄᖓ 

ᖃᕕᒐᐃᔭᕐᓄᑦ ᐊᑐᓐᖏᓪᓗᒍ ᖃᓄᖅ 

ᕿᓂᖅᑕᐅᕿᒪᒐᓗᐊᕆᐊᖄᖅ 

ᐃᖁᒪᒋᔭᐅᕿᒪᒐᓗᐊᕆᐊᖄᖅ ᐃᖁᒪᒋᔭᐅᕿᒪᔪᖅ 

ᓇᓗᓇᓐᖏᒃᑲᓗᐊᖅᑐᖅ ᖃᓄᖅ ᕿᕗᓂᖃᒧᑦ 

ᐊᑐᒐᐅᒍᓐᓇᕋᔭᕆᐊᖄᖅ ᑐᑭᕿᒍᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᓂᔅᑐ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑕᒪᒃᑯᐊ ᐃᓛ ᓯᓚᕐᔪᐊᖅ 

ᐃᖏᕐᕋᕙᓪᓕᐊᒻᒪᑦ ᖃᓄᖅ ᕿᓂᕋᓱᒃᓱᓂ 

ᐅᖅᓱᓪᓘᒻᒥᒃ ᐊᑐᓐᖏᓂᖅᓴᐅᔪᓐᓇᕐᒪᖔᑕ ᑕᒪᓐᓇ 

ᐱᓕᕆᐊᖑᕙᓪᓕᐊᖏᓐᓇᕐᒪᑦ ᑕᕝᕙᓂ ᓯᓚᕐᔪᐊᕐᒥ 

ᑕᒪᓐᓇᑦᑕᐅᖅ ᐅᕙᒍᑦ ᑕᐃᒃᑯᓂᖓ ᖃᐅᔨᓴᖅᐸᑦᑐᑦ 

ᐱᓕᕆᐊᖃᖅᐸᑦᑐᑦ ᖃᐅᔨᓇᓱᕐᕕᒌᓐᓇᖅᓱᑎᒍᑦ ᐊᒻᒪ 

ᕿᒥᕐᕈᐃᓐᓇᕋᓱᒻᒥᔪᒍᑦᑕᐅᖅ ᖃᓄᖅ ᐅᖅᓱᓪᓘᒻᒥᒃ 

ᐊᑐᓐᖏᓂᖅᓴᐅᔪᓐᓇᕐᒪᖔᑦᑕ ᑕᒪᒃᑯᐊ ᐅᖁᖅᓴᐅᑎᑦ 

ᑭᐊᒃᓴᐅᑎᑦ ᖃᒥᓐᖓᖅᓲᔭᕐᓂᖅᓴᐅᔪᓐᓇᖅᐸᑦ. 
 

ᐊᒥᓱᓂᒃ ᐊᔾᔨᒌᓐᖏᑦᑐᓂᒃ ᐱᑕᖃᓕᕐᒪᑦ ᓯᓚᕐᔪᐊᕐᒥ 

ᑕᒪᒃᑯᐊ ᓇᓂᓗᒃᑖᕐᓗ ᐊᑐᐃᓐᓇᐅᓂᖅ 

ᐊᔪᓲᖑᒻᒥᒻᒪᑕ ᐃᓚᖏᑦ ᖃᓪᓗᓈᑦ ᓄᓇᖓᓐᓂ 

ᐱᐅᔪᒻᒪᕆᐊᓘᒐᓗᐊᑦ ᒪᐅᓐᖓᖅᖢᒋᑦ ᐊᔪᓲᖑᒻᒥᒻᒪᑕ 

ᑕᒪᓂ ᑕᒪᒃᑯᐊ ᐱᐅᓂᖏᓐᓂᒃ ᓇᐅᒃᑯᑦ 

ᐋᖅᑭᒋᐊᕈᑎᒃᓴᐅᒍᓐᓇᖅᑐᓂᒃ ᕿᒥᕐᕈᔪᒍᑦ 

ᕿᒥᕐᕈᐃᓐᓇᕐᓂᐊᖅᖢᑕᓗ 

ᐊᑐᓐᖏᓐᓂᖅᓴᐅᖁᒐᓗᐊᕋᑦᑎᒍ ᓲᖃᐃᒻᒪ 

ᑭᐊᒃᓴᐅᑎᓄᑦ ᐅᖁᖅᓴᐅᑎᓂᒃ 

ᐊᑐᓐᖏᓐᓂᖅᓴᐅᒍᑦᑕ 

ᑮᓇᐅᔭᖅᑐᖏᓂᖅᓴᐅᓂᐅᔭᕋᑉᑕ. ᑕᐃᒪᓐᓇᒧᑦ 

ᑐᕌᒐᖃᓗᒃᑖᖅᑯᕋᑉᑕ. ᐱᐅᓂᖅᓴᓂᒃ 

ᐊᑭᑦᑐᖅᐹᓪᓕᕈᑕᐅᑐᐃᓐᓇᔾᔮᓐᖏᑦᑐᓂᒃ ᖃᓄᖅ 

ᐱᑕᖃᕐᒪᖔᖅ ᕿᓃᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ 

ᑭᖑᓪᓖᖅᑎᓪᓗᒍ ᐊᐱᖅᑯᑎᖃᕐᓂᐊᕋᒪ ᐃᒡᓗ 

ᐃᒡᓗᓕᐅᕐᓂᕐᒧᑦ ᖃᓇᖃᑦᑕᖅᑐᑦ 

ᑎᑎᕋᐅᔭᖅᑕᐅᕿᒪᓗᑎᒃ ᑭᕿᐊᓂ 

ᖃᓇᔭᐅᒋᐊᖃᖃᑦᑕᕐᒪᑕ ᕿᕗᓂᐊᒍᑦ 

ᑎᑎᕋᐅᔭᖅᑭᒪᑦᑎᐊᖅᑎᓪᓗᒍ 

ᑎᑎᕋᐅᔭᖅᑎᒪᑦᑎᐊᖅᑎᓪᓗᒍ ᑎᑎᕋᐅᔭᕐᓂᖓ 

ᒪᓕᒃᑕᐅᓂᐊᕐᒪᑦ ᑖᒻᓇᓕ ᑎᑎᕋᐅᔭᖅᑕᐅᓂᖓ 

ᑕᒪᓂ ᓄᓇᕘᑦᑕ ᐃᓗᐊᓐᓂ ᐅᑭᐅᖅᑕᖅᑐᑉ ᐃᓗᐊᓂ 

ᐆᓇᐃᓕᖅᑐᕐᓇᖅᑐᖅ ᖃᐅᔨᒪᒐᑦᑕ ᑕᒪᓂ 

ᓄᓇᕘᒻᒥᖔᖅᑐᒥᓪᓘᓐᓃᑦ ᐃᓐᔭᓂᐅᒥᒃ 

ᖃᓇᔭᐅᖃᑦᑕᖅᐸᑦ ᐅᕝᕙᓘᓐᓃᑦ ᑕᐅᓇᓐᖓᑦ 

ᐅᑭᐅᖅᑕᖅᑑ ᐅᑭᐅᖅᑕᖅᑑᓗᐊᓐᖏᑦᑐᒦᓐᖔᖅᑐᒥᒃ 

ᖃᓇᔭᐅᖃᑦᑕᖅᐸᑦ ᐅᓇ ᐃᖁᒪᒋᓪᓗᒍ 

ᐊᐱᖅᑯᑎᒋᕙᕋ ᑕᒪᓐᖓᑦ ᐅᑭᐅᖅᑕᖅᑐᒻᒪᕆᒻᒥᒃ 

ᑎᑎᕋᐅᔭᖅᑎᒥᒃ ᖃᓇᔭᐅᖃᑦᑕᖅᐸᑕ 

ᖃᓇᔭᐅᑦᑎᐊᕐᓂᖅᑲᐅᒍᓐᓇᕋᖁᒋᓪᓗᒋᑦ 

ᐊᑭᑭᓐᓂᖅᑲᐅᒍᓐᓇᕋᖁᒋᓪᓗᒋᑦ ᐃᖁᒪᑦᑎᐅᑉᑯ ᑖᒻᓇ 

ᐊᐱᖅᑯᑎᒻᒪᕆᐅᓐᖏᒃᑲᓗᐊᖅᑐᖅ ᖃᓄᖅ 

ᖃᓄᐃᑕᐅᓂᐊᖅᐸᑦ ᓈᒪᕿᓐᓇᐅᓂᐊᖅᐳᖅ 

ᑭᖑᓪᓖᑦᑐᕆᓂᐊᖅᑯᒍ. ᖁᔭᓐᓇᒦᒃ, ᐃᕿᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐊᐱᖅᓱᒐᕕᑦ ᐊᐱᖅᑯᑎᑦᓯᐊᕙᐅᓪᓗᓂᓗ. ᑖᒃᑯᐊ 

ᑎᑎᕋᐅᔭᖅᑕᐅᖃᑦᑕᕐᓂᖏᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖁᑎᖏᑦ ᐃᒡᓗᒃᓴᖏᓪᓗ ᑕᕝᕙᓂ 

ᐃᒡᓗᓕᕆᔨᕐᔪᐊᒃᑯᓐᓂ ᑎᑎᕋᐅᔭᖅᑎᓄᑦ 

ᐱᓕᕆᐊᖑᖃᑦᑕᖅᑐᑦ ᑕᕝᕙᓂ ᐱᓕᕆᔨᐅᔪᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅᐹᖅ, ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᑦᑐᑯᓗᒻᒥᒃ ᐊᐱᖅᑯᑎᔅᓴᖃᖅᑐᖓ ᓇᐃᑦᑐᒥᒃ 

ᐅᖃᑲᐃᓐᓇᕐᓗᖓ. ᐅᐊᑦᑎᐊᖅ ᐅᖃᖅᑲᐅᒐᒪ 

ᖁᕕᐊᓱᑦᑎᐊᕋᒪ ᐊᕐᕕᐊᓗ ᑎᑭᕌᕐᔪᐊᓗ 

ᐃᒡᓗᑖᕐᓂᐊᕐᒪᑕ. ᑭᓯᐊᓂ ᖃᐅᔨᒪᓂᐊᖅᐳᓯ 

ᑕᐃᒃᑯᐊ ᐃᒡᓗᑖᖅᑎᓚᐅᓐᖏᓇᒃᑭᑦ. 

 

ᐱᒻᒪᕆᐅᖅᑰᖅᑐᖅ ᐃᒡᓗᓕᕆᔨᒃᑯᑦ ᐃᒡᓗᔅᓴᖏᑦ 

ᑕᐃᒃᑯᐊ ᑐᓐᖓᕕᖃᕐᒪᑕ ᑕᒪᒃᑯᓂᖓ 

ᓈᓴᐅᑎᓪᓚᑦᑖᓂᑦ ᐃᒡᓗᓕᕆᔨᒃᑯᓃᖔᖅᓯᒪᔪᓂᒃ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐱᒻᒪᕆᐅᑎᒋᒻᒪᖔᖅ ᑖᒃᑯᐊ ᐊᑐᖅᑕᐅᑦᑎᐊᖁᓪᓗᒋᑦ 

ᓲᕐᓗ ᑖᒃᑯᐊ ᓇᓕᐊ ᐃᒡᓗᐃᑦ ᓇᒧᓐᖓᐅᓂᐊᕐᒪᖔᑕ 

ᖃᓄᑎᒋ ᐱᒻᒪᕆᐅᑎᒋᕙ ᑖᒃᑯᐊ 

ᐋᖅᑭᓱᐃᔾᔪᑕᐅᖃᑦᑕᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᔪᐊᓘᒐᔭᖅᑐᖅ 

ᐃᒡᓗᑖᕐᓂᐊᕈᑦᑕ ᐃᒡᓗᓂ ᓵᑦᑎᓐᓂ. ᐋᒡᒐᓕᐊᓯᑦ 

ᐅᖃᓐᖑᐊᖅᑐᖓ.  

 

>>ᐃᒡᓚᖅᑐᑦ 

 

ᐱᒻᒪᕆᐊᓘᒻᒪᑦ ᒐᕙᒪᒃᑯᑦ ᐋᖅᑭᓯᓯᒪᑉᐸᑕ 

ᓂᕈᐊᖅᑕᐅᓯᒪᒧᑦ ᓴᓇᑉᐸᑕ ᑭᓐᖒᒪᒋᓪᓚᑦᑖᒻᒪᑕ 

ᐃᒡᓗᔅᓴᓂᒃ ᐊᒻᒪ ᓈᓴᐅᓯᕆᔾᔪᓯᐅᖃᑦᑕᖅᑐᖅ ᑖᓐᓇ 

ᐊᑐᖅᑐᖅ. ᑕᐃᒪᓐᓇ ᒐᕙᒪᒃᑯᓐᓂᒃ ᓂᕈᐊᖅᑕᐅᓯᒪᔪᑦ 

ᐸᕝᕕᓴᐃᓐᖏᓪᓗᑎᑦ ᑖᔅᓱᒥᖓ. ᓄᓇᕗᒻᒥᐅᑕᐃᒃᑯᐊ 

ᐃᒡᓗᑖᖅᑎᓐᓇᓱᒃᑲᑦᑎᒍ ᐱᒻᒪᕆᐅᑦ. ᐃᒡᓗᑦ 

ᐊᑭᑐᓗᐊᓐᖏᓪᓗᑎᑦ ᒪᓕᔅᓯᒪᓗᑎᑦ ᑭᓐᖒᒪᔪᓂᒃ 

ᐃᒡᓗᑖᕆᐊᖃᖅᑐᓂᒃ. ᑖᓐᓇ 

ᓈᓴᐅᓯᕆᔾᔪᓯᐅᖃᑦᑕᖅᑐᖅ ᐊᑐᖅᑕᐅᓂᐊᖅᑐᖅ. 

 

ᐱᐅᓂᖅᓴᒥᒃ ᓇᓂᓯᓐᓂᖅᐸᑕ ᑭᓯᐊᓂ ᓴᐅᒥᓐᓃᑦᑐᖅ 

ᑕᓕᖅᐱᓃᑦᑐᕐᓗ ᖁᕕᐊᓱᑦᑎᐊᕋᔭᖅᑐᖅ 

ᓂᓪᓕᐅᔾᔭᐅᑉᐸᑕ ᖃᓄᖅ ᐱᐅᓂᖅᓴᒥᒃ 

ᐃᓱᒪᔅᓴᖅᓯᐅᕈᑎᔅᓴᖃᕐᒪᖔᑕ ᐱᓗᐊᖅᑐᒥ 

ᐃᒡᓗᔅᓴᓂᒃ ᑐᓂᓯᐅᖅᑲᐃᓂᐊᖅᑎᓪᓗᑕ. 

ᐱᐅᒋᔭᐅᓪᓚᕆᑦᑐᖅ ᑕᒪᒃᑯᐊ ᐃᓛᓐᓂᒃᑯᑦ 

ᐱᐅᒋᔭᐅᔪᓐᓃᑲᐅᖅᑐᕈᓐᓇᕐᒥᔪᑦ ᐃᒡᓗᔅᓴᐃᑦ 

ᑐᓂᐅᖅᑲᖅᑕᐅᔪᓐᓃᕌᖓᑕ ᓄᓇᓕᓐᓄᑦ. 

ᐊᖏᖃᑎᖃᑦᑎᐊᖅᑐᖓ ᐱᒻᒪᕆᐅᔪᖅ. ᑕᐃᒃᑯᐊ 

ᓂᕈᐊᖅᑕᐅᓯᒪᔪᑦ ᒐᕙᒪᓕᕆᔨᐅᔪᑦ ᐃᓚᐅᑎᖏᓪᓗᒋᑦ 

ᐃᒡᓗᓕᕆᓂᕐᒧᑦ. ᑖᒃᑯᐊ ᐊᑐᐃᓐᓇᓂᐊᖅᑕᕗᑦ 

ᓈᓴᐅᓯᕆᔾᔪᑏᑦ ᐃᒡᓗᑖᖅᑎᑦᑎᓂᕐᒧᑦ. 

ᓂᕈᐊᖅᑕᐅᓯᒪᔪᓪᓗ ᒐᕙᒪᓕᕆᔨᒃᑯᓪᓗ 

ᐊᕝᕕᐊᔾᔮᖏᓪᓗᑎᑦ, ᐃᒃᓯᕙᐅᑖᖅ. ᑭᐅᕙᕋᖃᐃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ. 

ᑲᑎᖦᖢᒋᑦ ᐊᑭᑐᔪᖅᑐᕈᑎᔅᓴᖏᑦ $40,302,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): L-2-ᒨᕐᓗᓯ 

ᒪᒃᐱᒐᖓᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

ᑲᑎᖦᖢᒋᑦ ᐊᑭᑐᔪᖅᑐᕈᑎᔅᓴᖏᑦ $40,302,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 

ᕿᒥᕐᕈᐊᓂᒃᑎᓐᓂ ᐃᒡᓗᓕᕆᔨᕐᔪᐊᒃᑯᑦ 

ᐊᑐᕈᒫᖅᑕᖏᓐᓂᒃ ᐊᑭᑐᔪᓂᒃ ᐱᔭᕇᕋᑦᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᒋᐊᕈᑎᑎᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒻᒪᕆᐊᓗᖏᓛᒃ 

ᐅᖃᓪᓗᕇᖅᓴᕈᓐᓇᖅᑲᐅᒐᑉᑕ ᐅᓪᓗᒥ 

ᐃᒡᓗᓕᕆᔨᕐᔪᐊᒃᑯᑦ ᒥᔅᓵᓄᑦ. ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᕆᓪᓗᒋᑦ ᐊᔪᕐᓇᓂᖅᐹᖑᖃᑕᐅᒻᒪᑕ 

ᓄᓇᕗᑦ ᐃᓗᐊᓂ. ᐃᒡᓗᑭᔅᓴᖅᑐᑦ ᑕᒪᕐᒥᓗᑦᑖᑦᑎᐊᑦ 

ᓄᓇᕗᒻᒥᓐ. ᓇᓗᓇᓐᖏᒃᖢᓂ ᐃᒡᓗᑖᕈᒪᔪᓪᓗ 

ᑕᒪᕐᒥᒃ ᐃᒡᓗᑖᖁᒐᓗᐊᖅᖢᒋᑦ 

ᐊᔪᕐᓇᑐᒻᒪᕆᐋᓗᖃᑦᑕᕐᒪᑦ.  

 

ᐃᓚᐃᓐᓇᖅᓯᐅᑕᐃᓕᓪᓗᑎᑦ ᐃᒡᓗᓕᕆᔨᒃᑯᓐᓄᑦ 

ᑲᑎᒪᔩᑦ ᓄᓇᓕᓐᓂ ᓄᓇᕗᑦ ᐃᓗᐊᓂ 

ᐱᓕᕆᓲᖑᒻᒪᑕ ᐅᐱᒋᕙᒃᑲ. ᐃᒡᓗᓕᕆᔨᒃᑯᓐᓄᑦ 

ᑲᑎᒪᔩᑦ ᑕᒪᕐᒥᒃ. ᐊᒃᓱᕈᕐᓇᖅᑐᐊᓗᒻᒥᒃ ᐱᓕᕆᓲᑦ 

ᐅᐱᒋᕙᒃᑲ ᖃᕿᐊᕆᓐᖏᓚᒃᑲᓗ. 

ᐃᒡᓗᓕᕆᔨᒃᑯᓐᓄᓪᓗ ᓴᓇᔪᑦ ᓱᓪᓗᓕᕆᔪᑦ, 

ᓱᓐᓇᐃᕈᓘᔭᑦᑎᐊᓂᒃ ᐱᓕᕆᐊᖃᓲᖑᒻᒪᑕ 

ᐊᔪᓐᖏᑦᑐᐊᓗᒻᒪᑕ ᖁᔭᒋᕙᑉᐸᒃᑲ ᐱᓕᕆᖃᑦᑕᕐᒪᑕ 

ᐃᒃᑭᓈᓗᒃᑲᓗᐊᖅᑎᓪᓗᒍ. ᖁᔭᓐᓇᒦᒃ ᑕᒪᕐᒥᒃ 

ᑕᐃᒃᑯᐊ ᐃᒡᓗᓕᕆᔨᒃᑯᓐᓄᑦ ᐱᓕᕆᖃᑎᒋᖃᑦᑕᖅᑐᑦ 

ᑲᑎᒪᔨᐅᖃᑦᑕᑐᓪᓗ ᐊᒻᒪ ᐃᒡᓗᓕᕆᔨᕐᔪᐊᒃᑯᓐᓂ 

ᑎᑎᕋᕐᕕᐊᓂ ᐱᓕᕆᔪᑦ ᓄᖅᑲᓱᐃᑦᑑᒥᒻᒪᑕ.  

 

ᑖᒃᑯᐊ ᖁᔭᓐᓇᒦᖅᐸᒃᑲ ᐊᒻᒪ ᐃᓕᑉᓯ 

ᑲᑎᒪᔨᐅᖃᑎᒃᑲ ᖁᔭᓐᓇᒦᒃ, ᐃᒡᓗᓕᕆᓂᕐᒥᒃ 

ᐃᓱᒫᓗᑎᖃᖃᑦᑕᕋᑉᓯ. ᑲᑎᒪᓃᓐᓇᐅᓐᖏᑦᑐᒃᑯᑦ 

ᖃᐅᔨᒋᐊᖃᑦᑕᕆᔅᓯ ᑎᑎᕋᕐᕕᓐᓄᑦ ᑕᒪᓐᓇ 

ᐃᒡᓗᓕᕆᓂᖅ ᐋᖅᑭᐸᓪᓕᐊᔪᓐᓇᕐᒪᑦ ᑭᓯᐊᓂ 

ᓂᑕᒋᓐᖏᓪᓗᒍ ᐱᓕᕆᐊᕆᑦᑎᐊᖃᑎᒌᒍᓐᓇᕈᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᑦᓯᐊᖅᑕ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕿᓐᖑᔭᖅ ᓈᒻᒪᓯᒻᒪᑦ. ᐅᖃᖅᑎ 

ᐅᑎᖅᑎᓐᓂᐊᓕᕋᒃᑯ.  

 

ᐃᖅᓱᖅᑎ, ᐅᑯᐊ ᐊᓂᑎᑲᐃᓐᓇᒃᑭᑦ.  

 

ᐅᖃᖅᑎ: ᒫᓐᓇ ᑲᔪᓯᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑦᑏ. 

ᐅᖃᖅᑏ, ᑲᑎᒪᔨᕋᓛᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 1-ᒥᒃ ᐊᒻᒪᓗ 

ᓄᖅᑲᖅᐸᓪᓕᐊᔪᒪᓕᖅᑐᑎᒃ. ᐊᒻᒪᓗ, ᐅᖃᖅᑏ, 

ᐱᖁᔨᕗᖔᕈᑦ ᑖᓐᓇ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ; 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅ ᐃᖃᓪᓗᐊᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒥᖓ 

ᐱᖁᔨᕗᖔᕈᑎᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. 22. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓛᕐᒪᑕ 10:00-ᒧᐊᖅᐸᑦ ᖃᐅᑉᐸᑦ ᓇᓄᒃ 

ᑲᑎᒪᕕᐊᓂ.  

 

ᒫᑦᓯ 13-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᑎᑎᕋᖅᑎ. 

(ᑐᓵᔨᑎᒎᕈᓐᓃᖅᑐᖅ) ᐅᓇ ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ ᑲᑎᒪᒋᐊᕐᓂᐊᕐᒥᔪᒍᑦ 

ᐊᐃᑉᐹᓂᒃ, ᒫᑦᓯ 13, ᐅᓐᓄᓴᒃᑯᑦ 1:30-ᒥᒃ 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:18ᒧᐊᖅᑎᓪᓗᒍ



 

 

 

 


